
ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-

ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 4, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 

ᓯᕗᓕᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᓇᑦᓯᖅ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᓇᑦᓯᖅ. ᓯᕗᓕᖅᑎ, 

ᑲᑎᒪᔩᓪᓗ ᐅᓐᓄᓴᒃᑯᑦ.  

 

ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ, ᑕᓚᕖᓴᒃᑯᓪᓗ 

ᑕᐅᑐᒃᑐᑦ, ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ.  

 

ᐊᒻᒪᓗ ᖁᕕᐊᓇᖅ ᐅᓪᓗᒥ 

ᐃᖅᑲᓇᐃᔭᕐᓇᐅᓂᐊᓕᕐᒥᖕᒪᑦ, 

ᐊᖑᓇᓱᒋᐊᖅᓯᒪᕋᑖᖅᑐᓪᓗ ᑕᐃᒃᑯᐊ 

ᐊᖏᕐᕋᑦᑎᐊᖅᑐᑦ ᓂᕿᒃᓴᖃᑦᑎᐊᖅᑐᑦ, 

ᑐᓱᓐᓇᖅᐳᓯ. ᖁᕕᐊᓇᖅ.  

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓚᐅᖅᑕ. 

ᑲᑎᒪᔾᔪᑎᒃᓴᕗᑦ, ᒥᓂᔅᑕᐃᑦ ᐅᖃᐅᓯᖏᑦ.ᒐᕙᒪᒃᑯᑦ 

ᑲᑎᒪᕕᖓᓐᓂ ᓯᕗᒃᑲᖅᑕᖅᑎᐅᑲᐃᓐᓇᖅᑐᖅ, ᒥᔅᑐ 

ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 038 - 5(2): 

ᒪᓕᒐᓕᐅᖅᑎ ᓯᐅᑎᐊᐱᒃ 

ᐅᐸᒍᓐᓇᓐᖏᑲᐃᓐᓇᓐᓂᖓ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖁᓕᕆᕙᒃᑲ 

ᑖᓐᓇ ᓂᕈᐊᖅᑕᐅᓯᒪᔪᖅ ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ ᑕᒫᓃᔾᔮᖏᒻᒥᖕᒪᑦ ᑕᒡᕙᓂ 

ᐃᒡᓗᕐᔪᐊᖁᑎᑦᑎᓐᓂ ᑕᒫᓂ ᐱᓇᓱᐊᕈᓯᕆᔭᑦᑎᓐᓂ, 

ᔫᓂ 4 ᑕᐃᑯᖓ ᔫᓂ 8-ᒧᑦ ᑎᑭᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 039 - 5(2): ᐊᕐᕌᒍᑕᒫᑦ 

ᐃᖃᓗᓕᕆᓂᕐᒧᑦ ᑭᓪᓕᓯᓂᐊᕐᓂᖅ ᐊᒻᒪ 

ᐱᕙᓪᓕᐊᔭᐃᓂᕐᒧᑦ ᑲᑎᒪᓂᖅ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᒃᑲ 

ᓂᕆᓐᓇᔮᕋᐅᔭᕆᑦᓯ.  

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒃᑲᐃᒍᒪᔪᖓ 

ᐃᓕᔅᓯᓐᓂᒃ ᐊᕙᑎᓕᕆᔨᒃᑯᑦ ᒫᓐᓇᕈᓘᓚᐅᖅᑐᖅ 

ᓄᓇᕗᒻᒥ ᖃᐅᔨᓴᕐᓂᓕᕆᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᓂᖅᑕᖃᓚᐅᕐᖓᑦ 

ᐃᐳᕈ 23-ᒥ 27-ᒧᑦ ᐊᑐᕚᒥᑦ. ᑖᓐᓇ 

ᑲᑎᒪᓂᐅᓚᐅᖅᑐᖅ ᐊᕐᕌᒍᑕᒫᑦ 

ᐊᑐᖅᑕᐅᖃᑦᑕᖅᓯᒪᓕᖅᑐᖅ 2011-ᒥᓂᑦ. ᑕᐃᒫᓪᓗ 

ᐱᕕᖃᖅᑎᑦᑎᕙᑦᑐᖅ ᖃᐅᔨᓴᖅᑎᓂ, ᓄᓇᓕᓐᓂᑦ, 

ᑲᑐᔾᔨᖃᑎᒋᔭᐅᓲᓂᓪᓗ ᑲᑐᔾᔨᖃᑎᖃᕐᓂᕐᒥᒃ 

ᐃᖅᑲᓇᐃᔮᖏᓐᓂᒃ ᐊᒻᒪᓗᑦᑕᐅᖅ 

ᑲᓱᖃᑎᖃᕈᓘᔭᖅᑐᑎᒃ ᐊᓯᖏᓐᓂᒃ 

ᐃᖅᑲᓇᐃᔭᖃᑎᒋᕙᑦᑕᖏᓐᓂᒃ ᓄᓇᕘᒥ. ᑕᒪᐅᖓᓗ 

ᐃᓚᓕᐅᔾᔨᕙᓪᓕᐊᓪᓗᑎᒃ 

ᐊᑐᓕᖅᑎᑕᐅᕙᓪᓕᐊᓂᖓᓂᑦ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᐸᓐᓇᐅᑎᐅᑉ, ᐃᖃᓗᓕᕆᔨᒃᑯᑦ 

ᓇᑦᑎᓕᕆᔨᒃᑯᓪᓗ. 

 

ᐅᖃᖅᑏ, ᐊᕐᕌᒍᑕᒫᑦ ᐊᖏᓪᓕᒋᐊᕆᓯᒪᔪᑦ 

ᑐᓂᓂᐊᖅᑕᖏᓐᓄᑦ ᐆᒪᔪᓐᓂᐊᖅᑎᒃᑯᑦ 

ᑲᑎᒪᔨᖏᓐᓄᑦ, ᐊᕐᕌᒍᑕᒫᑦ. ᑕᒪᒃᑯᐊ 

ᐆᒪᔪᓐᓂᐊᖅᑎᒃᑯᑦ ᑲᑎᒪᔨᖏᑦ 

ᐊᐅᓚᑦᑎᓪᓚᕆᖃᑦᑕᕐᖓᑕ ᓄᓇᓕᓐᓂ  

ᐃᖃᓗᓕᕆᓂᒻᒥᒃ 

ᐆᒪᔪᓕᕆᓂᐅᓪᓗ ᐊᐅᓚᑕᐅᓂᖓᓂᒃ. ᑭᓯᐊᓂᓕ 

ᑕᕝᕘᓇ ᖃᑦᑎᐊᑎᖅᑐᑯᓘᓪᓗᑎᒃ 

ᑲᑎᒍᓐᓇᖃᑦᑕᖅᓯᒪᒻᒪᑕ ᐃᖃᓗᓕᕆᓂᕐᒥᑦ 

ᐅᖃᐅᓯᖃᓪᓗᑎᒃ. 

 

ᐅᖃᖅᑏ, ᐅᐱᒍᓱᑉᐳᖓ 22-ᒪᕇᑦ ᓄᓇᕘᒻᒥ 25-

ᖑᑎᓪᓗᒍ ᐆᒪᔪᓐᓂᐊᖅᑎᒃᑯᑦ ᑲᑎᒪᔨᖏᑦ 

ᐱᖃᑕᐅᒍᓐᓇᓚᐅᕐᖓᑕ. ᐆᒪᔪᓐᓂᐊᖅᑎᒃᑯᑦ 

ᑲᑎᒪᔨᖏᑦ ᓯᕗᓪᓕᖅᐹᖓᓂ ᐅᓪᓗᖓᓂ 

ᐃᓱᒪᐃᓐᓇᖅᑭᑎᑕᐅᓚᐅᖅᑐᑦ ᐃᖃᓗᓕᕆᓂᕐᒧᑦ 

ᓴᖅᑭᕈᓐᓇᖅᑐᓂᒃ ᐅᖃᐅᓯᖃᕈᓐᓇᖅᑐᑎᒃ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑭᔅᓴᓂᕐᒧᑦ 

ᐱᓕᕆᔾᔪᑎᔅᓴᖃᖅᑎᑦᑎᓂᕐᒧᑦ 

ᓄᖅᑲᖓᔾᔪᑎᒋᖃᑦᑕᖅᑕᖏᓐᓂᒃ 

ᐃᖃᓗᓕᕆᒍᒪᒐᓗᐊᖅᑐᑎᒃ ᐅᖃᐅᓯᖃᓚᐅᕐᒥᔪᑦ. 

ᐅᖃᖅᑏ, ᑕᐃᒪ ᐱᕕᖃᖅᑎᑎᓪᓗᑕ 

ᑲᑎᒪᒍᓐᓇᖅᑐᑎᒃ ᑖᒃᑯᐊ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑦ, ᖃᐅᔨᓴᖅᑏᑦ, ᑮᓇᐅᔭᖃᖅᑎᑦᑎᔩᑦ, 

ᐃᓄᐃᑦ ᑎᒥᖁᑎᖏᑦ, ᒐᕙᒪᒃᑯᓪᓗ 

ᑲᑎᒍᓐᓇᓚᐅᕐᖓᑕ ᐊᑐᓕᖅᑎᑦᑎᒐᓱᐊᖅᑐᑎᒃ 

ᐃᖃᓗᓕᕆᓂᕐᒥᒃ ᓄᓇᕘᒥ. 

ᐊᔪᕈᓐᓃᖅᑎᑦᑎᕙᓪᓕᐊᑐᐃᓐᓇᖅᑐᒍᑦ ᓄᓇᓕᓐᓂ 

ᑐᓐᖓᕕᖃᖅᑐᓂᒃ ᐃᖃᓗᓕᕆᓂᕐᒥᑦ 

ᐱᕙᓪᓕᐊᑎᑦᑎᒍᓐᓇᖅᑐᑕ ᐊᒻᒪᑦᑕᐅᖅ 

ᐱᕕᑖᖅᑎᑦᑎᕙᓪᓕᐊᒻᒥᔪᒍᑦ ᐊᔾᔨᒌᓐᖏᑦᑐᓂᒃ 

ᖃᐅᔨᒪᓂᕈᓘᔭᐅᔪᓂᒃ 

ᐋᖅᑮᖃᑕᐅᓕᖅᑎᑦᑎᒍᓐᓇᖅᑐᑕ ᓄᓇᕗᒻᒥ 

ᐃᖃᓗᓕᕆᓂᕐᒥᒃ. ᑕᕝᕙᓂ 

ᓯᕗᓪᓕᐅᑎᑕᐅᒍᒪᓯᒪᔪᓂᑦ ᓴᖅᑮᕙᓪᓕᐊᓕᖅᑐᐃᑦ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᐸᕐᓇᐅᑎᖓᓂᒃ. 

 

ᓄᓇᓕᓕᒫᑦᑎᐊᑦ, ᐅᖃᖅᑏ ᓄᓇᕗᒻᒥ 

ᐃᓚᓕᐅᔾᔨᒍᓐᓇᕐᖓᑕ ᐃᓕᐅᖅᑲᐃᒍᓐᓇᖅᑐᑎᓪᓗ 

ᐃᒪᕐᒥᐅᑕᖁᑎᒥᓐᓂᒃ ᐱᓕᕆᐊᖃᕐᓗᑎᒃ. ᑖᓐᓇᓗ 

ᐸᕐᓇᐅᑎᕗᑦ ᓄᓇᓕᓐᓂᑦ ᐱᒍᓐᓇᑎᑦᑎᓕᕐᖓᑦ 

ᐱᒐᓱᐊᕈᓐᓇᕐᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 040 - 5(2): 

ᓇᓗᓇᐃᒋᐊᒃᓯᒃᑲᓐᓂᕐᓂᖅ ᑎᑎᕋᐅᔭᕐᒥᒃ 

ᖃᓄᖅᑑᕐᓂᕐᒧᑦ ᐃᒡᓗᓕᕆᓂᕐᒥ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑲᖏᖅᖠᕐᒥᐅᑕᐃᑉᓗ ᐅᑉᓗᒃᑰᖅᖢᒋᑦ.  

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᒐᕙᒪᕗᑦ 

ᓇᓗᓇᐃᖅᓯᑲᓐᓂᖅᓯᒪᒻᒪᑦ 2016-ᒥ ᑐᖑᔪᖅᑐᓂᑦ 

ᓱᒋᐊᕐᓂᐅᓂᐊᖅᑐᒧᑦ ᐸᕐᓇᐅᑎᓂᑦ ᐃᓪᓗᓕᕆᓂᕐᒧᑦ 

ᑕᕝᕘᓇ ᓄᑖᒃᑯᑦ ᑐᕌᖅᑕᕗᒃᑯᑦ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᒻᒪᑦᑕᐅᖅ ᒐᕙᒪᒃᑯᑦ 

ᐱᓕᕆᕕᖏᓐᓂᑦ ᐱᓕᕆᖃᑎᒋᕈᓘᔭᖅᑕᖏᑦ 

ᓱᒋᐊᕋᓱᓐᓂᐊᕐᖓᑕ ᐃᓪᓗᑖᕆᐊᖅᑐᓂᑦ ᓄᓇᕘᒥ, 

ᑕᕝᕙ  ᑐᕌᒐᕗᑦ. ᐲᖅᓯᓗᑕ 

ᐊᐳᖅᑕᕈᑕᐅᖃᑦᑕᖅᑐᓂᒃ 

ᐃᓪᓗᓕᐅᓐᖏᑎᑕᐅᓚᕿᖃᑦᑕᖅᑐᓂᒃ, 

ᐊᑭᑭᓪᓕᒋᐊᕆᒐᓱᓪᓗᑕᓗ ᐊᒻᒪᓗ ᑮᓇᐅᔭᓂᒃ 

ᐃᓕᐅᖅᑲᐃᒃᑲᕐᓂᕋᓱᓪᓗᑕ ᓇᓗᓇᐃᖅᓯᓗᑕ 

ᖃᓄᓪᓚᑦᑖᖅ ᐃᓪᓗᑖᕆᐊᖃᕐᓂᐅᔪᓂᑦ ᓄᓇᕘᒥ.  

 

ᓯᕗᓪᓕᖅᐹᒥ ᐊᑐᓕᖅᑎᑕᐅᑎᓪᓗᒍ ᑖᓐᓇ 

ᓱᒋᐊᕐᓂᕐᒧᑦ ᐸᕐᓇᐅᑎ ᐱᔭᕇᖅᑕᐅᔪᔪᖅ ᒫᔅᓯ 31, 

2018-ᒥ ᐊᑐᖅᓯᒪᔭᕗᑦ ᕿᒥᕐᕈᐊᕈᓐᓇᖅᓯᒪᒐᑦᑎᒍᑦ. 

ᑕᕝᕙᓂ ᐅᐱᕐᖔᖅ ᐃᓪᓗᓕᕆᔨᕐᔪᐊᒃᑯᑦ 

ᑲᑎᒪᖃᑎᖃᕐᓂᐊᖅᑐᑦ ᓄᓇᕗᒻᒥ ᒐᕙᒪᒃᑯᑦ 

ᐱᓕᕆᕕᓕᒫᑦᑎᐊᖏᓐᓂᑦ ᑐᓴᕐᕕᖃᕋᓱᓪᓗᑎᒃ 

ᖃᓄᖅ ᐋᖅᑭᒋᐊᖅᑕᐅᒍᓐᓇᕋᔭᕐᒪᖔᖅ ᑖᓐᓇ 

ᐸᕐᓇᐅᑎ. ᓇᓗᓇᓐᖏᑎᐊᖅᑐᖅ ᑕᐃᒫᒃ ᑭᓯᐊᓂ 

ᑲᔪᓯᒋᐊᑦᑎᐊᕈᓐᓇᕐᓂᐊᕋᑦᑕ ᐱᓕᕆᕕᓕᒫᑦ 

ᑲᑎᑕᐅᓗᑎᒃ, ᑲᑐᔾᔨᖃᑕᐅᓗᑎᒃ.  

 

ᐱᕙᓪᓕᐊᓂᖓ ᑕᑯᔅᓴᐅᓕᕇᖅᑐᖅ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᑎᑕᐅᓪᓗᑎᒃ ᐊᓯᖏᓐᓄᑦ 

ᒐᕙᒪᒃᑯᑦ ᐱᓕᕆᕕᖏᓐᓄᑦ ᐱᓕᕆᓂᕐᒥᒃ 

ᓴᖅᑭᖅᓯᓯᒪᔪᑦ ᓇᒻᒥᓂᖃᖅᑐᑦ, ᐊᓄᕆᒧᑦ 

ᓯᕿᓂᕐᒧᓘᓐᓃᑦ ᐆᒻᒪᖅᑯᑎᓂᒃ 

ᐃᑲᔪᖅᓰᖃᑦᑕᕈᓐᓇᕐᓂᐊᓕᕐᖓᑕ.  

 

ᑕᕝᕘᓇ ᐱᓕᕆᓂᒃᑯᑦ ᓴᖅᑮᒐᓱᐊᖅᑐᒍᑦ 

ᐃᓪᓗᖃᖅᑐᖅ ᐆᒻᒪᖅᑯᑎᓕᐅᕈᓐᓇᕈᓂ 

ᓯᒃᑭᑖᖔᖃᑦᑕᕐᓂᐊᓕᕐᖓᑦ ᑎᑎᖅᑲᓂᐊᕐᕕᒃᑯᑦ 

ᐊᑭᓕᔅᓴᐅᓐᖏᖔᖅᑐᒥᑦ.  

 

>>ᐸᑦᑕᑐᖅᑐᑦ 

 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓇᒻᒥᓂᖅ ᒪᑭᒪᒍᓐᓇᖅᓯᕙᓪᓕᐊᓂᖏᑦ 

ᐃᓄᖁᑎᑦᑕ ᓯᕗᓪᓕᐅᑎᓪᓚᕆᒃᑲᑦᑎᒍ 

ᐊᖏᕐᕋᖃᕐᓂᕐᓗ ᑖᓐᓇ ᐊᓯᐊᒎᕐᕕᖃᕋᓂ. ᑕᐃᒫᒃ 

ᓄᓇᕗᒻᒥ ᐃᓪᓗᑖᕆᐊᖃᕐᓂᖏᑦ 

ᑭᐅᒐᓱᐊᕆᐊᖃᓪᓚᕆᑦᑕᕗᑦ ᓇᓖᕌᕋᔅᓴᕈᓘᔭᕐᓂᒃ 

ᐊᖏᕐᕋᖃᕐᓂᕐᓂᒧᑦ ᓴᖅᑮᓗᑕ. ᑕᐃᒃᑯᓄᖓᓗ. 

 

ᑕᒪᓐᓇ ᐃᓚᖃᖅᑐᖅ 

ᐅᓗᕆᐊᓇᖅᑐᒦᓐᓂᖅᐹᖑᖃᑦᑕᖅᑐᓄᑦ, 

ᐃᓐᓇᑐᖃᕐᓄᑦ, ᐊᕐᓇᓄᑦ, ᓱᕈᓯᓛᓄᓪᓗ 

ᑲᑉᐱᐊᓈᕿᔭᖅᑐᒦᖃᑦᑕᖅᑐᓄᑦ ᐊᒻᒪᓗ ᑕᐃᒃᑯᓄᖓ 

ᐃᓱᒪᓕᕆᓂᒃᑯᑦ ᐃᑲᔪᖅᑕᐅᒋᐊᓕᓐᓄᑦ ᐊᒻᒪᓗᑦᑕᐅᖅ 

ᑎᒍᔭᐅᒪᕕᒻᒥ ᐊᓂᕙᓪᓕᐊᔪᒥᓂᕐᓄᑦ, ᐃᓅᓯᕐᒥᓂᒃ 

ᐱᒋᐊᑦᑎᐊᕋᓱᑦᑐᓄᑦ ᐃᑲᔫᑎᐅᒐᔭᖅᑐᓂᒃ. 

 

ᑕᐃᒫᒃ ᖃᐅᔨᔭᐅᓯᒪᔪᐃᑦ ᒪᓕᑦᑐᒋᑦ 

ᑲᑐᔾᔨᖃᑎᖃᖅᑐᑕ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, 

ᓄᓇᕗᒻᒥ ᐃᓪᓗᓕᕆᓂᕐᒧᑦ ᐱᔭᕆᐊᑐᓂᖅ 

ᐋᖅᑭᕙᓪᓕᐊᒐᓱᑦᑕᕋᓗᐊᕗᑦ.  

 

ᑕᕝᕙ ᑐᕌᒐᓕᒫᑦᑎᐊᖏᑦ ᐃᓚᒋᔭᐅᕗᑦ ᑐᖑᔪᖅᑐᒧᑦ 

ᐸᕐᓇᐅᑎᐅᔪᒧᑦ ᐃᓪᓗᓕᕆᓂᕐᒧᑦ ᑕᐃᒫᓪᓗ 

ᓯᕗᓪᓕᐹᑦᑎᐊᒥ ᐊᕐᕌᒍᑕᒫᖅᓯᐅᒻᒥ 

ᐅᓂᒃᑳᓕᐊᒥᓂᕐᒥᒃ ᓴᖅᑮᓛᓕᕋᑦᑕ ᐃᓪᓗᓕᕆᓂᖅ 

ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 041 - 5(2): 

ᐱᒋᐊᖅᑎᑕᐅᓂᖓ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᓕᐅᕐᓂᕐᒧᑦ 

ᐱᓕᕆᔾᔪᑎᖓᓂᒃ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᖁᓪᓕᖅ 

ᐆᒻᒪᖅᑯᑎᓕᕆᓕᔨᒃᑯᑦ ᑐᔅᓯᕋᐅᑎᓂᒃ  

ᐱᕙᓪᓕᐊᒍᓐᓇᖅᓯᒪᓕᕐᖓᑕ ᓇᒻᒥᓂᖅ 

ᐆᒻᒪᖅᑯᑎᓕᐅᖃᑦᑕᕈᒪᔪᓄᑦ ᐊᐃᐳᕈ 10, 2018  

ᐱᒋᐊᖅᑐᒍ. ᑕᐃᒪᓐᖓᑦ ᑖᓐᓇ 

ᐱᒋᐊᓚᐅᖅᓯᒪᒐᑦᑎᒍᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᑕᐅᓯᐅᓐᖏᒻᒪᕆᑦᑐᓂᒃ 

ᐆᒻᒪᖅᑯᑎᓕᐅᖃᑦᑕᕈᒪᔪᓂᑦᑕᐅᖅ ᐅᖃᐅᔾᔭᐅᓯᒪᔪᑦ. 

ᓄᓇᕗᒻᒥ ᐆᒻᒪᖅᑯᑎᓕᐅᖃᑦᑕᓛᓕᕋᑦᑕ 

ᓱᕈᐃᕙᓪᓕᐊᓐᖏᑦᑐᓂᒃ.  

 

ᑖᓐᓇ ᓄᑖᖅ ᐱᓕᕆᓂᐅᔪᖅ ᓇᒻᒥᓂᖅ 

ᐆᒻᒪᖅᑯᑎᓕᐅᕈᑎᒥᓂᒃ ᑕᒪᒃᑯᓂᖓ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕈᑎᓂᒃ ᐃᓚᓕᐅᔾᔨᒍᓐᓇᕐᓂᐊᓕᖅᑐᑦ 

ᐆᒻᒪᖅᑯᑎᓕᕆᔨᒃᑯᑦ 

ᐆᒻᒪᖅᑯᑎᓕᐅᕐᓂᕆᕙᑦᑕᖏᓐᓄᑦ ᐊᒻᒪᓗ 

ᐆᒻᒪᖅᑯᑎᓕᐅᓗᐊᕋᐃᒍᑎᒃ 

ᓂᐅᕕᐊᔅᓴᕆᒍᓐᓇᕐᓗᓂᐅᒃ. ᑖᓐᓇ 

ᑭᒃᑯᑐᐃᓐᓇᑦᑎᐊᓄᑦ ᒪᑐᐃᖓᓂᐊᖅᑐᖅ 

ᐊᑭᓕᖅᓱᐃᖃᑦᑕᖅᑐᓄᑦ ᐊᒻᒪᓗ 

ᕼᐋᒻᒪᓚᒃᑯᓐᓅᖓᔪᒥᑦ ᐊᑕᐅᓯᕐᒥᒃ ᓄᓇᓖᑦ 

ᒪᓕᓪᓗᒋᑦ.  

 

ᖁᔭᓕᒍᒪᔭᒃᑲ ᐆᒻᒪᖅᑯᑎᓕᕆᔨᒃᑯᑦ 

ᐊᖏᖅᓯᒪᓂᖃᑦᑎᐊᓚᐅᕐᖓᑕ ᑕᒪᔅᓱᒪᖓᑦ 

ᐱᒋᐊᖅᑎᑦᑎᒐᓱᐊᖅᑎᒃ ᐱᕈᓇᓐᓂᖅᓴᐅᔪᓂᒃ 

ᐆᒻᒪᒃᑯᑎᓕᐅᕈᑎᓂᑦ. ᑰᐊᐳᕇᓴᓐ 

ᐊᖏᖅᓯᒪᓂᖃᑦᑎᐊᕐᖓᑦ ᐊᓯᖏᓐᓂᒃ 

ᕿᓂᕈᓐᓇᓂᐊᕐᓂᕋᕐᓗᑎᒃ ᐅᖅᓱᐊᓗᑦᑐᖏᑦᑐᓂᒃ 

ᐆᒻᒪᖅᑯᑎᓕᐅᕈᑎᔅᓴᐅᔪᓂᑦ 

ᒥᑭᓪᓕᒋᐊᕆᒍᓐᓇᓂᐊᖅᑐᓂᑦ ᓄᓇᕗᑉ 

ᑐᕚᖃᕐᓂᕆᕙᑦᑕᖏᓐᓂ ᐅᖅᓱᐊᓗᓐᓂᑦ ᐊᒻᒪᑦᑕᐅᖅ 

ᐳᔪᕐᓗᐃᑦ ᑕᖅᑲᐅᖓᖃᑦᑕᖅᑐᐃᑦ 

ᓇᑲᑎᖅᑕᐅᒐᓱᑦᑐᑎᑦ. ᑖᓐᓇ ᓇᒻᒥᓂᖅ 

ᐅᒻᒪᖅᑯᑎᓕᐅᕈᓐᓇᕐᓂᖅ 

ᐃᓚᓕᐅᑎᒋᔭᐅᑎᐊᕈᓐᓇᓂᐊᖅᑐᖅ 

ᐃᓕᓴᒐᓱᖅᑎᓪᓗᑕ ᖃᓄᖅ ᑖᒃᑯᐊ ᒥᑭᔫᑏᑦ 

ᐆᒪᖅᑯᑎᓕᐅᕈᑏᑦ ᐃᓚᓕᐅᑎᔭᐅᒍᓐᓇᕐᒪᖔᑕ 

ᓄᓇᕘᒧᑦ.  

 

ᐅᖃᖅᑏ, ᐆᒻᒪᒃᑯᑎᓕᕆᔨᒃᑯᑦ ᐱᓇᓱᐊᕐᓂᕆᓯᒪᔭᖏᑦ 

ᓇᓗᓇᐃᖅᓯᑦᑎᐊᖅᑯᑦ ᓄᓇᕗᑦ 

ᐊᖏᖅᓯᒪᓂᕆᔭᖓᓂᒃ ᒐᕙᒪᑐᖃᒃᑯᑦ ᑲᓇᑕᓕᒫᒥ 

ᐋᖅᑭᑎᖅᑕᖏᓐᓄ ᐱᕈᕐᓇᖅᑐᒥᑦ ᐱᕈᓴᐃᓴᓂᕐᒧᑦ 

ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ 

ᐱᓕᕆᐊᖃᕋᓱᐊᖅᑐᓄᑦ ᑕᐃᒫᓗ ᓄᓇᕗᒻᒥᐅᑦ 

ᐱᖃᑕᐅᓪᓚᕆᒍᓐᓇᓂᐊᓕᕐᖓᑕ 

ᒥᑭᓪᓕᕙᓪᓕᐊᑎᑦᑎᑎᓪᓗᒋᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᒃ ᐱᕚᓪᓕᑎᑦᑎᖃᑦᑕᖅᑐᐃᑦ.  

 

ᐅᖃᖅᑏ, ᐅᕙᖓᑦᑕᐅᖅ ᐆᑦᑐᕐᓂᐊᖅᑕᕋ 

ᐆᒻᒪᖅᑯᑎᓕᐅᕐᓂᕐᒧᑦ ᐱᓕᕆᔾᔪᑎᒃ. 

 

ᑕᐃᒃᑯᐊ ᐱᒐᓱᐊᕈᒪᔪᐃᑦ 

ᐆᒻᒪᖅᑯᑎᓕᐅᖃᑕᐅᒍᒪᔪᐃᑦ ᑐᑭᓯᒋᐊᒐᕈᓐᓇᖅᑐᐃᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᑭᐊᖅᑭᕕᖏᓐᓄ  



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

www.qec.nu.ca-ᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 042 - 5(2): ᓄᑖᖅ 

ᐃᓄᓐᓂᒃ ᐃᖅᑲᓇᐃᔭᖅᑎᓂᑦ 

ᐃᓕᓐᓂᐊᓂᕐᒧᑦ ᓄᖅᑲᖔᑲᐃᓐᓇᕈᓐᓇᓂᕐᒧᑦ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓐᓄᓴᑯᓪᓗ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓕᒫᓪᓗ.  

 

ᐅᖃᖅᑏ, ᐅᓪᓗᒥ ᖁᕕᐊᓱᑦᑐᖓ 

ᑐᓴᖅᑎᑦᑎᒍᓐᓇᕋᒪ ᐱᓕᕆᕝᕕᒋᔭᕗᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐋᖅᑭᑦᓯᓯᒪᓕᕐᒪᑕ 

ᐃᓄᓐᓂ ᐃᖅᑲᓇᐃᔭᖅᑎᓂᑦ 

ᐃᓕᓐᓂᐊᕆᐊᕈᓐᓇᖁᓪᓗᒋᑦ ᐱᓕᕆᐊᑦᓴᒥᑦ ᑖᓐᓇ 

ᐊᑎᖃᖅᑐᖅ “ᓯᕗᒻᒧᐊᐹᓪᓕᕈᑎᒃᓴᑦ”. ᑖᓐᓇᓗ 

ᐱᕕᖃᖅᑎᓯᓂᐊᕆᓪᓗᓂ ᐃᓄᓐᓂᒃ ᓄᓇᕗᑦ 

ᐊᖏᖃᑎᒌᒍᖓᓄ ᐊᑎᓕᐅᖅᓯᒪᖃᑕᐅᔪᑦ 

ᐃᓕᓐᓂᐊᕐᕕᓐᓂ ᐃᖅᑲᓇᐃᔭᖃᑦᑕᑎᓪᓗᒋᑦ 

ᐱᕕᖃᖁᓐᓇᓗᒋᑦ ᐃᖅᑲᓇᐃᔮᕐᒥᑎᒍ 

ᐱᕚᓪᓕᕆᐊᕈᓐᓇᕐᓂᐊᕐᒪᑕ ᑲᔪᓯᒋᐊᕐᓗᑎᓗ 

ᖁᑦᑎᓐᓂᖅᓴᒧᑦ. 

 

ᐅᖃᖅᑏ, (ᑐᓵᔨᑎᒍᑦ) ᖃᐅᔨᒪᔭᐅᓪᓚᕆᒻᒪᑦ ᐃᓄᐃᑦ 

ᐃᖅᑲᓇᐃᔭᕐᕕᖃᕐᓂᑦ ᑕᒫᓂ ᐊᒥᓲᓂᖅᐹᖑᒻᒪᑕ 

ᖃᐅᔨᒪᔨᑕᕈᔪᓐᓂ ᐊᓪᓚᕝᕕᓕᕆᓂᕐᒥᓪᓗ ᐊᒻᒪᓗ 

ᐃᓄᐃᑦ ᐃᖅᑲᓇᐃᔭᕐᓂᖏᑦ ᐊᐅᓚᑦᑎᔨᐅᔪᓂᓪᓗ 

ᕿᑎᖓᓂᓪᓗ ᐊᐅᓚᑦᑎᔨᐅᔪᓂ ᐊᑦᑎᒻᒪᑕ ᓱᓕ. 

ᖃᐅᔨᒪᔭᐅᕆᐊᓕᒃ ᑐᕌᒐᕆᔭᐅᓯᒪᒪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᒃᑯᐊ ᖃᐅᔨᑕᕈᔪᐃᑦ 

ᐊᓪᓚᑦᑏᓪᓗ ᐃᓄᐃᑦ ᐃᖅᑲᓇᐃᔭᖅᑏᑦ ᑕᒪᒃᑯᐊ 

ᐃᓕᓴᕕᒻᒥ ᐃᑲᔪᖅᑏᑦ ᐊᒻᒪ ᐃᓕᓐᓂᐊᕐᕕᒻᒥ 

ᐃᓅᓯᓕᕆᔩᑦ. ᖁᑎᓐᓂᖅᓴᓄᑦ 

ᐃᖅᑲᓇᐃᔮᖅᑕᕈᓐᓇᖁᓪᓗᒋᑦ ᐃᓕᓴᕕᒻᒥ 

ᐊᖏᔪᖅᑳᖑᓂᕐᒧᑦ ᐃᓕᓴᐃᔨᐅᓂᕐᒧᓪᓗ 

ᑕᒪᒃᑯᐊᖑᓕᓛᒃ ᐃᖅᑲᓇᐃᔭᕐᕕᐅᖃᑦᑕᖅᓯᒪᒻᒪᑕ 

ᐃᓅᖏᑦᑐᓄᖅ ᒫᓐᓇᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓕᓐᓂᐊᖅᑏᑦ ᐃᓛᒃ 

ᐃᖅᑲᓇᐃᔭᖅᑏᑦ ᑖᕝᕗᓇ ᐊᖏᖅᑕᐅᓯᒪᑉᐸᑕ 

ᐱᓕᕆᐊᖑᔪᒃᑯᑦ ᓯᕗᒻᒧᐊᐹᓪᓕᕈᑎᒃᓴᒃᑯᑦ. 

ᐊᖏᖅᑕᐅᓯᒪᒐᔭᖅᑐᑦ ᐃᖅᑲᓈᐃᔮᒥᓂᒃ 

ᕿᒪᐃᑲᐃᓐᓇᕐᓗᑎᑦ ᐃᓕᓐᓂᐊᕆᐊᖅᓯᒪᓕᐊᖁᓪᓗᒋᑦ 

ᖁᑦᑎᓂᖅᓴᒧᑦ ᓯᓚᑦᑐᓴᕐᕕᓐᓄᑦ ᐃᓕᓴᕆᔭᐅᓯᒪᔪᓂᑦ 

ᑖᒃᑯᐊ ᓯᓚᑦᑐᓴᕐᕕᔪᐊᑦ ᐅᕝᕙᓘᓐᓃᑦ 

ᓇᓕᐊᓐᓄᑐᐃᓐᓇᖅ ᐃᓕᓴᕆᔭᐅᓯᒪᔪᓄᑦ ᐊᒻᒪᓗ 

ᑐᑦᓯᕋᕈᓐᓇᕋᔭᖅᑐᑦ ᑮᓇᐅᔭᑎᒍᑦ 

ᐃᑲᔪᖅᑐᖅᑕᐅᓗᑎᒃ ᑕᕝᕗᖓ 

ᐃᓕᓐᓂᐊᕆᐊᕈᑎᒋᔭᖏᓐᓄᑦ ᐊᒻᒪᑦᑕᐅᖅ 

ᖃᖓᑦᑕᐅᑎᖏᓐᓄᑦ ᐸᐃᕆᔭᐅᔾᔪᑎᖏᓐᓄᑦ 

ᐸᐃᕆᔨᑦᓴᖅᑖᕆᐊᕈᑎᓘᓐᓃ ᐊᒪᓗᑦᑕᐅ 

ᐅᖃᓕᒫᒐᕐᓄᑦ ᐊᑭᓕᖅᑕᐅᖃᑦᑕᕆᐊᓖ.   

 

(ᑐᓵᔨᑎᒍᑦ) ᑭᖑᓪᓕᖅᐹᕆᓗᒍ, ᓄᑖᖅ ᑖᓐᓇ 

ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᕆᐊᑲᐃᓐᓇᕈᓐᓇᕐᓂᖓ 

ᐊᓪᓗᕐᓂᐅᑦᑎᐊᕙᐅᓂᐊᖅᑯᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑐᕌᒐᖏᓐᓄᑦ 

ᑎᑭᐅᑎᒐᓱᖅᑎᓪᓗᑕ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒥᒃ. ᑕᐃᒫᓪᓗ 

ᐊᐳᖅᑕᕈᑕᐅᖃᑦᑕᖅᑐᓂᑦ ᔮᐃᑎᓪᓗᑕ ᖁᑦᑎᓂᖅᓴᒥᒃ 

ᐃᓕᓐᓂᐊᕈᓐᓇᓂᐊᕐᖓᑕ ᐃᓄᐃᑦ 

ᐃᖅᑲᓇᐃᔭᖅᑎᖁᑎᕗᑦ. ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᓂᔅᑯ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 043 - 5(2): 

ᓈᓴᐅᓯᕆᓂᕐᒧᑦ ᑭᓪᓕᓯᓂᐊᕐᓂᕐᒧᓪᓗ 

ᐃᓕᓴᕆᔭᐅᔾᔪᑎᓄᑦ ᑮᓇᐅᔭᖃᕐᕕᒃ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᖁᕕᐊᓱᑉᐳᖓ ᐅᓪᓗᒥ 

ᓂᑯᕕᒋᐊᔅᓴᖅ ᑕᕝᕙᓂ ᒪᓕᒐᓕᐅᕐᕕᒻᒥ 

ᐅᖃᐅᓯᖃᕐᓗᖓ ᒪᓕᒐᓕᐅᖅᑎᓄᑦ. ᓈᓴᐅᓯᕆᓂᕐᒧᑦ 

ᖃᐅᔨᓴᕐᓂᓕᕆᓂᕐᒧᓪᓗ ᐱᔾᔪᓯᐊᖑᒥᓂᕐᒥᑦ  

ᐃᖏᕐᕋᔪᓕᕆᔨᒃᑯᓐᓄ ᐱᕙᓪᓕᐊᔪᓕᕆᔨᒃᑯᓪᓗ 

ᐊᕐᕌᒍᑕᒫᑦ ᐊᑐᐃᓐᓇᐅᑎᑎᕙᒻᒪᑕ ᐃᓕᓐᓂᐊᖅᑎᓄᑦ 

ᖁᑦᑎᓐᓂᓖᑦ 8, 10. 12-ᒧᑦ, ᐃᓕᓴᕕᓕᒫᑦᑎᐊᓂ 

ᓄᓇᕘᒧᑦ.  

 

ᑖᓐᓇ ᑮᓇᐅᔭᖅᑖᖅᑎᑦᑎᒍᑕᐅᖃᑦᑕᖅᑐᖅ 

ᐃᓕᓐᓂᐊᖅᑎᓄᑦ ᑕᐃᒃᑯᓄᖓ ᐊᔪᖏᓪᓚᕆᑦᑐᓄᑦ 

ᓈᓴᐅᓯᕆᓂᕐᒥ ᖃᐅᔨᓴᕐᓂᓕᕆᓂᕐᒥᓪᓗ.  

 

ᐱᕙᓪᓕᐊᔪᓕᕆᔨᒃᑯᑦ ᐃᓕᓴᖅᓯᒻᒪᑕ 

http://www.qec.nu.ca/


ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᕕᖃᑦᑎᐊᓪᓚᕆᑉᐸᑕ ᑕᒪᒃᑯᐊ 

ᓯᕗᒧᐊᓚᕆᔾᔪᑎᒋᔪᓐᓇᕐᖓᒋᑦ 

ᐃᖅᑲᓇᐃᔮᑦᑎᐊᕚᓗᒻᒧᑦ ᓄᓇᕘᒥ.  

 

ᑕᐃᒃᑯᐊ ᐱᔾᔪᓯᐊᕐᓂᐊᖅᑐᐃᑦ ᐃᓕᓴᕕᓐᓄᑦ 

ᓂᕈᐊᖅᑕᐅᓲᑦ ᐊᑐᓕᖁᔭᓕᐅᖅᑐᑎᑦ ᐃᓕᓴᐃᔨᖏᑦ. 

ᖁᑦᑎᓐᓂᓕᒃ 8-ᒥ ᐱᑎᑕᖃᑦᑕᓲᑦ $175, 

ᖁᑦᑎᓐᓂᓕᒻᒥ ᐱᔾᔪᓯᐊᓲᑦ $275-ᓂᑦ ᐊᒻᒪᓗ 

ᖁᑦᑎᓐᓂᓕᒻᒥ $350-ᑖᓲᑦ. 

 

ᐅᖃᖅᑏ, ᑲᑎᓕᒫᖅᑐᒋᑦ $21,000 ᑐᓂᔭᐅᓂᐊᖅᑐᑦ 

80-ᐸᓗᓐᓄᑦ ᐃᓕᓐᓂᐊᖅᑎᓄᑦ ᑕᕝᕙᓂ 

ᐊᕐᕌᒍᑦᑎᓐᓂ ᐊᒃᓱᕈᕐᓂᕆᓯᒪᔭᖏᓐᓄᑦ 

ᐊᖏᖅᓯᒪᑦᑎᐊᕐᓂᕆᔭᖏᓐᓄᓪᓗ 

ᐃᓕᓐᓂᐊᕈᒪᓪᓗᑎᑦ. ᑖᓐᓇᑦᑕᐅᖅ 

ᐸᐃᑉᐹᖅᑖᕈᑕᐅᓯᓐᓈᖃᑦᑕᕐᒥᔪᖅ ᐃᓕᓴᕆᔭᐅᔾᔪᒻᒥᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ, 

ᐱᕙᓪᓕᐊᔪᓕᕆᔨᒃᑯᓐᓂᑦ.  

 

ᐱᕙᓪᓕᐊᔪᓕᕆᔨᒃᑯᑦ ᖃᐅᔨᒪᒻᒪᑕ ᑕᒪᒃᑯᐊ 

ᐱᔾᔪᓯᐊᑦ ᑲᔪᖏᖅᓴᐃᔾᔪᑎᑦᑎᐊᕚᓘᕙᒻᒪᑕ 

ᐃᓕᓐᓂᐊᖅᑎᓂᑦ ᐃᓕᓐᓂᐊᕈᒪᓕᖅᑎᑦᑎᓪᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂ’ᑐᐊᒧᑦ, ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 5(2): 

ᐊᖏᕐᕋᖃᓐᖏᓐᓂᖅ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᖃᒪᓂ’ᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᓪᓗᒥ ᓇᖏᖅᓯᕗᖓ 

ᐃᓱᒫᓘᑎᒋᕙᓪᓕᐊᑐᐃᓐᓇᖅᑕᑦᑎᓐᓂᒃ  

ᓂᓪᓕᐅᑎᖃᕈᒪᓪᓗᖓ. 

ᐊᕐᕌᒍᑕᒫᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᑕᒪᒃᑯᐊ  

ᐊᖏᕐᕋᖃᓐᖏᑦᑐᑦ ᓄᓇᑦᑎᓐᓂ ᖃᒪᓂ’ᑐᐊᕐᒥ. 

 

ᐅᖃᖅᑏ, ᖁᕕᐊᓱᒃᑲᓗᐊᖅᑐᖓ 

ᐊᒃᓱᕉᑎᖃᖃᑦᑕᕐᒪᑕᐅᑯᐊ ᒐᕙᒪᒃᑯᑦ 

ᖃᐅᔨᓴᐃᑎᓪᓗᒋᑦ ᖃᓄᐃᓕᖓᓪᓚᕆᖕᒪᖔᑦ 

ᐊᖏᕐᕋᖃᓐᖏᑦᑐᑦ ᓄᓇᕗᑦ ᓄᓇᓕᖁᑎᖏᓐᓂᑦ. 

ᐅᖃᐅᑎᔪᓐᓇᖅᑕᒋᑦ ᓇᖕᒥᓂᖅ ᑎᑎᕋᕐᕕᒐ 

ᖃᐅᔨᓴᐃᓚᐅᕐᒪᑦ ᖃᒪᓂ’ᑐᐊᕐᒥ ᖃᓄᐃᓕᖓᒻᒪᖔᑦ 

ᑕᐃᒃᑯᐊ ᐊᖏᕐᕋᖃᓐᖏᑦᑐᑦ ᐊᒻᒪᓗ 

ᐅᓄᖅᓯᕙᓪᓕᐊᑐᐃᓐᓇᖅᐳᓂᓛᒃ. 

 

ᐅᖃᖅᑏ, ᐃᓄᖕᓂᒃ ᐅᖃᖃᑎᖃᖃᑦᑕᖅᖢᖓ 

ᑲᑎᒪᔾᔪᑎᒋᖃᑦᑕᖅᖢᑎᒃᑯᓪᓗ ᖃᓄᐃᓕᖓᓕᕐᒪᖔᑦ 

ᑕᒪᒃᑯᐊ ᐊᖏᕐᕋᖃᓐᖏᑦᑐᑦ ᖁᓕᑦ ᐅᖓᑖᓃᑦᑐᓂᑦ 

ᐊᑎᖁᑎᖃᓕᕇᖅᑐᖓ ᐊᖏᕐᕋᖃᓐᖏᑦᑐᓂᑦ ᐊᒻᒪᓗ 

ᓱᕈᓯᖃᖅᑐᑦᑕᐅᖅ ᐃᓚᔮᕇᑦ ᓇᖕᒥᓂᖃᓐᖏᒻᒥᔪᑦ 

ᐃᓂᒃᓴᖃᓐᖏᑦᑐᓪᓘᓐᓃᑦ ᐊᖏᕐᕋᖃᓐᖏᑦᑐᑦ.  

 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᑦ ᐃᒡᓗᑦ ᒫᓐᓇ 

ᐊᑐᐃᓐᓇᐅᓐᖏᓚᑦ ᕿᒫᕕᒃᑕᖃᓐᖏᖦᖢᓂᓗ 

ᑖᒃᑯᓄᖓ ᐃᒡᓗᖃᓐᖏᑦᑐᓄᑦ 

ᓇᔪᕐᕕᐅᖃᑦᑕᕐᓂᐊᖅᑐᒥᒃ. 

 

ᐅᖃᖅᑏ, ᑕᒪᓐᓇ 

ᖃᓄᖅᑑᕈᑎᒋᓪᓚᕆᒋᐊᖃᕐᓂᐊᓕᖅᑕᕗᑦ 

ᐊᐅᔭᕈᖅᐸᓪᓕᐊᓕᖅᑎᓪᓗᒍ ᓱᓕ ᑕᒪᓐᓇ 

ᐃᒡᓗᓕᕆᓂᕐᒧᑦ ᖃᓄᖅᑑᕈᑎᒃᓴᐃᑦ 

ᓄᖅᑲᐅᑎᔭᕆᐊᖃᓐᖏᑦᑕᕗᑦ. ᑕᐃᒃᑯᐊᓗ 

ᐊᖏᕐᕋᖃᓐᖏᑦᑐᑦ ᐅᖃᐅᓯᕆᓗᑎᒃᑯᑦ.  

 

ᐅᖃᖅᑏ, ᖃᐅᔨᒪᑦᑎᐊᖅᑐᑕ ᑕᒪᑦᑕᑦᑎᐊᖅ 

ᐊᒃᓱᕉᑎᒋᔭᕗᑦ ᐊᒻᒪᓗ ᓴᓇᕐᕈᑎᓕᒫᑦ ᑕᐃᒃᑯᐊ 

ᐊᑐᐃᓐᓇᐅᔪᑦ ᐅᕙᑦᑎᓐᓄᑦ ᐊᑐᖃᑦᑕᖅᑕᕗᑦ 

ᐃᒡᓗᓕᐅᒃᑲᓐᓂᕋᓱᒃᑐᓪᓗ ᓱᒃᑲᓂᖅᐹᒃᑯᑦ. ᒫᓐᓇ 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᑦ 

ᐊᔭᐅᖅᑐᖅᐸᒃᑲ ᑎᒥᓐᖑᖅᑎᑕᐅᓯᒪᔪᓂᒃ 

ᐅᖃᓪᓚᖃᑎᖃᖁᓪᓗᒋᑦ ᓲᕐᓗ ᐃᑲᔪᖅᑏᑦ 

ᑲᑐᔾᔨᖃᑎᒌᖏᓐᓂᒃ ᐊᖏᕐᕋᖃᓐᖏᑦᑐᓄᑦ 

ᓇᔪᖅᑕᐅᖃᑦᑕᕐᓂᐊᖅᑐᒥᒃ ᐱᑕᖃᓕᕐᓂᐊᕐᒪᑦ, 

ᐊᖏᕐᕋᖃᓐᖏᑦᑐᖁᑎᖃᐅᖅᐸᑕ ᓄᓇᓕᖕᓂ.  

 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

404 

ᓈᒻᒪᒃᓯᒃᐸᑦ ᐅᖃᖅᑏ, ᑕᒪᓐᓇ 

ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 5(2): 

ᐱᓕᕆᓂᑦᑎᐊᕈᑕᐅᓵᓚᐅᖅᑐᑦ 

ᓂᕈᐊᖅᑕᐅᕕᖓᓂ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᕗᖓ ᑖᒃᑯᐊ ᐃᓕᑕᕆᔪᒪᓪᓗᒋᑦ 

ᐃᒡᓗᓕᒑᕐᔪᖕᒥᑦ ᐃᓂᖅᓯᔪᑦ ᖁᑦᑎᓂᓕᒃ 12-ᒥ.  

 

ᓯᕗᓪᓕᖅᐹᒥᒃ ᐅᓐᓄᒃ ᐅᑉᓗᒃᑰᖅᐸᒃᑲ 

ᐃᒡᓗᓕᒑᕐᔪᖕᒥᐅᑕᐃᑦ ᐊᒻᒪ ᑲᖏᖅᓯᓂᕐᒥ 

ᐅᐊᖕᓇᖓᓂ. 

 

ᑖᒃᑯᐊ ᖁᕕᐊᒋᔭᐅᑦᑎᐊᕐᒪᑕ ᐃᓂᖅᓯᔪᑦ 

ᖁᑦᑎᖕᓂᓕᒃ 12-ᒥ: ᕿᒻᒥᐊᓗᒃ ᐃᑉᕼᐊᕐᓇᖅ, ᑯᕆᔅ 

ᐃᐱᐊᖅ, ᑐᕈᐊᐃ ᕿᓚᒃ-ᐄᓴᓗᒃ, ᑖᑦ ᓴᒻᒧᖅᑐᖅ-

ᕚᓪᑐᔅ, ᐊᒻᒪ ᑎᓚᐃᓚ ᐄᓴᓗᒃ.  

 

ᑲᖏᖅᓯᓂᕐᒥᓕ ᑖᒃᑯᐊ ᐊᖓᔪᖅᑳᖏᓐᓄᑦ 

ᐃᓕᑕᕆᔭᐅᖁᔭᐅᓯᒪᔪᑦ ᖁᑦᑎᓐᓂᓕᒻᒥᒃ 12-ᒥ 

ᐃᓂᖅᓯᔪᑦ: ᖃᓗᔾᔭᖅ ᑯᒪᒃᓯᐅᑎᒃᓴᖅ ᐊᒻᒪᑦᑕᐅᖅ 

ᔪᐊᐃ ᐊᕐᓇᑦᑎᐊᖅ.  

 

ᑖᓐᓇᓗ ᑐᕋᐃ ᒪᒃᐸ, ᐊᑖᑕᖓ ᕚᕕ ᒪᒃᐸ 

ᐋᓐᓂᐊᒻᒪᕆᑦᑎᓪᓗᒍ ᕕᓂᐱᒡ-ᒥ ᐃᓂᖅᓯᔪᖅ 

ᒥᐊᓂᖅᓯᖃᑦᑕᓚᐅᖅᑐᖅ  

ᖃᑕᓐᖑᑎᒥᓂᒃ ᐃᓕᓐᓂᐊᖅᓱᓂᓗ, 

ᐅᐱᒋᑦᑎᐊᖅᐸᕗᑦ.  

 

ᑖᒃᑯᐊᓗ ᒥᑭᔫᑕᐅᓂᖅᐹᓂ ᖁᑦᑎᓐᓂᓕᓐᓄᑦ 1-ᒧᑦ 

ᐱᒻᒪᕆᐅᖕᒥᖕᒪᑕ, ᓄᑕᕋᑯᓗᐃᑦ ᓱᕈᓯᑯᓗᐃᑦ ᑖᓐᓇ 

ᐱᐊᓂᖃᑕᐅᔪᖅ ᐃᒻᐳᕆ ᑭᔮᓇ ᐅᓇᐃᓐᓄᒃ 

ᖃᓗᔾᔭᖅ, ᓲᐱᐊ ᖃᔭᐃᑦᑐᖅ ᐸᒥᐅᓕᒃ, ᖃᔭᐃᑦᑐᕐᒥᒃ 

ᐊᑎᖃᖅᑎᑕᐅᖃᑦᑕᖅᑐᖅ. 

ᐊᒻᒪᑦᑕᐅᖅ ᑖᓐᓇ ᐃᓂᖅᓯᑦᑎᐊᖅᑐᖅ ᑎᐅᕋᓐᔅ 

ᐊᒪᐅᔭᖅ ᑯᓱᒐᖅ. ᑕᐃᒪᑦᑕᐅᖅ ᐃᓂᖅᓯᖃᑕᐅᔪᖅ 

ᐊᓇᕕᐊᓚ ᑐᕇᓯ ᐊᓐᓇᐅᔪᖅ ᓇᑦᑕᒃ, ᐊᓕᐊᓇ 

ᓵᑎᐊᓇ ᑐᓗᒐᖅ, ᔫᓯ ᑳᓄ ᐊᕐᓇᓗᐊᖅ ᒥᓯᕋᓛᖅ, 

ᐅᖔᓛᒃ ᑳᓇᓕ. ᑖᓐᓇᑦᑕᐅᖅ ᐱᐊᓂᖃᑕᐅᔪᑯᓗᒃ 

ᓵᓕ ᐸᓂᒍᓂᐊᖅ ᐊᕐᕕᓕᔾᔪᒃ ᑕᓯᐅᖅ, ᐊᒻᒪᓗ ᓚᐃᑕ 

ᕗᐊᑦ.  

 

ᑭᖑᓪᓕᖅᐹᕐᒥᒃ ᓯᕗᓪᓕᖅᐸᐅᑎᒐᔭᖅᑲᐅᔭᕋᓗᐊᕋ. 

ᑖᓐᓇ ᐃᓄᓕᕆᓂᕐᒧᑦ ᑎᑎᖅᑲᐅᑎᑖᖅᑐᖅ, 

ᑐᒡᓕᖓᓂ ᐅᑭᐅᒥ ᒥᐊᕆ ᓘ ᐃᓕᓴᐱ ᕼᐃᕐᖔᖅ 

ᐊᐃᖏᓪᓕᖅ ᑲᖏᖅᓯᓂᕐᒥᐅᑕᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐅᐱᒋᑦᑎᐊᖅᐸᕗᑦ ᑖᒃᑯᐊ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᔾᔪᐊᕐᒧᓪᓗ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 5(2): 

ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒃᑳ, 

ᒥᓂᔅᑕᔅ, ᓯᕗᓕᖅᑎ ᐅᑉᓗᑦᓯᐊᖅ. ᑕᕐᕆᔭᐅᑎᒃᑯᓪᓗ 

ᑕᐅᑐᒃᑐᑦ.  

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᑦᑐᖓ, 

ᐃᓕᓐᓂᐊᕐᓂᐊᔪᖅ ᓄᓇᕘᑉ ᐃᓗᐊᓂ 

ᐃᕼᐅᒫᓗᑎᒋᓪᓗᒍ.  

 

ᑕᒫᓂ ᐅᑯᐊ ᐃᓕᓐᓂᐊᖅᑐᓕᕆᔨᑦ ᑎᑎᖅᑲᓕᐊᖏᑦ 

ᐊᕐᕌᒍᑕᒫᑦ ᐅᓂᒃᑳᖏᑦ, ᐅᖃᓕᒫᖅᖢᒋᑦ 2015-16, 

ᐅᖃᓕᒫᖅᖢᒋᑦ ᑕᒫᓂ 5,000 ᖃᓂᒋᔮᓂ 

ᐃᓕᓐᓂᐊᖅᑐᖁᑎᖃᕋᑉᑕ ᓄᓇᕗᒻᒥ, ᐃᓛᒃ ᓚᐅᕋᑉᑕ 

2015-16-ᖑᓚᐅᖅᑎᑉᓗᒍ. ᒐᕙᒪᐅᓪᓗᑕ 

ᐱᓕᕆᓂᖃᑦᓯᐊᕋᓗᐊᕐᒪᖔᑉᑕ 

ᐃᓕᓐᓂᐊᖅᑐᓕᕆᓂᖅ ᑕᐅᑐᒃᖢᒍ, ᓇᓗᔪᖓ ᒫᓐᓇ. 

ᐃᓕᓐᓂᐊᕌᓂᒃᑕᖅᑐᑦ ᒪᓕᒐᓕᐅᖅᑎᐅᖃᑎᒐ 

ᐅᖄᓂᕼᐋᕐᒪᑦ. ᐄ, ᐅᐱᒋᓪᓚᕆᕼᐅᒐᓗᐊᒐᖅᐳᑦ, 

ᓄᓇᕗᒻᒥᐅᑕᐅᑉᓗᑕ ᐃᓕᓐᓂᐊᕌᓂᒃᑐᑦ, 

ᐊᖓᔪᖅᑳᖏᓪᓗ ᖁᕕᐊᕼᐅᑦᓯᐊᖅᖢᑎᒃ ᑕᒪᒃᑯᐊᓗ 

ᐃᓕᓐᓂᐊᖅᑎᑦᓯᔩᑦ  ᐅᑭᐅᓄᑦ ᐊᒥᕼᐅᓄᑦ 

ᐊᒃᕼᐅᕈᓚᐅᖅᑐᑦ 

ᐃᓕᓐᓂᐊᕌᓂᖁᔨᔾᔪᑎᒃ ᐅᐱᒋᒐᑉᑎᒍ 

ᓇᓗᓇᓐᖏᑐᖅ.  

 

ᑭᕼᐃᐊᓂ, ᐅᓇ ᓄᓇᕗᒻᒦᓐᖔᖅᑐᖅ ᖁᑦᑎᓐᓂᓖᑦ 

12 ᐃᓕᓐᓂᐊᕌᓂᖕᓂᐅᑦ, ᓇᓗᓇᐃᒃᑯᑕᖅ. ᖃᓄᖅ, 

ᕼᐅᓕᓪᓗᐊᕕᒃᑲᓗᐊ’ᒪᖔᑦ ᐃᓛᓐᓂᒃ ᓇᓗᓇᕼᐅᕐᒪᑦ 

ᑕᒪᓐᓇ ᑐᕼᐊᖅᑕᖅᕼᐃᒪᒐᑉᑯ ᐊᖓᔪᖅᑳᕆᔭᐅᔪᓂᒃ 

ᐊᒻᒪ ᐱᓕᕆᕝᕕᖃᖅᑐᓄᑦ ᐃᓛᒃ, 

ᐱᓕᕆᕝᕕᖃᖅᑐᓂᓪᓗ ᑐᕼᐊᖅᑕᖅᕼᐃᒪᒐᑉᑯ.  

 

(ᑐᓵᔨᑎᒍᑦ) ᐅᖃᖅᑏ, ᑕᒪᑐᒪᓂ ᐊᕐᕌᒍᒥ ᓄᓇᕗᒻᒥ 

ᖁᑦᑎᖕᓂᓕᖕᒥᒃ 12-ᒥ ᐱᔭᕇᖅᑐᑦ 

ᐊᐃᕙᐅᑎᒋᔪᓐᓇᖅᓯᒻᒪᕆᒃᑲᑦᑎᒃᑯ ᐅᓪᓗᒥ ᐊᒻᒪᓗ 

ᖃᓄᖅ ᑕᐃᒃᑯᐊ ᐃᓕᓂᐊᖏᒃᑲᓗᐊᖅᖢᑎᒃ 

ᖁᕙᓯᖕᓂᓕᖕᓂᑦ ᓇᓕᐊᑐᐃᓐᓇᕐᓂᒃ ᐊᓯᐊᓄᑦ 

ᖁᕝᕙᓯᖕᓂᖅᓴᒧᑦ ᓄᒃᑎᖅᑎᑕᐅᖃᑦᑕᕐᒪᑕ. ᐄ, 

ᐃᒻᒪᖄ ᐊᓯᐊᓂᖃᐃ ᐅᖃᐅᓯᖃᓕᖅᑐᖅ 

ᐅᑭᐅᖏᓐᓂᒃ ᐊᖑᑎᓯᖅᑕᐅᓯᒪᑐᐃᓐᓇᖅᖢᓂ ᐊᒻᒪᓗ 

ᐃᓱᒫᓘᑎᒋᔭᐅᓪᓗᓂ ᐅᕙᓐᓄᑦ ᐊᓯᓐᓄᓪᓗ ᐊᒻᒪᓗ 

ᑕᒪᒃᑯᓄᖓ ᐱᓕᕆᕝᕕᖕᓄᑦ.  

 

ᖁᕕᐊᒋᔮᓗᒋᒐᓗᐊᖅᑕᕗᑦ ᑕᐃᒃᑯᐊ ᐃᓱᓕᑦᑎᔪᑦ 

ᐃᖅᑲᓇᐃᔭᖅᑎᓕᒫᓪᓗ, ᐊᖓᔪᖅᑳᕆᔭᐅᔪᓪᓗ, 

ᑭᓯᐊᓂ ᐱᕐᔪᐊᓂᒃ 

ᐊᐱᖅᑯᑎᖃᐃᓐᓇᖃᑦᑕᕆᐊᖃᖅᑐᒍᑦ 

ᐃᓕᓐᓂᐊᖅᑐᓕᕆᓂᖅ ᑕᐃᒫᑦᑎᐊᖑᒐᓗᐊᒻᒪᖔᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 5(2): 

ᐊᖏᕐᕋᑦᑎᐊᖁᔨᓂᖅ ᐸᓂᒻᒥᒃ (ᕿᓐᖑᖅ) 

 

ᑭᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, ᐅᑉᓗᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑰᒐᔾᔪᒻᒥᐅᑕᑦ 

ᑕᓗᔾᔪᐊᒻᒥᐅᑕᓪᓗ.  

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ 

ᖁᕕᐊᕼᐆᑎᖃᕈᒪᑉᓗᖓ ᐃᑉᐸᒃᕼᐋᓂᕼᐋᖅ 

ᕼᐊᓇᑦᑕᐃᓕᒥ ᐊᓂᒍᕼᐋᖅᑐᒥ ᐸᓂᒐ ᑖᒻᓇ  

ᐃᓕᓐᓂᐊᕆᐊᖅᑐᖅᕼᐃᒪᒐᓗᐊᒻᒪᑦ ᑕᑯᓄᖓ 

ᐅᐃᓂᐸᐃᒡᒧᑦ ᑕᐃᑲᓂ 

ᐊᖏᕐᕋᑉᑎᓐᓂᒃ ᑯᐊᐸᖁᑎᒋᔭᐅᔪᒥ ᑎᑎᕋᕐᕕᐊᓂ 

ᕼᐊᓇᖃᑦᑕᒻᒪᑦ ᑮᓇᐅᔭᓕᕆᖃᑉᑕᒻᒪᑦ. 

 

ᐅᖃᖅᑎᑦᓯᔩ, ᑕᐃᑉᑯᐊ ᐃᓅᕼᐅᒃᑐᑦ ᑕᐃᑉᑯᓂᖓ 

ᕼᐊᓇᐅᒐᒃᕼᐊᖃᐅᖃᑦᑕᖅᑯᑦ ᖃᓄᐃᑦᑐᑐᐃᓐᓇᕐᓂᒃ 

ᐋᓪᓕᖅᑮᓂᒃ, ᑕᐃᑲᓂ ᓄᓇᓕᒋᔭᐅᔪᓂ, 

ᑯᐊᐸᓂᓘᓐᓃᑦ, ᕼᐋᒻᓚᒃᑯᓐᓂᓘᓐᓃᑦ, 

ᐃᒡᓗᓕᕆᔨᑉᑯᓪᓂᓘᓐᓃᑦ, ᐃᓕᓐᓂᐊᕕᕐᒥᓘᓐᓃᑦ, 

ᐋᓐᓂᐊᖅᑐᓕᕆᔨᑉᑯᓐᓂᓪᓘᓐᓃᑦ. ᐅᖃᖅᑎᑦᓯᔩ, 

ᑖᑉᑯᐊ ᕼᐊᓇᐅᒐᕆᔭᐅᔪᑦ ᐱᒻᒪᕆᐅᕗᑦ ᓄᓇᑉᑎᒻᓂ.  

 

ᐅᖃᖅᑎᑦᓯᔩ, ᖁᕕᐊᕼᐅᒃᑐᖓ ᑖᒻᓇ ᐊᖏᓪᕋᓕᖕᒪᑦ 

ᐸᓂᒐ, ᑕᐃᑉᓱᒧᖑ 

ᐃᓕᓐᓂᐊᕆᐊᖅᑐᕼᐃᒪᕼᐋᖅᑎᓪᓗᒍ.  

 

ᑭᕼᐊᓂ ᐆᒥᖓ ᐊᑕᐅᕼᐃᕐᒥᒃ 

ᑐᕼᐊᒐᒃᕼᐊᖃᕈᒪᕗᖓ ᑖᑉᓱᒧᖓ, ᐅᑉᓗᖅ 

ᓄᓐᖑᐊᓂ ᑮᓇᐅᔭᖅ ᐃᕼᐃᖅᐸᓪᓕᐊᔪᖅ, 

ᐊᓂᕙᓪᓕᐊᔪᖅ ᕿᒃᓵᒃᑎᑦᓯᖃᑦᑕᕐᓂᐊᖅᑯᖅ 

ᑖᑉᑯᓄᖓᓗ ᑕᐃᒪᓐᓇᐃᑦᑐᒧᑦ ᑮᓇᐅᔭᓕᕆᔨᓄᑦ 

ᑕᒪᐃᓐᓄᑦ ᑐᕼᐊᖅᕼᐅᑎᓪᓗᒍ.  

 

ᐅᖃᖅᑎᑦᓯᔩ, ᖁᕕᐊᕼᐅᖃᑎᒋᔪᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐃᒡᓘ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 071 - 5(2): 

2018-ᒥ ᖁᕐᓗᖅᑑᒥ ᓇᑦᑎᖅ ᖁᕕᐊᓲᑕᐅᔪᑦ  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐅᓐᓄᓴᒃᑯᑦ ᖁᕐᓗᖅᑑᒥᐅᑦ ᐊᒻᒪᓗ ᐃᓚᖏᑦ.  

 

ᐅᓪᓗᒥ ᓇᖏᖅᓯᕗᖓ ᐊᒥᓱᑦ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐃᖅᑲᓇᐃᔭᖃᑦᑕᖅᑐᑦ 

ᓄᓇᖅᑲᑎᒃᑲ ᑲᔪᓯᑎᑦᑎᑦᑎᐊᖅᓯᒪᖕᒪᑕ ᖁᕐᓗᖅᑑᒥ 

ᓇᑦᑎᖅ ᖁᕕᐊᓲᑎᒋᔭᐅᑎᓪᓗᒍ.  

 

ᑖᓐᓇ ᐊᕐᕌᒍᑕᒫᑦ ᐅᐱᕐᖔᒃᑯ 

ᖁᕕᐊᓲᑎᒋᔭᐅᖃᑦᑕᖅᑐᖅ, ᐊᒻᒪᓗ 

ᐊᐃᐳᕉᒥᐅᖏᓐᓇᔭᖅᖢᓂ. ᑕᒪᑐᒪᓂ ᐊᕐᕌᒍᒥ  

ᑖᒃᑯᐊ ᑲᑎᒪᔨᕋᓛᑦ ᐅᓪᓗᕐᓂᒃ ᓂᕈᐊᖅᓯᒪᓚᐅᖅᑐᑦ 

ᐊᐃᐳᕉ 16-ᒥᒃ 22-ᒧᑦ.  

 

ᑕᐃᒃᑯᐊ ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᖅᑐᑦ 

ᑲᑎᒪᔨᕋᓛᖑᖃᑕᐅᔪᑦ ᓇᓗᓇᐃᕈᒪᕙᒃᑲ. ᐅᖃᖅᑏ, 

ᓚᓵᓇ ᑕᐃᐸᓈ, ᕗᐃᓐᑐ ᐸᓚᐃᔾ, ᓴᐃᒪᓐ 

ᖁᓕᒃᑖᓇ, ᒧᕌᓐᑕ ᐊᑕᕼᐊᑦ, ᒥᓕ ᖁᓕᒃᑖᓇ, 

ᐅᓄᖅᑐᓄᑦ ᑖᒃᑯᐊ  

ᐸᕐᓇᔨᐅᖃᑦᑕᖅᓯᒪᓕᖅᑐᑦ, ᐱᐊᕗᕆ ᐊᓇᕝᓚᒃ ᐊᒻᒪ 

ᖁᕐᓗᖅᑑᖅ ᑐᑭᒧᐊᑦᑎᖓ ᐊᕐᕌᒍᒐᓴᐅᓕᖅᑐᓄᑦ 

ᒫᑎᐅ ᑯᕌᕙᒃ. ᐊᒻᒪᓗ ᐃᓕᓴᕆᔪᒪᖕᒥᕙᒃᑲ ᐊᖑᑏᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᑕᐃᒃᑯᐊ ᓂᔾᔭᐅᓯᔭᖅᑏᑦ 

ᑖᓂᓯᖅᑎᑦᑎᖃᑦᑕᖅᑐᑦ ᐅᕙᑦᑎᓐᓂ.  

 

ᐅᖃᖅᑏ, ᑭᖕ ᐊᒻᒪᓗ ᑯᐃᓐᖑᓇᓱᖃᑦᑕᕐᒪᑕ ᐊᒻᒪᓗ 

ᑮᓇᐅᔭᓂᒃ ᐱᕈᖅᓴᐃᖃᑦᑕᖅᖢᑎᒃ 2018-ᒥᑦ 

ᖁᕕᐊᓲᑎᖃᕐᓂᐊᖅᑎᓪᓗᒋᑦ. ᑕᐃᒃᑯᐊ 

ᑮᓇᐅᔭᖅᑖᓂᖅᐹᑦ ᒪᑐᐃᖅᓯᔪᖃᖅᑎᓪᓗᒍ 

ᓇᓴᖅᑕᐅᖃᑦᑕᖅᑐᑦ. 2018-ᒥ ᐋᑕᒻ ᐸᓂᐅᔭᖅ, 

ᐊᒻᒪᓗ 2018-ᒥᑦ ᑯᐃᓐᒋᔭᐅᔪᖅ ᓄᑲ ᕘᑦ.  

 

ᐅᖃᖅᑏ, ᑕᒪᑐᒪᓂ ᐊᕐᕌᒍᒥ ᑕᐃᕕᑎ ᐃᓄᒐᓗᐊᒃ 

ᐊᒻᒪᓗ ᐊᐃᑕ ᔭᐃᓐ ᐸᐸᑲᑦᑐᐊᖅ, ᒥᔅᑕ ᐊᒻᒪᓗ ᒥᓯᔅ 

ᖁᕐᓗᖅᑑᕐᒥ ᑕᐃᔭᐅᓚᐅᖅᑐᖅ, 

ᐃᓚᒋᔭᐅᖃᑕᐅᓚᐅᕐᒪᑕ. ᐊᒻᒪᓗ ᐊᕐᕌᒍᒐᓴᖕᓄᑦ 

ᑲᔪᓯᑎᑦᑎᑦᑎᐊᓚᐅᕐᒪᑕ ᑖᒃᑯᓇᓂ ᓇᑦᑎᖅ 

ᑲᑎᒪᔨᕋᓛᖏᓐᓂ.  

 

ᓱᒃᑲᓴᐅᑎᔪᓄᑦ ᑲᑎᒪᔨᕋᓛᑦ ᖁᕕᐊᓲᑎᖃᓚᐅᖅᐳᒍᑦ 

ᐅᑯᓂᖓ, ᐅᖃᖅᑏ: ᕋᐃᔭᓐ ᓂᓂᖔᕐᓗᒃ, ᕌᓐᑎ 

ᕼᐃᓂᓂᒃ, ᑖᓂᒃ ᕘᑦ, ᓴᐃᒪᓐ ᖁᓕᒃᑖᓇ ᐊᒻᒪᓗ 

ᐊᑭᓕᖅᓱᖅᑕᐅᓐᖏᖦᖢᑎᒃ ᓱᒃᑲᓂᑭᓴᐅᑎᓂᒃ 

ᐊᑦᑕᕐᓇᔾᔭᐃᖅᓯᒪᑦᑎᐊᕋᓗᐊᕐᒪᖔᑦ ᑲᒪᔨᐅᓚᐅᖅᑐᑦ; 

ᓚᐅᕆ ᐊᑦᔪᓐ, ᑯᐃᓐᑕᓐ ᓄᐊᐳᒡ, ᐊᒃᓱᐊᓗᒃ  

ᐃᑲᔫᑎᓚᐅᖅᑐᖅ, ᑭᐊᕙ ᐅᖓᕼᐊᒃ, ᕼᐊᓚᓐ 

ᑐᓗᒐᕐᓇᖅ, ᔨᒥ ᕌᔅ ᒪᐃᔪ, 

ᐃᐅᕆᒃ ᕼᐃᑉᑯᑉᓗ, ᓵᓇᓐ ᑲᐃᔅ, ᑭᐊᕙᓐ 

ᑲᓚᖓᖕᕘᒡ, ᑲᐅᓪᕙᓐ ᐲᑕᓴᓐ, ᒪᐃᐅᔅ ᐲᑕᓴᓐ, 

ᓇᐃᔾᔪ ᐊᓗᒃᐱᒃ ᐊᒻᒪᓗ ᕿᓂᖅᑏᑦ, ᐸᖅᓴᐃᔩᑦ.  

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᒃᑲ 

ᐃᓱᓕᑦᑐᒪᓪᓗᒋᑦ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᓇᓱᖕᒪᑦ ᑖᒃᑯᐊ ᐅᖃᐅᓯᕆᔭᓂ ᐅᓪᓗᒥ 

ᐱᔭᕇᕈᒪᓪᓗᓂᒋᑦ, ᐋᒡᒑᖅᑐᖃᖅᐸ? ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ ᖃᔪᓯᓚᐅᕆᑦ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑕᒪᓐᓇ ᖁᕕᐊᓲᑎᖃᕐᓂᖅ ᐊᒃᓱᐊᓗᒃ 

ᖁᕕᐊᓇᖃᑦᑕᖅᑐᖅ ᐃᓄᐃᓪᓗ ᐊᒥᓱᑦ 

ᑕᐅᕗᓐᖓᐅᖃᑦᑕᖅᖢᑎᒃ ᐃᓚᐅᔭᖅᑐᖅᖢᑎᒃ. 

ᖁᔭᒋᕙᒃᑲ ᑲᑎᒪᔨᕋᓛᑦ ᐊᑭᓕᖅᓱᖅᑕᐅᓐᖏᖦᖢᑎᒡᓗ 

ᐱᓕᕆᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 072 - 5(2): 

2018-ᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ ᐃᒡᓗᓕᒻᒥ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒫᓂ ᐅᓪᓗᖅᓯᑎᒋᓵᓚᐅᖅᑕᑦᑎᓐᓃᓛᒃ 

ᒪᐃᖑᑎᓪᓗᒍ ᖄᖏᓵᑦᓯᐊᖅᑐᒥ, 

ᖃᐃᖁᔭᐅᔪᐊᐃᓐᓅᓚᐅᖅᓯᒪᒐᓗᐊᕋᑦᑕ ᐃᓛᒃ 

ᐃᒡᓗᓕᖕᒧᑦ, ᑖᒃᑯᐊ ᐊᓂᒎᑎᓂᐊᖅᖢᑎᒃ 

ᐃᓕᓐᓂᐊᖅᑐᖁᑎᕗᑦ, ᐅᐱᒋᑦᑎᐊᖃᑦᑕᕋᑦᑎᒍ, 

ᐃᓂᖅᓯᔪᑦ ᓇᓕᐊᖕᓄᑐᐃᓐᓇᖅ ᑖᒃᑯᐊ 

ᐅᖃᖅᑕᐅᖃᑦᑕᖅᑐᐃᑦ. ᒪᒥᐊᒃᑲᓗᐊᖅᐳᖓ 

ᑕᐃᑯᓐᖓᕈᓐᓇᓚᐅᓐᖏᓐᓇᑦᑕ ᐃᓚᐃᑎᒍᑦ 

ᑕᑉᐸᐅᓐᖓᖁᔭᐅᕌᓐᓂᒃᑎᓪᓗᑕ ᑭᓯᐊᓂ 

ᓇᓗᓇᓐᖏᑦᑐᖅ ᑖᒃᑯᐊ ᓄᓇᓕᖕᓃᑦᑐᑦ, 

ᓄᓇᓕᖕᒥᐅᑕᐃᑦ ᐅᐱᒍᓱᑦᑎᐊᓚᐅᕐᒪᑕ 

ᐅᐱᒋᖃᑦᑕᕐᓚᕗᑦ ᐊᒃᓱᕈᖃᑦᑕᕐᒪᑕᐃᓛᒃ. ᑖᒃᑯᐊᓕ 

ᐊᓂᒎᑎᔪᐊᐃᓐᓅᓚᐅᖅᑐᐃᑦ ᐊᑎᖏᑦᑕᐅᖅ 

ᑕᐃᔪᒪᖕᒥᔭᒃᑲ ᐅᑯᐊᖑᔪᐃᑦ:  

 

 ᕋᓰᓇ ᐊᐃᕈᑦ;  

 ᖁᒪᖔᐱᒃ ᐊᕐᓇᑦᓯᐊᖅ;  

 ᓴᒃᑯ ᐊᒃᑐᕐᓂᖅ ᐃᖅᑮᑦᑐᖅ;  

 ᓇᑏᓐ ᕿᐸᓐᓂᖅ;  

 ᐊᐃᓴᐃᔭ ᖃᑦᑕᓕᒃ; ᐊᒻᒪᓗ  

 ᐃᐊᑦᕗᑦ ᓄᑲᖅᑎᖅ ᑕᐹᕐᔪᒃ.  

 

ᑖᒃᑯᐊ ᐊᑕᒍᑦᑖᓘᑉ ᐃᓕᓐᓂᐊᕐᕕᖓᓂ 

ᖁᑦᓯᖕᓂᖅᓴᒥᑦ ᐊᓂᒎᑎᔪᐊᐃᓐᓅᓚᐅᕐᒪᑕ 

ᐅᐱᒋᕙᒃᑲ, ᓄᓇᓕᖁᑎᕗᓪᓗ ᐅᐱᒋᖃᑎᒋᕙᒃᑲ, 

ᑲᔪᓯᑦᓯᐊᒃᑲᓐᓂᖁᕙᒃᑲ ᑖᓐᓇ ᐃᓱᒋᓐᖏᒻᒪᒍ 

ᐱᒋᐊᕐᕕᑐᐃᓐᓇᐅᖕᒪᑦ ᖃᐅᔨᒪᓂᐊᖅᐳᒍᑦ, ᑕᒪᒃᑯᐊ 

ᐊᓂᒎᑎᖃᑦᑕᖅᑐᐃᑦ ᓱᓕ ᑕᐃᒪ 

ᐱᒋᐊᒃᑲᓐᓂᖃᑦᑕᕐᓕᑦ ᓴᓇᔭᒃᓴᐃᑦ ᐊᒥᓲᖃᑦᑕᕐᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 073 - 5(2): 

ᐃᓐᓂᓯᖅᓱᐃᒍᓯᑐᖃᒃ ᓄᓇᕗᒻᒥ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐱᕕᖃᖅᑎᑦᑐᓐᓇᕋᕕᓐᖓ. 

ᓇᓗᓇᐃᔭᕈᒪᑐᐃᓐᓇᖅᐳᖓᓕ ᑕᕝᕗᖓ 

ᐃᒡᓗᕐᔪᐊᕐᒧᑦ ᑕᐃᒪ ᐊᐱᖅᑯᑎᖃᕐᓂᐊᕐᒥᒐᒪ 

ᐃᕐᓂᓱᒃᓰᓂᐅᑉ ᒥᒃᓵᓄᑦ, ᖃᐅᔨᒪᖁᑐᐃᓐᓇᖅᑕᕋ 

ᒥᓂᔅᑕ ᐊᐱᖅᓱᕐᓂᐊᕋᒃᑭᑦ ᑖᔅᓱᒥᖓ.  

 

ᑕᐃᒪ ᖃᐅᔨᒪᒋᐊᒃᑲᓐᓂᖅᑕ, ᐃᓛᒃ ᖃᐅᔨᒪᔪᒍᑦ, 

ᐃᕐᓂᓱᒃᓰᓂᖅ ᑕᒪᓐᓇ ᑕᐃᑲᓐᖓᓂᑦ ᐃᓄᐃᑦ 

ᖃᐅᔨᒪᔭᑐᖃᖓᓂᑦ ᐃᓕᓯᒪᒐᓗᐊᕐᒥᖕᒪᑦ. ᑕᐃᒪ 

ᓯᕗᓕᐅᖅᑎᕗᑦ ᐅᖃᓚᐅᖅᓯᒪᖕᒪᑦ ᐃᒡᓗᕕᒐᕐᒥᒎᖅ 

ᐃᓅᓚᐅᖅᓯᒪᔪᖅ. ᑕᐃᒪᖃᐃ ᓇᓗᓇᐃᔭᕈᒪᔪᖓ 

ᐊᕐᓇᐃᑦ ᐊᔪᓐᖏᓐᓂᖏᓐᓂᒃ ᑕᑯᔪᓐᓇᕐᓂᐊᕋᑦᑕ 

ᓄᓇᕗᒻᒥᐅᓄᑦ.  

 

ᓇᓗᓇᐃᖅᓯᖁᓂᐊᖅᑕᕋ ᑖᓐᓇ ᒥᓂᔅᑕ ᑕᒪᓐᓇ  

ᐱᕕᒡᔪᐊᕆᓂᐊᕋᓗᐊᕐᒥᒐᒃᑯ. ᐅᓇ ᐱᔾᔪᑎᒋᓪᓗᒍ, 

ᒪᐅᖓ 

ᐃᕐᓂᓱᒋᐊᕌᖓᒥᒃ ᑕᒻᒫᑎᕐᕕᒃ ᑕᑖᖅᑐᖅ.  

 

ᐃᓐᓇᖁᑎᕗᓪᓗ ᐃᓛᓐᓂᒃ 

ᓯᕘᕋᓕᖅᐸᒃᑐᒃᓴᐅᒋᓪᓗᑎᒃ ᓇᒦᓐᓂᐊᕐᓂᖏᑦ 

ᐅᕝᕙᓘᓐᓃᑦ ᑭᓇᑐᐃᓐᓇᖅ. ᒫᓐᓇ 

ᓇᓗᓇᐃᔭᒃᑲᓐᓂᕐᓚᒍ, ᐅᕙᖓ ᐃᕐᓂᓱᒃᓰᒋᐊᕋᔭᕈᒪ 

ᐅᕐᕈᐃᓐᓇᖅᑐᒃᓴᐅᒐᔭᖅᑐᖓ.  

 

>>ᐃᓪᓚᖅᑐᑦ 

 

ᐅᑯᐊ ᐊᕐᓇᐃᑦ ᐊᔪᓐᖏᓐᓂᖏᓐᓂᒃ 

ᑐᓴᖅᑎᑦᑎᒃᑲᓐᓂᕈᒪᑐᐃᓐᓇᖅᑐᖓ ᓄᓇᕗᒻᒥᐅᓄᑦ 

ᑕᒪᓐᓇ ᐃᕐᓂᓱᒃᓰᓂᖅ ᓴᖅᑭᑕᐅᓇᔭᕈᓂ 

ᓄᓇᕗᒻᒥᐅᓂᑦ ᐃᖅᑲᓇᐃᔮᒃᓴᖅ ᓴᖅᑭᕐᓂᐊᕆᕗᖅ 

ᓄᓇᓕᕋᓛᓄᑦ.  

 

ᑕᐃᒪᓐᓇ ᐅᖃᓪᓚᒍᒪᓵᕋᒪ ᐅᖃᖅᑎᑦᑎᔩ, ᑕᒪᓐᓇ 

ᓴᖅᑭᑕᐅᓇᔭᕈᓂ ᑕᐃᒪ ᒐᕙᒪᒃᑯᑦ ᓵᓚᒃᓴᖅᐳᑦ, 

ᓄᓇᓕᕋᓛᑦ ᓵᓚᒃᓴᖅᐳᑦ, ᓄᓇᕗᒻᒥᐅᑦ ᓵᓚᒃᓴᖅᐳᑦ. 

ᐊᔪᓐᖏᓐᓂᕗᑦ ᓴᖅᑭᒃᑲᓐᓂᕆᐊᖃᖃᑦᑕᖅᑕᕗᑦ 

ᑕᒫᓂ ᓄᓇᕗᒻᒥᐅᑕᐅᓪᓗᑕ. ᖁᔭᓐᓇᒦᒃ, 

ᐱᕕᖃᖅᑎᑦᑐᓐᓇᓵᕋᕕᑦ, ᐅᖃᖅᑎᑦᑎᔩ. 

ᑕᕝᕗᓐᖔᖅᐳᖓ. ᑕᐃᒪ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. 

ᓱᓕ ᐊᑎᖁᑎᖃᕋᓗᐊᖅᑐᖓ ᑭᓯᐊᓂ 

ᑲᔪᓯᒋᐊᖏᓐᓂᑦᑎᓐᓂᑦ ᐃᖅᑲᐃᑎᓚᐅᕐᓚᔅᓯ 

ᑐᓴᖅᓴᐅᖃᑦᑕᕐᒪᑕ ᐅᖄᓚᐅᑎᕋᓛᒥᒃ 

ᐃᑯᒪᑎᑦᑎᔪᖃᖅᑎᓪᓗᒍ, ᐃᖅᑲᐃᑎᓚᐅᕐᓚᔅᓯ 

ᐅᖄᓚᐅᑎᕋᓛᕐᒥᒃ ᐱᓯᒪᒍᔅᓯ, ᐅᕙᓃᑎᑦᑎᒍᔅᓯ 

ᖃᒥᓐᖓᑎᓪᓗᓯᐅᒃ ᐅᕝᕙᓘᓐᓃᑦ 

ᓂᐱᖃᕈᓐᓃᖅᑎᓯᒪᑦᑎᐊᒻᒪᕆᒡᓗᓯᐅᒃ. 

ᑲᔪᓯᓚᐅᕐᓚᖓ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 074 - 5(2): 

ᐃᖅᑲᓇᐃᔮᒃᓴᐃᑦ ᓄᓘᔮᓂ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᐅᓪᓗᒃᑰᖅᐸᒃᑲ ᑭᓐᖓᕐᒥᐅᑦ, 

ᑭᒻᒥᕈᕐᒥᐅᓪᓗ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑐᓴᕋᑦᓴᒥᒃ, 

ᑐᓴᕈᒥᓇᖅᑐᒥᑦ ᑐᓴᓚᐅᕋᑦᑕ ᑕᓪᓕᕐᒥᐅᑎᓪᓗᒍ 

ᓄᓘᔮᑦ ᐅᔭᕋᓐᓂᐊᕐᕕᐅᑉ ᒥᑦᓵᓄᑦ, ᑕᐃᒃᑯᐊ 

ᐃᓚᖏᑦ ᓄᓇᓖᑦ ᑕᐃᑯᖓ 

ᐃᖅᑲᓇᐃᔭᕆᐊᖅᑎᑕᐅᖃᑦᑕᓚᐅᕐᒪᑕ. 

 

ᐅᖃᖅᑏ, ᑖᓐᓇ ᒪᑐᐃᖓᓕᕐᒪᒡᒎᖅ ᐊᓯᖏᓐᓂᑦᑕᐅᖅ  

ᓄᓇᓕᓐᓄᑦ ᖃᖓᑦᑕᐅᑎᖏᓪᓗ, ᑐᔪᕐᒥᔾᔪᑎᖏᓪᓗ 

ᐊᑭᓕᖅᑕᐅᒪᓗᑎᒃ, ᑖᓐᓇ ᐱᕕᒃᓴᖅᑖᖅᑎᑕᐅᒻᒪᑕ 

ᕿᑭᖅᑖᓘᑉ ᓂᒋᐊᓂᒥᐅᑦ ᑲᔪᖏᖅᓴᓯᕙᒃᑲ 

ᐃᖅᑲᓇᐃᔭᕈᒪᔪᓄᑦ ᑕᑉᐱᑯᖓ ᐅᔭᕋᓐᓂᐊᕐᕕᒻᒧᑦ.  

 

ᑖᓐᓇ ᒪᑐᐃᖓᒻᒪᑦ ᐃᓕᑦᓯᓐᓄᑦᑕᐅᖅ ᑖᓐᓇ 

ᒪᑐᐃᕐᒥᒻᒪᑦᑕᐅᖅ. ᑖᓐᓇ 

ᐃᑲᔫᑎᖃᕐᓂᐅᓴᑐᐃᓐᓇᕐᒪᑦ ᑮᓇᐅᔭᑎᒍᑦ 

ᐱᓕᕆᒍᒪᔪᓄᑦ. ᑖᓐᓇ ᐊᖏᔪᐊᓗᓐᓂᑦ, 

ᐊᑯᓂᒃᑲᔾᔪᐊᖅ ᐊᕐᕌᒍᒐᓴᓐᓂᑦᑕᐅᖅ 

ᐱᓕᕆᐊᖑᓂᐅᓴᖕᒪᑦ ᓇᓗᓇᓐᖏᒻᒪᑦ 

ᐊᖏᔪᕐᔪᐊᖑᓪᓗᓂ ᓄᓘᔮᑦ.  

 

ᐅᖃᖅᑎᑦᑎᔩ, ᑖᓐᓇ ᑐᓴᕈᒥᓇᕐᒪᐃᓛᒃ 

ᑭᓐᖓᕐᒥᐅᓪᓗ, ᑭᒻᒥᕈᕐᒥᐅᓪᓗ 

ᐃᖅᑲᓇᐃᔮᑦᓴᖅᓯᐅᖅᐸᑕ ᕿᑭᖅᑕᓂᒃᑯᓐᓄᑦ 

ᖃᐅᔨᒃᑲᐅᑎᒍᓐᓇᖅᑐᑦ ᐅᕝᕙᓘᓐᓃᑦ ᑕᑲᒃᑯᓄᖓ 

ᕚᕙᓐᓛᓐᑯᓐᓄᑦᓯᐊᒻᒪᕆᒃ ᑲᔪᖏᖅᓴᖅᐸᒃᑲ. 

ᐃᖅᑲᓇᐃᔭᕈᒪᔪᑦ ᑐᓴᕈᒥᓇᖅᑐᒥᑦ ᑐᓴᖅᑎᑕᐅᓯᕗᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 

ᐊᕐᓇᒃᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 075 - 5(2): 

ᖁᕕᐊᓲᑎᖃᕐᓂᖅ ᐃᕐᖑᑕᖅᑖᒥᓂᒃ 

(ᐊᕐᓇᒃᑲᖅ) 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒐ ᑕᐃᒪ 

ᐃᕐᓂᓱᔅᓰᓂᕐᒥ ᐅᖃᐅᓯᖃᖅᑲᐅᒻᒪᑦ, ᐅᕙᖓᑦᑕᐅᖅ 

ᖁᕕᐊᓱᖃᑎᒋᔪᒪᓪᓚᕆᑦᑕᓯ ᓯᕙᑖᕐᕕᒻᒥ ᑕᐃᒪ 

ᓄᐊᑯᓗᒐ ᐃᕐᓂᓚᐅᕐᖓᑦ ᐃᕐᓂᑯᓗᒻᒥᒃ, 

ᖁᕕᐊᒋᓪᓚᕆᑦᑐᒍᓗ ᓇᓪᓕᒋᓪᓗᒍᓗ ᐊᒻᒪᓗ 

ᐊᔪᓐᖏᑐᕐᔪᐊᕌᓘᓚᐅᕐᖓᑕ ᐋᓐᓂᐊᓯᐅᖅᑎᖏᑦ 

ᐃᕐᓂᓱᔅᓰᔨᐅᓪᓗᑎᓪᓗ ᓘᑦᑖᖃᕋᓗᐊᖅᑐᓂ 

ᐊᔪᓚᐅᓐᖏᒻᒪᑕᖏᓛᒃ ᐊᔅᓱᐊᓗᒃ ᖁᔭᓕᓯᒪᔪᖓ 

ᐃᕐᓂᑖᖅᑐᑯᓘᒻᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓚᐅᖅᑕ 

ᑲᑎᒪᔾᔪᑎᒃᓴᑦᑎᓐᓄᑦ. 4. ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ ᑭᐅᔾᔪᑏᑦ. ᒪᓕᒐᓕᕆᔨᒃᑯᓐᓄᑦ, 

ᒥᓂᔅᑐ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 086 - 

5(2): ᑐᓴᒐᒃᓴᖅ ᐃᖅᑲᖅᑐᐃᔨᕋᓛᑦ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ, ᑕᒻᒪᖅᑐᕕᓂᐅᓂᓐᓂᒃ 

ᓈᓴᐅᑎᓂᒃ ᐅᖃᐅᓯᕆᓚᐅᖅᑕᕐᓄᑦ ᒥᔅᑕ ᓯᒥᐅᓂ 

ᒥᑭᓐᖑᐊᒧᑦ ᔫᓂ 1 ᐊᐱᖅᑯᑎᖓᓄᑦ ᑖᒃᑯᐊ 

ᐃᖅᑲᖅᑐᐃᔨᕋᓛᑦ. ᑕᐃᔅᓱᒪᓂ ᐃᓱᒪᓚᐅᕋᒪ 

ᓄᓇᓕᖕᓂ ᐃᖅᑲᖅᑐᐃᔨᕋᓛᒥᒃ. 

ᐅᓇ ᐊᐱᖅᑯᑎᒋᓚᐅᖅᑖ:  

 

“ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᑉᐸᒃᓴᖅ ᑕᐃᒃᑯᐊ 

ᒪᓕᒐᐃᑦ ᑎᑎᕋᖅᑕᐅᒪᕕᖏᓐᓂ ᐅᖃᓚᐅᕐᒪᑕ 

ᖁᓖᒡᒎᖅ ᐃᖅᑲᖅᑐᐃᔨᕋᓛᑦ ᑎᒃᑯᐊᖅᑕᐅᓚᐅᕐᒪᑕ.  

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᐅᖃᖅᓯᒪᔪᓐᓇᖅᐹ 

ᑲᑎᓐᓂᖏᑦ ᐃᖅᑲᖅᑕᐃᔨᕋᓛᑦ ᓄᓇᕗᒻᒥ?”  

 

ᑭᐅᔾᔪᑎᒋᓚᐅᖅᑕᕋ:  

 

ᐅᖃᖅᑏ, ᑖᒃᑯᐊ ᑲᑎᖅᓱᕋᓱᒃᑲᒃᑭᑦ ᓈᓴᐅᑎᑦ 9-

ᖑᕗᑦ ᐃᖅᑲᖅᑐᐃᔨᕋᓛᑦ ᓄᓇᕗᒻᒥ. ᑖᓐᓇ 

ᐋᖅᑭᒋᐊᕈᑎᖓ ᐅᖃᖅᑏ, ᐅᑯᐊ ᑕᕝᕙ 

ᑎᑎᕋᖅᑕᐅᓯᒪᖁᕙᒃᑲ ᑲᑎᒪᔾᔪᑎᕕᓂᕐᓄᑦ 

ᐅᖃᓕᒫᖅᑕᐅᓪᓗᒋᑦ. ᓄᓇᕗᒻᒥ ᐅᓪᓗᒥᐅᔪᖅ 37 

ᐱᓕᕆᔪᑦ ᐃᖅᑲᖅᑐᐃᔨᕋᓛᑦ ᓄᓇᓕᖕᓄᑦ ᐊᒻᒪᓗ 

ᐃᖅᑲᓇᐃᔭᐃᓐᓇᖅᑐᑦ ᐊᒻᒪᓗ 12 

ᑎᑎᕋᕐᕕᓕᕆᓂᕐᒧᑦ ᐃᖅᑲᖅᑐᐃᔨᕋᓛᑦ ᑖᒃᑯᐊ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᑲᔪᓯᓗᑕ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᖏᖅᓯᕗᖓ 

ᐅᓪᓗᒥ ᐃᓕᓴᖅᓯᔪᒪᓪᓗᖓ 

ᐃᖅᑲᓇᐃᔭᖅᑎᐅᖃᑎᒋᔭᕋ ᑖᓐ ᓯᐅᑦᓴᒃ ᑕᕝᕗᖓ 

ᑐᓐᖓᓱᒃᑎᑦᑐᒪᓪᓗᒍ. ᑭᖑᓪᓕᖅᐹᒥ ᑕᕝᕙᓂ, 

ᒪᓐᑐᕆᐊᓪ ᑲᓇᐃᑎᐊᓐᔅ-ᒃᑯᑦ ᖁᖓᓯᕈᖓ 

ᐊᓯᔾᔨᖅᓯᒪᕙᓗᓕᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦ, ᒥᔅᑕ ᓯᐅᑦᓴᒃ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ.  

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᒻᒪᑦᑕᐅᖅ 

ᑐᓐᖓᓱᒃᑎᑦᑎᔪᒪᑦᑎᐊᖦᖤᕆᕗᖓ ᓄᓇᖅᑲᑎᓐᓂᒃ 

ᐃᕝᕕᑦ, ᐃᓚᐃᔾᔭ ᐊᒻᒪᓗ ᓄᓕᐊᖓ, 

ᑐᓐᖓᓱᑦᑎᐊᕆᑦᑎᒃ ᐊᒃᓱᐊᓗᒃ. ᑖᓐᓇ 

ᑕᐅᕙᓐᖓᓕᒫᖅ ᒪᒃᑯᓱᖓᖅᑎᓪᓗᖓ 

ᖀᖃᓐᖏᑎᓪᓗᖓ ᖃᐅᔨᒪᓕᓚᐅᖅᐹᒃᑲᒃ. 

 

ᑖᒃᑯᐊᒃ ᒧᒥᖅᑎᑦᑎᖃᑦᑕᕐᒥᖕᒪᑕ 

ᐅᖃᐅᓯᕆᔪᒫᕐᔪᖕᒥᔭᕋ ᑖᒃᑯᐊ 

ᐊᐅᓚᑦᑎᐊᕐᔪᐊᖃᑦᑕᕐᒪᑕ ᒥᑦᑎᒪᑕᓕᖕᒥᐅᓂᑦ 

ᐊᓯᖏᓐᓂᒡᓗ ᐊᕐᕌᒍᑕᒫᑦ ᒧᒥᖅᑎᑦᑎᔨᕐᔪᐊᖃᑦᑕᕐᒪᑕ 

ᖁᕕᐊᓱᒃᑎᑦᑎᓪᓗᑎᒃ. ᑕᒪᓐᓇ ᐅᐱᒋᑦᑎᐊᕋᒃᑯ 

ᐊᒃᓱᐊᓗᒃ. 

 

ᐊᒡᓛᑦ ᒧᒥᕈᓐᓇᓗᐊᓐᖏᑦᑐᖓ ᒥᑦᑎᒪᑕᓕᖕᒧᐊᕋᒪ  

ᒧᒥᓕᓚᐅᕆᕗᖓ. 

 

>>ᐃᓪᓚᖅᑐᑦ 

 

ᐊᓱᐃᓪᓛᒃ ᑖᒃᑯᐊ ᖁᔭᓐᓇᒦᖃᑎᒋᔪᒪᔭᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᓄᓇᕗᒻᒥᐅᑕᓪᓗ 

ᑐᓴᐅᒪᓂᐊᖅᑐᓯ ᐊᕐᕌᒍ ᑕᐃᒪ 

ᒧᒥᖅᑎᑦᑎᕐᔪᐊᕐᓂᐊᕐᒥᖕᒪᑕ ᓇᓗᓇᓐᖏᑦᑐᖅ. 

ᑐᓐᖓᓱᒃᑎᑕᐅᓛᕐᒥᔪᖅ ᑖᒃᑯᓂᖓᑦ ᐃᓚᐃᔾᔭᒥᒃ 

ᓄᓕᐊᖓᓂᒡᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦᑎᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐅᕙᖓ ᐊᑎᖁᑎᖃᕈᓐᓃᕋᒪ.  

ᒥᔅᑐ ᖁᐊᓵ, ᐅᖃᖅᑎᐅᒐᒪ ᐊᔾᔨᒌᒃᑎᑦᑎᔭᕆᐊᖃᕋᒪ 

ᓯᕗᓪᓕᐅᑎᖅᑲᐅᒐᒃᑭᑦ, ᐅᖃᐅᓯᕆᓂᐊᖅᑲᐅᔭᒃᑲᓕ  

ᐅᖃᐅᓯᕆᒐᕕᒋᑦ. ᐃᓚᑐᐃᓐᓇᓕᕐᓚᒃᑲᐃ. 

 

ᑖᒃᑯᐊᒃᑕᐅᖅ ᑐᓐᖓᓱᒃᑎᑦᑐᒪᓪᓗᒋᑦ ᑕᐃᒃᑯᐊ 

ᐱᓗᐊᖅᑐᒥᒃ ᑐᓐᖓᓱᒃᑎᑦᑐᒪᔮᒃᑲᒃ 

ᐅᖃᐅᓯᕆᔪᓐᓇᖅᑕᕋᓗᐊᒃᑲᒃ ᐊᑎᖏᒃ, ᑭᓯᐊᓂ ᒥᔅᑕ 

ᖁᐊᓴ ᐅᖃᐅᓯᕆᕋᑖᖅᑕᐃᑦ ᓄᓇᑦᑎᓐᓂ 

ᐱᒻᒪᕆᓘᒋᒐᑦᑎᒍᑦ ᑖᒃᑯᐊ ᖁᕕᐊᓱᖕᓂᕐᒧᑦ, 

ᐅᑭᐅᒃᑯᓪᓗ ᖁᕕᐊᓱᒡᕕᐅᑎᓪᓗᒍ ᐊᒻᒪᓗ 

ᒪᑭᕝᕕᐊᖑᑎᓪᓗᒍ.  

 

ᑐᓴᐅᒪᖃᑦᑕᖅᑐᓯ ᒥᑦᑎᒪᑕᓕᖕᒥ 

ᒧᒥᕕᒡᔪᐊᖃᑦᑕᕐᒪᑕ. ᑖᒃᑯᐊ ᑮᓇᐅᔭᓂᒃ 

ᐅᓄᖅᑐᒻᒪᕆᐊᓗᖕᓂᒃ ᐱᕈᖅᓴᐃᓚᐅᖅᖢᑎᒃ 

ᑐᓂᐅᖅᑲᐃᖃᑦᑕᕐᒪᑎᒃ. ᑭᒃᑯᑦ ᐱᒐᔭᓚᐅᓐᖏᑦᑐᑦ 

ᐱᖃᑕᐅᓕᖃᑦᑕᖅᖢᑎᒃ ᐊᒃᓱᒻᒪᕆᐊᓗᒃ ᑕᒪᓐᓇ 

ᓄᓇᑦᑎᓐᓄᑦ ᐊᑑᑎᖃᖃᑦᑕᕐᒪᑦ ᐃᓅᓯᑦᑎᓐᓄᓪᓗ 

ᓄᓇᑦᑎᓐᓂ.  

 

ᑕᐃᒪᐃᓐᓂᖓᓄᑦ ᐅᖃᐅᓯᕆᔪᒪᓗᐊᖅᑲᐅᔭᕋ ᑖᓐᓇ, 

ᐊᒻᒪᓗ ᖁᕕᐊᓱᓪᓚᕆᒃᖢᖓ ᐱᖃᓐᓇᕆᓪᓗᒋᒃ, 

ᐊᐃᑉᐸᖓ ᓂᖓᐅᒋᓪᓗᒍ, ᓄᓇᖅᑲᑎᒋᓪᓗᒍ, 

ᐊᐃᑉᐸᖓ ᐅᔪᕈᒋᓪᓗᒍ ᓄᓇᖅᑲᑎᒋᓪᓗᒍ, 

ᐱᖃᓐᓇᕆᓪᓗᒋᒃ, ᑐᓐᖓᓱᒋᑦᑎ ᒪᓕᒐᓕᐅᕝᕕᒻᒧᑦ. 

ᑐᓐᖓᓱᒃᑎᑕᐅᓕᒃ. 

 

>>ᐸᑦᑕᑐᖅᑐᑦ 

 

ᑲᔪᓯᓚᐅᖅᑕ. 6. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐱᒋᐊᕈᑎᖃᓚᐅᖅᑕ, ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᒥᔅᑐ ᕿᓐᖑᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 095 - 5(2): ᖃᐃᖁᔨᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ 

ᓂᕈᐊᖅᑎᒥᓂᒃ ᐳᓛᕆᐊᖁᓪᓗᒍ (ᕿᓐᖑᖅ) 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᑉᓗᒃᑰᑉᐸᒃᑲᑦ ᐃᓚᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᑐᕌᖅᑎᑦᑐᒪᔭᒃᑲ ᐊᐱᖅᑯᑎᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑏ, ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᖏᔪᒻᒪᕆᐅᖕᒪᑦ 

ᓄᓇᕗᓕᒫᒥ. ᑕᐃᒪ ᓇᓗᓇᖏᒻᒪᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓱᒫᓘᑎᖁᑎᕗᑦ 

ᐋᖅᑭᒍᓐᓇᖏᒻᒪᑕ ᐃᑲᔪᖅᑕᐅᓂᕆᖃᑦᑕᖅᑕᖏᑦ 

ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᓂᖅ 

ᐱᓕᕆᐊᖑᖃᑦᑕᕐᓂᖏᓐᓄᑦ ᐱᓕᕆᕝᕕᖕᒥ. 

 

ᐅᖃᖅᑏ, ᑕᒪᒃᑯᐊ ᓄᓇᖃᖅᑐᑦ 

ᐊᒃᓱᕈᖏᓐᓂᖅᓴᐅᒐᔭᖅᑐᒃᓴᐅᖕᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᕕᖃᕈᓐᓇᕈᑎᒃ 

ᒥᓂᔅᑕᒥᒃ ᑲᑎᖃᑎᖃᕈᓐᓇᕐᓂᕐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐅᖃᐅᓯᖃᕐᓗᑎᒃ 

ᐃᓱᒫᓘᑎᒋᔭᒥᖕᓂᒃ ᑲᑎᓐᖓᓪᓗᑎᒃ.  

 

ᐅᔾᔨᕆᒐᒃᑯ ᒥᓂᔅᑕ ᐱᓕᕆᔪᒪᓂᖃᖅᓯᒪᖕᒪᑦ ᑖᒃᑯᐊ 

ᐅᖅᓱᖅᑑᒥ ᖁᕐᓗᖅᑑᒥᓪᓗ ᐳᓛᕆᐊᕈᒪᓂᖃᖅᖢᓂ 

ᕿᑎᕐᒥᐅᓃᓕᖅᐸᓪᓕ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔪᓐᓇᕆᕚ ᐳᓛᕆᐊᕈᒪᓗᓂ 

ᑕᕝᕙᓂ ᓂᕈᐊᖅᑕᐅᓯᒪᕝᕕᖕᓃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ. (ᑐᓵᔨᑎᒍᑦ) ᑕᐃᒃᑯᐊ 

ᓂᕈᐊᖅᑕᐅᓯᒪᕝᕕᑎᑦ ᐳᓛᕆᐊᕈᓐᓇᖅᑕᒃᑲ 

ᑕᐃᒪᓐᓇᐃᓕᐅᕈᒪᓪᓗᖓᓗ, ᑕᖅᑭᓕᒫᒥᒃ 

ᐱᕕᖃᕈᒪᒐᔭᓐᖑᐊᕋᒪ ᓄᓇᓕᖕᓂ ᐳᓚᕋᓪᓗᖓ 

ᕿᑎᕐᒥᐅᓂ ᐋᒡᒐᓯᐅᑉ ᓄᕐᖑᕈᔪᐊᓂ, ᓴᑉᑕᒻᐸ 

ᐱᒋᐊᕐᓂᖓᓂ. ᒫᓐᓇ ᐸᕐᓇᒃᐸᓪᓕᐊᓕᖅᑐᑦ, ᐄ, 

ᖁᕕᐊᒋᑦᑎᐊᕋᔭᖅᑕᒃᑲ ᐃᓚᓕᐅᑎᔪᓐᓇᕈᒃᑭᑦ 

ᓂᕈᐊᖅᑕᐅᕝᕕᒋᓯᒪᔭᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᒥᓂᔅᑕ ᑭᐅᑦᓯᐊᕈᓐᓇᕐᒪᑦ,  

ᓂᕆᐅᒋᓂᐊᖅᐸᖅᑯᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐃᓱᒪᒐᓗᐊᖅᐳᖓ ᒥᓂᔅᑕ 

ᐃᓱᒪᒃᓴᖅᓯᐅᕈᓐᓇᕌᖓᑦ ᑖᓐᓇ ᐊᑯᓂᐅᔾᔫᒥᔪᒥᒃ 

ᐳᓚᕋᒍᓐᓇᖁᓪᓗᒍ ᓂᕈᐊᖅᑕᐅᕕᕗᑦ. ᑕᐃᒪᓕ 

ᓄᓇᓕᖁᑎᒃᑲ ᐳᓛᕆᐊᕈᓐᓇᖅᐸᒋᑦ, ᑖᓐᓇ 

ᐅᖃᐅᓯᖃᕈᓐᓇᖅᐹ ᑖᔅᓱᒥᖓ ᓴᖅᑭᑦᑐᒪᔭᕐᓂᒃ 

ᑕᐅᕙᓃᓐᓂᒻᒥᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᑐᐃᖓᑦᑎᐊᖅᑐᖓ 

ᐅᖃᐅᓯᐅᔪᒪᔪᑦ ᑕᐃᒪ ᓄᓇᓕᖕᓂ 

ᓯᕗᓪᓕᐅᑎᓯᒪᓲᖏᓐᓂ ᐃᓱᒫᓘᑎᖏᓐᓂᖅᐹᓂᓪᓗ 

ᒪᑐᐃᖓᑦᑎᐊᖅᑐᖓ. 

ᐃᓅᓕᓴᖅᑕᐅᔭᖅᑐᖃᑦᑕᖅᑐᓂᒃ ᑖᓐᓇ 

ᐃᓱᒫᓗᒋᔭᐅᕐᔪᐊᖑᒐᔪᖕᒪᑦ, ᑐᔪᕐᒥᕕᖕᓂᓪᓗ, 

ᑕᒪᒃᑯᐊᓗ ᒪᓕᒐᓕᐅᕐᕕᖕᒥ ᑐᓴᒐᔪᒃᑕᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᐅᖃᖅᑏ, 

ᐅᒃᐱᕆᒐᒃᑯ ᐋᔩᖃᑎᒌᓐᓂᕐᑲᕐᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ ᐃᓱᒪᒋᔭᑦᑎᓐᓂ 

ᐃᓱᒫᓘᑎᒋᔭᑦᑎᓐᓂᓗ ᐃᑲᔫᑎᓂᐊᕐᒪᑦ 

ᓄᓇᖃᖅᑐᓄᑦ ᑐᑭᓯᐅᒪᑦᑎᐊᒃᑲᓐᓂᖁᓪᓗᒋᑦ 

ᐋᓐᓂᐊᖅᑐᓕᕆᔾᔪᓯᑦᑎᓐᓂᒃ. ᒥᓂᔅᑕ 

ᐅᖃᖅᓯᒪᔪᓐᓇᖅᐹ ᑐᓴᐅᒪᖃᑎᖃᕈᒪᓪᓗᓂ 

ᑎᑎᕋᕝᕕᖏᑦ ᑖᒃᑯᐊ ᐅᓪᓗᐃᑦ ᖃᖓᒃᑯᑦ 

ᐳᓚᕋᓛᕐᒪᖔᕐᒥᓂᒃ ᑕᓗᕐᔪᐊᕐᒧᓗ ᑰᒑᕐᔪᖕᒧᓗ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑲᖅ ᐸᑎᑯᓗᒃ ᐊᕐᓇᒃᑲ (ᑐᓵᔨᑎᒍᑦ): 

ᖁᔭᓐᓇᒦᒃ, ᐄ. ᐄᑦᑎᐊᖅ, ᑕᐃᒫᒃ 

ᐅᖃᖅᓯᒪᔪᓐᓇᖅᑐᖓ. ᐱᐅᓂᖅᐹᖑᓲᖅ ᓄᓇᓕᖕᓄᑦ 

ᐳᓛᕆᐊᕆᐊᖓ ᑖᓐᓇ ᒪᓕᒐᓕᐅᖅᑎ ᑕᐃᑲᓂ 

ᑕᐃᑲᓃᒃᑲᔭᖅᐸᑦ ᐱᐅᒋᕋᔭᖅᑕᕋ ᑕᐃᒫᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 096 - 5(2): ᐊᖏᕐᕋᖃᓐᖏᓐᓂᖅ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 

ᒥᓂᔅᑕᐅᔪᒧᑦ ᐱᓕᕆᐊᖃᖅᑐᒧᑦ 

ᐅᕙᒍᒃᓴᖃᓐᖏᓐᓂᕐᒧᑦ.  

 

ᐅᖃᖅᑎᑦᓯᔩ, ᑕᐃᒪ ᒪᓕᒐᓕᐅᖅᑎ 

ᐅᖃᐅᓯᒃᓴᖏᓐᓂᑦ ᐅᖃᓚᐅᖅᑎᓪᓗᖓ 

ᐃᕼᐅᒫᓘᑎᖃᖅᑐᖓ ᐅᕙᒍᒃᓴᖃᓐᖏᑦᑐᑦ ᐃᓄᐃᑦ 

ᐊᒻᒪᓗ ᐃᓚᒌᑦ ᐊᒃᑐᐊᓂᖃᖅᐸᓪᓕᐊᖕᒪᑦ 

ᓄᓇᒋᔭᑉᑎᒻᓂ. ᒥᓂᔅᑕ ᓇᓗᓇᐃᔭᐃᔨᐅᓪᓗᐊᖅᐸ 

ᖃᓄᖅ ᑕᒪᓐᓇ ᐅᕙᒍᒃᓴᖃᓐᖏᓐᓂᕐᒧᑦ 

ᖃᐅᔨᕼᐊᕐᓂᐅᓚᐅᖅᑐᖅ ᐱᓕᕆᐊᖑᕼᐃᒪᓕᕐᒪᖔᑦ 

ᐅᑉᓗᒥᒧᑦ ᑎᑭᖦᖢᒍ ᓄᓇᓕᖕᓂ 

ᖃᐅᔨᕼᐊᖅᑕᓚᐅᖅᑐᓂᑦ ᓄᓇᕗᒻᒥ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᒃᑯᐊ 

ᐅᕙᒍᖃᓐᖏᓐᓂᖅ ᖃᐅᔨᕼᐊᕐᓂᐅᓚᐅᖅᑐᖅ 

ᐅᐱᕐᖔᖅ ᐱᒋᐊᓚᐅᖅᖢᓂ ᐊᒻᒪ 

ᑭᖑᓪᓕᖅᐹᖑᓂᐊᓕᖅᑐᖅ ᐅᖅᕼᐅᖅᑑᒥ ᔫᓂ 6, 

ᒪᐃ 24 ᐱᒋᐊᕐᓗᓂ ᔫᓂ 6 ᐃᕼᐅᓕᓐᓂᐊᖅ. ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᑕᐃᒪᐃᓛᒃ ᒪᓕᒐᓕᐅᖅᑎᑐᐃᓐᓇᐃᑦ 

ᐅᖃᐅᓯᒃᓴᖏᓐᓂᑦ ᐅᖃᓚᐅᕋᒪ 

ᑭᒡᒐᖅᑐᕐᕕᒋᔭᒻᓂᑦ ᑎᑎᕋᕐᕕᒋᔭᑉᑎᒻᓂ ᖃᒪᓂ’ᑐᐊᒥ. 

ᖃᐅᔨᕼᐊᕐᓂᖃᓚᐅᖅᕼᐃᒪᒐᑉᑕ ᐊᒻᒪᓗ 

ᐅᖃᓗᒋᐊᖅᑐᕐᕕᐅᑦᑕᖅᕼᐃᒪᑉᓗᖓ ᐃᓄᖕᓂᒃ 

ᐊᒻᒪᓗ ᐃᓚᒌᖑᔪᓂᒃ ᐅᕙᒍᒃᓴᖃᖅᐸᓪᓕᐊᓐᖏᑦᑐᓂᑦ 

ᖃᒪᓂ’ᑐᐊᕐᒥ ᐃᕼᐅᒫᓘᓐᓇᕐᒫᖅᕼᐅᓂ.  

 

ᒥᓂᔅᑕ ᐅᖃᖅᑑᓪᓗᐊᖅᐹ ᕼᐃᕗᓂᒃᓴᒥ ᐊᓪᕌᒍᓂᑦ 

ᑕᖅᑭᓂᑦ ᖃᐃᔪᓂᑦ, ᐅᕙᒍᒃᕼᐊᖃᓐᖏᓐᓂᖅ 

ᖃᐅᔨᕼᐊᖅᑕᐅᓪᓚᕆᑦᑑᓪᓗᐊᕋᔭᓐᖏᒻᒪᖔᖅ 

ᖃᒪᓂ’ᑐᐊᒥ ᕼᐃᕗᓂᒃᓴᒥ ᑕᖅᑭᓂᑦ ᖃᐃᔪᓂᒃ. 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐅᖃᖅᑏ, ᑖᓐᓇ ᖃᐅᔨᕼᐊᕐᓂᐅᓚᐅᖅᑐᖅ 

ᒐᕙᒪᑐᖃᒃᑯᓐᓂ ᑮᓇᐅᔭᕐᒥᒃ ᑐᒃᕼᐃᕋᖅᖢᑕ 

ᑐᓂᔭᐅᓚᐅᕋᑉᑕ ᐊᒻᒪ ᑖᒃᑯᐊ ᐱᓕᕆᔨᖁᑎᕗᑦ 

ᐱᓕᕆᐊᒃᕼᐊᖃᖅᑑᒐᓗᐃᑦ ᑖᒃᑯᐊ ᐱᓕᕆᐊᖓᓂ 

ᐊᕼᐃᓐᖑᖅᑎᖦᖢᒍ ᖃᐅᔨᕼᐊᕐᓂ’ᒥ ᐱᓕᕆᓚᐅᕐᒪᑕ. 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᒃᑲᓐᓂᖅᑑᓪᓗᐊᕈᑉᑕ 

ᑖᒃᑯᐊ ᓄᓇᓖᑦ ᐱᔭᐅᕼᐃᒪᓐᖏᑦᑐᑦ 

ᖃᐅᔨᕼᐊᕋᔭᖅᑕᕗᑦᑕᐅᖅ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐃᑲᔪᖅᑐᓇᕐᒫᖅᐳᖅ ᒐᕙᒪᑐᖃᒃᑯᑦ ᑮᓇᐅᔭᕐᓂᒃ 

ᕼᐊᖅᑮᑎᒃᑲᓐᓂᕋᔭᕐᒪᑕ.  

 

ᐅᖃᖅᑎᑦᓯᔩ, ᑕᒪᓐᓇ ᐅᕙᒍᒃᓴᖃᓐᖏᓐᓂᖅ 

ᐃᕼᐅᒫᓗᖕᓇᕐᒪᑦ ᑲᓇᑕᓗᒃᑖᒥ. ᐊᕼᐃᖏᓪᓗ 

ᑎᒥᐅᔪᑦ ᑲᓇᑕᒥ ᐃᑲᔪᕐᓂᓗᒃᐸᖕᒪᑕ 

ᕼᐊᖅᑭᑎᕆᓂᐅᓗᒃᕼᐅᑎᒃ ᑕᒪᒃᑯᓂᖓ 

ᐅᕙᒍᒃᓴᖃᓐᖏᑦᑐᓄᑦ ᓇᔪᖅᑕᐅᔫᓪᓗᐊᖅᑐᓂᒃ. 

 

ᒥᓂᔅᑕ ᒐᕙᒪᒋᔭᑉᑎᒻᓂ 

ᐱᓕᕆᖃᑎᖃᖅᕼᐃᒪᓐᖏᓚᖅ ᑕᒪᒃᑯᓂᖓ 

ᐆᒃᑑᑎᒋᓗᒍ ᓄᓇᕗᑦ ᕼᐃᓚᑖᓂ ᑕᒪᓐᓇ  

ᑐᕼᐊᕐᓇᕋᔪᖕᒪᑦ ᓴᓪᕙᐃᓴᓐ ᐋᒥ. 

ᕼᐊᖅᑭᑦᑎᕼᐃᒪᖕᒪᑕᓕ ᓄᓇᕗᑦ ᕼᐃᓚᑖᓂ 

ᑕᒪᒃᑯᓄᖓ ᐅᕙᒍᒃᓴᖃᓐᖏᑦᑐᓄᑦ ᓄᓇᓕᐅᔪᓂᑦ 

ᑕᒪᓐᓇ ᕼᐊᖅᑭᖅᐸᓪᓕᐊᔫᓪᓗᐊᕋᓗᐊᓐᖏᒻᒪᖔᖅ 

ᓄᓇᕗᒻᒥ ᐅᕙᒍᒃᓴᖃᓐᖏᑦᑐᓄᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩᑦ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐅᖃᖅᑏ, ᑖᒃᑯᐊ ᖃᐅᔨᒪᔭᒃᑯᑦ ᒫᓐᓇ ᑖᒃᑯᐊ 

ᓴᓪᕙᐃᓴᓐ ᐋᒥ ᑕᐃᒪᐃᑦᑐᓕᕆᔭᕋᓗᐃᑦ 

ᐅᖃᖃᑎᒋᕼᐃᒪᓐᖏᑕᕗᑦ ᐊᒻᒪ ᑭᓇᒥᐊᖅ 

ᓄᓇᓕᖕᒥᐅᑕᖅ ᑕᐃᓐᓇ ᐅᕙᒍᖃᓐᖏᑦᑐᓂᒃ 

ᕼᐊᖅᑭᖅᑎᔨᒍᐊᖅᐸᑕ. ᑕᐃᒪ ᑐᕼᐋᒐᔭᖅᑐᒍᑦ ᐊᒻᒪ 

ᑲᓄᖅ ᐃᑲᔪᖅᑑᓪᓗᐊᕐᒪᖔᑦᑕ ᐱᒐᔭᖅᑐᒍᑦ ᑭᕼᐊᓂ 

ᒫᓐᓇ ᐱᖁᑎᕐᔪᐊᓄᑦ ᐊᑭᑐᔫᑎᓄᑦ ᑮᓇᐳᖃᖏᓇᑉᑕ 

ᑭᕼᐊᓂ ᐊᐅᓪᓛᕈᑎᓄᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᐃᓐᓇᕈᑎᓄᓪᓗ ᑎᐊ’ᓇᐃᑐᓂᓛ 

ᐃᑲᔪᖅᑐᐃᓪᓗᐊᖅᑐᒍᑦ ᑖᒃᑯᐊ ᓄᓇᓖᑦ 

ᐅᕙᒍᖃᓐᖏᑦᑐᓂ ᐃᒡᓗᖅᔪᐊᕐᒥ 

ᕼᐊᖅᑭᑦᓯᒍᐊᕐᓂᖅᐸᑕ. ᒪ’ᓇ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 097 - 5(2): ᐱᕐᔪᐊᕆᔭᐅᔪᑦ 

ᐋᓐᓂᐊᕕᓐᓄᑦ ᐊᐅᓪᓚᕈᔾᔨᓂᕐᒧᑦ (ᓇᑲᓱᒃ) 

 

ᓇᑲᓱᒃ: ᐅᓪᓗᒃᑯᑦ. ᐅᓐᓄᓴᒃᑯᑦ ᑲᑎᒪᔨᐅᖃᑎᑳ ᐊᒻᒪ 

ᐃᖅᑲᐅᒪᕙᒃᑲ ᐸᖕᓂᖅᑑᕐᒥᐅᑦ.  

 

ᐅᓐᓄᓴ ᐊᐱᖅᓱᕐᓂᐊᖅᑕᕋ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

ᑎᑎᕋᕐᕕᒋᓚᐅᖅᓯᒪᒐᒃᑭᑦ ᑕᒪᓐᓇ 

ᓴᖅᑭᖅᑕᐅᓕᑕᐃᓐᓇᓐᖏᑑᒐᓗᐊᖅ 

ᐊᐅᓚᖅᑎᑕᐅᖃᑦᑕᖅᑐᖏᑦ ᐋᓐᓂᐊᕕᑎᒍᑦ.  

 

ᐃᓱᒫᓘᑎᐅᖃᑦᑕᖅᓯᒪᔪᑦ ᐸᓐᓂᖅᑑᕐᒥᐅᑕᕐᓄᑦ 

ᖃᖓᑕᑯᑖᖃᑦᑕᕐᓂᖏᑦ 

ᖃᓪᓗᓈᓂᓐᖔᖅᑎᓪᓗᒋᓪᓗᓐᓃᑦ 

ᐊᖏᕐᕋᕋᓱᐊᖅᑎᓪᓗᒋᑦ ᒫᓐᖔᑦ 

ᑲᖏᖅᑐᒑᐱᒃᑰᑕᖅᑯᑦ ᐸᓐᓂᖅᑑᒨᑦᑕᓕᖅᑯᑦ 

ᐅᓪᓗᓕᒫᑦ ᖃᖓᑕᓪᓗᑎᒃ. ᑖᓐᓇ  

ᓴᖅᑭᖅᑕᐅᓕᑕᐃᓐᓇᖐᑐᖅᑕᐅᖅ ᖃᐅᔨᒪᔭᕋ 

ᒪᓕᒐᓕᐅᖅᑎᐅᖃᑎᓐᓄᑦ ᓴᖅᑭᖅᑕᐅᓯᒪᒻᒥᔫᒐᓗᐊᖅ. 

 

ᑖᓐᓇ ᖃᓄᖅᑑᖅᑕᐅᓯᒪᕙᖃᐃ ᐋᓐᓂᐊᔪᐃᑦ 

ᐱᓗᐊᖅᑐᒥ ᑎᒥᒃᑯᑦ ᐊᔪᕈᑎᓖᑦ 

ᐱᒡᒐᓇᖅᑐᖅᓯᐅᓗᐊᖃᑦᑕᕐᖓᑕ 

ᖃᖓᑕᐃᓐᓇᓐᖏᑦᑑᒐᓗᐊ ᑲᖏᖅᑐᒑᐱᒻᒧᑦ ᑭᓯᐊᓂ 

ᐅᓪᓗᐃᑦ ᐊᓯᐊᒍ’ᔪᐊᓘᓐᓃ 

ᖃᖓᑕᑎᑕᐅᖃᑦᑕᕈᓐᓇᔾᔭᖏᒃᑲᓗᐊᕐᒫᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᕐᓇᒃᑲᒃ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑭᐅᒍᓐᓇᖏᑦᑕᕋ ᒫᓐᓇ 

ᖃᐅᔨᒋᐊᕐᕕᒋᓚᐅᕐᓗᒋᑦ ᑭᓯᐊᓂ ᐃᖅᑲᓇᐃᔭᖅᑎᒃᑲ 

ᑕᐃᒃᑯᐊ ᖃᖓᑕᓲᖅᑎᓕᕆᔩᑦ 

ᑲᑎᒪᖃᑕᐅᓯᒪᓕᕐᒪᖔᑕᓪᓗᓐᓃ ᖃᐅᔨᒪᖏᓐᓇᒪ. 

ᒫᓐᓇᒃᑯᑦ ᐅᖃᕈᓐᓇᖏᑦᑐᖓ ᑭᓯᐊᓂ 

ᐅᑎᕐᕕᒋᒍᓐᓇᕐᓂᐊᕋᒃᑭᑦ ᑖᔅᓱᒪᑉ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ  

ᓇᑲᓱᒃ.    

 

ᓇᑲᓱᒃ: ᖁᔭᓐᓇᒦᒃ. ᐅᓇ ᖃᖓᐸᓗᒃᑭᐊᖅ ᑕᒪᓐᓇ 

ᑐᑭᓯᐅᒪᒐᔭᖅᑭᐅᒃ? ᐃᓱᒫᓘᑎᐅᔪᖅ ᐱᔾᔪᑎᒋᓪᓗᒍ 

ᐅᖃᐅᓯᕆᒐᓱᐊᖅᑕᕋ ᒫᓐᖓᑦ ᖃᖓᑦᑕᖅᑐᒦᓃᑦ 

ᐸᓐᓂᖅᑑᓕᐊᕋᓇᑎ ᑲᖏᖅᑐᒑᐱᒻᒧᖅᑳᕋᓗᐊᖅᑐᑎᒃ 

ᒥᓐᖏᒻᒪᑕ ᒥᑦᑎᒪᑕᓕᒻᒨᔪᒻᒪᑕ ᑕᐃᓐᓇ 

ᐃᓱᒫᓘᑎᒋᓪᓗᒍ ᐱᓱᒍᓐᓇᕋᓂᓗ 

ᐊᑕᐅᓯᐅᖑᓐᖏᑦᑐᖅ ᑕᒪᓐᓇ ᓴᖅᑭᖅᑕᐅᓕᕐᖔᑦ 

ᖃᖓᒃᑯᒃᑭᐊᖅ ᑲᑎᒪᖃᑎᖃᕆᐊᓵᖅᑭᓯ 

ᑕᐃᒪᐃᑦᑐᓕᕆᔨᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᒃ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᖅᑲᓇᐃᔭᖅᑎᒃᑲ ᑕᑯᓐᓇᑐᒃᓴᐅᒻᒪᑕ  

ᑕᐃᒪ ᓄᖅᑲᑲᐃᓐᓇᕈᑦᑕᖃᐃ ᖃᐅᔨᓂᐊᖅᑐᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  

 

>>ᐃᒡᓚᖅᑐᑦ 

 

ᐊᐱᖅᑯᑦ 098 - 5(2): ᓄᓇᕗᒻᒥ ᓯᓚᑦᑐᓴᕐᕕᒻᒥ 

ᐊᐅᓚᔾᔪᑎᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᐊᖅᑯᑎᒋᓂᐊᖅᑕᒃᑲ ᒥᔅᑕ ᕼᐃᒃᔅ 

ᐱᓇᓱᐊᕈᓯᕆᓚᐅᖅᑕᖓ ᐃᖅᑲᓇᐃᔭᖅᑏᑦ 

ᐅᖃᓪᓚᖃᑦᑕᖁᔭᐅᔪᓐᓃᕐᓂᖏᑦ 

ᒪᓕᒐᓕᐅᖅᑎᖏᓐᓄᑦ. ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᒧᑦ ᑲᒪᔪᒧᑦ ᓯᓚᑦᑐᖅᓴᕐᕕᖕᒧᑦ ᑲᒪᔪᒧᑦ. 

 

ᐊᐱᖅᑯᑎᒐ ᐱᒋᐊᓚᐅᖏᓐᓂᕐᓂ ᖁᔭᓐᓇᒦᕈᒪᓪᓗᒍ 

ᖃᐃᕐᑯᔨᓚᐅᕐᒪᑦ ᐱᓇᓱᐊᕈᓯᕆᓂᐊᖅᑕᑦᑎᓐᓂ 

ᐱᔭᕇᖅᓯᓂᐊᕐᒪᑕ ᐃᓕᓐᓂᐊᖅᑐᑦ 

ᐃᓕᓴᐃᔨᒃᓴᓐᖑᕋᓱᒃᑐᑦ,  

ᐋᓐᓂᐊᓯᐅᖅᑎᕐᓐᖑᕋᓱᒃᑐᓪᓗ ᒪᓕᒐᓕᐅᕐᕕᖕᒥ 

ᑲᑎᒪᓂᐊᕋᑦᑕ ᑕᐃᔅᓱᒪᓂ ᒫᓐᓇᐅᓂᖓᓂ 

ᐅᐱᒋᔪᒪᓪᓗᒋᑦ ᑕᐃᒃᑯᐊ ᐱᔭᕇᖅᓯᔪᑦ 

ᐃᓕᓐᓂᐊᕐᓂᕐᒥᖕᓂᒃ. 

 

ᐅᖃᖅᑏ, ᒪᓕᒐᓕᐅᖅᑏᑦ ᑎᓴᒪᐅᖕᒪᑕ ᐃᓚᒋᔭᐅᒐᒪ 

ᐃᖃᓗᖕᓂ ᑕᒫᓂ ᒪᓕᒐᓕᐅᖅᑎᒋᔭᐅᓪᓗᖓ ᒪᑯᐊ 

ᖃᐃᖅᑯᔭᐅᔭᕌᖓᑦᑕ ᑐᑭᓯᓇᑦᑎᐊᖅᑐᖅ ᑭᓯᐊᓂ 

ᓄᓇᕗᒻᒥᐅᑦ 24-ᖑᔪᑦ ᑕᐃᒃᑯᐊ ᓄᓇᖁᑎᖏᑦ 

ᓄᓇᓕᖕᓂ ᑕᐃᒃᑯᐊ ᐃᓕᓴᐃᔩᑦ ᖃᐃᖅᑯᔨᖃᑦᑕᕐᒪᑕ 

ᓲᕐᓗ ᒪᐃᔭᓂᑦ ᒪᓕᒐᓕᐅᖅᑏᓪᓗ 

ᖃᐃᖅᑯᔭᐅᖃᑦᑕᕐᒪᑕ ᐱᔭᕇᖅᓯᔭᕌᖓᑦᑕ 

ᐃᓕᓐᓂᐊᖅᑐᐃᑦ. 

ᒥᓂᔅᑕ ᓇᓗᓇᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐊᑐᐊᒐᖃᕐᒪᖔᑦ ᐃᖅᑲᓇᐃᔭᖅᑏᑦ ᐃᓐᓇᕐᓄᑦ  

ᐃᓕᓴᐃᔨᐅᖃᑦᑕᖅᑐᑦ ᓄᓇᓕᖕᓂ ᐊᒻᒪ 

ᓄᓇᖅᑲᑎᒥᓐᓂ ᖃᓄᐃᓕᐅᕆᐊᖃᕐᒪᖔᑕ 

ᐅᖃᖅᑎᖃᕆᐊᖃᖁᓐᓇᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ, ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ 

ᓚᐃᑦᓯᑑᓐ ᐊᐱᖅᑯᑎᒋᔭᖓᓄᑦ. (ᑐᓵᔨᑎᒍᑦ) 

ᐅᖃᖅᑏ, ᐊᓕᐊᓇᐃᒍᓱᒃᑐᖓ 

ᑕᑯᔭᐅᖃᑕᐅᖃᑦᑕᓛᕋᒪ ᐱᔭᕇᖅᓯᒃᐸᑕ, 

ᐅᐱᒋᑦᑎᐊᖅᐸᒃᑲ ᑕᐃᒃᑯᐊ ᐱᔭᕇᖅᓯᔪᑦ. 

 

ᓯᓚᑦᑐᖅᓴᕐᕕᒃ ᒫᓐᓇᕋᑖᖑᓚᐅᖅᑐᖅ 

ᐃᖅᑲᓇᐃᔭᖅᑎᑖᕋᑖᓚᐅᕐᒪᑕ ᑐᓴᐅᒪᑎᑦᑎᔨᒥᒃ, 

ᑕᕝᕙ ᑖᓐᓇ ᐱᓕᕆᐊᕆᔭᐅᓂᐊᖅᑐᖅ 

ᒪᓕᒐᓕᒐᕋᓛᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᑖᒃᑯᐊ 

ᓯᓚᒃᑐᖅᓴᕐᕕᖕᒥ ᕿᒥᕐᕈᓇᒃᑕᐅᖕᒪᑕ. ᓄᑖᓪᓗ, ᐃᓛᒃ 

ᒪᑐᐃᖔᑦᑎᐊᖏᓐᓇᕈᒪᒐᓗᐊᖅᑐᒍ ᑕᖅᑲᒃᑯᓄᖓ, 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ 

ᓯᓚᑦᑐᖅᓴᕐᕕᖕᒦᑦᑐᓪᓗ. ᒐᕙᒪᒃᑯᓐᓄᑦ  

ᐃᖅᑲᓇᐃᔭᖅᑐᑦ ᐅᖃᖃᑎᖃᕈᓐᓇᑦᑎᐊᖅᑐᑦ 

ᒪᓕᒐᓕᐅᖅᑎᓂᒃ ᓇᓕᐊᖕᓂᑐᐃᓐᓇᖅ ᐅᕙᑦᑎᓐᓂ 

ᐅᖃᖃᑎᖃᕈᓐᓇᑦᑎᐊᖅᑐᑦ.  

 

ᑕᖅᑲᐅᖓ ᖃᐃᖅᑯᔨᔾᔪᑎᓂᒃ ᐃᓇᑦᑎᓕᕌᖓᑕ 

ᑕᒪᒃᑯᐊ ᒪᓕᒐᖃᐅᕐᒪᑕ, ᑕᒪᒃᑯᐊᓗ ᑲᔪᓯᑦᑎᐊᖅᑐᒃᑯ 

ᑕᒪᓐᓇ ᐱᓕᕆᔭᐅᓛᕐᓂᐊᕐᓂᖓ ᓂᕆᐅᑦᑎᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᐃᒻᒪᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐊᑐᐊᒐᓪᓚᕆᖕᓂᒃ ᓴᖅᑭᑦᑎᔪᖃᓚᐅᓐᖏᓛᖅ 

ᐃᖅᑲᓇᐃᔭᖅᑏᑦ 

ᐅᖃᓪᓚᖃᑦᑕᖁᔭᐅᓇᑎᒃ ᐅᕝᕙᓘᓐᓃᑦ 

ᖃᐃᖅᑯᔨᖃᑦᑕᖁᔭᐅᓇᑎᒃ ᓄᓇᓕᖕᓂ 

ᓯᕗᒃᑲᖅᑕᖅᑎᐅᔪᓂᒃ ᑕᐃᒪᓐᓇ 

ᐱᕕᒡᔪᐊᖅᑐᖃᓕᕌᖓᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᒃ ᐊᐱᕆᖕᒪᑦ. ᐃᒻᒪᖄ 

ᑐᓴᓚᐅᓐᖏᑦᑐᖓ ᐊᔾᔨᐅᓐᖏᑦᑐᒥᒃ, 

ᐅᖃᕈᓐᓇᖅᑐᖓ ᑕᒪᒃᑯᐊ ᖃᓄᐃᓕᐅᕈᑕᐅᔪᑦ 

ᐱᔭᕇᖅᓯᔪᑦ ᐃᓕᓐᓂᐊᕐᓂᕐᒥᓂᒃ ᒐᕙᒪᒃᑯᓐᓂ 

ᑭᒃᑯᓕᒫᓄᑦ ᑐᕌᖓᖕᒪᑕ. ᐄ, ᖃᐅᖅᑯᔭᐅᓗᓂ 

ᐱᐅᒐᔭᖅᑐᖅ ᐊᑲᐅᒐᔭᕐᒥᔪᖅ, ᐅᖃᕈᓐᓇᕐᒥᔪᑦ 

ᐃᓚᐅᖁᔨᓇᖅ ᐅᓄᖅᑐᐊᓗᖕᓂᒃ ᐃᓄᒋᐊᒃᑐᓂ. 

ᖃᐃᖅᑯᔭᐅᓐᖏᒃᑲᓗᐊᕐᓗᑎ ᒪᑯᐊ 

ᐅᐸᒍᑎᔪᓐᓇᖅᑐᑦ.  

 

ᖃᐅᔨᒪᔭᒃᑯᓪᓕ ᐊᑐᐊᒐᖅᑕᖃᖅᑰᖏᑦᑐᖅ ᑲᑎᒪᔨᐅᑉ 

ᐊᐱᖅᓲᑎᒋᔭᖓᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᕋᑖᖑᓚᐅᖅᑐᖅ ᓯᓚᑦᑐᖅᓴᕐᕕᐅᑉ ᖃᕋᓴᐅᔭᒃᑯ 

ᐃᑭᐊᖅᑭᕕᖓ ᐅᐸᓚᐅᕋᒃᑯ ᑕᐃᒃᑯᐊᓗ 

ᖃᓄᐃᓕᐅᕐᓂᐊᖅᑐᑦ ᐅᓪᓗᓄᑦ ᐊᕐᕌᒍᓄᑦ ᑎᓴᒪᓄᑦ 

ᑭᖑᕙᖅᓯᒪᓕᕐᒪᑦ. ᐃᖅᑲᓇᐃᔭᖅᑏᓪᓗ 

ᐅᖃᖃᑎᖃᕈᓐᓇᕐᓗᑎᒃ ᓄᓇᖅᑲᑎᒋᔭᖏᓐᓂᒃ 

ᓈᓚᐅᑎᒃᑰᕈᓐᓇᕐᓗᑎᒃ ᖃᕋᓴᐅᔭᒃᑰᕈᓐᓇᕐᓗᑎᒡᓗ 

ᑐᓴᐅᒪᑎᑦᑎᖃᑦᑕᕐᓂᐊᕐᒪᑕ ᓯᓚᑦᑐᖅᓴᕐᕕᐅᑉ 

ᐃᓕᓐᓂᐊᕈᑎᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᑐᐊᒐᖅᑕᖃᖅᐹ? 

ᖃᓄᐃᑦᑐᓂᓪᓗ ᑎᓕᓯᔾᔪᑎᑕᖃᖅᐸ 

ᐃᓐᓇᐃᑦ ᐃᓕᓐᓂᐊᕐᕕᖏᓐᓂ ᐃᖅᑲᓇᐃᔭᖅᑐᑦ 

ᓄᓇᓕᖕᓂ ᑐᓴᐅᒪᑎᑦᑎᔪᓐᓇᕐᒪᖔᑕ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕈᑕᐅᓂᐊᖅᑐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᓄᓇᓕᓕᒫᑦ ᐊᔾᔨᒌᓐᖏᒻᒪᑕ 

ᐃᓄᒋᐊᖕᓂᖏᑦ ᐊᒻᒪ ᓇᓃᓐᓂᖏᑦ, 

ᖃᓄᐃᓕᖓᓂᖓᓗ ᓄᓇᐅᑉ. ᓯᓚᑦᑐᖅᓴᕐᕕᖕᒥ 

ᑎᑭᒐᓱᐊᖅᑐᒍ ᐱᓕᕆᐊᖃᖅᑐᒍᑦ 

ᐊᔾᔨᒌᓕᖅᑎᑦᑎᓗᑕ ᒪᓕᒐᕐᓂᒃ, ᐱᔨᑦᓯᕈᑏᑦ ᑕᒪᒃᑯᐊ 

ᓄᓇᓕᖕᓂ ᐃᓐᓇᕐᓄᑦ ᐃᓕᓐᓂᐊᕐᕖᑦ ᐱᓪᓗᒋᑦ. 

ᐃᒻᒪᖄ ᐊᑲᐅᓂᖅᓴᒥᒃ ᐱᐅᓂᖅᓴᒥᒃ 

ᒪᓕᒐᖃᓕᕐᓂᐊᖅᑐᒍᑦ ᐱᕙᓪᓕᐊᔾᔪᓯᕐᓂᑦ 

ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑎᓄᓪᓗ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ, ᑕᖅᑲᒃᑯᓄᖓᓗ 

ᑐᓴᒐᒃᓴᐃᑦ ᓴᖅᑭᑕᐅᖃᑦᑕᕐᓂᐊᖅᑐᑦ.  

 

ᐊᒻᒪᓗ ᐃᓕᓐᓂᐊᕐᕖᑦ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᖃᐅᔨᓴᖅᑕᐅᖃᑦᑕᕐᒪᑕ ᖃᓄᐃᑦᑐᓂᒃ ᑕᖅᑲᒃᑯᐊ 

ᐃᓕᓐᓂᐊᕈᒪᖕᒪᖔᑕ ᓯᓚᑦᑐᖅᓴᕐᕕᒃᑯᑦ  

ᐃᓕᓐᓂᐊᕈᒪᔭᖏᓐᓂᑦ ᑐᓴᕐᕕᐅᔪᒪᖃᑦᑕᕐᒪᑕ.  

 

ᑖᓐᓇ ᐃᓐᓇᐃᑦ ᐃᓕᓐᓂᐊᕐᕕᖏᑦ ᑕᒪᒃᑯᐊ 

ᑐᓴᒐᒃᓴᖃᓪᓚᕆᖃᑦᑕᕐᒪᑕ ᑕᐃᒪᐃᓕᖓᔪᒪᔭᕗᑦ. 

ᕿᒥᕐᕈᓇᒃᑐᒍᑦ ᓯᓚᑦᑐᖅᓴᕐᕕᒃ ᒫᓐᓇ 

ᓄᒃᑎᖅᐸᓪᓕᐊᓕᕐᒪᑦ ᓯᕗᒃᑲᖅᑕᖅᑎᐅᓂᕐᒧᑦ 

ᓄᓇᓕᖕᓂ ᐊᒻᒪᓗ ᓄᓇᓐᖑᐊᓕᕆᓂᐅᔪᑦ ᑕᒪᒃᑯᐊ 

ᐋᖅᑭᒃᓱᖅᓯᒪᓂᕆᔭᖓᑦ ᐋᖅᑭᒋᐊᖅᑕᐅᓂᐊᕐᒪᑦ 

ᐊᕐᕌᒍᓄᑦ ᐅᓪᓗᓄᓪᓗ ᐊᒡᒋᖅᑐᓄᑦ 

ᐋᖅᑭᒋᐊᖅᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

 

ᐊᐱᖅᑯᑦ 099 - 5(2): ᐃᒡᓗᒥᒃ 

ᐊᑐᖅᑐᐊᕐᓂᕐᒧᑦ ᐊᑐᐊᒐᖅ ᐃᓄᑐᖃᕐᓄᑦ 

(ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ, 

ᐅᓐᓄᒃᓴᒃᑯᑦ ᓴᓪᓕᕐᒥᐅᓪᓗ, ᓇᐅᔮᕐᒥᐅᓪᓗ. 

ᓯᓚᕗᓂᓐᓇ ᖃᐅᔨᒋᐊᖅᐸᓕᕋᒃᑯ 

ᐅᖅᑰᓇᖅᓯᕙᓪᓕᐊᔪᐊᓐᓅᖕᒪᑦ, 

ᐊᖏᕐᕋᖅᓯᕐᓇᐅᒐᓗᐊᖅ ᑭᓯᐊᓂ ᖃᓄᐃᓐᖏ.  

 

ᐅᖃᖅᑏ, ᐅᓪᓗᒥᐅᓇ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ ᐊᐱᕆᔪᒪᓪᓗᒍ.  

 

ᒪᑯᐊ ᐃᓐᓇᕗᑦ ᐃᓐᓇᕈᖅᐸᓪᓕᐊᖕᒪᑕ ᐅᑭᐅᖓᑦ 

ᓇᓪᓕᕌᖓᑦ ᐊᑭᓕᖅᓱᐃᔪᓐᓃᖅᑰᕋᓗᐊᕐᒪᑕ 

ᐊᑐᖅᑐᐊᕐᓂᕆᔭᕐᒥᓂᒃ ᑖᒃᓱᒥᖓ ᐃᒡᓗᒥᑦ. ᑕᒪᓐᓇ 

ᓱᓕᖕᒪᖔᑦ ᐊᐱᕆᔪᒪᓪᓗᒍ ᐊᒻᒪᓗ ᖃᓄᖅ 

ᐅᑭᐅᖃᓕᕌᖓᑦᑕ ᑕᕝᕙᓐᖓᑦ ᐃᒡᓗᒥᑦ, 

ᐃᒡᓗᖁᑎᒥᓂᒃ ᐊᑭᓕᖅᓱᐃᔪᓐᓃᓲᖑᖕᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ,  

ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ ᐊᐱᕆᖕᒪᑦ 

ᑖᔅᓱᒥᖓ. ᐄ, ᑕᐃᒪᓐᓇ ᒪᓕᒐᖅᑕᖃᖅᑐᖅ ᑭᓯᐊᓂ 

ᑕᒡᕗᖓ ᐅᑭᐅᒧᑦ ᑎᑭᒥᐊᕌᖓᑕ 

ᐊᑭᓕᖅᓱᐃᔪᓐᓃᓱᐃᑦᑑᖕᒪᑕ ᐃᓚᖏᑦ ᑕᒡᕙᓂ 

ᐅᑭᐅᖃᓕᖅᑐᑦ 60, 63-ᓂᐅᖅᑰᖅᑐᕐᖏᓐᓇ ᑖᓐᓇ 

ᑮᓇᐅᔭᓕᐅᑦᑎᐊᖅᑐᒻᒪᕆᐊᓘᖃᑦᑕᕐᒪᑕ ᓱᓕ 

ᐊᑭᓕᖅᓱᐃᖃᑦᑕᖅᑐᑦ ᐃᓚᖏᑦ ᓴᓇᔪᑦ ᑭᓯᐊᓂ 

ᑮᓇᐅᔭᓕᐅᓐᖏᑦᓯᐊᒻᒪᕆᒃᑐᑦ ᐃᓄᑐᖃᐃᑦ ᐄ, 

ᐊᑭᓕᖅᓱᐃᖏᓐᓇᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ. ᑐᑭᓯᑎᑦᑎᔪᓐᓇᖅᐸᖃᐃ 

ᑕᕝᕙᓂ, ᑕᕝᕗᖓ ᐃᒡᓗᒧᑦ 

ᖃᓄᐃᓕᖓᓪᓚᑦᑖᕐᒪᖔᖅ ᒪᑯᐊ 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓖᑦ ᐊᔾᔨᒌᓐᖏᑦᑑᖕᒪᑕ ᐊᑭᑐᔫᓂᖅᓴᐅᖃᑦᑕᕐᒪᑦ 

ᑕᑉᐹᓂ ᖁᑦᑎᒃᑐᒥᑦ ᓄᓇᓕᕋᓛᑦ ᐅᖓᓯᒃᑐᐃᑦ 

ᑕᒫᓐᖓᑦ ᒐᕙᒪᒃᑯᓐᓄᑦ ᓯᐊᒻᒪᒃᓯᒪᕝᕕᐅᓐᖏᑦᑐᑦ  

ᐊᑭᑐᓂᖅᓴᐅᖃᑦᑕᕐᒪᑕ ᐃᓅᓇᓱᖕᓂᕆᔭᖏᑦ, 

ᓂᐅᕕᕆᐊᖃᖅᑕᖏᑦ ᑕᒪᒃᑯᐊ. 

ᑐᑭᓯᑎᑦᑎᒍᓐᓇᕋᔭᖅᐸᖃᐃ ᑕᒡᕗᖓ ᐃᒡᓗᒧᑦ 

ᖃᓄᐃᓕᖓᓪᓚᑦᑖᕐᒪᖔᑦ ᑖᓐᓇ ᐃᓐᓇᕐᓄᑦ 

ᑐᕌᖓᔪᖅ ᐊᑐᖅᑐᐊᕐᓂᐅᖃᑦᑕᖅᑐᖅ 

ᐃᒡᓗᖁᑦᑎᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᑖᒃᑯᐊ ᐅᖃᖅᑎᑦᑎᔩ ᐃᓐᓇᐃᑦ, 

ᐃᓄᑐᖃᐃᑦ ᐊᔾᔨᒌᓐᖏᒻᒪᑕᐃᓛᒃ ᐃᓚᖏᑦ 

ᑮᓇᐅᔭᓕᐅᑦᓯᐊᖅᑐᑦ ᓴᓇᔪᑦ, ᑖᒃᑯᐊ 

ᑮᓇᐅᔭᓕᐊᖏᑦ ᐃᓄᑐᖃᐅᓂᖏᓐᓄᑦ 

ᐊᒃᑐᐊᓂᖃᖅᑐᑦ ᓱᓕ ᐊᑭᓕᖅᑐᐃᖃᑦᑕᕐᒪᑕ 

ᑖᒃᑯᓄᖓ ᒪᓕᒃᖢᑎᒃ ᐃᒡᓘᑉ ᐊᑭᒋᔭᖓᓄᑦ.  

 

ᑭᓯᐊᓂ ᑖᒃᑯᐊ ᐃᓄᑐᖃᐅᓕᖅᑐᓪᓕ 

ᐃᒪᓐᓇᐃᑦᑐᒨᓚᓯᒪᖕᒪᑦ ᖃᑉᓗᓈᑐᑦ 

ᐅᖃᓕᒫᕐᓂᐊᖅᐸᕋ, ᐃᓄᒃᑑᓕᖅᑎᓐᓇᔭᕋᔭᕐᒪᖔᒃᑯ 

ᖃᐅᔨᒪᓐᖏᓐᓇᒪ, ᑐᓵᔨᓄᑦ 

ᑐᑭᖃᓕᖅᑎᑕᐅᓂᐊᕐᒥᔪᐊᓗᒃ. (ᑐᓵᔨᑎᒍᑦ) 

ᐃᓐᓇᑐᖃᐃᑦ ᐊᑭᓖᒋᐊᖃᖅᑎᑕᐅᓲᑦ 

ᑮᓇᐅᔾᔭᒃᓵᖏᑕ ᐃᓚᐃᓐᓇᖓᒍᑦ, ᓄᓇᓖᑦ 

ᑮᓇᐅᔾᔭᒃᓵᕆᒋᐊᖃᖅᑕᖏᑕ ᒪᓕᒡᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᑭᖑᓪᓕᖅᐹᕆᓕᖅᑕᕋ ᐊᐱᖅᑯᑦ. ᒪᑯᐊ 

ᑯᐊᐸᖃᑦᑎᐊᖅᑐᐃᑦ ᐅᑎᕐᕕᐅᓚᐅᖅᐸᖕᒪᑕ 

ᓂᐅᕕᖃᑦᑕᖅᑕᕕᓂᕐᒥᓄᑦ, ᑕᕝᕗᖓ ᑯᐊᐸᒧᑦ 

ᐊᖏᔪᑲᓪᓚᖕᒥᑦ ᐊᕐᕌᒍᑕᒫᑦ ᐅᑎᕐᕕᐅᓲᖑᖕᒪᑕ.  

 

ᑖᓐᓇ ᑐᓴᕐᓇᖃᑦᑕᕐᒪᑦ, ᐅᖃᖅᑏ, ᑖᓐᓇ ᑯᐊᐸᒧᑦ 

ᓂᐅᕕᕈᑎᒋᖃᑦᑕᖅᑕᕕᓂᐊ ᑕᒪᒃᑯᓄᖓ 

ᐃᒡᓗᓕᕆᔨᕋᓛᒃᑯᓐᓄᑦ ᐊᑐᖅᑕᐅᓕᖃᑦᑕᕐᒪᑦ 

ᐊᕐᕌᒎᓚᐅᖅᑐᒥᑦ ᐃᒪᓐᓇ ᑮᓇᐅᔭᓕᐅᓚᐅᕋᕕᑦ, 

ᐅᑎᕐᕕᐅᓚᐅᕋᕕᑦ ᐃᒪᓐᓇᐃᑦᑑᓚᖓᓕᖅᐳᖅ 

ᐊᑐᖅᑐᐊᕐᓂᕆᔭᐃᑦ. ᐅᓇᓕ ᐅᖃᖅᑏ, 

ᐃᒃᐱᐊᕐᔪᖓᓃᓐᖔᓚᐅᖅᑑᒐᓗᐊᖅ ᑮᓇᐅᔭᖅ, 

ᑮᓇᐅᔭᓕᐅᕈᑎᒋᔭᕕᓂᕆᓕᖅᑕᐅᑎᓪᓗᒍ 

ᑕᑯᕋᕐᓂᖏᒻᒪᑦ.  

 

ᑕᐃᒪᐃᑉᐹ, ᑕᐃᒪᐃᑦᑑᔭᕆᐊᖃᖅᐹᑦ ᑖᒃᑯᐊ 

ᐃᒡᓗᓕᕆᔨᕋᓛᒃᑯᑦ ᑖᔅᓱᒧᖓ ᐊᑐᖅᑐᐊᖅᑎᐅᔪᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᕝᕙᓂ ᐃᒡᓗᓕᕆᓂᕐᒧᑦ 

ᐊᑐᖅᑐᐊᖅᑕᐅᔪᑦ ᒥᒃᓵᓄᑦ ᑕᒪᓐᓇ 

ᑐᓴᕆᐅᑦᑎᐊᖅᑕᕋ. ᑐᓴᕆᐅᑦᑎᐊᖅᑕᕋ 

ᖃᐅᔨᒪᓐᖏᑕᕋ ᑕᐃᒪᓐᓇᐃᑦᑑᓲᖑᖕᒪᖔᑕ. 

ᕿᒥᕐᕈᒋᐊᕐᓂᐊᖅᐸᕋ ᑕᐃᒪᓐᓇ ᐅᖃᐅᓯᕆᔭᖓᑕ 

ᒥᒃᓵᓄᑦ ᑐᓴᕆᐅᑦᑎᐊᕋᒃᑯ, ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 100 - 5(2): ᐊᑭᑭᓛᖅ ᐃᑲᕐᕋᖅᓯᐅᑦ 

ᓄᓇᕗᒻᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓚᖓᑦ ᑕᕝᕙ ᒫᓃᑦᑐᓂ 

ᒪᓕᒐᓕᐅᖅᑎᑐᐃᓐᓇᐅᓪᓗᓂ ᐱᐅᓂᕆᖕᒪᒍ 

ᐅᑎᖃᑦᑕᕈᓐᓇᕋᒪ ᐊᐱᖅᑯᑎᐅᖃᑦᑕᖅᑐᒥᓂᕐᓂᑦ.  

 

ᐃᒃᓯᕙᓂᕆᕋᑖᓚᐅᖅᑕᔪᔭᑦᑎᓐᓂᒃ ᒪᓕᒐᓕᕆᓂᕐᒧᑦ 

ᒥᓂᔅᑕᒧᑦ ᐊᐱᕆᔪᒐᒪ ᑕᖅᑲᒃᑯᐊ 

ᐃᖅᑲᐅᒪᓂᐊᕐᖓᑕ. 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

417 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒥᑭᓂᖅᐹᕆᓗᒍ 

ᑮᓇᐅᔾᔭᔅᓵᖑᔪᓐᓇᖅᑐᖅ ᓄᓇᕘᒥ ᐊᒻᒪ ᖃᖓ 

ᑭᖑᓪᓕᖅᐹᒥᒃ ᖁᕝᕙᕆᐊᖅᑕᐅᓂᖅᑲ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ, 

(ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᕼᐃᒃᔅ 

ᐊᐱᖅᑯᑎᒋᔭᕐᓄᑦ. ᒫᓐᓇ ᒥᑭᓂᖅᐹᖑᒍᓐᓇᖅᑐᖅ 

ᑮᓇᐅᔾᔭᔅᓵᖑᔪᓐᓇᖅᑐᖅ ᓄᓇᕗᒻᒥ $13, 

ᐊᑐᓕᓚᐅᖅᑐᖅ ᐄᐳᕈ 1, 2016-ᖑᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓄᓇᕗᒻᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖅ 

ᑕᐃᒪᐃᒋᐊᖃᖅᑎᑎᒻᒪᑦ ᒐᕙᒪᒃᑯᑦ 

ᕿᒥᕐᕈᖃᑦᑕᓂᐊᖅᑐᑦ ᐅᖃᖅᑕᕆᐊᖃᖅᑐᑎᑦ 

ᒥᑭᓂᖅᐹᖑᔪᒥᒃ ᑮᓇᐅᔾᔭᔅᓵᖑᒋᐊᓕᒻᒥᒃ ᐊᕐᕌᖑᑕᒫᑦ. 

ᑲᓇᑕᓕᒫᒥ ᐋᖅᑭᔅᓯᒪᔭᖓ 

retailcouncil.org−ᒦᑦᑐᖅ ᐊᕐᕌᒍᑕᒫᑦ 

ᐋᖅᑭᑦᑕᐅᖃᑦᑕᕆᐊᖃᕐᖓᒡᒎᖅ ᐄᐳᕈᓪ 1-

ᖑᓕᕋᐃᑉᐸᑦ.  ᖃᖓ ᑕᐃᒪ ᕿᒥᕐᕈᔭᐅᓐᓂᖅᑲ ᑖᓐᓇ 

ᒥᑭᓂᖅᐹᖑᔪᒥᒃ ᑮᓇᐅᔾᔭᔅᓵᖑᔪᓐᓇᖅᑐᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᓪᓗᖓ ᐱᓯᒪᓐᖏᓐᓇᒃᑯ ᑭᖑᓪᓕᖅᐹᒥ 

ᕿᒥᕐᕈᔭᐅᕕᒥᓂᖓ ᒥᔅᑕ ᕼᐃᒃᔅ ᑭᓯᐊᓂ 

ᐅᖃᐅᑎᒍᓐᓇᖅᑕᕋ ᒪᓕᒐᓕᕆᔨᒃᑯᑦ ᒫᓐᓇ 

ᕿᒥᕐᕈᒻᒪᑕ ᐊᒻᒪ ᐊᑐᓕᖁᔭᐅᓕᐅᓛᖅᑐᑎᒃ 

ᐊᓯᔾᔨᖅᑕᐅᖁᔨᓗᑎᒃ ᒥᑭᓂᖅᐹᖑᓪᓗᒍ 

ᑮᓇᐅᔾᔭᔅᓵᖑᔪᓐᓇᖅᑐᒥᒃ ᐅᑭᐊᒃᓵᖓᓂᒃ 2018. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑳᓇᑕᓕᒫᒥ ᑭᒡᓕᓯᓂᐊᖅᑕᐅᓯᒪᔪᑦ ᑮᓇᐅᔾᔭᔅᓵᑦ 

ᒥᑭᓂᖅᐹᖑᔪᓐᓇᖅᑐᐃᑦ ᑕᑯᓐᓈᖅᑐᒋᑦ ᒫᓐᓇ 

ᐊᓪᐴᑕᒥ ᐋᓐᓂᑎᕆᔪ, ᓄᓇᑦᓯᐊᖅ ᐊᒻᒪᓗ ᕗᕆᑎᔅ 

ᑲᓚᒻᐱᐊ ᑖᒃᑯᐊ ᐊᑭᑐᓂᖅᓴᐅᑎᑦᑎᓛᓕᕐᖓᑕ 

ᐅᕙᒍᑦ ᑮᓇᐅᔾᔭᔅᓴᑎᑦᑎᓲᖏᓐᓂ 

ᖁᑦᑎᓂᖅᐹᖑᑎᑕᖓᓂᒃ.  

 

ᒥᓂᔅᑕᒎᖅ ᐅᖃᕋᑖᕐᒪᑦ ᐅᑭᐊᒃᓵᖅ 

ᕿᒥᕐᕈᒌᓛᓕᕐᖓᑕ. ᖃᓄᖅ 

ᖃᐅᔨᒋᐊᕐᕕᖃᕐᓂᐊᖅᑭᓯ ᓂᐅᕕᕐᕕᓄᑦ ᓄᓇᕗᒻᒥ? 

ᖃᓄᖅ ᐅᖃᕐᕕᖃᖅᓯᒪᕙᑦ ᓂᐅᕕᕐᕖᑦ ᓄᓇᕗᒻᒥ 

ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐱᓕᕆᕕᒐ ᐊᑐᓕᖁᔭᓕᐊᓂᑦ 

ᓇᑭᑐᐃᓐᓇᖅ ᓇᒻᒥᓂᖃᐅᑎᓂᑦ 

ᓇᒻᒥᓂᖃᐅᑎᓕᖕᓂᑦ ᐃᖅᑲᓇᐃᔭᖅᑎᓂᓪᓗ 

ᐱᒍᓐᓇᖅᑐᑦ ᐊᑐᓕᖁᔭᓕᐊᕆᔭᐅᔪᓂᑦ. ᐃᒫᓪᓗ 

ᕿᒥᕐᕈᓲᑦ ᒪᓕᒐᓕᕆᔨᒃᑯᑦ ᒥᑭᓂᖅᐹᖓᓂ  

ᑮᓇᐅᔾᔭᔅᓵᖑᔪᓐᓇᖅᑐᓂᑦ ᐃᓱᒪᔅᓴᖅᓯᐅᕈᑎᖃᖅᑐᑎᑦ 

ᐊᑭᑦᑐᕆᐊᕆᓂᕐᒧᑦ, ᐊᑭᑦᑐᕆᐊᕆᓂᖅᓴᐅᓗᑎᒃ 

ᑖᓐᓇ ᒥᑭᓂᖅᐹᒧᑦ ᑮᓇᐅᔾᔭᔅᓵᖑᔪᓐᓇᖅᑐᖅ 

ᐊᑐᐊᓕᖅᑎᓪᓗᒍ ᑭᓱᑐᐃᓐᓇᐃᑦ 

ᐊᑭᑦᑐᐸᓪᓕᐊᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᐊᐱᖅᑯᑦ 101 - 5(2): ᐸᕐᓇᐅᑎᑦ ᓄᑖᒥᒃ 

ᖁᑦᑎᓂᖅᓴᓄᑦ ᐃᓕᓐᓂᐊᕐᕕᒃᓴᒥᒃ 

ᖁᕐᓗᖅᑑᒥ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᔪᖅ ᒫᑦᓯᖑᑎᓪᓗᒍ 

ᐊᐱᕆᓚᐅᖅᓯᒪᒐᒪ ᐸᕐᓇᐅᑎᐅᔪᓂᒃ ᓄᑖᓄᑦ 

ᖁᑦᑎᓂᖅᓴᒥ ᐃᓕᓴᕕᔅᓴᒧᑦ ᖁᕐᓗᖅᑑᒧᑦ. ᑕᐃᔅᓱᒪᓂ 

ᒥᓂᔅᑕ ᐅᖃᓚᐅᖅᓯᒪᒻᒪᑦ ᐅᐊᑦᑎᐊᕈᒃᑲᓐᓂᖅ 

ᑐᓴᖅᑎᑦᑎᑲᓐᓂᓛᕐᓂᐊᕐᓇᕋᖅᑐᓂ. ᑖᒃᑯᐊ 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕐᓗᖅᑑᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑕᒪᑐᒧᖓ ᒥᓂᔅᑕᒧᑦ ᑎᑎᕋᐅᑎᖃᖅᓯᒪᒻᒥᔪᑦ.  

 

ᑕᐃᒪ ᑕᖅᑮᒃ ᒪᕐᕉᒃ ᐊᓂᒍᖅᓯᒪᓕᕐᖓᑎᒃ ᒥᓂᔅᑕᓗ 

ᐊᐱᕆᒍᒪᓕᖅᑕᕋ ᒫᓐᓇ ᓇᓗᓇᐃᖅᓯᒍᓐᓇᓕᕐᒪᖔᖅ 

ᐸᕐᓇᐅᑎᐅᔪᓂ ᓄᑖᒧᑦ ᐃᓕᓴᕕᔅᓴᒧᑦ 

ᖁᑦᑎᓂᖅᓴᓄᑦ ᖁᕐᓗᖅᑑᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᖁᕐᓗᖅᑑᑉ 

ᒪᓕᒐᓕᐅᖅᑎᖓᑦ ᐊᐱᖅᑯᑎᖓᓄᑦ. ᐄ, ᑕᐃᒃᑯᐊ 

(ᑐᓵᔨᑎᒍᑦ) ᐱᔪᔭᒃᑲ ᑎᑎᖅᑲᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓃᓐᖔᖅᑐᑦ 

ᖁᕐᓗᖅᑑᒥ ᑐᔅᓯᕋᖅᑐᒥᒃ ᓄᑖᕐᒥᒃ 

ᐃᓕᓴᕕᑦᑖᕈᒪᓪᓗᑎᑦ ᖁᑦᑎᓂᖅᓴᓄᑦ. ᒫᓐᓇ 

ᐊᑭᑐᔪᖅᑐᕈᑎᔅᓴᓂᒃ ᐸᕐᓇᐅᑎᓃᖃᑕᐅᒻᒪᑦ 

ᓯᕗᓂᐊᒍᑦ ᖃᐅᔨᓴᖅᑕᐅᓂᖓᓂᒃ-ᖓᓃᑦᑐᖅ, 

ᐸᕐᓇᑕᐅᓚᐅᓐᖏᓐᓂᖓᓂᒃ. 

ᐱᒋᐊᖅᑕᐅᓗᐊᖅᓯᒪᓐᖏᑦᑑᒐᓗᐊᖅ ᓱᓕ  

ᐱᓕᕆᐊᖑᓗᐊᖅᓯᒪᓐᖏᑦᑑᒐᓗᐊᖅ ᓱᓕ ᑭᓯᐊᓂ 

ᐃᓱᒪᒃᓴᖅᓯᐅᕈᑕᐅᖃᑕᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᒐᒃᑯ ᒫᑦᓯᐅᑎᓪᓗᒍᐃᓛᒃ 

ᐅᖁᑦᑕᖃᕐᓂᕋᔪᒐᒃᑯ ᐃᓕᓴᕕᒻᒥ ᑕᐃᒫᓪᓗ 

ᐃᓪᓗᕈᓯᖏᑦ ᐃᓚᓐᖓᖅᑕᐅᓯᒪᓕᖅᑐᑎᒃ 

ᐃᓕᓐᓂᐊᕕᔅᓴᐃᑦ. ᒥᓂᔅᑕᓗ ᑕᒪᓐᓇ 

ᖃᐅᔨᓴᕐᓂᐊᕐᓂᕋᔪᒻᒪᒍ ᕿᒥᕐᕈᐊᑦᑎᐊᕆᐊᕐᓂᕋᔪᒻᒪᒍ 

ᐊᒻᒪ ᐅᑎᕐᕕᒋᓛᕐᓗᖓ. ᒫᓐᓇᖃᐃ 

ᖃᐅᔨᒃᑲᕈᓐᓇᓕᖅᑳᖓ ᖃᓄᐃᓕᐅᖅᓯᒪᔪᖃᕐᒪᖔᖅ 

ᐅᖁᖅ ᐱᔾᔪᑎᒋᓪᓗᒍ ᖁᕐᓗᖅᑑᖅ ᖁᑦᑎᓂᖅᓴᓄᑦ 

ᐃᓕᓴᕕᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ (ᑐᓵᔨᑎᒍᑦ) ᐊᒻᒪ ᖁᔭᓐᓇᒦᒃ ᒥᔅ 

ᖃᒥᓐᖑᐊᖅ. ᐃᓕᓴᕖᓪᓕ ᐅᕙᖓ ᑐᑭᓯᓯᒪᔭᒍᑦ  

ᖃᓄᐃᑦᑎᐊᓐᖏᑦᑐᖅ ᐱᐅᐸᓗᑦᑐᕈᓘᒃ. ᑭᓯᐊᓂ 

ᐃᓄᒋᐊᓗᐊᕐᓂᖓ ᓂᓐᓂᐅᓗᐊᕐᓂᖓ ᑕᕝᕙ 

ᐊᑲᐅᓐᖏᓕᐅᕈᑎᐅᓂᖅᐹᖑᕙᓪᓚᐃᔪᖅ ᑕᐃᑲᓂ 

ᕿᒥᕐᕈᔭᑦᑎᓐᓃᓛᒃ. ᖃᓄᑐᐃᓐᓇᖅ 

ᐊᒥᒐᕐᓂᖃᕋᐃᒻᒪᑕ, ᐃᓛᒃ ᐱᐅᓐᖏᓐᓂᖃᕋᐃᒻᒪᑕ 

ᐃᓕᓴᕖᑦ ᓱᒋᐊᕋᓱᐊᓲᕆᒐᑦᑎᒍᑦ -

ᒍᓐᓇᖅᓯᑐᐊᕋᐃᒍᑦᑖ. ᐊᑐᖅᑐᑎᒍᑦ ᑮᓇᐅᔭᑦ 

ᑕᐃᒃᑯᐊ ᓴᓇᒋᐊᖅᓯᖃᑦᑕᕈᑎᔅᓴᐃᑦ. ᐊᒻᒪᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓱᒫᓗᓇᖅᑐᖃᕋᐃᒻᒪᑦ 

ᓯᕗᓪᓕᐅᑏᓐᓇᖃᑦᑕᓲᕆᒻᒥᔭᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖁᔭᓕᔪᖓᐃᓛᒃ ᓯᕗᓂᐊᒍᑦ 

ᐸᕐᓇᑕᐅᖅᑳᕆᐊᖃᕐᖓᑦ ᓇᓗᓇᐃᖅᓯᓗᑎᒃ 

ᐊᑭᑐᔪᖅᑐᕈᑎᔅᓴᓂᒃ ᐱᓕᕆᐊᖑᓂᐊᖅᑐᓂᑦ  

ᓯᕗᓪᓕᐅᒋᐊᓖᑦ ᐋᖅᑭᑎᖅᑕᐅᓗᑎᑦ.  

 

ᖃᐅᔨᒃᑲᐃᔭᕇᖅᓯᒪᒐᒪ ᖁᕐᓗᖅᑐᑉ ᐃᓕᓴᕕᖓ 85 

ᐳᓴᖑᓗᐊᖅᑐᒥᒃ ᐊᑐᖅᑕᐅᓂᖃᖅᓯᒪᓕᕐᖓᑦ 

ᐊᕐᕌᒍᒐᓚᑲᓪᓚᓐᓂᒃ ᐊᒻᒪᑦᑕᐅᖅ ᑭᖑᓪᓕᖅᐹᒥᒃ 

ᐃᓕᓐᓂᐊᕐᕕᒃ ᐃᓯᕋᒃᑯ ᑕᑯᔪᔪᖓ ᖁᑦᑎᓐᓂᓖᑦ 6-

ᓂᑦᑕᐅᖅ ᐃᓚᔭᐅᓯᒪᓕᕐᒥᒻᒪᑕ ᒥᑭᔫᑕᐅᓂᖅᐹᑦ 

ᐃᓕᓴᕕᒋᕙᓚᐅᖅᑕᖓᓂᒃ. ᐊᓪᓛᑦ ᕿᒥᕐᕈᕕᖓᓂᒃ 

ᐃᓕᓐᓂᐊᑎᑦᑎᒋᐊᖃᖅᐸᓕᖅᑐᐃᑦ.  

 

ᒥᓂᔅᑕ ᐊᖏᕈᓐᓇᖅᑳ 

ᖃᐅᔨᒪᑦᑎᐊᕋᓱᓐᓂᐊᕐᓂᕋᕐᓗᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᑦᑐᕈᑎᔅᓴᓂᒃ 

ᐸᕐᓇᖕᓂᖓ ᐃᓱᒪᖃᖃᓯᐅᔾᔨᒐᓕᐊᕐᒪᖔᖅ 

ᐃᓄᒋᐊᓗᐊᕐᓂᕆᓕᖅᑕᖏᓐᓂᑦ ᖁᕐᓗᖅᑐᒥ 

ᐃᓕᓴᕕᖏᓐᓂᒃ? ᓄᑖᒥᓗ ᖁᑦᑎᓂᖅᓴᓄᑦ 

ᐃᓕᓴᕕᑦᑖᕆᐊᖃᓕᕐᓂᖓᓂᒃ ᓄᓇᖓᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅ ᖃᒥᓐᖑᐊᖅ. 

ᐊᑐᖅᑕᐅᓂᖓ ᖁᕐᓗᖅᑑᒥ ᐃᓕᓴᕕᐅᑉ ᒫᓐᓇ 109  

ᐳᓴᒦᑦᑐᖅ. ᐄ, ᐃᓱᒪᔅᓴᖅᓯᐅᕈᑎᒋᐊᖃᓕᖅᓯᒪᔭᕗᑦ 

ᐃᓚᒋᐊᖅᑕᐅᒋᐊᖃᕐᒪᖔᖅ ᑕᐃᒫᓪᓕ 

ᐃᓕᓐᓂᐊᖅᑐᓕᕆᔨᒃᑯᑦ ᑐᔅᓯᕋᕐᓂᐊᖅᑯᑦ 

ᑐᔅᓯᕋᐅᑎᒋᔭᐅᓂᐊᖅᑯᑦ ᑕᒪᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ 2018-2019-ᒧᑦ 

ᐸᕐᓇᑕᐅᖁᔭᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 102 - 5(2): ᐃᑲᔫᑎᖃᕐᓂᖅ 

ᐃᓐᓂᓯᖅᓱᐃᒍᓯᑐᖃᕐᒥᒃ ᖃᐅᔨᒪᓂᑐᖃᕐᒧᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᕌᓂᖅᑲᐅᒐᒪ ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᒧᑦ ᑐᕌᕐᓂᐊᖅᑲᐅᖕᒪᑦ.  

 

ᐅᖃᕆᐊᒃᑲᓐᓂᕐᓗᖓ ᑕᐃᒪ ᑲᑎᒪᑎᓪᓗᑕ 

ᑲᑎᒪᔾᔪᑎᕕᓂᕐᓂᒃ ᒪᐃ 30-ᒥᒃ, ᐅᖃᓕᒫᖅᑲᐅᖕᒥᒐᒪ 

ᐃᒪᓐᓇ ᒪᓕᒐᓕᐅᖅᑎᐅᖃᑎᖃᒐ ᖁᕐᓗᖅᑑᒧᑦ 

ᐅᖃᓚᐅᖅᓯᒪᖕᒪᑦ, ᑕᐃᑲᓂ ᒪᐃ 30-ᐅᑎᓪᓗᓂ 

ᐅᖃᓚᐅᖅᓯᒪᕗᑦ ᓇᓗᓇᐃᔭᒃᑲᓐᓂᕐᓚᖓ; ᑖᓐᓇᖃᐃ 

ᒥᓂᔅᑕ ᑖᔅᓱᒥᖓ ᓴᖅᑭᑦᑎᒋᐊᒃᑲᓐᓂᕐᓗᓂ 

ᐃᑲᔪᖅᓱᕆᐊᒃᑲᓐᓂᕐᓗᓂ ᐃᓄᐃᑦ ᐱᖅᑯᓯᖏᑦ, 

ᐃᓄᐃᑦ ᖃᐅᔨᒪᔭᑐᖃᖏᑦ, ᑕᒫᓂ 

ᐋᓐᓂᐊᖃᖅᑕᐃᓕᒪᑦᑎᔨᒻᒧᑦ ᓴᖅᑭᑕᐅᔪᓐᓇᖅᐹᑦ. 

ᒥᓂᔅᑕ ᑭᐅᓚᐅᖅᓯᒪᖕᒪᑦ ᑕᐃᒪ, ᑕᒪᓐᓇ 

ᐃᓱᒪᒋᑲᐅᑎᒋᖅᑲᐅᕙᖓᒎᖅ ᐃᕐᓂᓱᒃᓰᓂᖅ. ᑕᐃᒪᓕ 

ᑕᒪᓐᓇ ᐊᖏᒡᓕᒋᐊᕈᒪᓪᓗᓂᐅᒎᖅ 

ᐃᓱᒪᒃᓴᖅᓯᐅᓚᐅᖅᓯᒪᖕᒪᑦ. ᑕᒪᓐᓇ ᑕᐃᒪ ᐃᓄᐃᑦ 

ᖃᐅᔨᒪᔭᑐᖃᖓᑦ ᑕᕝᕙᓂ 

ᐋᓐᓂᐊᖃᖅᑕᐃᓕᒪᑦᑎᓂᕐᒥᑦ.  

 

ᒥᓂᔅᑕᖃᐃ ᓇᓗᓇᐃᔭᕈᓐᓇᖅᐳᖅ ᑖᓐᓇ 

ᐃᕐᓂᓱᒃᓰᓂᖅ ᐊᖏᒡᓕᐊᒍᓐᓇᕐᒪᖔᑦ ᓄᓇᕘᒥᑦ 

ᐊᒻᒪᓗ ᖃᓄᒃᑲᓐᓂᖅ ᐃᑲᔪᖅᓱᕈᓐᓇᖅᐹ ᑕᒪᓐᓇ 

ᐃᕐᓂᓱᒃᓰᓂᖅ ᓄᓇᕘᑉ ᐃᓗᐊᓂ ᐃᓄᐃᑦ 

ᖃᐅᔨᒪᔭᑐᖃᖓ ᐊᑐᕐᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᓐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇᖏᓛᖅ 

ᐊᑐᖅᑕᐅᓂᖅᓴᐅᖃᑦᑕᓚᐅᖅᓯᒪᒐᓗᐊᕐᖓᑦ 

ᓄᓇᕗᒻᒥ. ᒫᓐᓇ ᑕᑯᒍᒪᒻᒥᔪᖓ ᑕᐃᒫᒃ 

ᐊᑐᓐᓂᖅᓴᕆᓗᒍ ᑖᓐᓇ ᐃᕐᓂᓱᒃᓰᓂᖅ. ᑕᐃᒫᒃ 

ᑕᐃᓐᓇ ᑲᖏᖅᖠᓂᕐᒥ ᓇᔪᖅᑕᐅᖃᑦᑕᕋᔭᖅᑐᒥᒃ 

ᐊᒃᓱᕉᑎᒋᓚᐅᖅᑲᕋ. 

ᐃᓐᓂᓱᒃᓰᓂᖅᓴᐅᒍᓐᓇᕋᓗᐊᕐᖓᑕ ᑕᐃᑲᓂ, ᐊᒻᒪᓗ 

ᑖᒃᑯᐊ ᓄᓇᓖᑦ ᐊᖏᓂᖅᓴᐃᑦ 

ᐃᓱᒪᒋᕙᓪᓕᐊᓕᖅᑕᕗᑦ, ᒥᓂᔅᑕᐅᓪᓗᖓ ᐊᒻᒪᓗ 

ᐃᖅᑲᓇᐃᔭᖅᑎᒃᑲ, ᐅᖃᐅᓯᕆᓯᒪᕙᓪᓕᐊᓕᖅᑕᕗᑦ 

ᐸᓐᓇᒃᐸᓪᓕᐊᒐᓱᑦᑐᒍᑦ ᖃᓄᖅ ᑖᓐᓇ 

ᐊᐅᓚᓂᖃᑦᑎᐊᕈᓐᓇᒻᒪᖔᑦ. 

 

ᐊᒻᒪᓗ ᐊᖏᖃᑎᒌᑦᑎᐊᖅᑐᒍᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑖᓐᓇ 

ᐅᖃᐅᓯᕆᔭᐅᖏᓐᓇᓲᖑᒻᒪᑦ ᒐᕙᒪᒃᑯᓐᓂ, ᖃᓄᖅ 

ᑖᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓚᐅᓂᖅᓴᐅᔪᓐᓇᖅᑲ. ᑖᓐᓇᓕᑦᑕᐅᖅ ᐅᕙᓐᓄᑦ 

ᐃᓱᒪᒋᑲᐅᑎᒋᖃᑦᑕᖅᓯᒪᔭᕋ ᑕᐃᒪ 

ᐅᖃᐅᓯᖃᖅᑎᓪᓗᑕ. ᑖᓐᓇ ᐃᕐᓂᓱᒃᓰᓐᓂᖅ 

ᐊᑯᓂᐋᓗᒃ ᑲᒪᒋᔭᐅᖃᑦᑕᓚᐅᕐᖓᑦ ᓲᖃᐃᒻᒪᑦ 

ᐅᖃᖅᑲᐅᒐᕕᑦ ᓯᕗᓕᖅᑎᕗᑦᑕᐅᖅ 

ᐃᓅᓚᐅᖅᓯᒪᒻᒥᒻᒪᑦᑕᐅᖅ ᐃᒡᓗᕕᒐᕐᒥ, ᓲᖃᐃᒻᒪ 

ᐃᓐᓂᓱᒃᓰᔨᖃᓐᓂᕐᖓᑕ. ᑕᐃᒪᐃᒃᑲᓐᓂᕈᒫᖅᑐᒍᖃᐃ, 

ᖃᓄᑭᐊᖅ, ᕿᒥᕐᕈᑕᐅᔭᕆᐊᓕᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᕐᒪᑦ.  

 

ᐄᓚᒃ, ᑕᒪᓐᓇ ᐃᓱᒫᓘᑕᐅᕙᖕᒥᖕᒪᑦ 

ᓂᕈᐊᖅᑕᐅᓯᒪᕝᕕᒋᔭᓐᓄᑦ. ᐃᓛᒃ, ᕿᑐᖓᓂ 

ᕿᒪᒃᓯᓇᓱᓕᖅᖢᓂ ᕿᓄᑲᑕᓕᖅᑎᓪᓗᒋᓪᓘᓐᓃᑦ 

ᐊᖏᕐᕋᖅᓯᖃᑦᑕᖅᑐᔅᓴᐅᒻᒥᒻᒪᑕ ᐊᒻᒪᓗ 

ᐊᐃᑉᐸᕆᔭᐅᔪᐃᑦ ᒪᓕᒍᓐᓇᖅᓯᑎᑕᐅᑎᓪᓗᒋᑦ. ᑕᐃᒪ 

ᑕᒪᓐᓇ ᐊᒃᓱᕈᕐᓇᕐᓂᖅᓴᐅᖃᑦᑕᖅᑐᒃᓴᐅᖕᒪᑦ 

ᕿᑐᓐᖓᖃᖅᑐᓄᑦ. ᑕᒪᓐᓇ ᓴᖅᑭᑕᐅᓇᔭᕈᓂ, ᑕᐃᒪ 

ᐅᖃᖅᑲᐅᕗᖓ ᓇᓗᓇᐃᔭᐅᑦᑎᓐᓂ, ᐄ, ᒐᕙᒪᒃᑯᑦ 

ᓵᓚᒃᓴᕋᔭᖅᑐᑦ ᓄᓇᓕᕋᓛᓪᓗ 

ᐱᔪᓐᓇᐅᑎᕚᓪᓕᓪᓗᑎᒃ ᐃᖅᑲᓇᐃᔮᖅᑎᒍᑦ 

ᐱᔪᓐᓇᖅᓯᕚᓪᓕᕋᔭᕐᒪᑕ. ᑕᒪᒃᑯᐊᓗ ᓯᖓᐃᔪᓂᓛᒃ 

ᓄᓇᖏᓐᓂ ᑕᐃᒪ ᐃᕐᓂᓱᒃᓰᔪᖃᕈᓐᓇᖅᓯᓇᔭᖅᐸᑦ 

ᑕᒪᒃᑯᐊ ᐊᖏᕋᖅᓯᕐᓂᖅ, ᐱᖏᒍᓱᖕᓂᖅ 

ᐱᑕᖃᕈᓐᓃᖅᐹᓪᓕᕋᓱᒋᔪᓐᓇᕋᒃᑭᓪᓕ. 

 

ᒥᓂᔅᑕᖃᐃ ᓇᓗᓇᐃᔭᒃᑲᓐᓂᕈᓐᓇᖅᐸ ᑕᒪᓐᓇ 

ᐃᓐᓂᓱᒃᓰᓂᖅ ᓄᓇᓕᖕᓂ ᖃᓄᖅ ᑕᒪᒃᑯᐊ 

ᐊᐅᓪᓚᖅᓯᒪᔅᓲᔭᖃᑦᑕᕐᓂᖏᑦ ᒪᓕᒃᑕᐅᓪᓗᑎᒃ, 

ᑕᒪᓐᓇ ᐃᓱᒪᒃᓴᖅᓯᐅᕈᑎᒃ ᐃᓱᒫᓂᓕ ᑕᐃᓐᓇ 

ᓇᓗᓇᐃᔭᓵᖅᑕᑎᑦ ᓇᓗᓇᐃᒃᑲᓐᓂᕈᓐᓇᖅᐱᑦ 

ᓄᓇᕘᒥᐅᓄᑦ ᑕᒪᓐᓇ ᖃᖓ ᐸᕐᓇᒃᓯᒪᔭᓯ 

ᓴᖅᑭᓛᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓗᓇᐃᕈᓐᓇᓗᐊᓐᖏᑦᑐᖓ 

ᐅᓪᓗᖓᓂ ᖃᖓ ᓴᖅᑭᓛᕐᒪᖔᑦ ᑭᓯᐊᓂ 

ᐅᖃᐅᑎᒍᓐᓇᖅᑕᕋ ᑖᓐᓇ ᕿᒥᕐᕈᕙᓪᓕᐊᓕᕋᑦᑎᒍ, 

ᑲᖏᖅᖠᓂᖅ ᐱᒋᐊᕈᑎᒋᓂᐊᖅᐸᓪᓕᐊᔭᕗᑦ ᐊᒻᒪᓗ 

ᐃᓱᒪᖃᒻᒥᔪᖓ ᓄᓇᕕᒃᒨᕆᐊᔅᓴᖅ ᑖᕙᓂ 

ᐃᕐᓂᓱᒃᓰᓂᖓ ᓴᖏᔪᐊᓘᒻᒪᑦ ᐊᒃᓱᐋᓗᒃ 

ᐊᑐᖅᑕᐅᖃᑦᑕᖅᑐᓂᓗ ᑕᑯᔭᖅᑐᕈᒪᓛᒻᒥᔭᒃᑲ ᐅᕙᒍᑦ 

ᐸᕐᓇᐸᓪᓕᐊᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓚᒃ 

ᑕᒪᓐᓇᑕᐃᒪ ᓴᖅᑭᑕᐅᓪᓚᑦᑖᕋᔭᕈᓂ ᑕᐃᒪ 

ᐅᖃᖅᑲᐅᒐᒪ, ᐃᓄᐃᑦ ᖃᐅᔨᒪᔭᑐᖃᖓ 

ᐊᑐᖅᑕᐅᒋᐊᕈᓂ ᐃᓐᓇᖅᐳᑦᑕᐅᖅ ᒪᑯᐊ 

ᑎᑎᖅᑲᑎᒍᑦ ᓴᖅᑭᓯᒪᓐᖏᒃᑲᓗᐊᖅᑐᒥᒃ ᑕᐃᒪᓐᓇ 

ᐊᑐᖅᓯᒪᓪᓗᑎᒃ ᐃᓕᖅᑯᓯᖏᓐᓂᒃ. ᑕᒪᓐᓇ ᑕᐃᒪ 

ᐃᖅᑲᐅᒪᖕᒥᔪᒍᑦ ᒪᓕᒐᓕᐅᖅᑎᐅᖃᑎᒐ ᑕᒪᐅᖓ 

ᐃᖃᓗᐃᑦ-ᑕᓯᓗᖕᒧᑦ ᐅᖃᓚᐅᖅᓯᒪᖕᒪᑦ, ᐸᓂᖓᒎᖅ 

ᐃᓕᓐᓂᐊᕌᓂᒃᓯᒪᖕᒪᑦ ᐃᕐᓂᓱᒃᓰᓂᕐᒥᒃ. ᑕᒪᒃᑯᐊ 

ᑕᐃᒪ ᐃᓐᓇᐃᑦ ᐊᑐᕆᐊᓕᕈᑦᑎᒍᑦ ᐃᓄᐃᑦ 

ᖃᐅᔨᒪᔭᑐᖃᖓᑦ, ᑕᐃᑲᓂ ᑐᕌᖅᑕᕗᑦᑎᓐᓂ 

ᓇᓗᓇᐃᔭᖅᓯᒪᖕᒥᒐᑦᑕ ᐱᔨᑦᑎᕋᕐᓂᖅ. 

ᑕᐅᑐᖕᓂᐊᕐᒥᒐᒃᑯ ᐱᔨᑦᑎᕋᕐᓂᖅ. ᖃᓄᖅ ᑕᕝᕙ 

ᑖᓐᓇ ᐱᔨᑦᑎᕋᕐᓂᖅ ᐃᓄᐃᓪᓗ ᖃᐅᔨᒪᔭᑐᖃᖓᑦ 

ᐱᖅᑯᓯᕗᓪᓗ ᖃᓄᖅ ᓴᖅᑭᒋᐊᒃᑲᓐᓂᕈᓐᓇᖅᐸ 

ᐱᔾᔪᑎᒋᓗᒍ ᐃᕐᓂᓱᒃᓰᓂᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑎᔩ. ᐄ, ᑖᓐᓇ ᒫᓐᓇ ᐃᕐᓂᓱᒃᓯᒍᓐᓇᖅᑐᓂᑦ 

ᐃᓄᓐᓂᒃ ᐱᑕᖃᖅᑐᒍᑦ ᐊᒻᒪᓗ 

ᐊᒥᓱᕈᖅᑎᒋᐊᕈᒪᔭᕗᑦ ᑖᓐᓇ ᐃᓕᓐᓂᐊᕐᓂᖅ 

ᐅᖃᐅᓯᕆᕙᓪᓕᐊᓂᐊᓕᕐᒥᔭᕗᑦ ᐸᕐᓇᐸᓪᓕᐊᑎᓪᓗᑕ 

ᐊᑕᐅᓯᑐᐊᖑᖃᑦᑕᓐᖏᒻᒪᑦ ᑲᒪᒋᔭᕆᐊᖃᖅᑕᕗᑦ 

ᐊᔾᔨᒌᖃᑦᑕᖏᒻᒪᑕ ᐸᕐᓇᐸᓪᓕᐊᓪᓗᓂ. ᑕᐃᒪ 

ᐃᓕᓐᓂᐊᕐᓂᖅ ᐊᒻᒪᓗ ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓚᐅᑦᑎᐊᕈᓐᓇᕐᒪᖔᑦ  

ᑖᒃᑯᐊᖑᒻᒪᑕ ᐸᕐᓇᐸᓪᓕᐊᑎᓪᓗᑕ ᐃᓱᒪᒋᓛᕋᑦᑎᒍᑦ. 

ᖁᔭᓐᓇᒦᑦ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ.  

 

ᐊᐱᖅᑯᑦ 103 - 5(2): ᐃᑲᔫᑎᑦ ᓄᑖᒥᒃ 

ᐸᐃᕆᕕᒃᑖᕈᒪᓂᕐᒧᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐅᖅᓱᖅᑑᒥᐅᓪᓗ.  

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐃᒪᔪᒃᓴᐅᕗᖅ 

ᒫᓐᓇᕈᓘᓚᐅᖅᑐᖅ ᒪᐃ ᐱᒋᐊᓕᓵᖅᑲᐅᑎᓪᓗᒍ 

ᑎᑎᕋᕐᕕᒋᓚᐅᖅᓯᒪᒐᒃᑯ 

ᓄᑖᓐᖑᕆᐊᖅᑎᑦᑎᔪᓐᓇᕐᒪᖔᖅ ᐃᒡᓗᒥ ᐅᖅᓱᖅᑑᒥ 

ᐸᐃᕆᕕᓐᖑᕈᓐᓇᕐᓂᐊᕐᒪᑦ. 

 

ᐅᖃᖅᑏ, ᑖᓐᓇ ᒥᓂᔅᑕ ᑭᐅᖕᒪᑦ ᖁᕕᐊᒋᓚᐅᖅᖢᒍ  

ᑭᓯᐊᓂ ᐊᐃᑦᑖᕈᓱᓚᐅᖅᑐᖓ 

ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᓐᖏᒻᒪᑕ ᐊᑭᑐᔪᖅᑐᕈᑎᒃᓴᓄᑦ 

ᑐᕌᖓᔪᓂᒃ ᐊᒻᒪᓗ ᐸᐃᕆᕕᓕᐅᖃᑦᑕᖏᖦᖢᑎᒃ 

ᑭᓯᐊᓂ ᐃᓕᓐᓂᐊᕐᕕᖕᒥᑖᕋᖓᑕ ᐅᕝᕙᓘᓪᓃᑦ 

ᐃᓐᓇᐃᒃ ᐃᓕᓐᓂᐊᕐᕕᖓᓐᓂ.  

 

ᑖᓐᓇ ᒥᓂᔅᑖ ᓇᓗᓇᐃᖅᓯᔪᓐᓇᖅᐹ ᐱᓕᕆᕝᕕᐊ 

ᖃᓄᐃᑦᑐᓂᒃ ᐃᑲᔪᖅᓲᑎᓂᒃ ᐋᖅᑭᒃᓯᓯᒪᖕᒪᖔᖏᑦ 

ᓄᑖᓐᖑᖅᑎᑦᑎᓂᐊᕈᑎᒃ ᐃᒡᓗᕐᔪᐊᕐᒥ 

ᐸᐃᕆᕕᖃᖅᐸᒌᕐᓗᓂ -ᔪᓐᓇᕐᓗᓂ ᐊᒻᒪᓗ ᒪᓕᒐᓂᒃ 

ᐊᓐᖑᑎᓯᒪᓗᓂ ᐊᑐᕐᓗᒍ ᓱᕈᓰᑦ ᐸᐃᕆᕕᖏᑦᑕ 

ᐱᖁᔭᕐᔪᐊᖓᑦ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᒧᑦ, 

ᒥᓂᔅᑐ ᔪᐊᓇᓯ.  

 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᒥᔅᑕ ᐋᖁᐊᖅ 

ᐊᐱᖅᑯᑎᖃᕐᒪᑦ ᐊᒻᒪᓗ ᖁᔭᓐᓇᒦᕆᓪᓗᒍ ᐅᕙᓐᓄᑦ 

ᑎᑎᕋᓚᐅᕐᒪᑦ ᐊᒻᒪᓗ ᐱᔨᑦᑎᕈᑎᓂᒃ 

ᐊᑐᐃᓐᓇᕈᐃᕕᒋᔪᓐᓇᓚᐅᕋᑎᒃᑯᑦ. 

ᐸᐃᕆᕕᒃᑕᖃᕐᓂᐊᖅᐸᑦ ᐃᓕᓐᓂᐊᕐᕖᑦ ᐃᓐᓇᐃᑦ 

ᐃᓕᓐᓂᐊᕐᕕᖏᑦᑕᓘᓐᓃᑦ ᓯᓚᑖᓂᑉᐸᑦ ᑖᓐᓇ 

ᐸᐃᕆᕕᓪᓗ ᑮᓇᐅᔭᓕᐅᕋᓱᐊᖅᑐᑎᐅᓐᖏᑦᑐᓄ 

ᐊᐅᓚᑕᐅᒃᐸᑦ ᓇᖕᒥᓂᖅ ᐃᒡᓗᖃᕆᐊᖃᕋᔭᖅᑐᑦ 

ᐃᓕᓐᓂᐊᕐᕖᑦ ᓯᓚᑖᓃᑉᐸᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᕿᒥᕐᕈᓇᖃᑦᑕᖅᑐᒍᑦ ᖃᓄᐃᑦᑐᒥᒃ 

ᐃᒡᓗᖃᕆᐊᖃᕐᓂᐊᕐᒪᖔᑦ 

ᐃᖏᕐᕋᑦᑎᐊᕐᓂᐊᖅᑎᓪᓗᒍ.  

 

ᐊᒻᒪᓗ ᓱᕈᓯᖅᑕᖃᐅᕐᒪᑦ ᓄᑕᕋᓛᖅᑕᖃᐅᕐᒪᑕᓗ 

ᑕᐃᒪ ᐅᔾᔨᖅᓱᑦᑎᐊᕆᐊᖃᕋᔭᖅᑐᖅ ᒪᑯᐊᓗ 

ᒪᓕᒐᐃᑦ ᒪᓕᒃᑕᐅᑦᑎᐊᕋᓗᐊᕐᒪᖔᖏᑦ 

ᐊᑦᑕᕐᓇᖏᓪᓗᓂ ᑖᓐᓇ ᓯᕗᓪᓕᐅᔾᔭᐅᖃᑕᖅᑐᖅ 

ᐸᐃᕆᕕᓕᕆᓂᖅ ᐱᔾᔪᑎᒋᓪᓗᒍ ᐊᒻᒪ 

ᓚᐃᓴᓐᔅᑖᖅᑎᑎᓂᖅ. ᑭᓱᓕᒫ ᒪᓕᒐᐃᑦ 

ᒪᓕᒃᑕᐅᖃᑦᑕᕆᐊᓖᑦ ᑭᓱᓕᒫᓪᓗ 

ᐃᖏᕐᕋᑦᑎᐊᕐᓗᑎᒃ. ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᐋᖁᐊᖅ.   

 

ᐋᖁᐊᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ 

ᑭᐅᒐᕕᑦ ᒥᓂᔅᑕᕆᔭᐅᔪᖅ. 

ᑕᐃᓐᓇ ᐃᒡᓗ ᐅᖃᐅᓯᕆᔭᕗᑦ 

ᐸᐃᕆᕕᐅᓚᐅᖅᓯᒪᔪᖅ ᑭᓯᐊᓂ ᑕᐃᓐᓇ 

ᒪᑐᔭᐅᓚᖅᓯᒪᔪᖅ ᓄᑖᓐᖑᕆᐊᖅᑕᐅᖕᒪᑦ ᓱᓖᓛᒃ 

ᐋᖅᑭᒃᓱᒐᓛᒋᐊᓖᑦ ᑕᒪᔾᔭᐅᕗᑦ.  

 

ᐅᖃᖅᑏ, ᐅᓄᖅᑐᐊᓗᖕᓂ ᒪᒃᑯᒃᑐᖁᑎᖃᖅᑐᒍᑦ 

ᐅᖅᓱᖅᑑᕐᒥ ᐃᓕᓐᓂᐊᕈᒪᔪᓂᑦ 

ᐃᖅᑲᓇᐃᔭᕈᒪᔪᓂᒡᓗᓐᓃᑦ ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᐸᐃᕆᕕᒃᑕᖃᖏᒻᒪᑦ 

ᐅᐸᒍᓐᓇᖃᑦᑕᓐᖏᑦᑐᑦ.  

 

ᐅᖃᖅᑏ, ᒥᓂᔅᑕᖃᐃ ᐅᖅᓱᖅᑑᒥᐅᑦ 

ᕼᐊᒻᒪᓚᒃᑯᖏᓐᓂᑦ ᐅᖃᓪᓚᖃᑎᖃᕈᓐᓇᕐᓂᐊᖅᐳᖅ 

ᐊᒻᒪ ᐃᑲᔪᕈᓐᓇᕐᓂᐊᖅᐹ ᐱᓕᕆᕝᕕᐊ ᑕᐃᓐᓇ 

ᐸᐃᕆᕕᒃ ᐃᐱᓕᕆᐊᕆᔭᐅᔪᖅ ᒪᑐᐃᕈᓐᓇᓛᕐᒪᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ 

ᐋᖁᐊᖅ. ᐸᐃᕆᕖᑦ ᐊᒻᒪᓗ ᑕᐃᒃᑯᐊ 

ᐃᓕᓴᕆᐅᖅᓴᖅᑐᓕᕆᔩᑦ ᐃᑲᔪᖅᑐᕋᓱᐃᓐᓇᐅᔭᖅᑐᑦ 

ᓇᓕᐊᑐᐃᓐᓇᕐᒥᑦ ᓄᓇᓕᖕᓂᑦ ᐸᐃᐱᕆᕕᖕᒥᑦ 

ᒪᑐᐃᖅᓯᔪᒪᔪᓂᑦ. ᐄ, ᒫᓐᓇᕈᓘᓚᐅᖅᑐᖅ 

ᐃᒡᓗᓕᖕᒥᑦ ᑕᐃᓐᓇ ᐸᐃᕆᕕᒃ ᒪᑐᐃᓵᓚᐅᕐᒪᑦ 

ᖁᕕᐊᒋᕐᔪᐊᖅᑕᕗᑦ ᐊᒻᒪᓗ ᒪᑐᐃᖅᓯᒃᑲᓐᓂᕈᒪᓂᕐᒥᒃ 

ᓂᕆᐅᑐᐃᓐᓇᖅᐳᒍᑦ.  

 

ᐃᖅᑲᓇᐃᔭᖅᑎᒃᑲ ᑎᓕᓂᐊᖅᐸᒃᑲ ᖃᓄᖅ 

ᐃᑲᔪᖅᓱᖅᑕᐅᔪᓐᓇᕐᓂᐊᕐᒪᖔᑦ ᐸᐃᕆᕕᖕᒥ 

ᒪᑐᐃᖅᓯᔪᒪᑎᓪᓗᒋᑦ. 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᓐᓂᒃᑯᐊ 

ᐊᐅᓚᑕᐅᓲᑦ ᐊᒻᒪᓗ ᑮᓇᐅᔭᓂᒃ ᑐᒃᓯᕋᕈᓐᓇᕐᒥᔪᑦ 

ᑕᐃᓐᓇ ᒪᑐᐃᕈᓐᓇᕐᓂᐊᕐᒪᑦ ᐃᖏᕐᕋᓯᓗᓂᓗ. ᐄ, 

ᓂᕆᐅᖕᓂᖃᖅᐳᖓ ᓯᕗᓂᒃᓴᑦᑎᓐᓄᑦ 

ᓄᑖᕈᕆᐊᖅᑕᐅᒃᐸᑦ-ᔪᓐᓇᑐᐃᓐᓇᕆᐊᓖᑦ ᒐᕙᒪᒃᑯᑦ 

ᓯᓚᑖᓂᒥᐅᑕᓄᑦ ᐅᕝᕙᓘᓐᓃᑦ ᑮᓇᐅᔭᓂᑦ  

ᐱᕈᖅᓴᐃᔨᒃᑯᓐᓄᑦ. ᑕᒪᒃᑯᐊᑦᑕᐅᖅ 

ᕿᒥᕐᕈᓇᒃᑕᐅᔪᓐᓇᕐᒥᔪᑦ ᐅᖅᓱᖅᑑᕐᒥᐅᓄᑦ.  

 

ᐃᖅᑲᓇᐃᔮᕗᑦ ᑭᒡᓕᖃᕐᒪᑕ ᑕᐃᑯᖓ ᑎᑭᓪᓗᒍ 

ᑭᓯᐊᓂ ᐱᓕᕆᖃᑦᑕᕈᓐᓇᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ.  

 

ᐊᐱᖅᑯᑦ 104 - 5(2): ᖁᑦᑎᓂᖅᓴᓂᒃ 

ᐃᓕᓐᓂᐊᓂᕐᒧ ᐃᓱᓕᒃᓯᔾᔪᑎᑖᕐᓂᐊᕐᓂᕐᒧᑦ 

ᐱᔭᕆᐊᓖᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ ᐊᐱᖅᕼᐅᕐᓂᐊᕋᒃᑯ. ᓇᓗᓇᓐᖏᖅᑰᕐᒪᑦ.  

 

ᑕᐃᒪ ᑕᒪᓐᓇ ᐅᖃᐅᕼᐃᐅᓚᐅᕐᒥ’ᒪᑦ



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᐃᒡᓘᑉ ᐃᓗᐊᓂ ᔫᓂ 7, 2017-ᖑᑎᓪᓗᒍ  

ᐃᓕᓐᓂᐊᖅᑐᓕᕆᓂᖅ. ᑕᐃᑉᕼᐅᒪᓂ 

ᒥᓂᔅᑕᐅᓚᐅᖅᓯᒪᔪᖅ ᖁᐊᓴ ᐅᖃᓚᐅᖅᕼᐃᒪ’ᒪᑦ, 

ᖃᑉᓗᓇᐅᔭᕐᓂᐊᖅᑐᒍᓗ. (ᑐᓵᔨᑎᒍᑦ) ᐅᓇ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐅᖃᐅᓯᕆᔭᐅᓚᐅᖅᓯᒪᔪᖅ. “ᐊᕐᕌᓂ ᐅᑭᐅᖏᓐᓄᑦ 

ᐊᓐᖑᑎᓯᒪᑎᑕᐅᑐᐃᓐᓇᖅᖢᑎᒃ 

ᐊᓂᒍᖅᑎᑕᐅᖃᑦᑕᖅᑐᑦ. ᑕᐃᒪᐃᑦᑐᓂᒃ 

ᑕᑯᔪᒪᓐᖏᑦᑐᒍᑦ.” ᑕᐃᒪᐃᓕᓚᐅᖅᓯᒪᔪᒍᑦ.  

 

ᑐᑭᓯᐅᒪᓂᕋ ᒪᓕᒃᖢᒍ ᐊᒻᒪᓗ 

ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖓ ᑕᑯᓐᓇᖅᖢᒍ 

ᓄᓇᕗᒻᒥ ᓱᕈᓰᑦ ᐅᑭᐅᖃᑎᒥᓄᑦ ᐊᓐᖑᑎᓯᖁᓪᓗᒋᑦ 

ᐊᒻᒪᓗ ᐅᓪᓗᒥᐅᓕᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᒋᔭᐅᓚᐅᖅᓯᒪᔪᖅ ᐊᕐᕌᓂ 

ᑐᑭᓯᐅᒪᑦᑎᐊᕆᐊᖃᖅᑐᒍᑦ ᐃᓘᓐᓇᑕ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᓈᒻᒪᒋᔭᖏᓐᓄᑦ 

ᐊᓂᒍᐃᒐᓗᐊᖅᐸᑕ, ᐊᓂᒍᐃᓐᖏᒃᑲᓗᐊᖅᐸᓗ.  

 

ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᕆᔪᒪᕗᖓ ᖁᕝᕙᓯᓐᓂᓕᒃ 12-ᒥᑦ 

ᐱᔭᕇᖅᓯᒃᐸᑕ ᖃᐅᔨᓴᖅᑕᐅᔭᕆᐊᖃᖅᐹᑦ  

ᐊᓂᒍᐃᔪᓐᓇᕐᓂᐊᕐᒪᖔᖓ, ᑕᐃᒪᐃᓕᖓᕚ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑐ, ᒥᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᒪᐃᓐ 

ᐊᐱᖅᑯᑎᖓᓄᑦ. 

 

ᐄ, ᑕᒪᒃᑯᐊ ᖁᕝᕙᓯᓐᓂᓕᒃ 12-ᒥᑦ 

ᐃᓕᓐᓂᐊᕆᐊᖅᓯᒪᔪᑦ ᑖᒃᑯᐊ 

ᐱᔭᑦᓴᖃᖅᑎᑕᐅᓲᖑᒥᒻᒪᑕ ᐃᓕᓐᓂᐊᕆᐊᖃᖅᑕᒥᓂᒃ 

ᐊᒻᒪᑦᑕᐅᖅ ᓱᓕ ᖃᐅᔨᓴᖅᑕᐅᒋᐊᖃᓲᖑᒋᓪᓗᑎᒃ, 

ᓲᕐᓗ ᑕᒪᒃᑯᐊ ᖃᐅᔨᓴᐅᑏᑦ ᑖᒃᑯᐊ ᑭᖑᓪᓕᖅᐹᒥᒃ 

ᑎᑎᕋᕐᓗᑎᑦ ᐃᓕᓐᓂᐊᕈᑎᒥᓂᕐᒥᓂᒃ ᖃᐅᔨᓴᐅᑏᑦ 

ᑕᒪᒃᑯᐊ ᐃᓱᓕᑦᑎᓯᒪᓕᖅᐸᑕ . 

ᖃᐅᔨᓴᖅᑕᐅᓯᒪᓕᖅᑎᓪᓗᒋᑦ ᐃᓕᓴᐃᔨᖏᑦᑎᒍᑦ 

ᐅᕝᕙᓘᓐᓃᑦ ᖃᐅᔨᒪᒐᑦᑕ ᐋᓪᕘᑕᒦᓐᖔᖅᓯᒪᔪᓂᑦ 

ᑕᒪᒃᑯᓇᓐᖓᑦ ᖃᐅᔨᓴᖅᑎᑕᐅᖃᑦᑕᓲᖑᒻᒥᒐᑦᑕ 

ᑭᖑᓪᓕᖅᐹᒥᒃ ᑎᑎᕋᕐᓗᑎᑦ ᐃᓕᓐᓂᐊᕈᑎᒥᓂᕐᒥᓂᒃ 

ᖃᐅᔨᓴᐅᑎᑎᒍᑦ. ᑕᐃᒃᑯᐊ ᑕᐃᒃᑯᐊ ᐊᖏᖅᓯᒪᑉᐸᑕ 

ᐅᓇ ᐃᓱᓕᑦᑎᓯᒪᓕᖅᑐᖅ ᐱᔭᕆᐊᓕᒻᒥᓂᒃ, ᑕᐃᒪ 

ᑕᒡᒐ ᑐᓂᔭᐅᒍᓐᓇᖅᓯᒐᔭᖅᑯᖅ 

ᐃᓕᓴᕆᔭᐅᔾᔪᑎᒥᑦ ᖁᕝᕙᓯᓐᓂᓕᒃ 12-ᒧᑦ 

ᐃᓱᓕᑦᑎᓂᕋᐃᒍᑎᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

ᑐᑭᕼᐃᒃᑲᓐᓂᕈᐊᕋᓗᐊᖅᐳᖓ, 

ᑐᕼᐊᑦᓯᐊᖏᓐᓇᒃᑯᓗᕙᑭᐊᖅ. ᐅᑯᐊ 

ᐋᓪᕘᑕᒦᓐᖔᖅᕼᐃᒪᔪᑦ ᑭᖑᓪᓕᖅᐹᒥᒃ ᑎᑎᕋᕐᓗᑎᑦ 

ᐃᓕᓐᓂᐊᕈᑎᒥᓂᕐᒥᓂᒃ ᖃᐅᔨᓴᐅᑎᐅᓂᕋᖅᑕᐅᔪᑦ 

(ᑐᓵᔨᑎᒍᑦ) ᑕᐃᒃᑯᐊ ᖁᑦᑎᓂᖅᐹᖓᓂᒃ 12-ᒥᑦ 

ᐱᔭᕇᖅᓯᒪᔪᑦ ᐊᓂᒍᐃᔭᕆᐊᖃᖃᑦᑕᖅᐹᑦ ᐋᓪᕘᑕᐅᑉ 

ᐃᓕᓐᓂᐊᕈᑎᒃᓴᖓᑕ ᒪᓕᒐᖏᓐᓂᒃ 

ᐸᐃᑉᐹᖅᑖᕐᓂᐊᕐᓗᓂ? ᐄᓘᓐᓃᑦ ᐋᒃᑲᓘᓐᓃᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᑦᑎᓂᖅᐹᒥ 12-ᒥ 

ᐱᔭᕇᖅᓯᒍᕕᑦ 100-ᓂᒃ ᓈᓴᐅᑎᓂᒃ 

ᐊᓂᒍᐃᔭᕆᐊᖃᖅᑐᑦ, 

ᐃᓕᓐᓂᐊᕐᕕᐊᓗᖕᒦᓐᖔᖅᑐᓂᒃ, ᑕᐃᒫᒃ ᑖᒃᑯᐊ 

ᐱᔭᕇᕈᕕᒋᑦ ᐊᓂᒍᖅᑎᑕᐅᓇᔭᖅᖢᑎᒃ. ᑕᐃᒪᓐᓇ 

ᑭᓯᐊᓂ ᑭᐅᔪᓐᓇᕋᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄᓘᓐᓃᑦ 

ᐋᒃᑲᓘᓃᒥᒃ ᑐᓴᓐᖏᓐᓇᒪ. ᖃᓄᖅ ᑐᑭᓯᒋᐊᒃᓴᖅ 

ᓇᓗᒻᒪᕆᒃᐳᖓ ᑲᑎᒪᔾᔪᑎᕕᓃᖅᑲᐃ ᐅᖃᓕᒫᕈᒃᑭᑦ.  

 

ᐅᖃᓕᒫᕐᓂᖅ, ᑎᑎᕋᕐᓂᖅ ᑖᒃᑯᐊ ᐅᖃᐅᓯᕆᒍᕕᒋᑦ 

ᑐᑭᓯᓂᖏᓪᓗ ᐅᖃᓕᒫᖅᑕᒥᖕᓂᒃ ᐅᖃᖅᑕᒥᖕᓂᒃ, 

ᑎᑎᕋᕐᓂᖏᑦ ᐅᖃᓪᓚᒍᓐᓇᕐᓂᖏᓪᓗ ᓇᒧᑦ 

ᑎᑭᑦᑕᕆᐊᖃᕐᒪᑦ ᐃᓱᓕᑦᑎᓂᐊᕈᑎᒃ 

ᐸᐃᑉᐹᖅᑖᕐᓂᐊᕈᑎᒡᓗ ᖁᑦᑎᖕᓂᖅᐹᒥᒃ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᐃᒃᑯᐊ ᐃᓕᓴᖅᑐᑦ 

ᖃᐅᔨᓴᖅᑕᐅᓂᖏᑦ ᐊᒻᒪᓗ ᑕᐃᒃᑯᐊ 

ᐊᑐᖃᑦᑕᖅᑕᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᒃᑯᐊ 

ᖁᕝᕙᓯᖕᓂᖏᑦ ᑕᑉᐸᐅᓐᖓᖅᐸᓪᓕᐊᖑᔭᖃᑦᑕᕐᒪᑕ 

ᖁᑦᑎᖕᓂᖅᐹᓄᑦ 12-ᒧᑦ ᑎᑭᓐᓇᓱᖕᓂᓕᒫᖓᓐᓄᑦ. 

ᐃᓕᓴᖅᑎᓕᒫᑦ ᖃᐅᔨᓴᖅᑕᐅᖃᑦᑕᖅᑐᑦ 

ᖁᕝᕙᓯᖕᓂᖓᑦᑕ-ᓂᒃ ᖃᐅᔨᒪᔭᕆᐊᖃᕐᓂᖏᑦ 

ᒪᓕᒡᓗᒋᑦ. ᐊᓯᐊᓄᑦ 

ᓄᒃᑎᖅᑎᑕᐅᓚᐅᓐᖏᓐᓂᖏᓐᓂ, ᑕᐃᒪᓐᓇ 

ᐱᔭᕆᐊᖃᖃᑦᑕᖅᑐᑦ ᑐᑭᓯᑦᑎᐊᕈᓐᓇᕐᓂᖏᑦ, 

ᐅᖃᓕᒫᕈᓐᓇᖅᓯᓂᖏᑦ, ᑎᑎᕋᕈᓐᓇᕐᓂᖏᑦ 

ᐊᓐᖑᑎᓯᒪᓂᐊᕐᒪᑕ. ᐄ, ᓇᐃᓈᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 105 - 5(2): ᑕᕆᐅᕐᔪᐊᓂᒃ 

ᓴᐳᒻᒥᑦᑎᓂᕐᒧᑦ ᐸᕐᓇᐅᑎᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐅᓐᓄᓴᒃᑯᑦ. ᐊᐱᖅᑯᑎᒃᑲ ᑖᔅᓱᒧᖓ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᒧᑦ ᑐᕌᖅᑐᑦ. 

 

ᐅᖃᖅᑏ, ᒫᓐᓇ ᔫᓂᖑᓕᕐᒪᑦ ᐅᒥᐊᕐᔪᐊᓪᓗ  

ᑎᑭᕝᕕᒃᓴᖏᑦ ᖃᒡᓕᕙᓪᓕᐊᓕᖅᖢᓂ.  

 

ᐃᐳᕈ 16, 2018-ᖑᑎᓪᓗᒍ ᑖᒃᑯᐊ ᒐᕙᒪᑐᖃᒃᑯᑦ 

ᒥᓂᔅᑕᖏᑦ ᐃᖏᕐᕋᔪᓕᕆᓂᕐᒧᑦ ᓄᓇᕘᑉ 

ᒐᕙᒪᒃᑯᖏᓐᓂᒃ, ᓄᓇᑦᓯᐊᕐᒥᓗ ᑐᒃᓯᕋᐅᑎᓂᒃ 

ᐱᑐᐃᓐᓇᕆᐊᖃᕐᒪᑕ ᑕᒪᒃᑯᐊ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᑕᕆᐅᕐᒥ 

ᐱᖁᑎᕐᔪᐊᓄᑦ ᐅᑭᐅᖅᑕᖅᑐᒥ ᓄᓇᓕᖏᓐᓄᑦ. 

ᑕᕝᕙᓂ ᑕᕆᐅᑉ ᓴᐳᒻᒥᔭᐅᓂᖏᑦ ᐸᕐᓇᐅᑎᖏᓐᓂᒃ 

ᑕᒪᒃᑯᐊ ᐅᑭᐅᖅᑕᖅᑐᒥ ᐅᒥᐊᕐᔪᐊᒃᑯᑦ 

ᐱᖁᑎᑖᖃᑦᑕᖅᑐᑦ ᐊᑦᑕᕐᓇᖏᓐᓂᖅᓴᒧᑦ 

ᓱᒃᑲᓂᖅᓴᐅᓕᕐᓗᓂ ᑕᒪᒃᑯᓄᖓ ᐅᖓᓯᒃᑐᒦᑦᑐᓄᑦ.  

 

ᒥᓂᔅᑕ ᐅᓂᒃᑳᖃᕈᓐᓇᖅᐹ ᖃᓄᐃᑦᑐᓂᒃ 

ᑐᒃᓯᕋᐅᑎᖏᓐᓂᒃ ᓄᓇᕘᑉ ᒐᕙᒪᒃᑯᑦ 

ᑐᓂᓯᓯᒪᓕᕐᒪᖔᑕ ᐅᓪᓗᒥᒧᑦ ᑕᒪᑐᒧᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᓪᓚᑦᑖᕈᓐᓇᖏᑦᑐᖓ 

ᖃᓄᖅ ᑐᒃᓯᕋᐅᑎᓂᒃ ᖃᓄᐃᑦᑐᑦ ᑐᒃᓯᕋᐅᑏᑦ 

ᑐᓂᔭᐅᓯᒪᖕᒪᖔᑕ, ᕼᐋᒻᓚᐃᑦ 

ᐱᓕᕆᖃᑎᒋᓂᐊᖅᑕᒃᑲ ᐱᔪᒪᔭᖏᑦ ᐊᑐᓂ 

ᓄᓇᓕᖕᓂ ᖃᓄᐃᑦᑑᖕᒪᖔᑦ ᓯᕗᓪᓕᐅᓕᖅᑎᓪᓗᒋᑦ. 

ᑖᓐᓇ ᐊᖏᔪᕐᔪᐊᖑᒐᔭᖅᑰᔨᖕᒪᑦ, $94.3 ᒥᓕᐊᓐ 

ᐊᕐᕌᒍᓄᑦ ᑕᓪᓕᒪᓄᑦ, $18 ᒥᓕᐊᓐ ᐊᕐᕌᒍᑕᒫᑦ 

ᐊᒡᒍᕐᓗᒍ 25 ᓄᓇᓕᖕᓄᑦ. ᐄ, ᖁᔭᒋᔭᕗᑦ ᑕᒪᓐᓇ 

ᑭᓯᐊᓂ ᐊᑐᑦᑎᐊᕈᒪᖕᒥᒐᑦᑎᒍᑦ ᑖᓐᓇ ᓯᓚᑐᔪᒥᒃ 

ᐊᒻᒪᓗ ᒪᓕᒐᒃᓴᓕᐅᖅᑎᓪᓗ ᓇᓕᐊᒃ ᓄᓇᓖᑦ 

ᑮᓇᐅᔭᖅᑖᕐᓂᐊᕐᒪᖔᑕ. 

ᐃᒪᓐᓇ ᑕᐃᒪᓐᓇᑦᑕᐅᖅ ᐊᔾᔨᑐᐃᓐᓇᕆᖕᒪᒍ 

ᑮᓇᐅᔭᖅᑖᕐᕕᒃᓴᐅᔭᕌᖓᑦ ᐅᓄᕐᓂᖅᓴᓂᒃ 

ᑐᒃᓯᕋᐅᑎᓂᒃ ᐱᖃᑦᑕᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑖᓐᓇ 

ᑭᐅᐱᓪᓚᒃᑕᕋᓗᐊᖓ ᐊᐱᖅᑯᑎᒋᓂᐊᕋᒃᑯ ᑭᖑᓪᓕᖅ,  

ᐃᓗᓪᓕᖅᓱᒃᑲᓐᓂᕈᓐᓇᕐᓂᐊᕐᒪᒍ.  

 

ᒐᕙᒪᑐᖃᒃᑯᑦ ᑐᓴᖅᑎᑦᑎᓂᖓ ᐅᖃᖅᓯᒪᓚᐅᕐᒪᑦ 

ᑖᓐᓇ ᐱᒋᐊᖅᑎᑦᑎᓂᖅ ᒪᓂᖅᑲᒥ ᐃᖅᑲᓇᐅᔭᖅᑏᑦ 

ᐱᖁᑎᕐᔪᐊᓪᓗ ᐱᓕᒻᒪᒃᓴᐃᓂᕐᒧᑦ ᖃᓄᕐᓗ 

ᒪᑭᒪᑎᑕᐅᔪᓐᓇᕐᒪᖔᑕ.  ᐊᕕᒃᑐᖅᓯᒪᔪᓂᒃ ᒐᕙᒪᐃᑦ 

ᓄᓇᓕᖕᓂ ᐱᓕᕆᖃᑎᖃᕐᓂᐊᖅᐸᑦ ᖃᐅᔨᓴᕐᓗᑎᒃ 

ᐱᒋᐊᕈᑖᓂᒃ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᒃᑯᐊ 

ᑐᓐᖓᓱᒃᑎᑦᑎᓯᒪᖕᒪᖔᑦ ᐅᖃᐅᓯᒃᓴᖏᓐᓂᒃ ᓄᓇᓖᑦ 

ᒐᕙᒪᖏᓐᓂᑦ ᓄᓇᕗᒻᒥᓗ ᓄᓇᓕᖕᓂᑦ 

ᑲᑐᔾᔨᖃᑎᒌᖏᓐᓂᒃ ᓇᓗᓇᐃᖅᓯᓪᓗᑎᑦ 

ᓯᕗᓪᓕᐅᑎᓯᒪᔭᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᓪᓚᑦᑖᕈᓐᓇᓐᖏᑦᑐᖓ ᑖᒃᑯᐊ 

ᐅᖃᖃᑎᒋᓯᒪᒐᓗᐊᕐᒪᑕ ᓄᓇᓕᖕᓂ ᒐᕙᒪᖏᑦ 

ᐅᓪᓗᒥᒧᑦ ᐅᖃᖃᑎᒋᓯᒪᓐᖏᒃᑯᑦᑎᒍ 

ᐅᖃᖃᑎᒋᓂᐊᖅᑕᕗᑦ ᓄᓇᓖᑦ ᐊᒻᒪᓗ 

ᐅᖃᖃᑎᖃᕐᓂᐊᖅᖢᑕ ᐅᓯᑲᖅᑕᖅᑎᐅᔪᓂᑦ 

ᐸᕐᓇᐅᓯᐅᕋᓱᒡᓗᑕ ᓇᓕᐊᒃ ᓄᓇᓖᑦ 

ᐱᔭᕆᐊᖃᕐᓂᖅᓴᐅᖕᒪᖔᑕ ᐱᖁᔭᕐᔪᐊᑦ 

ᓄᑖᓐᖑᖅᑎᑕᐅᔾᔪᑎᒃᓴᖏᑦ 

ᐊᑐᑦᑎᐊᕈᓐᓇᖅᓯᖁᓪᓗᒋᑦ 

ᐊᑦᑕᕐᓇᓐᖏᓐᓂᖅᓴᐅᓕᕐᓗᑎᒃ ᑕᒪᒃᑯᐊ ᐅᒥᐊᕐᔪᐊᑦ 

ᐅᓯᑲᖅᑕᖃᑦᑕᖅᑐᑦ ᐅᓯᑲᖅᑕᖅᑕᐅᓂᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑐᑭᓯᓇᖅᓯᑦᑎᐊᕈᓐᓇᖅᐹ ᑕᒪᒃᑯᐊ ᐃᖅᑲᓇᐃᔭᐅᑏᑦ 

ᐱᖁᑎᕐᔪᐊᓄᑦ ᑕᕝᕙᓂ ᐱᑕᖃᕆᐊᓖᑦ ᓄᓇᕗᑦ 

ᒐᕙᒪᒃᑯᓐᓂ ᐱᖁᑎᒋᔭᐅᓂᐊᖅᐸᑦ ᐅᕝᕙᓘᓐᓃᑦ 

ᓄᓇᓖᑦ ᒐᕙᒪᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇᖃᐃ ᑖᒃᑯᐊ ᑮᓇᐅᔭᐃᑦ ᖃᓄᑭᐊᖅ 

ᐊᑐᐃᓐᓇᕈᖅᑎᑕᐅᕙ? ᑕᐃᒪᓕ ᐊᖏᖃᑎᒌᒍᑎᒃᑯᑦ 

ᐃᑲᔫᑎᑕᖃᖅᐹ ᑕᐃᒫᒃ ᓄᓇᓖᑦ ᒐᕙᒪᖏᓐᓄᑦ 

ᑐᓂᔭᐅᒐᔭᖅᑐᒃᓴᒥᒃ? ᖃᖓᒃᑯᓪᓗ 

ᑐᓂᔭᐅᓯᓐᓇᓕᕋᔭᖅᑐᒃᓴᐅᕙ ᑭᓯᐊᓂ ᒪᓕᒐᓕᐅᖅᑎ 

ᐅᖃᐅᑎᔪᓐᓇᓚᑦᑖᓐᖏᑕᕋ ᑭᒃᑯᓐᓂ 

ᓇᖕᒥᓂᕆᔭᐅᓂᖅ. ᑭᓯᐊᓂ ᓄᓇᓖᑦ ᒐᕙᒪᖏᑦ 

ᐱᖁᑎᕐᔪᐊᓂ ᓇᖕᒥᓂᖃᕋᔭᖅ, ᐃᒪᓐᓇ 

ᐅᖅᑯᐊᑐᐃᓐᓇᐅᒃᐸᓘᓐᓃᑦ ᒪᑭᒪᑎᑕᐅᓗᓂᓗ. ᑕᐃᒪ 

ᑮᓇᐅᔭᖅᑕᖃᓕᕆᐊᖃᕐᓂᐊᖅᑐᖅ ᒪᑭᒪᔾᔪᑎᖏᓐᓂᑦ 

ᑕᕝᕘᓇ ᓇᑉᐸᖅᑎᖅᑕᐅᔪᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ.  

 

ᐊᐱᖅᑯᑦ 106 - 5(2): ᐃᑲᔫᑎᑦ ᓄᓇᕗᒥᐅᓄᑦ 

ᖃᓪᓗᓈᓂ ᓄᓇᖃᖅᑐᓂᒃ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐱᕕᖃᖅᑎᑖᕈᓐᓇᕋᒪ. ᑖᑉᑯᐊᑦ 

ᐊᐱᖅᑯᑎᒋᓂᐊᖅᑕᒃᑲ ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ ᐊᐱᖅᑯᑎᒋᓂᐊᖅᑕᕋ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᓕᖕᓂ ᐅᓄᖅᑐᓂᑦ 

ᓄᓇᖃᖅᑐᑦ ᑖᒃᑯᐊ ᐃᓚᔮᖃᕐᒪᑕ 

ᐊᖏᕐᕋᕆᓐᖏᑕᒥᓂᒃ ᖃᓪᓗᓈ ᓄᓇᖓᓐᓂ 

ᐃᓅᔪᓂᑦ, ᑕᐃᒫᒃ ᖃᓪᓗᓈᓅᖅᑕᐅᓲᑦ 

ᐃᓅᓕᓴᖅᑕᐅᔭᖅᑐᖅᖢᑎᒃ, 

ᑕᐅᓇᓂᕐᒥᐅᑕᐅᖏᓐᓇᓕᖅᖢᑎᒡᓗ ᐊᑯᓂᐊᓗᒃ.  

 

ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐹ ᖃᓄᖅ 

ᐃᑲᔪᖅᑕᐅᔪᑎᖃᖃᑦᑕᕐᒪᖔᑕ ᓄᓇᕗᒻᒥ? ᑕᐃᒪ 

ᓄᓇᕗᑦ ᓯᓚᑖᓂ ᓄᓇᖃᖅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ 

ᐃᓅᓕᓴᖅᑕᐅᔭᖅᑐᖅᑐᑦ ᐊᐅᓪᓚᖅᓯᒪᔪᑦ 

ᑐᔪᕐᒥᔾᔪᑎᖏᑦ ᐊᑭᓕᖅᓱᐃᔪᑦ, ᓂᕆᔾᔪᑎᖏᑦ ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔭᐅᔾᔪᑎᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓛᓐᓂᑦ ᐃᓄᐃᑦ ᑕᒫᓐᖓᑦ 

ᓄᓇᕗᒻᒦᓐᖔᖅᓯᒪᔪᑦ ᓄᒃᑎᖃᑦᑕᕐᒪᑕ ᓯᓚᑖᓄᑦ 

ᐱᖃᓐᓇᕆᔭᒥᖕᓄᑦ ᐊᐃᑉᐸᕐᒥᓄᓪᓘᓐᓃᑦ ᖃᓪᓗᓈᑦ 

ᓄᓇᖓᓄᑦ ᓄᓇᖃᖅᑎᖃᕆᐊ. ᒥᓂᔅᑕ 

ᑐᑭᓯᓇᖅᓯᑎᑦᑎᒋᐊᕈᓐᓇᖅᐹ ᑖᒃᑯᐊ ᐃᓄᐃᑦ 

ᐊᑐᐃᓐᓇᖃᖅᐹᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᑲᔪᖅᑕᐅᔪᑎᖏᓐᓂᑦ ᓄᓇᕗᒻᒥ ᐊᑎᖃᖃᑕᐅᔪᓄᑦ? 

ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪᓕ 

ᐊᕕᒃᑐᖅᓯᒪᔫᑦ ᐊᓯᐊᓂ ᐊᖏᕐᕋᖃᐅᕐᒪᑕ ᑕᒪᓐᓇ 

ᐊᐅᓚᑦᑐᓐᓇᓐᖏᓐᓇᑦᑎᒍ. ᑕᐃᒪᓕ 

ᐃᓅᓕᓴᖅᑕᐅᔭᖅᑐᖅᑐᒥᒃ ᑕᐅᓄᓐᖓᖅᑎᑦᑎᒍᑦᑕ 

ᐅᑎᐅᑎᒃᓴᖏᓐᓂᒃ ᖃᖓᑦᑕᐅᑎᖃᓲᑦ ᑭᓯᐊᓂᓕ 

ᐊᑐᕈᒪᖏᑉᐸᒍ ᐅᑎᕈᒪᔪᓐᓃᕐᓗᓂ ᓄᓇᕘᒧᑦ 

ᖃᓄᐃᓕᐅᕐᕕᒋᔪᓐᓇᓐᖏᓐᓇᑦᑎᒍ. ᑕᐃᒪᓕ 

ᓄᓇᕗᒻᒧ ᐅᑎᕈᒪᓐᖏᑦᑐᖅ 

ᐋᑐᕚᒥᐅᑕᐅᔪᒪᓕᕐᓗᑎᒡᓗ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔭᐅᔾᔪᑎᖏᑦ 

ᓄᒃᑎᖅᑕᐅᖃᑦᑕᖅᑐᑦ ᓄᓇᕘᒥ ᐋᓐᑎᐅᕆᔫᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐋᓐᑎᐅᕆᔫᒦᑦᑐᒧᑦ 

ᑐᑭᓕᐅᑎᒋᓗᒍ, ᒫᓂᑑᕙᒦᑉᐸᑦ ᐊᔾᔨᒋᒐᔭᓐᖏᑕᖓ, 

ᐃᐅᓪᕘᕐᑕᒥᓗ ᑐᑭᓕᐅᑎᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  

 

ᐊᐱᖅᑯᑦ 107 - 5(2): ᐃᖅᑲᓇᐃᔭᖅᑎᓄᑦ 

ᐃᒡᓗᖃᕐᓂᕐᒧᑦ ᐃᑲᔫᑎᒃ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᑮᓇᐅᔭᓕᕆᓂᕐᒧᑦ 

ᒥᓂᔅᑕᒧᑦ. ᑖᓐᓇ ᐅᖃᐅᓯᕆᒃᑲᓐᓂᕈᒪᒐᒃᑯ 

ᐃᒡᓗᖃᕐᓂᕐᒧᑦ ᐃᑲᔪᖅᑕᐅᔾᔪᑎᑦ 

ᒪᓕᒐᓕᐅᖅᑎᐅᖃᑎᒪ ᒥᔅᑕ ᕼᐃᒃᔅ ᖃᑦᓯᐊᑎᖅᑐᒍ 

ᓴᖅᑭᓯᒪᓕᖅᑕᕗᑦ.  

 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐱᓕᕆᖃᑎᒌᒃᓯᒪᖕᒪᑕ 

ᕿᒥᕐᕈᓂᕐᒥᒃ ᐊᑯᓂᑲᓪᓚᒃ. ᑕᐃᒫᒃ ᓱᓕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᕐᒪᑕ $55 

ᒥᓕᐊᒃᑲᓐᓂᕐᓂᒃ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᔾᔪᑎᖏᓐᓄᑦ.  

 

ᑭᐅᔾᔪᑎᖏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓚᐅᕐᒪᑕ 

ᒫᑦᓯ 31, 2017-ᒧᑦ ᒫᑦᓯ 31, 2018-ᒧᑦ ᑎᑭᖦᖢᒍ 

1,600 ᐃᖅᑲᓇᐃᔭᖅᑎᓄᑦ ᐃᒡᓗᖏᑦ ᑕᐃᒪᓐᓇ 

ᐅᓄᖅᑎᒋᖕᒪᑕ.  ᑕᐃᒪᓕ $55 ᒥᓕᐊᓐ 1,600-ᓄᑦ 

ᓴᓂᕐᕙᒃᑕᐅᓯᒪᔪᑦ $34,000-ᖑᓚᐅᕐᒪᑕ ᐊᑐᓂ 

ᐃᒡᓗ ᐊᑕᐅᓯᖅ. ᑕᐃᒪᓕ ᑕᑯᒍᕕᐅᒃ ᓄᓇᕗᒻᒥ 

$4,800 ᑕᖅᑭᓕᒫᒧᑦ, ᐊᕐᕌᒍᑕᒫᒧᑦ. ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᓴᐃᐱᖅᓯᐅᖅᓯᑐᐊᖏᓐᓂᒃ 

ᑮᓇᐅᔭᐃᔭᕈᑕᐅᖕᒪᑕ ᐊᓯᖏᓐᓂᑦ ᐃᖅᑲᓇᐃᔭᖅᑏᑦ 

ᐊᓯᖏᓐᓄᑦ.  

 

ᒥᓂᔅᑕ ᑮᓇᐅᔭᓕᕆᓂᕐᒧᑦ ᐊᐱᖅᑯᑎᒐ ᑕᕝᕘᓇ 

ᕿᒥᕐᕈᓂᒃᑯᑦ ᐱᓕᕆᕝᕕᖓ ᓇᓗᓇᐃᖅᓯᓯᒪᕚ 

ᐊᔾᔨᒌᓐᖏᓐᓂᖏᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑦᑎᓂᕐᒧᑦ ᐊᒻᒪᓗ 

ᐃᑲᔫᓯᐊᖃᑦᑕᕐᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᐅᓯᕆᖃᑦᑕᕋᒃᑯ ᑖᓐᓇ ᐊᒻᒪᓗ 

ᑕᕝᕙᓂ ᐅᑭᐊᖑᔪᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᒋᓪᓗᑎᒍᑦ ᑖᓐᓇ ᖃᓄᖅᑑᖅᑕᐅᓂᖓ 

ᑕᒪᒃᑯᓂᖓ ᐃᒡᓗᓂᑦ ᐊᑐᖅᑐᐊᖃᑦᑕᕐᓂᖅ ᐊᒻᒪᓗ 

ᓇᒻᒥᓂᖃᖅᑐᓂ ᐊᑭᓕᐅᑎᒋᖃᑦᑕᖅᑕᕗᑦ ᑕᒪᒃᑯᐊ  

ᖃᓄᐃᓕᔭᕆᐊᖃᕐᓂᖏᓐᓂᒃ ᐱᓕᕆᐊᕆᔭᐅᒻᒪᑕ 

ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑐᓴᕋᑖᓐᖏᓐᓇᒪ ᑭᐅᔾᔪᑎᒥᒃ ᐊᐱᕆᒃᑲᓐᓂᕐᓗᒍ 

ᑕᐃᓐᓇ ᑲᑐᔾᔨᖃᑎᒌᖕᓂᒃᑯᑦ ᕿᒥᕐᕈᓂᖅ 

ᑮᓇᐅᔭᓕᕆᔨᒃᑯᓐᓂᑦ ᐃᒡᓗᓕᕆᔨᕐᔪᐊᒃᑯᓐᓂᓗ 

ᐃᖅᑲᓇᐃᔭᖅᑎᖏᓐᓂᑦ ᐃᒡᓗᖃᖅᑎᑕᐅᓂᖏᓐᓄᑦ 

ᐊᒻᒪᓗ ᐃᑲᔫᑕᐅᖃᑦᑕᖅᑐᓄᑦ ᑖᒃᑯᐊ 

ᐊᔾᔨᒌᓐᖏᓐᓂᒻᒪᕆᖏᑦ ᓇᓗᓇᐃᖅᑕᐅᓯᒪᕚ? 

ᑐᑭᓕᐅᖅᑕᐅᓯᒪᕚᑦ? ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᑎᓂᖅ ᐊᒻᒪᓗ ᐃᑲᔪᕈᑕᐅᓂᖏᑦ 

ᐃᒡᓗᖃᕐᓂᕐᒧᑦ ᑖᓐᓇ ᓈᒪᔪᒥᒃ ᕿᒥᕐᕈᔭᐅᔪᖅ 

ᐊᔾᔨᒌᓐᖏᓐᓂᖃᖅᐸᑎᒃ ᕿᒥᕐᕈᓂᐅᑉ ᐃᓗᐊᓃᒻᒥᔪᖅ 

ᐅᖃᖅᓯᒪᓪᓗᒍᓗ ᑕᒪᓐᓇ ᐸᕐᓇᐅᑎᖏᓐᓂᒃ 

ᐃᒡᓗᓕᕆᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓕ ᑖᔅᓱᒥᖓᑦᑕᐃᓐᓇᖅ ᑭᐅᔾᔪᑎᖏᓐᓂᑦ 

ᑐᓵᖅᑰᔨᓕᕋᒪ ᒫᓐᓇ ᕿᒪᑐᐃᓐᓇᑲᐃᓐᓇᕐᓗᒍ 

ᐃᓱᒪᓇᕋᓗᐊᖅᐳᖅ ᑐᓴᕐᕕᒋᒃᑲᓐᓂᓛᖅᐸᕗᑦ 

ᑭᖑᓂᖓᓂᒃ ᑭᓯᐊᓂ ᒫᓐᓇᐅᔪᖅ ᑖᓐᓇ 

ᐃᒡᓗᖃᕐᓂᕐᒧᑦ ᐃᑲᔪᕈᑕᐅᓂᖓ 2009 

ᐃᓚᓕᐅᑎᓚᐅᖅᑎᓪᓗᒍ ᑖᓐᓇ ᐃᓅᓇᓱᐊᕐᓂᕐᒧᑦ 

ᐊᑭᖓ ᖁᕝᕙᕆᐊᖅᓯᒪᖕᒪᑦ ᑖᒃᑯᐊ 

ᓇᖕᒥᓂᖃᕐᓂᕐᒧᓪᓗ ᐊᒻᒪᓗ ᐊᑐᖅᑐᐊᕐᓂᖅ, 

ᖃᖓᒃᑯᑦ ᒐᕙᒪᒃᑯᑦ ᐋᖅᑭᒋᐊᕆᓂᐊᖅᐸᑦ 

ᐃᑲᖅᓱᐃᔾᔪᑎᑖᒃᑲᓐᓂᕐᓗᑎᒡᓗ ᓇᖕᒥᓂᖅ 

ᐊᖏᕐᕋᖃᐅᖅᖢᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᔅᓱᒥᖓᑦᑕᐃᓐᓇᖅ 

ᐅᖃᕋᓗᐊᕈᒪ ᐅᖃᖅᑰᔨᒍᒪ ᒪᒥᐊᓇᐅᒐᓗᐊᖅ. ᑕᐃᒪ 

ᑖᔅᓱᒥᖓᑦᑕᐃᓐᓇᖅ ᐊᐱᖅᓱᖅᑕᐅᖃᑦᑕᖅᓯᒪᒐᑦᑕ 

ᐊᒻᒪᓗ ᑭᐅᖃᑦᑕᖅ ᑖᓐᓇ ᐸᕐᓇᐅᑎᐅᑉ 

ᐃᓗᐊᓃᖃᓯᐅᑎᖕᒪᑦ ᑕᐃᒪ ᐅᑭᐊᒃᓵᖅ ᖃᐅᔨᔭᐅᔪᑦ 

ᐱᓯᒪᓕᕐᓂᐊᖅᑕᒃᓴᕆᔭᕗᑦ. ᑕᐃᒪ 

ᑐᑭᓯᓇᑦᑎᐊᓐᖏᒃᑯᒪ ᐃᓱᒪᓇᕋᓗᐊᖅᐳᖅ ᖃᓄᑭᐊᖅ 

ᑐᑭᓯᓇᒃᑲᓐᓂᕈᓐᓇᕋᓗᐊᖅᐳᖓ. ᒫᓐᓇ 

ᐃᖅᑲᓇᐃᔭᖅᑐᒍᑦ ᐃᖅᑲᓇᐃᔭᖅᑐᒻᒪᕆᐅᖕᒪᑕ 

ᑕᒪᑐᒥᖓ ᑕᑯᓇᒃᓱᑎᑦ ᐊᑕᖏᖅᖢᒍ. ᑕᐃᒪ 

ᓂᕆᐅᑦᑎᐊᖅᐳᖓ ᐅᑎᕈᓐᓇᕋᒪ ᑖᒃᑯᐊ 

ᒥᓂᔅᑕᐅᖃᑎᒌᑦᑐᑦ ᐊᑐᓕᖁᔭᖏᓐᓂᑦ 

ᐊᑐᓕᖁᔭᐅᔪᓂᒃ ᐃᓱᒪᒃᓴᖅᓯᐅᖁᑎᖃᕐᓗᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ 

ᐅᔾᔨᕈᓱᓚᐅᕆᑦᑎ ᐅᖃᐅᓯᒃᑯᑦ ᐊᐱᖅᓱᕐᓂᕐᒧᑦ 

ᐱᕕᖃᕈᓐᓃᕋᔅᓯ. ᒥᔅᑐ ᓇᑦᓯᖅ. 

 

ᐱᒋᐊᖅᑎᑕᖅ 006 - 5(2): ᐃᓚᔭᐅᒋᐊᕐᓂᖓ 

ᐊᐱᖅᓱᕐᓇᐅᔪᖅ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ 

ᒪᓕᒐᕐᒃ 39 ᐅᖂᑕᓐᖑᐊᖅ 7 ᐱᒋᐊᖅᑎᑦᑎᕗᖓ 

ᐊᐃᐱᖅᑕᐅᓗᖓ ᐅᖅᓱᖅᑑᕐᒧᑦ. ᑖᓐᓇ ᐅᖃᐅᓯᒃᑯᑦ 

ᐊᐱᖅᑯᑎ ᐊᐃᒍᒋᐊᖁᓪᓗᒍ ᐃᑲᕐᕌᖕᓂᖅᑲᐃ 

ᒪᕐᕉᖕᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐃᒡᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓇᑦᓯᖅ. ᑖᓐᓇ 

ᐱᖁᔨᕗᖔᕈᑎ ᓈᒻᒪᖕᒪᑦ ᐊᒻᒪᓗ 

ᓂᓪᓕᐅᑎᒋᔪᓐᓇᕋᓯᐅᒃ. ᑖᔅᓱᒧᖓ ᐱᖁᔨᕘᒑᕈᒻᒧ 

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᒫᓐᓇᒥ ᐱᒋᐊᖅᖢᒍ 

ᐅᖃᐅᓯᒃᑯᑦ ᐊᐱᖅᓱᕐᓂᖅ ᐃᓚᒋᐊᖅᐳᖅ 30-ᒥᓂᒥᒃ. 

ᑕᐃᒪᐃᒻᒪᓪᓗ ᑲᔪᓯᓂᐊᖅᑐᒍᑦ ᑲᑎᒪᔾᔪᑎᒃᓴᑦᑎᓐᓄᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅ ᓇᑲᓱᒃ 

 

ᐊᐱᖅᑯᑦ 108 - 5(2): ᓄᑦᑎᖅᑕᐅᓂᖓ 

ᐋᓐᓂᐊᕕᒥᓂᑐᖃᒃ ᐸᓐᓂᖅᑑᑉ 

ᕼᐋᒻᓚᒃᑯᖏᓐᓄᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᒃᑯᐊ 

ᐊᐱᖅᑯᑎᒃᑲ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᑦ ᒥᓂᔅᑕᖓᓐᓄᑦ ᑐᕌᖅᑐᖅ.  

 

ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ 

ᐅᖃᕆᐊᒃᑲᓐᓂᖁᓚᐅᕋᒃᑯᑦ ᐱᓕᕆᕝᕕᖓᑕ 

ᑭᐅᔾᔪᑎᖏᓐᓂᑦ ᑖᒃᑯᐊ ᐸᖕᓂᖅᑑᑉ ᓄᓇᓕᖕᓂ 

ᒐᕙᒪᒃᑯᖏᓐᓄ ᑐᒃᓯᕋᐅᑏᖏᓐᓄᑦ ᑖᒃᑯᐊ 

ᐋᓐᓂᐊᕕᑐᖃᕐᒥᑦ ᑎᒍᓯᔪᒪᓪᓗᑎᒃ. ᐱᔾᔪᑎᒋᓗᒍ 

ᑖᓐᓇ ᕿᒫᕕᓕᐊᖑᖁᓪᓗᒍ ᑖᒃᑯᓄᖓ 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒌᖕᓄᑦ ᐋᓐᓂᖅᓯᕆᖃᑦᑕᐅᑎᖃᖅᑐᓄᑦ.  

 

ᐅᖃᖅᑏ, ᑖᓐᓇ ᑐᑭᓯᑦᑎᐊᓚᐅᖅᐸᕋ ᒥᓂᔅᑕᐅᑉ 

ᑭᐅᔾᔪᑎᖓ ᑕᒪᑐᒧᖓ ᑭᐅᔾᔪᑎᖓ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᖃᐅᔨᒪᓂᐊᕐᒪᒡᒎᖅ ᒪᐃ 

ᓄᓐᖑᐊᓐᓂ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ 

ᐱᓕᕆᕝᕕᖏᑦ ᐱᔪᒪᓂᖃᖅᓯᒪᖕᒫᖓᑕ 

ᑎᒍᓯᔪᒪᓂᕐᒥᒃ ᐃᒡᓗᒥᑦ ᑖᑯᓄᖓ ᕼᐋᒻᓚᒃᑯᓐᓄᑦ 

ᐸᖕᓂᖅᑑᒧᑦ ᐊᑐᐃᓐᓇᐅᓕᕐᓗᓂ.  

 

ᐅᖃᖅᑏ, ᔫᓂ ᐱᓇᓱᐊᕈᓯᖓᑕ ᓯᕗᓪᓕᖅᐹᖓᓂ 

ᒥᓂᔅᑕ ᐅᖃᕆᐊᕈᓐᓇᖅᐹ ᖃᓄᐃᓕᖓᓕᕐᓂᕐᒪᖔᑦ 

ᒪᓕᒐᓕᐅᕐᕕᖕᒥ ᑕᒪᑐᒪᐅᑉ ᒥᒃᓵᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖁᔭᓐᓇᒦᒡᓗ ᑖᓐᓇ ᐸᖕᓂᖅᑑᒧᑦ 

ᑲᑎᒪᔨᐅᔪᖅ ᑖᑉᓱᒥᖓ ᐊᒃᓱᕉᑎᖃᐃᓐᓇᕐᒪᑦ 

ᑐᑭᓯᓇᖅᖢᓂᓗ ᑕᐃᒪᓐᓇ. ᑕᒪᒃᑯᐊ ᐊᑐᕈᓐᓃᖅᑐᑦ 

ᐊᑐᖅᑕᐅᒃᑲᓐᓂᕐᕕᒃᓴᖃᕐᒪᑕ. ᐅᖃᖅᑎᑦᓯᔩ 

ᖁᕕᐊᓱᒃᐳᖓ ᐅᓪᓗᒥ ᐅᖃᐅᑎᔪᓐᓇᖅᖢᒍ ᑖᒃᑯᐊ 

ᒐᕙᒪᒃᑯᑦ ᐊᔩᒌᖏᑦᑐᑦ 

ᐊᐱᖅᓱᕆᐊᖃᓚᐅᕋᑉᑎᒍᓂᓛ ᑖᒻᓇ 

ᐋᓐᓂᐊᕐᕕᕕᓂᖅ ᐊᑐᖅᑕᐅᓂᐊᕐᒪᖔᑦ. ᒫᓐᓇ  

ᑐᓴᖅᑲᐅᔪᒍᑦ ᐱᔭᐅᔪᒪᖏᒻᒪᑦ ᐊᒻᒪ ᒫᓐᓇ 

ᐱᓕᕆᐊᕆᓂᐊᓕᖅᑕᕗ ᑖᒃᑯᓄᖓ ᕼᐋᒻᓚᒃᑯᓄᑦ 

ᑐᓂᔾᔪᑎᒋᓂᕐᒥᒃ ᐊᓕᒋᐊᔪᓂᑦ ᑕᐃᒪ 

ᐋᖅᑭᒃᓱᐃᕙᓪᓕᐊᓕᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, 

ᒥᓂᔅᑕ ᓇᓗᓇᐃᖅᓯᑦᑎᐊᕋᕕᑦ ᑕᒪᔅᒥᖓ 

ᐸᓐᓂᖅᑑᕐᒥᐅᑕᐃᑦ ᓇᓗᓇᓐᖏᓚᖅ 

ᖁᕕᐊᓐᓂᐊᖅᑐᑦ ᑕᒪᔅᓱᒥᖓ ᐊᑯᓂ ᑖᓐᓇ 

ᕿᑲᕐᓂᖓᓄᓪᓗ ᐊᑐᖅᑕᐅᑲᓐᓂᖁᒥᓇᕐᖓᑕᐃᓛᒃ 

ᑕᒪᒃᑯᐊ ᐊᑐᖅᑕᐅᒍᓐᓃᖅᑐᐃᑦ ᐃᓪᓗᖁᑏᑦ. 

ᖃᓄᒃᑭᐊᖅ ᑕᕝᕙᓐᖓᑦ ᕼᐋᒻᓚᒃᑯᓐᓄᑦ ᐃᓛᒃ 

ᖃᓄᐃᓕᐅᕈᑕᐅᓂᐊᓕᖅᐸᓕ ᐊᐅᓚᓂᖓ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.   

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᑕᒪᒃᑯᐊ 

ᒫᓐᓇ ᐊᑐᕐᓂᐊᓕᕐᒥᔭᖏᑦ ᑕᒪᑐᒧᖓ. ᑕᐃᒪ ᐅᑭᐅᖅ 

ᖃᐅᔨᓴᖅᑕᐅᔭᕆᐊᓲᖑᖕᒪᑕ ᑖᒃᑯᐊ ᐃᒡᓗᕐᔪᐊᑦ 

ᕿᒥᕐᕈᑕᐅᓂᐊᖅᑐᑦ ᖃᓄᐃᓗᐅᓐᖏᒃᑲᓗᐊᕐᒪᖔᑕ 

ᓇᐅᒃᑯᓪᓗ ᐋᖅᑭᒋᐊᕆᐊᖃᕐᒪᖔᑕ 

ᕿᒥᕐᕈᓂᖅᑕᖃᓚᐅᕐᒪᑦ ᐃᒃᑲᑦᑐᒥᖃᐃ. 

ᕿᒥᕐᕈᓗᒃᑕᕐᓕ ᖃᓄᐃᒻᒪᖔ ᐃᒐᓛᑦ ᓯᖁᒥᓯᒪᕙᑦ, 

ᓇᑎᖓ ᐅᓇ ᖃᓄᐃᑉᐸ, ᑕᐃᒪᓐᓇ ᓲᕐᓗ 

ᕿᒥᕐᕈᓂᖅᑕᖄᓂᓚᐅᕐᒪᑦ. ᑕᐃᒪᓐᓇ ᑕᐃᒪ 

ᑭᖑᓪᓕᕐᒥᒃ ᑕᐃᑰᓇ ᕿᒥᕐᕈᑦᑎᐊᕐᓂᐊᖅᑐᑦ ᐃᒻᒪᖄ 

ᐃᓚᐅᔪᖃᕐᓗᓂ ᕼᐋᒻᓚᒃᑯᓐᓂᑦ ᓱᓇ ᓱᓇᒃᑲᓐᓂᕐᓂᑦ 

ᐋᖅᑭᒋᐊᖅᑐᖃᖅᐸᑦ ᐱᓕᕆᐊᖑᔭᕆᐊᖃᖅᑐᑦ 

ᑕᒪᑐᒥᖓ ᐊᑐᕐᓂᐊᓕᖅᑐᑦ ᑭᖑᓪᓕᕐᒥᒃ. 

ᖁᕕᐊᓱᒃᐳᖓᓗ ᐅᖃᕈᓐᓇᕐᓂᕐᒥᒃ 

ᑲᑎᒪᖃᑎᒋᔭᐅᓂᐊᕐᒪᑕ ᕼᐋᒻᓚᒃᑯᑦ ᐱᓕᕆᔨᑉᑎᒻᓄᑦ 

ᔫᓂ 11-ᒥ. ᐅᑉᓗᒥ ᑕᐅᑐᒐᖃᖅᑐᒍᑦ ᒫᓐᓇ 

ᑲᑎᖃᑎᒋᓗᒋᑦ ᕼᐋᒻᓚᒃᑯᑦ ᑖᒻᓇ ᐃᒡᓗᕐᔪᐊᖅ 

ᖃᓄᖅ ᐱᓕᕆᐊᖑᓂᐊᕐᒪᖔᑦ ᑕᐃᑲᓐᖓᑦ 

ᑐᑭᓯᖃᑎᒌᑦᑎᐊᕐᓗᑎᒡᓗ ᐱᓕᕆᔨᕗᑦ ᕼᐋᒻᓚᒃᑯᓪᓗ 

ᐊᑐᕐᓂᖅᑕᖃᕐᓂᐊᖅᑐᖅ ᑖᑉᓱᒥᖓ. ᑐᐊᕕᕐᓇᕐᒪᑦ 

ᑐᐊᕕᕆᒐᑉᑎᒍ ᑕᒪᓐᓇ ᐱᓕᕆᐊᖑᖁᒍᑉᑎᒍ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᕋᑖᕋᕕᑦ 

ᕿᒥᕐᕈᔭᐅᒋᐊᕐᓂᐊᕐᓂᖓᓂ ᑖᓐᓇ ᐃᒡᓗ 

ᖃᓄᐃᓕᖓᒻᒪᖔᖅ ᑕᐃᒪ ᓴᓇᔭᐅᒋᐊᖃᓐᓂᖅᑲᑦ 

ᑭᒃᑯᓐᓄᑦ ᑲᒪᒋᔭᐅᒐᔭᖅᑲ? ᓄᓇᓕᖕᓄᑦ ᒐᕙᒪᓄᓪᓗ 

ᐱᔨᑦᑎᕋᖅᑎᒃᑯᓐᓄᖃᐃ ᓴᓇᔭᐅᒋᐊᕆᐊᖃᓐᓂᖅᑲᑦ 

ᐊᑭᖏᑦ ᑲᒪᒋᔭᐅᒐᔭᖅᑐᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᖁᔭᓐᓇᒦᒡᓗ ᑖᑉᓱᒥᖓ 

ᐊᐱᖅᑯᑎᖃᕋᕕᑦ. ᑕᐃᒪ ᑕᐃᑲᓂ ᔫᓂᒥ, ᐃᓛᒃ 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔫᓂᐅᓕᖅᑐᖅ, ᔫᓂ 11-ᒥᖃᐃ 

ᐅᖃᐅᓯᖃᑲᑕᓐᓂᐊᖅᑐᒃᓴᐅᔪᒍᑦ ᑕᐃᒪᓐᓇ ᓱᓇᑦ 

ᓄᓇᓕᖕᓄᑦ ᐊᑭᓕᖅᑕᐅᔪᓐᓇᖅᐸᑦ, ᖃᓄᖅ 

ᐋᖅᑭᒃᑕᐅᓂᐊᖅᐸᑦ ᑕᒪᒃᑯᐊᖑᓂᐊᕐᒥᖕᒪᑕ. ᑕᐃᑲᓂ 

ᕿᒥᕐᕈᔭᐅᓂᐊᖅᑐᖅ ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 109 - 5(2): ᑲᒪᒋᔭᖃᕐᓂᖅ 

ᓯᕗᒧᐊᖅᑎᑕᐅᓂᐅᕙᒃᑯᓂᑦ ᓄᓇᕗᒻᒥ 

ᐃᓕᓐᓂᐊᕕᓐᓂ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ 

ᓵᓐᖓᑲᐃᓐᓇᓚᐅᕐᓂᐊᕐᒥᒐᒪ, ᑐᒡᓕᐊᓂᑦ 

ᐊᐱᖅᓱᓐᓇᐅᑉ ᐃᓚᖓᓂ. 

 

ᑕᐃᒪᐃᓛᒃ, ᐅᖃᖅᑏ, ᑖᒃᑯᐊ ᒥᓂᔅᑕᐅᑉ 

ᐅᖃᐅᓯᕆᓚᐅᖅᑕᖏᑦ ᑮᓇᐅᔭᓕᕆᔨᑦᑎᓐᓄᑦ ᑖᓐᓇ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 

ᐋᖅᑭᒃᑕᐅᒋᐊᓛᕐᓂᐊᕐᓂᖓᓂᒃ. 

 

ᐅᖃᖅᑏ, ᑕᒪᒃᑯᐊ ᐃᓕᓐᓂᐊᖅᑐᕐᑯᑎᕗᓂᓛᒃ 

ᓄᓇᓕᕋᓛᕐᓂᑦ ᐱᓗᐊᖅᑐᒥᒃ 

ᐃᓕᓐᓂᐊᕌᓂᒃᑲᓗᐊᕌᖓᒥᒃ ᑖᓐᓇ ᐃᓕᓐᓂᐊᕈᑖ 

ᑐᖓᐅᑦᑎᓯᒪᖃᑦᑕᓕᕐᒪᑕ. ᐊᒻᒪ ᐅᓇ ᐅᖃᖅᑏ, 

ᖃᐅᔨᓯᒪᖃᑦᑕᓕᕋᑦᑕ ᐊᒥᓱᐃᖅᑐᖅᖢᑕ. ᑕᒪᒃᑯᐊ 

ᖄᖏᖅᑎᑕᐅᑐᐃᓐᓇᖅᐸᒃᑐᐃᑦ 

ᖄᖏᖅᑎᑕᐅᒋᐊᖃᓐᖏᒃᑲᓗᐊᖅᖢᑎᒃ 

ᐃᓕᓐᓂᐊᕐᓂᕆᔭᖏᑦ ᑐᓐᖓᐅᑦᑎᓯᒪᓗᐊᖅᑎᓪᓗᒋᑦ 

ᐅᑯᓂᖓ ᐃᓚᒋᔭᐅᓕᑐᐃᓐᓇᖅᖢᓂ, 

ᑕᐃᒪᐃᑎᑕᐅᕙᖕᒪᑕ, ᐅᖃᖅᑏ. 

 

ᑖᒃᑯᐊ ᐃᓕᓐᓂᐊᑦᑎᐊᕋᔭᖅᑐᑯᓘᒐᓗᐊᑦ ᑖᔅᓱᒧᖓ 

ᐃᓕᓐᓂᐊᑦᑎᐊᓐᖏᖃᑦᑕᖅᑐᒧᑦ 

ᖄᖏᖅᑎᑕᐅᑐᐃᓐᓇᖅᐸᒃᑐᒧᑦ 

ᐅᓚᕕᓴᐃᓗᐊᓕᖃᑦᑕᕐᒪᑕ ᑖᒃᑯᐊ 

ᐊᔪᓐᖏᒐᔭᖅᑐᑯᓘᓕᓚᐅᕋᓗᐊᖅᖢᑎᒃ 

ᐅᓚᕕᓴᖅᑕᐅᓗᐊᓕᖅᖢᑎᒡᓗ ᑖᓐᓇᓗ ᐃᓕᓴᐃᔨᑦ 

ᑖᒃᑯᓄᖓ ᓵᓐᖓᑦᑎᐊᕋᔭᕋᓗᐊᖅᖢᓂ ᐆᒥᖓ 

ᐃᓕᓐᓂᐊᑦᑎᐊᕈᒪᓐᖏᑦᑐᒥᒃ 

ᓵᓐᖓᖃᑕᐅᓕᖅᐸᒃᖢᓂ. ᑖᓐᓇ ᐊᔪᕈᑕᐅᓕᕐᒪᑦ 

ᓇᓗᓇᕈᓐᓃᕐᒪᑦ.  

 

ᑖᓐᓇᖃᐃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 

ᐱᓕᕆᐊᕆᓕᖅᐸᒍ ᐱᓕᕆᐊᕆᔭᐅᖃᑕᐅᔪᒪᖅᐹᑦ 

ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐃᕕᓕᐅᑉ 

ᒪᓕᒐᓕᐅᖅᑎᖓᓄᑦ ᐊᐱᖅᑯᑎᒋᔭᖓ. ᑖᓐᓇ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓ ᕿᒥᕐᕈᔭᐅᓕᖅᐸᑦ 

ᐋᖅᑭᒋᐊᖅᑕᐅᒍᒪᓂᐊᕐᒪᑦ ᓇᓗᓇᓐᖏᒻᒪᑦ ᑭᓯᐊᓂ 

ᐱᔾᔪᑎᖃᖅᓱᑕ ᐅᑯᐊ ᐃᓕᓐᓂᐊᖅᑐᐃᑦ 

ᐃᓕᓐᓂᐊᖅᑎᖁᑎᒋᔭᕗᑦ ᓲᕐᓗ 

ᐃᓕᓐᓂᐊᑦᓯᐊᖁᓪᓗᒋᓂᓛᒃ ᑖᓐᓇ 

ᐱᔾᔪᑎᒋᓗᐊᖅᓱᒍ. 

 

(ᑐᓵᔨᑎᒍᑦ) ᐱᖁᔭᕐᔪᐊᑉ ᐋᖅᑭᒋᐊᖅᑕᐅᔾᔪᑎᖓ  

ᑕᐃᒃᑯᐊ ᐃᓕᓐᓂᐊᖅᑐᐃᑦ ᐱᔭᕇᖅᑕᖏᑦ 

ᐋᖅᑭᒋᐊᖅᑕᐅᖁᓪᓗᒋᑦ, ᐃᓕᓐᓂᐊᖅᑎᑦᑎᔾᔪᑏᓪᓗ 

ᐊᐅᓚᓂᕆᔭᖏᑦ ᑖᓐᓇ ᐱᔾᔪᑎᒋᓗᒍ ᑖᒃᑯᐊ ᑕᕝᕙ 

ᐃᓕᓐᓂᐊᖅᑎᑦᑎᓂᕐᒧᑦ ᐱᑦᓯᐊᕈᑎᐅᖃᑦᑕᖅᑐᑦ 

ᑕᒪᒃᑯᐊ ᐃᓱᒪᒋᓂᐊᖅᑕᕗᑦ ᕿᒥᕐᕈᓗᑕ 

ᐋᖅᑭᒋᐊᕈᑎᒃᓴᐅᓂᐊᖅᑐᓂᒃ ᐱᖁᔭᕐᔪᐊᕐᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑕᒪᔅᓱᒥᖓ ᐅᖃᐅᓯᖃᕋᕕᑦ. 

ᐅᔾᔨᖅᑐᑦᑎᐊᕐᓂᐊᖅᑕᕗᑦ ᑕᒪᓐᓇ ᐅᖃᖅᑏ, 

ᐅᖃᐅᓯᕆᔭᖓᑕ ᒥᓂᔅᑕᐅᑉ ᒥᒃᓵᓄᑦ ᑕᒪᒃᑯᐊ 

ᐃᓕᓐᓂᐊᖅᑐᖁᑎᕗᑦ ᒥᒃᓵᓄᑦ.  

 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᐅᖃᖅᑏ, ᐆᒥᖓ ᐊᐱᕆᔪᒪᓕᕐᒥᔭᕋ  ᑖᓐᓇ 

ᒥᓂᔅᑕ. ᖃᖓᑭᐊᖅ ᑖᓐᓇ ᑕᑯᔪᒫᖅᐱᑎᒍᑦ ᐅᕙᓂ 

ᑮᓇᐅᔭᖅᑐᕈᑎᒃᓴᑦ ᐅᓂᒃᑳᖓᓂᒃ 

ᐅᖃᐅᓯᐅᓚᐅᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᖅ, ᐊᓯᔾᔨᕆᐊᖅᑕᐅᓗᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᐊᐱᖅᑯᑎᒋᒃᑲᓐᓂᕐᒪᒍ. 

ᓂᕆᐅᑦᑐᒍᑦ ᐊᒻᒪᓗ ᐃᓛᒃ ᖃᐅᔨᒪᒐᑦᑕᐃᓛᒃ 

ᐊᐅᔭᐅᓂᖓᓂᒃ, ᑕᒪᒃᑯᐊ ᓄᓇᓕᓐᓄᑦ 

ᐅᐸᒍᑎᖃᑦᑕᐅᒍᒪᓐᓇᕋᓗᐊᖅᑎᓪᓗᒍ ᑭᓯᐊᓂ 

ᐱᕕᑭᓐᓇᓲᖑᒻᒪᑦ ᐅᕝᕙᓗ ᓄᓇᒦᖃᑦᑕᖅᑎᓪᓗᒋᑦ.  

 

ᑖᓐᓇ ᐱᔾᔪᑎᒋᓗᐊᖅᓱᒍ ᐊᒻᒪᓗ ᐊᓯᖏᑦ, 

ᓂᕈᐊᑦᓱᒍᑦ ᐅᑭᐊᑦᓵᒥ ᑕᒪᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐱᓕᕆᖃᑎᒋᓲᕗᑦ. 

ᓲᕐᓗ ᑕᐃᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑲᑐᔾᔨᖃᑎᒌᖏᑦ ᑭᒡᒐᖅᑐᐃᔨᐅᓂᕋᖅᑕᐅᔪᑦ, ᐃᓄᐃᑦ 

ᑲᑐᔾᔨᖃᑎᒌᖏᑦ, ᐊᓯᖏᓪᓗ 

ᐃᓕᓐᓂᐊᖅᑐᓕᕆᓂᕐᒧᑦ ᐊᑦᑐᐊᖓᓂᓖᑦ 

ᐱᓕᕆᖃᑎᒋᕙᓪᓕᐊᓕᕐᓗᒋᑦ ᐅᑭᐊᑦᓵᖑᔪᒥᑦ ᐊᒻᒪᓗ 

ᓄᓇᓕᓐᓄᑦ ᑎᑭᖃᑦᑕᕐᓗᑎᑦ. ᐅᑯᐊ ᑕᕝᕙ 

ᐋᖅᑭᒋᐊᕈᑎᒋᔭᐅᒐᓱᐊᕈᒪᔪᑦ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓᓂᑦ. 

 

ᑕᒪᓐᓇ ᐅᑭᐊᑦᓵᒧᑦ ᐊᑐᓚᐅᖅᑎᓪᓗᑎᒍ 

ᐅᑭᐅᖑᓕᖅᐸᑦ 2019-ᒥ ᑕᕝᕗᖓ 

ᓴᖅᑮᒍᒪᒐᔭᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 110 - 5(2): ᒥᓂᔅᑕᐃᑦ ᐅᖃᐅᓯᖏᑦ 

ᐃᑭᐊᕐᕆᕕᒃᑯᑦ ᐊᒻᒪ ᑕᕐᕆᔭᐅᓯᓄᑦ 

ᓇᓕᕌᕈᑏᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᑎᕐᕕᒋᔪᒪᔭᕋ ᒥᓂᔅᑕ ᑲᒪᔪᖅ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ 

ᐅᓪᓗᑐᐃᓐᓇᐅᑎᓪᓗᒍ ᐅᖃᐅᓯᐊᔪᔪᖅ, 

“ᖃᕋᓴᔭᐅᒃᑯᑦ ᒐᕙᒪᒃᑯᑦ ᐃᖅᑲᓇᔭᖅᑎᖏᓐᓂᒃ 

ᐱᓕᕆᔾᔪᑎᖏᑦ.”  

 

ᑖᒃᑯᐊ ᑕᓪᓕᒪᐅᖕᒪᑕ ᐃᓕᓐᓂᐊᕈᑎᒃᓴᐃᑦ 

ᑕᐅᔭᐅᓚᐅᖅᑐᑦ ᐃᖅᑲᓇᐃᔭᖅᑎᔅᓯᓐᓄᑦ 

ᐃᓕᓐᓂᐊᕈᑎᒃᓴᐃᑦ ᖃᕋᓴᐅᔭᑎᒍᑦ. ᖃᔅᓯᐅᕙᑦ 16-

ᖑᓚᐅᖅᑐᓂᒃ 96-ᖑᖃᑕᐅᔪᓂᑦ ᐃᓕᖅᑯᓯᕐᒥᑦ 

ᐃᓕᓐᓂᐊᕈᑎᖃᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑐ 

ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐊᔾᔨᒌᓐᖏᒻᒪᑕᐃᓛᒃ ᑖᒃᑯᐊ 

ᐃᓕᓐᓂᐊᕈᑕᐅᕙᒃᑐᑦ ᐅᖃᐅᓯᖃᖅᐸᑦ ᐃᓄᒃᑎᑐᑦ, 

ᐃᓕᓐᓂᐊᕈᑎᓂᒃ. ᐅᖃᐅᓯᓕᕆᓂᕐᒥᑦ 

ᐅᖃᐅᓯᖃᓚᐅᕐᒪᑦ, ᐅᕝᕙᓘᓐᓃᑦ ᐅᐃᕖᑎᑐᑦ, 

ᐅᕝᕙᓘᓐᓃᑦ ᖃᓪᓗᓈᑎᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐃᑦ 

ᐅᖃᐅᓯᖏᑎᒍᑦ ᐅᓪᓗᑐᐃᓐᓇᐅᑎᓪᓗᒍ ᔫᓂ 1-ᒥ 

ᐅᖃᐅᓯᖃᓚᐅᕐᒪᑕ ᑕᓪᓕᒪᓂᑦ 

ᐃᓕᓐᓂᐊᕈᑎᒃᓴᖓᓂᒃ ᖃᕋᓴᐅᔭᒃᑯᑦ ᑎᑎᕋᕈᑎ, 

ᓈᓴᐅᓯᕆᔾᔪᑎ ᖃᕋᓴᐅᔭᓕᕆᓐᓇᖅᑐᒥᑦ ᐊᒻᒪᓗ 

ᑭᖑᓂᑦᑎᓐᓂᑦ ᐊᑐᖅᑕᐅᓚᐅᖅᓯᒪᔪᓂᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᓄᖅᑲᕈᒻᒪᒃᓯᐊᕈᑎᒃᓴᖏᓐᓂᒡᓗ 

ᐃᓕᖅᑯᓯᕐᒥᓪᓗ ᐃᓕᓐᓂᐊᕈᑎᖏᑦ. 

ᑕᕝᕙ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑦ 

ᑕᐃᖅᑲᐅᔭᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᓈᓴᐅᑎᒐᓚᖕᓂᒃ ᐅᖃᕐᓂᐊᕋᒪ. ᑕᐃᒪ 

ᐊᔾᔨᒌᓐᖏᒻᒪᑕᐃᓛᒃ ᐅᖃᖅᑲᐅᑎᓪᓗᖓ ᐊᒻᒪᓗ 

ᐅᖃᐅᓯᕆᓵᖅᑕᖏᑦ ᐊᔾᔨᒌᖃᑦᑕᓐᖏᑦᑐᐃᑦ, ᓲᕐᓗ 

ᐃᖃᓗᒃᑑᑦᑎᐊᕐᒥ ᑕᐃᔭᐅᑦᑕᓚᐅᖅᐳᑦ ᐱᖓᓲᓪᓗᑎᒃ 

ᐃᓄᐃᑦ, ᐃᓅᓐᖏᑦᑐᑦ 7-ᖑᓚᐅᖦᖤᖅᐳᑦ.  

 

ᓲᕐᓗ ᐃᓛᒃ ᐊᒥᓱᒻᒪᕆᐅᖕᒪᑕ, ᓇᐃᓴᐅᑎᓂᒃ 

ᑕᐃᔪᒪᒃᐸᑦ, ᑕᑯᔪᒪᑦᑎᐊᖅᐸᓂᓛᒃ ᑖᒃᑯᐊ 

ᑐᓂᔪᓐᓇᑦᑎᐊᖅᑕᒃᑲ ᑕᐅᕗᖓ ᖃᔅᓯ ᒥᓂᔅᑕᑭᐊᖅ 

ᐅᖃᕐᓂᐊᖅᑕᒃᓴᕆᒐᒃᑭᑦ ᑕᒪᕐᒥᓕᒫᖅ 

ᐅᖃᕋᓱᖕᓂᐊᕈᒃᑭᑦ.  

 

ᑭᓯᐊᓂ ᐅᖃᕈᓐᓇᖅᑐᖓ ᑕᒫᓂ ᑲᑎᖦᖢᒋᑦ 

ᕿᑎᕐᒥᐅᓂᑦ, ᑭᕙᓪᓕᕐᒥᓗ, ᕿᑭᖅᑖᓗᖕᒥᓗ 

ᖃᕋᓴᐅᔭᒃᑰᖅᑐᕕᓃᑦ ᕿᑎᕐᒥᐅᓂᑦ ᑕᒫᓂ ᐃᒻᒪᖃ 

ᐊᕕᒃᑐᖅᓯᒪᖕᒥᖕᒪᑕ ᐃᓄᐃᓪᓗ ᐊᒻᒪᓗ 

ᐃᓅᓐᖏᑦᑐᑦ, ᐃᓛᒃ ᐃᓅᔫᒐᓗᐊᑦ...  

 

>>ᐃᒡᓚᖅᑐᑦ 

 

... ᐃᒻᒪᖃ ᐃᓄᖕᓂᑦ ᑕᐃᔭᐅᓐᖏᑦᑐᑦ. 

ᐊᔾᔨᒌᖃᑦᑕᓐᖏᒻᒪᑕ.  

 

ᐃᒪᓐᓇ ᐅᖃᕈᓐᓇᑐᐃᓐᓇᖅᑐᖓ 52 

ᐳᓴᖑᓚᐅᖅᑐᐃᑦ ᐃᓄᐃᑦ, 48-ᖑᓪᓗᑎ.ᒃ ᑖᒃᑯᐊ 

ᐃᓄᖕᓂᑦ ᑕᐃᔭᐅᓐᖏᑦᑐᑦ. ᑕᒫᓂ ᕿᑎᕐᒥᐅᓂ, 

ᑭᕙᓪᓕᕐᒥ, ᕿᑭᖅᑖᓗᖕᒥ ᖃᕋᓴᐅᔭᒃᑯᑦ 

ᐃᓕᓐᓂᐊᖅᑐᐃᑦ 

ᐊᒻᒪᓗ ᑖᒃᑯᐊ ᐃᓄᒃᑎᑐᑦ ᐅᖃᐅᓯᕐᒥᒃ 

ᐃᓕᓐᓂᐊᕋᓱᐊᖅᑐᐃᑦ ᐊᔾᔨᒌᓐᖏᒻᒥᖕᒪᑕ.  

 

ᐃᖃᓗᖕᓂᑐᐃᓐᓇᖅ ᑖᒃᑯᐊ ᐅᖃᕈᓐᓇᖅᑐᖓ 

ᓈᓴᐅᑎᓂᒃ ᐅᖃᓐᖏᒃᑲᓗᐊᕐᓗᖓ. ᑭᓯᐊᓂ 

ᐃᓚᐅᓚᐅᖅᑐᐃᑦ ᐃᓄᐃᑦ 37 ᐳᓴᖑᓚᐅᖅᑐᑦ, 

ᐃᓄᖕᓂᑦ ᑕᐃᔭᐅᓐᖏᑦᑐᐃᑦ 63 ᐳᓴᖑᓪᓗᑎᒃ.  

 

ᐊᒻᒪᓗ ᑖᒃᑯᐊ ᐊᕕᒃᑐᖅᓯᒪᔪᓂᑦ ᑕᒫᓂ 2017-18-ᒥ 

ᑖᒃᑯᐊ ᓲᕐᓗ ᐃᖃᓗᒃᑑᑦᓯᐊᖅ, ᑲᖏᖅᖠᓂᖅ, 

ᐅᖅᓱᖅᑑᖅ, ᐃᒡᓗᓕᒃ, ᐸᖕᓂᖅᑑᖅ, ᒥᑦᑎᒪᑕᓕᒃ, 

ᑭᓐᖓᐃᑦ ᑕᐃᒪᓐᓇ ᓱᓕ ᐃᓄᐃᑦ 

ᐃᓕᓐᓂᐊᓚᐅᖅᑐᑦ 44 ᐳᓴᓐᑎᐅᓚᐅᖅᑐᑦ, ᐃᓄᖕᓂᒃ 

ᑕᐃᔭᐅᓐᖏᑦᑐᑦ 56 ᐳᓴᓐᑎᐅᓪᓗᑎᒃ.  

 

ᑕᒫᓂ ᐃᖃᓗᖕᓂ ᐊᒻᒪ ᐅᐃᕖᑎᑐᑦ 

ᐃᓕᓐᓂᐊᖅᑐᕕᓃᑦ ᐊᔾᔨᒌᓐᖏᑦᑐᑦ 

ᖃᕋᓴᐅᔭᒃᑯᑦᑕᐅᖅ ᑕᐃᒪᓐᓇ ᐊᓯᐊᒍᓪᓗ 44 

ᐳᓴᖑᓚᐅᖅᑐᑦ ᐃᓄᐃᑦ, 56 ᐳᓴᖑᓪᓗᑎ ᐃᓄᖕᓂᒃ 

ᑕᐃᔭᐅᓐᖏᑦᑐᑦ. ᐊᒻᒪ 2017-18-ᒥ ᓱᓕ ᐅᐃᕖᑎᑐᑦ 

ᐃᓕᓐᓂᐊᓚᐅᖅᑐᑦ ᕿᑎᕐᒥᐅᓂ, ᑭᕙᓪᓕᕐᒥ, 

ᕿᑭᖅᑖᓗᖕᒥ ᑲᑎᖦᓗᒋᑦ ᑕᐃᒪᓐᓇ 69 

ᐳᓴᓐᑎᐅᓚᐅᖅᑐᑦ ᐃᓄᒃᑎᑐᑦ ᑕᐃᔭᐅᓐᖏᑦᑐᑦ 31 

ᐳᓴᓐᑎᐅᓪᓗᑎᒃ. ᓱᓕ ᑲᔪᓯᒃᑲᓐᓂᕈᓇᕋᓗᐊᖅᑐᖓ 

ᐅᖃᖅᑎᑦᑎᔩ ᑕᐅᕗᖓᑐᐃᓐᓇᖅ, 

ᐊᐱᖅᑯᑎᔅᓴᖃᒃᑲᓂᖅᑐᑦᓴᐅᒻᒪᑦ. ᖁᔭᓐᓇᒦᒃ, 

ᐅᖃᖅᑎᑦᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓗᒋᐊᕈᑦ,  

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᑦᑎᐊᖅᐸᕋ ᑐᓴᒐᒃᓴᒥ ᖃᐃᑦᑎᖕᒪᑦ 

ᐊᐱᖅᑯᑎᖃᖅᑲᐅᔪᖓ, ᖃᔅᓯᐅᖃᐅᕙ 96-

ᖑᓚᐅᕐᒪᑕ ᖃᕋᓴᐅᔭᒃᑯᑦ ᐃᓕᓐᓂᐊᖅᑐᑦ, 

ᐃᖅᑲᓇᐃᔭᖅᑏᑦ ᓱᓐᖏᐅᓴᔭᐅᑎᓪᓗᒋᑦ 

ᐃᓕᓐᓂᐊᖅᑎᑕᐅᑎᓪᓗᒋᑦ.  

 

ᐃᓚᖏᑦ ᑕᒪᒃᑯᐊ ᐃᖅᑲᓇᐃᔭᖅᑐᑦ 

ᓄᖅᑲᖅᑎᑕᐅᑦᑕᐃᓕᒪᓂᖏᑦ ᐱᔾᔪᑎᒋᓪᓗᒋᑦ 

ᑎᑭᖃᑦᑕᕐᒪᑕ. ᓄᓇᕗᒻᒥ ᐃᓕᓐᓂᐊᖁᓪᓗᒋᑦ 

ᓄᓇᖃᖅᑐᓂᓪᓗ ᐃᓕᑉᐹᓪᓕᕐᓗᑎᒃ ᐃᓕᖅᑯᓯᕐᒥᒡᓗ 

ᐅᐸᒃᓯᒪᔭᖏᑦᑕ ᐃᓕᖅᑯᓯᖓᓂ ᖃᐅᔨᒪᓗᑎᒃ.  

 

ᐳᓴᓐᑎᒋᔭᖏᑦ ᑕᒪᒃᑯᐊ 

ᐊᒡᒍᖅᑐᖅᓯᒪᓂᖅᑎᒎᓐᖏᑦᑐᖅ, ᖃᔅᓯ ᐳᓴᖏᑦ ᓄᑖᑦ 

ᐃᖅᑲᓇᐃᔭᖅᑏᑦ ᐃᓄᐃᑦ ᐃᓕᖅᑯᓯᖏᓐᓂ 

ᐃᓕᓐᓂᐊᖅᑎᑕᐅᖃᑦᑕᖅᐸ, ᐊᑐᐃᓐᓇᐅᑎᑕᐅᔪᓂ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᒃᑯᑦ ᓴᓇᖃᑦᑕᕐᒪᑕ 

ᐃᓕᓐᓂᐊᕈᑎᒃᓴᖏᓐᓂᑦ ᐃᓄᒃᑎᑐ 

ᐃᓕᖅᑯᓯᖏᓐᓂᑦ. ᖃᔅᓯᐅᕙᑦ ᐃᖅᑲᓇᐃᔭᓕᓵᖅᑐᑦ 

ᒐᕙᒪᒃᑯᖏᓐᓄᑦ ᓄᓇᕗᑦ ᐳᓴᓐᑎᖏᑎᒍᑦ 

ᖃᑦᓯᐅᖃᑦᑕᖅᐸᑦ ᑕᒪᒃᑯᓂᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᑕᒪᒃᑯᓂᖓ ᐃᓄᖕᓂᒃ ᐱᔨᑦᑎᕋᖅᑏᑦ 

ᐱᓕᒻᒪᒃᓴᖅᑕᐅᓂᖏᑦ ᐱᓕᕆᐊᖓ ᐱᔾᔪᑎᒋᓪᓗᒍ, 

ᑖᒃᑯᓄᖓᓕᒫᖅ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 

ᐱᔨᑦᑎᕋᖅᑎᓄᑦ ᑕᒪᕐᒥᓕᒫᑦ ᓴᓇᒋᐊᕈᒪᔪᓄᑦ, 

ᑕᒪᕐᒥᓕᒫᖅ ᐅᖃᕈᓐᓇᖅᑐᖓ (ᑐᓵᔨᑎᒍᑦ) ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᑦᑎᐊᖏᑦ, (ᑐᓵᔨᑎᒎᕈᓐᓃᖅᑐᖅ) 

ᑕᒪᕐᒥᓕᒫᓄᑦ ᒪᑐᐃᖓᖃᑦᑕᕐᖓᑕ, ᑕᒪᕐᒥᓕᒫᓄᑦ. 

ᐊᒻᒪᓗ ᒪᑐᐃᖓᑦᑎᐊᖃᑦᑕᖅᖢᑎᒃ ᑖᒃᑯᓄᖓᓕᒫᖅ  

ᓴᓇᓂᐊᖅᑐᓄᑦ, ᐅᕝᕙᓘᓐᓃᑦ ᓴᓇᔪᓄᑦ, ᐃᓄᖕᓂᒃ 

ᐱᔨᑦᑎᕋᖅᑏᑦ ᐱᓕᒻᒪᓴᖅᑕᐅᓂᖏᑦ ᑕᐃᒪᓐᖓᓕᒫᖅ 

ᑖᒃᑯᓄᖓ ᐃᒪᓐᓇ: ᐅᓇ ᐱᔪᓐᓇᓐᖏᑦᑐᖅ. ᐅᓇ 

ᐱᔪᓐᓇᖅᑐᖅ. ᐃᒪᓐᓇᐃᓕᐅᓐᖏᓐᓇᑦᑕ, 

ᑕᒪᕐᒥᓕᒫᓄᑦ ᑖᓐᓇ ᒪᑐᐃᖓᖃᑦᑕᖅᑑᒐᓗᐊᖅ. 

ᐅᖃᖅᑎᑦᑎᔩ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓᓄᑦ, 

ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ.  

 

ᐊᐱᖅᑯᑦ 111 - 5(2): ᑐᒃᑐᓯᐅᕐᓂᖅ 

ᑮᓇᐅᔭᓕᐅᕈᒪᓂᕐᒧᑦ (ᒪᐃᓐ) 

 

ᒪᐃᓐ: ᒪ`ᓇ, ᐅᖃᖅᑎᑦᓯᔩ. ᐊᕙᑎᓕᕆᓂᕐᒧᑦ ᒥᓂᔅᑕ 

ᐊᐱᖅᕼᐅᕈᐊᖅᑐᒍ ᓂᑯᕕᑉᑐᖓ ᐅᖃᖅᑎᑦᓯᔩ. 

ᑕᒪᓐᓇ ᐊᐱᖅᑰᑎᒋᑦᑕᖅᕼᐃᒪᒐᒃᑯ ᑕᕝᕙᓂ ᐃᒡᓘᑉ 

ᐃᓗᐊᓂ ᑐᒃᑐᓕᕆᓂᖅ.  

 

ᑕᐃᒪ ᖃᐅᔨᒪᓗᒃᑖᕋᑦᑕ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂᕼᐃᖅᑐᑎᒍᑦ, ᓄᓇᕗᑦ ᐊᖏᕈᑎᖓ 

ᒪᓕᒃᖢᒍ ᐃᓄᐃᑦ ᐱᔪᓐᓇᐅᑎᓂᒃ ᑐᓂᔭᐅᕼᐃᒪ’ᒪᑕ, 

ᓂᕐᔪᑎᓂᒃ, ᐊᖑᑕᕐᒥᓂᒃ ᓂᐅᕐᕈᑎᖃᖅᑑᓪᓗᐊᕐᒪᑕ 

ᐅᖃᖅᑎᑦᓯᔩ ᖃᐅᔨᒪᒐᑉᑕ ᑕᒪᓐᓇ ᓇᓗᓇᓐᖏᑦᑐᖅ, 

ᐊᒻᒪ ᑕᒪᒃᑯᐊ ᐱᔪᓐᓇᐅᑎᒋᔭᐅᔪᑦ 

ᐃᓕᑕᕆᔭᐅᕼᐃᒪᑦᓯᐊᖅᖢᑎᒡᓗ ᖃᓄᐃᓕᔭᐅᓂᖅ 

ᐊᔪᖅᑰᕐᒪᑕ. ᑭᕼᐊᓂ, ᐅᖃᖅᑎᑦᓯᔩ, ᑭᒡᒐᖅᑐᑖᒃᑲ 

ᐃᓄᑐᖃᐅ’ᓗᑎᒃ ᐃᓚᖏᑦ ᐊᖑᓇᕼᐅᒃᑎᐅᓪᓗᑎ 

ᐃᓚᖏᑦ ᐃᕼᐅᒫᓗᓪᓚᕆᖕᒪᑕᐃᓛᒃ ᑐᒃᑐᑦ, ᑐᒃᑐᓂᑦ 

ᐃᓚᖏᑦ ᐅᑉᓗᒥᐅᔪᖅ ᑕᑯᔭᕌᖓᒥ ᑮᓇᐅᔭᕐᓂᒃ 

ᑕᑯᑦᑕᖅᕼᐃᓐᓇᓕᕐᒪᑕ.  

 

ᓂᐅᕐᕈᑕᐅᑦᑕᓕᖅᑎᓪᓗᒋᑦ ᖃᕆᑕᐅᔭᑎᒍᑦ. ᑕᐃᒪ 

ᒥᓂᔅᑕᐅᓚᐅᖅᕼᐃᒪᑎᓪᓗᒍ ᐃᓕᓴᐱ ᓯᐅᑎᐊᐱᒃ 

ᑕᒪᒃᕼᐅᒪ ᒥᒃᕼᐋᓄᑦ ᐊᐃᖅᕼᐅᓚᐅᖅᕼᐃᒪᒐᒃᑯ ᒫᑦᓯ 

20-ᖑᑎᓪᓗᒍ, ᑲᑎᒪᑎᑦᓯᓂᐊᕐᓂᕋᓚᐅᕐᒪᑦ 

ᐅᖃᖅᖢᓂ ᓂᐊ``ᐃ ᐅᖃᖅᑎᑦᓯᔩ (ᑐᓵᔨᑎᒍᑦ) 

ᐱᓇᓱᐊᕈᓯᐅᓚᐅᖅᑐᒥ ᐊᖏᓚᐅᕋᒪ ᑖᒃᑯᐊ 

ᐊᐅᓚᑦᑎᖃᑎᒌᑦᑎᐅᔪᐃᑦ ᐊᖑᓇᓱᒃᑏᑦ, 

ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᑲᑎᓛᕐᖓᑕ 

ᐅᖃᖃᑎᒌᓪᓗᑎᒃ. ᐅᖃᖃᑎᒌᖏᓐᓇᖃᑦᑕᖅᑑᒐᓗᐊᑦ 

ᑐᒃᑐᐃᑦ ᐊᔾᔨᒌᓐᖏᑦᑐᐃᑦ ᐱᔾᔪᑎᒋᔭᐅᓪᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᐊᐱᖅᕼᐅᕈᐊᖅᑐᒍ 

ᒥᓂᔅᑕ ᑲᑎᒪᓂᖅᑕᖃᓚᐅᖅᐹ ᐃᒡᓗᒥ? ᐅᕝᕙᓘᓐᓃᑦ 

ᖃᑯᒍ ᑲᑎᒪᓂᐊᖅᐸᑦ ᑐᒃᑐᐃᑦ ᒥᒃᕼᐋᓄᑦ. 

ᐅᖃᖅᑎᑦᓯᔩ, ᒪ`ᓇ.  

 

ᐅᖃᖅᑎ: ᖁᔭᓐᓇᒦᒃ. 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐅᖃᖅᑏ ᒫᓐᓇ ᖃᑎᒪᕆᐅᖕᒪᖔᑕ ᖃᐅᔨᒪᖏᑦᑐᖓ 

ᑭᕼᐊᓂ ᑖᒃᑯᐊ ᒪᖃᐃᑦᑎᒃᑯᑦ ᐊᒻᒪ ᑕᐃᒃᑯᐊ 

ᑭᕙᓪᓕᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᐅᖃᖃᑎᒌᓐᓂᕼᐅᖅᑕᕗᑦ ᑖᒃᑯᐊ ᐃᕼᐅᒪᓘᑎᖏᑦ 

ᑐᕼᐊᑦᑕᖅᖢᒋᑦ. ᑭᕼᐃᐊᓂᑦᑕᐅᖅ ᑖᓐᓇ ᐄ, ᐃᓄᐃᑦ 

ᐅᖃᑦᑕᖅᑐᑦ ᑐᒃᑐᒡᒎᖅ ᑖᒃᑯᐊ 

ᓂᐅᕕᐊᕼᐊᖅᑕᕋᐅᓗᐊᖃᑦᑕᕐᒪᑕ. ᑭᕼᐊᓂ ᐅᑉᓗᒥᒧᑦ 

ᑎᑭᑉᓗᒍ ᑐᕼᐊᖅᓯᒪᖏᑦᑐᖓ ᒪᖃᐃᑎᒃᑯᓐᓂ ᑖᒃᑯᐊ 

ᒪᖃᐃᑦᑎᖏᓐᓂ ᐅᖃᐅᔾᔭᐅᔪᓂᑦ 

ᓂᐅᕕᐊᑉᕼᐊᖏᑕᖏᓕᕆᑦᓯ.  

 

ᑕᐃᒃᑯᐊ ᐅᖃᖅᑑᓪᓗᐊᕋᓗᐊᕐᒪᑕᑦᑕᐅᖅ 

ᒪᖃᐃᑦᑎᒃᑯᑦ ᑲᑎᒪᔨᖏᑦ. ᒫᓐᓇᒧᑦ ᑎᑭᓪᓗᒍ ᑎᐊ’ 

ᑐᕼᐊᖅᓯᒪᖏᑦᑐᖓ ᑖᒃᑯᐊ ᐅᕙᒍᑦ ᒐᕙᒪᐅᒐᑉᑕ 

ᐅᕙᒍᑦ ᑭᕼᐅᑉᑕ ᑖᓐᓇ ᐱᓕᕆᐊᕆᒐᓗᐊᕈᑉᑎᒍᑦ 

ᐊᔪᕐᓂᐊᕋᑦᑕ. ᑖᒃᑯᐊ ᒪᖃᐃᖅᑎᒃᑯᑦ ᐊᒻᒪ ᑕᐃᒃᑯᐊ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᓕᕆᖃᑎᒋᓗᒋᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ. 

ᑖᓐᓇ ᖃᐅᔨᒪ’ᒪᑦ ᑖᓐᓇ ᑕᕝᕙᓂ ᓄᓇᑖᕈᑎᒥᑦ 

ᐃᓗᐊᓐᓃ’ᒪᑦ ᑖᓐᓇ ᐊᔪᕐᓇᖅᑐᖅᑑᖕᒪᑦ ᑎᐊ’ 

ᐊᑎᓕᐅᕐᒪᑕ ᑎᑎᕋᖅᕼᐃᒪᓚᐅᕋᑦᑕ ᑖᒃᑯᐊᒎᖅ 

ᐃᓄᐃᑦ ᒪᖃᐃᑦᑕᖏᓐᓂ ᓂᐅᕐᕈᑎᖃᖅᑑᓪᓗᐊᕐᒪᑕ 

ᑖᓐᓇ ᐱᔾᔪᑕᐅᖕᒪᑦ.  

 

ᑭᕼᐃᐊᓂ ᑲᑎᒪᑦᑕᖅᑐᒍᑦ ᑭᕼᐃᐊᓂ ᒫᓐᓇᒧᑦ 

ᑎᑭᓪᓗᒍ ᕼᐅᒋᐊᕋᔭᕐᒪᖔᑕ ᕼᐅᓕ 

ᐅᖃᖅᕼᐃᒪᖏᑦᑐᒍᑦ ᐊᒻᒪ ᐅᖃᖅᓯᒪᐅᖏᑦᑐᒍᑦ ᐊᒻᒪ 

ᖃᐅᔨᒪᖏᑦᑐᒍᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᐄ. ᒪ’ᓇ, ᐅᖃᖅᑎᑦᓯᔩᑦ. ᑕᒪᓐᓇ 

ᑐᕼᐊᖅᑕᕋᑉᑯ ᑭᒡᒐᖅᑐᖅᑕᓐᓂᑦ . ᒐᕙᒪᑦᑕᖃᐃ 

ᐃᕼᐅᒫᓘᑎᒋᖃᑕᐅᕙᐅᒃ? ᐃᕼᐅᒫᓘᖃᑕᐅᕙ 

ᐊᕙᑎᓕᕆᔨᒃᑯᑦ ᐱᓕᕝᕕᖓᓄᑦ 

ᑐᕼᐊᖅᓯᒪᒐᓗᐊᕐᒪᖔᑕᓪᓗ ᑐᑭᕼᐃᑦᓯᐊᕈᐊᖅᖢᖓ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏᑦᓯᔩ. 

ᑐᕼᐊᖅᕼᐃᒪᖅᑕᕗᑦ ᑖᓐᓇ ᑭᑐᓗᒃᑖᓄᑦ 

ᐃᕼᐅᒪᓘᑎᒋᔭᐅᔪᑦ ᑭᕼᐃᐊᓂ ᑐᕼᐊᖅᓯᒪᖏᑦᑐᒍᑦ 

ᖃᓄᖅ ᐋᖅᑭᒋᐊᕋᔭᕐᒪᖔᑦ. ᑕᐃᒃᑯᐊ ᖃᓄᖅ 

ᐋᖅᑭᒋᐊᖁᔨᓐᓂᖅᐸᑕ ᑖᕙ ᕼᐃᐅᑎᕗᑦ 

ᒪᑐᐃᖓᒥᐊᖅᑐᑦ ᑐᕼᐋᔪᓪᓗᐊᖅᑐᒍᑦ. ᑕᐃᒃᑯᐊ 

ᒐᕙᒪᒃᑯᑦ ᑖᒃᑯᐊ ᑐᒃᑑ ᐊᒦᕼᐆᓂᖏᑦ ᑲᑕᓗᐊᖅᐸᑕ 

ᐃᓕᕼᐅᔫᓪᓗᐊᕋᑉᑕ ᖃᑉᑎᓂ ᑐᒃᑐᖦᖣᓪᓗᐊᕐᒪᖔᑕ. 

ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᐊᒥᓲᓂᖏᑦ. ᑖᒃᑯᐊ 

ᑎᐊ’ ᐊᔪᖏᒃᑲᓗᐊᖅᑐᒍᑦ, ᑭᕼᐊᓂ ᒫᓐᓇᒧ 

ᑎᑭᓪᓗᒍ ᑖᓐᓇ ᐃᓛ ᒫᓐᓇᒧᑦ ᑎᑭᓪᓗᒍ ᑎᐊ’ᓇ 

ᐃᕼᐅᒪᖏᑦᑐᒍᑦ ᑭᕼᐊᓂ ᑖᒃᑯᐊ 

ᐃᕼᐅᒫᓘᒋᔭᐅᔫᒐᓗᐃᑦ. ᑭᕼᐊᓂ ᑖᒃᑯᐊ ᑐᒃᑐᑦ 

ᐊᒥᕼᐅᓂᖏᑦ ᑲᑎᑉᐸᓪᓕᐊᕋᐅᔭᖅᑐᑦ. ᒫᓐᓇ 

ᐃᕼᐅᒪᒃᕼᐊᖅᓯᐅᕆᕋᖅᑐᒍᑦ ᓇᒧᑦ ᑭᒡᓕᒋᑉᐸᑕ 

ᑖᒃᑯᐊ ᑐᒃᑐᐃᒃ ᐃᕼᐅᓕᒡᕕᖃᕐᒥᖕᒪᑦ ᒪᕼᐊᐃᖁᒥ 

ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᐊᒥᓲᓂᖏᑦ 

ᒥᐃᓕᕼᐃᒋᐊᖃᕋᔭᕐᒪᖔᑦᑕᑦ 

ᐃᓕᕼᐃᔪᒪᕋᓗᐊᕐᓂᕈᑦᑕ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩᑦ. ᒪ’ᓇ ᒥᓂᔅᑕ ᐄᓚᕼᐃᓚ 

ᓄᖅᑲᖅᑕᕐᕕᖕᓂ ᑰᑕᒥᑦ ᑕᑯᒍᐊᑦᑕᑦᑑᒐᓗᐊᕐᒪᑦ. 

ᑕᕝᕙ ᑕᒪᓐᓇ ᑕᑯᕼᐃᐅᖅᖢᒍ ᑐᒃᑐᑦ 

ᐊᐱᖅᕼᐅᑐᐃᓐᓇᖁᑉᓗᒋᑦ ᑖᕗᖓ ᐅᑭᐅᓄᑦ 

ᐊᐱᖅᕼᐅᒥᐊ’ᔪᐊᓄᑦ ᐃᕼᐅᒪᒐᓗᐊᖅᐳᖃᐃ ᐃᓛᒃ 

ᐊᐱᖅᑰᑎᒋᕙᕋ ᑕᕝᕙ. ᑕᐃᒪ 

ᒥᓂᔅᑕᐅᓚᐅᖅᕼᐃᒪᔪᖅ ᐃᓕᓴᐱ ᓯᐅᑎᐊᐱᒃ, 

ᐊᐱᖅᕼᐅᖅᑎᖦᖢᒍ ᐅᕼᐊᓚᐅᖅᓯᒪ’ᒪᑦ 

ᑎᖕᒥᕼᐆᖅᑐᓕᔨᓂᑦ ᐊᐱᕼᐅᓂᐊᕐᓂᕋᓚᐅᕐᒪᑦ 

ᖃᑉᕼᐃᓂᒃ, ᖃᑉᕼᐃᓪᓗᐊᕕᓐᓂᑦ ᑐᒃᑐᓂᑦ 

ᐊᐅᓪᓚᐃᑕᕼᐃᒪ’ᒪᖔᑕ ᓄᓇᕗᑉ ᐃᓗᐊᓂ. ᑕᐃᒪ  

ᐊᕙᑎᓕᕆᔨᒃᑯᑦ ᑐᕼᐊᖅᕼᐃᒪᓕᕐᒪᖔᑕ 

ᑎᖕᒥᕼᐆᖅᑐᓕᕆᔨᒃᑯᓐᓂᑦ ᑐᑭᕼᐃᓗᐊᓕᖅᐳᖓ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᑲᐅᔨᒪᔭᒃᑯᑦ ᑖᒃᑯᐊ ᑎᖕᒥᓲᓕᕆᔨᒃᑯᑦ 

ᐅᖃᕈᐊᓐᖏᑦᑐᑦ ᖃᑉᕼᐃᓂᒃ ᐊᐅᓚᐃᒃᕼᐅᕐᒪᖔᑕ 

ᑐᒃᑐᑦ 

ᐅᖁᒪᐃᓐᓂᖏᑦ ᑕᒪᐅᖓ ᕿᑭᖅᑖᓗᖕᒧᑦ ᑭᕙᓪᓕᕐᒥ. 

ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐊᐅᖕᓇᖓᓄᑦ-

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 112 - 5(2): ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑑᑎᖃᕐᓂᖏᑦ 

ᑐᒃᑐᓕᕆᓂᕐᒧᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐅᖃᐅᓯᕆᓗᒍᓗ 

ᐊᕙᑎᓕᕆᓂᕐᒧᑦ ᐊᖓᔪᖅᑳᕆᔭᐅᔪᒧᑦ ᒥᓂᔅᑕ ᔫ 

ᓴᕕᑲᑖᖅ.  

 

ᑕᐃᒪ ᒫᑦᓯ 20-ᒥ ᐊᐱᖅᓱᖃᑦᑕᐅᓚᐅᕋᑦᑕ 

ᐅᖃᓚᐅᕋᒪ ᑐᒃᑐᐃᑦ ᐃᓛᓐᓂᒃᑯᑦ ᓯᑯᑑᓂᒃ 

ᓂᐅᕕᕈᑕᐅᖃᑦᑕᖅᑐᑦ.  

ᖃᐅᔨᒋᐊᓚᐅᕋᒪ ᐅᑎᕋᒪ ᑲᖏᖅᓯᓂᕐᒧᑦ 

ᑮᓇᐅᔭᓕᕆᔨᕐᔪᐊᒃᑯᓐᓄ ᑮᓇᐅᔭᖃᕐᕕᓄᑦ 

ᐊᖓᔪᖅᑳᖏᓐᓄᑦ, ᑐᒃᑐᐃᑦ ᓂᐅᕐᕈᑕᐅᖃᑦᑕᖅᑐᑦ 

ᓱᓇᓂᒃ ᓂᐅᕕᖃᑦᑕᖅᐸᑦ?  

 

ᒫᓐᓇᒡᒎᖅ ᓯᑭᑑᑦ ᐃᓱᒪᒋᔭᕆᐊᖃᓐᖏᑕᕗᑦ. 

ᑐᒃᑐᓂᒡᒎᖅ ᓂᐅᕐᕈᑎᖃᖃᑦᑕᖅᑐᑦ ᓇᖕᒥᓂᖅ 

ᐃᒡᓗᕐᔪᐊᕐᒥᒃ ᓂᐅᕕᕋᓱᓕᖅᑐᑦ. ᑖᓐᓇ ᐊᑦᑕᕐᓇᖅᑐᖅ 

ᐅᖃᕈᓐᓇᖅᑐᖓ, ᖃᐅᔨᒪᑦᑎᐊᖅᑐᒍᑦ ᐃᓄᐃᑦ 

ᐱᔪᓐᓇᐅᑎᖃᕐᒪᑕ ᐊᖏᖃᑎᒌᖕᓂᐅᑉ ᐃᓗᐊᓂ 

ᑎᑎᕋᖅᓯᒪᔪᖅ 5.4 ᐊᒻᒪᓗ ᑎᑎᕋᖅᓯᒪᔪᖅ 8.6 

ᐅᖃᖅᓯᒪᓪᓗᑎᒃ, “ᐃᓄᐃᒡᒎᖅ ᖃᓄᑐᐃᓐᓇᖅ 

ᓂᐅᕕᖅᑎᑦᑎᔪᓐᓇᖅᑐᑦ ᒪᖃᐃᑕᒥᖕᓂᒃ, 

ᐱᔪᓐᓇᐅᑎᐅᖕᒪᑦ.”  

 

ᑭᓯᐊᓂᓕ ᒧᒥᒃᑎᒐᔭᕈᑦᑎᒍ ᐃᓄᐃᑦ ᖃᐅᔨᒪᔭᑐᖃᖓ 

ᓱᕋᒃᑎᑦᑎᓂᖅ, ᓱᕋᐃᓂᖅ ᓂᕐᔪᑎᓂᒃ 

ᐊᑦᑕᑯᓄᑦ ᐃᖅᑲᖅᑕᐃᓂᖅ. ᑖᓐᓇᓕ ᒐᕙᒪᒃᑯᑦ 

ᖃᓄᖅ ᐃᓱᒪᒋᕙᖓ? ᐃᓄᐃᑦ ᖃᐅᔨᒪᔭᑐᖃᖓᓂᒃ 

ᐊᑐᕐᓂᐊᕐᓂᕋᖅᓱᑎᒃ ᐅᖃᐃᓐᓇᖅᐸᖕᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᒻᓇ, 

ᑕᐃᒃᑯᐊ ᐊᖏᕈᑏᑦ ᐃᕼᐅᒪᑕᐅᖕᒪᑦ, ᑕᐃ`ᓇ 

ᐊᖏᕈᑎ ᐊᑎᓕᐅᖅᑕᐅᓚᐅᖅᑎᓪᓗᒍ ᑖᓐᓇ 

ᒪᓕᒃᑕᐅᒋᐊᓕᒃ, ᐃᓄᐃᑦ ᖃᐅᔨᒪᔭᑐᖃᖏᑦ, ᐄ 

ᐅᕙᒍᑦ ᒐᕙᒪᐅᔪᒍᑦ ᐊᑐᕐᓂᐊᕐᓂᕋᖅᖢᒍ 

ᐅᖃᖅᑕᖅᑑᒐᒪ, ᐊᑐᕐᓂᐊᖅᑕᕗᑦ. ᑭᕼᐊᓂ ᑖᒻᓇ 

ᐱᖁᔭᓪᓚᑦᑖᖑ’ᒪᑦ, ᐱᖁᔭᐅᔪᖅ ᑖᓐᓇ ᐃᓄᒃ 

ᓂᐅᕐᕈᑎᖃᖅᑐᖅ ᓄᖅᑲᐃᒋᐊᕋᓗᐊᕈᑎᒃ ᒫᓐᓇᒧ 

ᑎᑭᓪᓗᒍ ᐊᔪᖅᑐᒍᑦ ᑖᓐᓇ ᐱᖁᔭᖅ ᒪᓕᒐᖅ 

ᐊᑐᕆᐊᖃᕋᑉᑎᒍ ᐊᑎᓕᐅᖅᑕᐅᓚᐅᖅᕼᐃᒪᖕᒪᑦ, 

ᑖᒻᓇ ᒪᓕᒡᓗᒍ ᑭᕼᐃᐊᓂᓪᓚᕆᐅᖕᒪᑦ. ᒪ`ᓇ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒻᓇᐅᑎᓪᓗᒍ ᐱᖁᔭᐅᑎᓪᓗᒍ ᐊᖏᖃᑎᒌᖕᓂᐅᔪᖅ 

ᓄᓇᕗᒻᒥ ᐊᑖᓂᑦᑕᐅᖅ ᒪᓕᒐᖃᕐᒪᑦ ᓂᕐᔪᑎᓄᑦ 

ᒪᓕᒐᐅᔪᒥᒃ, ᑭᓇᑐᐃᓐᓇᕉᖅ ᓱᕈᖅᑎᑦᑎᕆᔪᖅ 

ᐃᒃᓯᓐᓇᐃᔪᖅ ᓂᕿᓂᒃ ᐊᓄᓪᓚᒃᓰᕕᖕᒧᓪᓘᓐᓃᑦ 

ᑮᓇᐅᔭᐃᖅᑕᐅᓗᓂᓘᓐᓃᑦ ᐱᓕᕆᐊᕆᔭᐅᔪᓐᓇᕐᒪᑕ. 

ᑖᓐᓇ ᐊᑐᖅᑕᐅᓯᒪᓕᖅᐸ ᓄᓇᕗᑦ ᒐᕙᒪᒃᑯᓐᓄᑦ? 

ᐃᒃᓯᓐᓇᐃᔪᖃᕌᖓ ᓱᕈᖅᑎᑦᑎᔪᖃᕌᖓ ᓂᕿᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐅᖃᖅᑏ. ᐄ, 

ᑖᒻᓇ ᐱᖁᔭᖅ ᑖᒻᓇ ᑕᐃᔮ ᐅᕙᒍᑦ ᓄᓇᕗᑦ 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᑦ ᐱᖁᔭᕗᑦ. ᐄ, ᑖᒃᑯᐊ ᓂᕿᒥ 

ᐃᒃᖠᓐᓇᐃᒥᐊᖅᐸᑕ, ᕼᐅᕈᖅᑎᑦᑎᒃᐸᑕ ᐄ ᑖᓐᓇ 

ᐱᖁᔭᕐᒥ ᐊᑕᖕᒪᑦ ᖃᐅᔨᒍᑉᑕ ᑖᒃᑯᐊ 

ᐆᒪᔪᓕᕆᔨᐅᔪᑦ ᖃᐅᔨᕼᐊᕋᔭᖅᑐᑦ ᑖᓐᓇ 

ᕼᐅᕈᖅᑎᕆᓚᐅᕐᒪᖔᖅ ᐅᕝᕙᓘᕝᕙ 

ᐃᒋᑦᓯᒥᐊᓚᐅᕐᒪᖔᖅ. ᒪ`ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ ᖁᔭᓐᓇᒦᒻᒪᕆ 

ᖁᔭᓐᓇᒦᒡᓗ ᒥᓂᔅᑕ. ᐅᓇ ᐊᔾᔨᐅᓐᖏᑦᑐᒥᒃ ᑐᒃᑐᓂᑦ 

ᓂᐅᕐᕈᑎᖃᕐᓂᖅ ᑕᐅᑐᒋᐊᖃᖅᑰᓕᖅᑕᕗᑦ ᐅᕙᒍᑦ 

ᓄᓇᕗᒻᒥᐅᑕᑎᒍᑦ ᑐᒃᑐᓂᑦ ᓄᖑᑎᑦᑎᔪᒪᓐᖏᒃᑯᑦᑕ. 

ᒫᓐᓇᐅᔪᒥ ᑕᐃᒪᓐᓇ ᑐᖁᕋᐃᓕᖅᑐᑦ ᑮᓇᐅᔭᕐᒧᑦ 

ᐃᓚᖏᑦ ᐱᑦᑎᐊᖅᑐᑦ, ᐃᓚᖏᑦ ᐱᑦᑎᐊᖏᑦᑐᑦ, 

ᐃᓚᖏᓪᓗ ᑎᑭᓴᐃᔪᑦ ᑎᑭᓵᕐᒥᓂᒃ ᐱᖃᑦᑕᖏᑦᑐᑦ, 

ᑕᐃᒪᓐᓇᐃᓕᖅᑐᖅ. ᑕᐅᖅᓰᖃᑎᒌᖕᓂᕐᒧᑦ 

ᑮᓇᐅᔭᓕᐅᕐᓂᕐᒧᑦ ᐊᑖᓃᑉᐸᑦ 

ᓇᐅᑦᑎᖅᑐᖅᑕᐅᔭᕆᐊᖃᖅᑐᖅ ᒐᕙᒪᐅᔪᓄᑦ 

ᐊᐅᓚᑕᐅᓗᑎᒃ.  

 

ᑕᐃᒃᑯᐊᑦᑕᐅᖅ ᑲᑎᒪᔨᐅᔪᑦ ᑐᓴᕐᓇᖃᑦᑕᖅᑐᖅ 

ᐆᒪᔪᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᓇᖕᒥᓂᖅ 

ᓂᐅᕐᕈᑎᖃᖃᑦᑕᖅᑐᑦ ᑐᒃᑐᓂᒃ ᐊᒻᒪ ᑭᕙᓪᓕᕐᒥ 

ᑲᑎᒪᔨᐅᔪᑦ ᓇᖕᒥᓂᖅ ᓂᐅᕐᕈᑎᖃᖃᑦᑕᖅᑐᑦ 

ᑐᒃᑐᓂᒃ. ᓲᖅ ᓂᑉᓕᐊᓐᖏᓚᑦ? ᑕᒪᓐᓇ ᐅᕙᒍᑦ 

ᓂᕈᐊᖅᑕᐅᓯᒪᔪᒍᑦ ᑕᐅᑐᑐᐃᓐᓇᕈᑦᑎᒍᑦ 

ᑐᒃᑐᖁᑎᑦᑎᓐᓂᒃ ᑭᕙᓪᓕᕐᒥ 

ᑭᖑᓪᓕᖅᐹᖑᓪᓗᑎᒡᒎᖅ ᐊᒥᓲᓂᖏᑦ ᓈᒻᒪᖕᒪᑕ. 

ᑲᓇᑕᒥ ᐊᓯᓕᒫᖏᑦ ᑐᒃᑐᐃᑦ ᑕᐃᒪᓐᓇᐃᑦᑐᑦ 

ᓄᖑᖕᒪᑕ. ᑖᓐᓇᓕ ᖃᓄᖅ ᒥᓂᔅᑕ ᐃᓱᒪᒋᕙᐅᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐄᑯᓘᒐᓗᐊᖅ, ᑐᑭᕼᐃᑦᓯᐊᖏᓐᓇᒃᑯ ᕼᐅᓇᒥᒃ ᑖᓐᓇ 

ᐅᕙᖓ ᒥᓂᔅᑕ ᐃᕼᐅᒪᖕᒪᖔᑦ? ᑖᓐᓇ 

ᑐᑭᕼᐃᐊᓪᓚᑦᑖᕐᓗᒍ ᐊᐱᖅᕼᐅᖅᑑᓪᓗᐊᕐᒪᖔᑦ? 

ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᒥᔅ ᑕᐅᑐᓐᖏ, ᐊᐱᖅᑯᑎᒋᔭᐃᑦ 

ᓇᓗᓇᐃᕆᐊᒃᑲᓐᓂᓚᐅᕈᒃ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᒥᓂᔅᑕᒧᑦ, ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᖃᐅᔨᒪᔭᐅᖕᒪᑦ ᑕᐃᒪ ᑕᖅᑳᓂ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑲᑎᒪᔨᖏᑦ 

ᓂᐅᕕᐊᔅᓴᖃᖅᐸᑦᑐᐃᑦ ᑐᑦᑐᒥᓂᕐᓂᑦ.  

ᖃᐅᔨᒪᔭᐅᖕᒥᔪᖅᑕᐅᖅ ᑭᕙᓪᓕᕐᒥᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᓂᐅᕕᐊᔅᓴᖃᖅᐸᒻᒥᔪᐃᑦ ᖃᕋᓴᐅᔭᒃᑯᑦ 

ᐳᓚᐅᑎᕕᒃᑯᑦ ᓂᐅᕕᐊᔅᓴᖃᖅᐸᑦᑐᑦ. ᑕᐃᒪ ᑕᐃᒃᑯᐊ 

ᑭᒡᒐᖅᑐᖅᑕᐅᒻᒪᑕ ᑐᑦᑐᓂᒃ ᓂᓪᓕᐊᔾᔪᔾᔨᕙᓐᖏᒻᒪᑕ, 

ᓂᓪᓕᐊᔾᔪᔾᔨᕙᓐᖏᒻᒪᑕᓕ ᑭᒃᑯᓪᓕᑦ ᑕᐃᒪ ᑐᑦᑐᓂᒃ 

ᓂᓪᓕᐊᔾᔪᔾᔨᓂᐊᓕᖅᑲᑦ? ᑕᐃᒃᑯᐊ ᖃᒪᓂᖅᑐᐊᑉ 

ᑐᑦᑐᖁᑎᖏᑦ ᐊᒥᐊᒃᑯᑑᓕᕐᖓᑕ 

ᖃᓄᐃᓐᖏᑎᐊᖅᑐᓄᑦ ᑐᑦᑐᓄᑦ ᑲᑎᓐᖓᐅᓲᓄᑦ 

ᑲᓇᑕᓕᒫᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒡᓗ 

ᓇᓗᓇᐃᕆᐊᕋᕕᐅᒃ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᐅᒐᓗᐊᖅ ᐅᖃᖅᑎ...ᖁᔭᓐᓇᒦᒃ. 

 

>>ᐃᒡᓚᖅᑐᑦ 

 

ᒪᒥᐊᓇᐅᒐᓗᐊᖅ ᑭᓱᒥᒃ ᐊᐱᖅᑯᑎᖃᕐᒪᖔᑦ 

ᓇᓗᔪᖓ. ᑭᓇᓕ ᑭᒡᒐᖅᑐᐃᖕᒪᑦ ᑐᒃᑐᓂᒃ 

ᑕᐃᒪᐃᓕᑎᓪᓗᑎᑦ? 

ᐆᒪᔪᓂᒃ ᐊᐅᓚᑦᑎᔨᐅᔪᒍᑦ ᓄᓇᕗᒻᒥ ᒐᕙᒪᐅᓪᓗᑕ 

ᐊᒻᒪᓗ ᓂᕐᔪᑎᓕᒫᑦ ᐃᓚᒋᔭᐅᖃᑕᐅᓪᓗᑎᒃ ᑐᒃᑐᑦ.  

 

ᐊᒻᒪᓗ ᑕᐃᒃᑯᐊ ᑲᑎᒪᔩᑦ ᓂᐅᕐᕈᑎᖃᖃᑦᑕᖅᐸᑦ, ᐄ,  

ᐱᔪᓐᓇᐅᑎᓕᒃ ᓄᓇᑖᕐᓂᕐᒧᑦ ᐊᖏᕈᑏᑦ 

ᐃᓗᓕᖏᑎᒍᑦ ᐱᔪᓐᓇᐅᑎᑖᖅᑎᑕᐅᓯᒪᔪᑦ 

ᑭᓇᑐᐃᓐᓇᖅ ᓄᓇᑖᖃᑕᐅᓯᒪᔪᖅ 

ᑕᐅᖅᓰᔪᓐᓇᖅᑐᖅ, ᓂᐅᕕᕈᓐᓇᖅᑐᖅ, 

ᓂᐅᕐᕈᑎᖃᕈᓐᓇᖅᑐᓪᓗ ᐆᒪᔪᖅᑕᒥᓂᒃ, 

ᑕᐃᒪᐃᑦᑐᓐᓇᖅᑎᑕᐅᖕᒪᑕ.. 

 

ᐊᒻᒪᓗ ᐄ, ᖃᒪᓂᖅᑐᐊᕐᒥᑦ ᑕᐃᓐᓇ 

ᒥᒃᖠᕚᓪᓕᖅᑑᒐᓗᐊᖅ ᑭᓯᐊᓂ ᒪᑭᒪᑦᑎᐊᖅᑐᑦ 

ᐊᒻᒪᓗ ᓄᖑᓗᐊᕌᓗᓪᓗᒋᐅᖁᓐᖏᓐᓇᑦᑎᒃᑯᑦ ᑕᐃᒪ 

ᐱᔪᓐᓇᖅᑕᖏᑦ ᐃᒪᓐᓇ 

ᐅᓄᖅᑎᒋᔫᓕᖅᑎᑦᑐᓐᓇᖅᑕᕗᑦ ᐊᑦᑎᒃᓯᓗᐊᖅᐸᑦ. 

ᑕᐃᒃᑯᐊ ᓂᐅᕐᕈᑎᖃᖃᑦᑕᖅᑐᓪᓗ ᑐᒃᑐᓂᒃ 

ᐃᖅᑲᓇᐃᔭᖃᑎᒋᑦᑎᐊᕆᐊᖃᖅᑕᕗᑦ ᐃᓘᓐᓇᖏᑦ, 

ᑭᒃᑯᓕᒫᑦ ᖃᓄᖅᑑᕈᑎᒋᓗᑎᒃᑯᓪᓗ. ᓄᓇᕗᒻᒥᑦ 

ᓄᓇᑖᕐᓂᕐᒧᑦ ᐊᖏᕈᑏᑦ ᑖᓐᓇ ᒪᓕᒐᐅᖕᒪᑦ, 

ᒪᓕᒋᐊᖃᖅᑕᕗᑦ ᑕᐃᒃᑯᐊ ᖃᐃᑕᐅᓯᒪᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᖅᑏᑦ, 

ᐅᔾᔨᕈᓱᓚᐅᕆᔅᓯ ᐅᖃᐅᓯᒃᑯᑦ ᐊᐱᖅᓱᕐᓇᖅ 

ᐱᕕᖃᕈᓐᓃᕐᒪᑦ ᐊᒻᒪᓗ 

ᐃᓚᒋᐊᒃᑲᓐᓂᕈᓐᓇᐃᓕᓪᓗᓂ ᐅᓪᓗᒥ. ᒥᔅᑐ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᑎᒪᔨᐅᖃᑎᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ ᓇᒻᒪ 

5-ᒧᑦ ᐅᑎᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᓄᒐᓗᐊᕐᒪᑦ 

ᑕᕝᕗᖓ ᑲᑎᒪᔾᔪᑎᑦᑎᓐᓄᑦ ᓇᐃᓴᐅᑎᓕᖕᒧᑦ 5-ᒧᑦ 

ᐅᑎᑲᐃᓐᓇᕈᒪᓪᓗᓂ. ᐋᒡᒑᖅᑐᖅᐹ? ᑐᓴᓐᖏᓐᓇᒪ. 

ᑲᑎᒪᔾᔪᑎᒃᓴᖅ ᓇᐃᓴᐅᑎᖓ 5. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ 

ᖃᐃᕐᓂᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ, ᐊᖏᖅᑐᐊᓐᓅᒐᔅᓯ.  

 

ᐃᓕᓴᖅᓯᔪᒪᓪᓗᖓ ᓂᑯᕕᔾᔪᑎᖃᖅᐳᖓ, ᐅᑯᐊ 

ᐱᖓᓱᓂᒃ ᐃᓕᓴᖅᓯᓂᐊᕋᒪ. ᓯᕗᓪᓕᖅᐹᒥ ᓇᔭᒐ 

ᐊᓯᓇ ᖃᐃᕐᓂᖅ, ᒪᐅᖓᑦᑕᐅᖅ ᓂᐅᕐᕈᓯᒪᖕᒪᑦ.  

 

>>ᐸᑦᑕᑐᖅᑐᑦ 

 

ᖃᖏᐊᕋ ᐄᐊᓐ ᖃᐃᕐᓂᖅ, ᑕᒪᐅᖓᑦᑕᐅᖅ 

ᓂᐅᕐᕈᓯᒪᒥᖕᒪᑦ.  

 

>>ᐸᑦᑕᑐᖅᑐᑦ 

 

ᖃᖏᐊᒪᓗ ᐊᐃᑉᐸᖓ, ᕖᑐᕆᔅ ᒧᐊᒐᓐ, 

ᑕᒫᓃᑦᑐᓐᓇᕐᒪᑕ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᑎᕈᓐᓇᖅᑎᑕᐅᓵᕋᒪ ᑕᕝᕗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑐᓐᖓᓱᖁᖕᒥᔭᕋ ᑕᕝᕗᖓ ᐃᒡᓗᒧᑦ ᓄᓕᐊᑯᓗᒐ 

ᒨᓇ ᓇᑦᓯᖅ. ᐅᓇ ᑎᑭᐅᑎᓚᐅᖅᑕᖓ 

ᓄᓇᑎᓐᓃᓐᖔᖅᑐᖅ ᐊᑐᖅᑕᕋ ᑖᓐᓇ ᐊᒻᒪᓗ 

ᐅᖃᖅᑏ, ᕿᓯᓕᕆᓂᕐᒧᑦ ᖃᐅᔨᒪᒐᓚᒃᑐᑯᓘᓕᕐᒪᑦ 

ᓄᓕᐊᑯᓗᒐ, ᓂᕿᓕᕆᓂᕐᒧᓪᓗ ᐃᓐᓇᕐᓄᑦ 

ᑕᓚᐴᖅᑕᐅᓚᐅᖅᐸᒃᑐᖅ ᖃᓄᕐᖑᓇ ᖃᓄᖅ 

ᑭᐱᒐᔭᖅᐸᕋ ᐅᕝᕙᓘᓐᓃᑦ ᖃᓄᖅ ᐅᓇ ᓂᕿ 

ᐸᕐᓇᑯᒃᑯ ᒪᒪᖅᓯᒐᔭᖅᐸ?  

 

ᐊᔪᓐᖏᓪᓚᕆᒃᑐᒥ ᐅᖃᖅᑏ ᓄᓕᐊᖃᕋᒪ. 

ᓄᓕᐊᕇᓕᕋᑖᖅᑐᓄᒃ 38-ᓂᒃ ᐊᕐᕌᒍᓂᒃ 

ᓄᓕᐊᕇᓕᕋᓐᓄᒃ. ᐊᑐᓂ 

ᐅᖁᒪᐃᓐᓂᖃᖅᐸᓚᐅᖅᑐᒃᓴᐅᔪᒍᒃ 200 

ᐅᖁᒪᐃᓐᓂᓕᖕᓂᒃ ᐅᖓᑎᐊᕐᔪᑐᐃᓐᓇᖓᓂᒃ.  

 

>>ᐃᒡᓚᖅᑐᑦ 

 

ᒫᓐᓇ ᓂᕆᑎᑦᑎᐊᖃᑦᑕᕐᒪᖓ. ᐊᖏᓂᖅᓴᐅᓕᖅᑐᖓ 

200 ᐅᖁᒪᐃᓐᓃᑦ ᐅᖓᑖᓂ. ᑐᓐᖓᓱᖁᓪᓗᒍ 

ᓄᓕᐊᑯᓗᒐ ᑕᕝᕗᖓ ᐃᒡᓗᒧ. ᖁᔭᓐᓇᒦᒃ, ᐅᖃᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ, ᒪᓕᒐᓕᐅᕐᕕᖕᒧᑦ 

ᑐᓐᖓᓱᖃᑦᑕᕆᑦᑎ. ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ, ᑲᑎᒪᔾᔪᑎᒃᓴᑦᑎᓐᓄᑦ 

ᑲᔪᓯᓚᐅᖅᑕ. 7. ᑎᑎᖅᑲᑎᒍᑦ ᐊᐱᖅᑯᑎᑦ. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᑭᐅᔾᔪᑎᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 

ᑭᐅᔾᔪᑎᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᐅᓯᖏᓐᓄᑦ. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 

ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᓪᓗ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᐱᖁᔨᕗᖔᕈᑎᑦ. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 07 - ᓯᐴᖅᑐᕐᓗᒐᓕᕆᓂᕐᒧᑦ ᒪᓕᒐᖅ 

- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ 

ᐃᖃᓗᑦᑑᑦᓯᐊᕐᒧᑦ, ᑖᓐᓇ ᐱᖁᔭᒃᓴᖅ 7 

ᓱᕐᕋᓐᓇᖅᑐᖅ ᐱᖁᔭᖅ ᐅᖃᓕᒫᖅᑕᐅᖁᓪᓗᒍ 

ᐊᐃᑉᐸᕆᓕᖅᑕᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᑖᔅᓱᒧᖓ ᐱᖁᔨᕗᖔᕈᒻᒧᑦ ᐅᖃᐅᓯᒃᓴᑦ? 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᑖᓐᓇ ᐱᖁᔭᔅᓴᖅ 

ᑕᕝᕗᖓ ᓄᓇᕘᒧᑦ ᐱᖁᔭᕐᒥᒃ ᓴᖅᑮᓂᐊᕐᒪᑦ ᑖᓐᓇ 

ᓱᕐᕋᕐᓇᖅᑐᖅ ᐱᖁᔭᕐᒥ ᐊᒻᒪᓗ ᑖᒃᑯᐊ ᐊᓯᖏᑦ 

ᐱᖁᔭᐃᑦ ᐊᓯᔾᔨᖅᑕᐅᓂᐊᖅᓱᑎᒃ. ᑖᓐᓇ 

ᐱᖃᓯᐅᑎᓪᓗᓂ ᐱᖁᔭᒃᓴᖅ 3, ᑖᓐᓇ 

ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑕᖓᓄᑦ 

ᓴᖅᑭᑕᐅᓚᐅᖅᑐᑦ ᒫᑦᓯᒥ.  

ᑖᒃᑯᐊ ᐊᓯᔾᔨᖅᑕᐅᖁᔭᕗᑦ ᑕᕝᕗᖓ ᓄᓇᕘᒧ 

ᐊᑐᕐᓂᖃᕐᓂᐊᕐᒪᑕ ᑖᔅᓱᒥᖓ ᓱᕐᕋᓐᓇᖅᑐᒥᒃ 

ᓄᓇᕘᒥ. ᑕᓐᓇ ᒐᕙᒪᑐᖃᒃᑯᓐᓄᑦ ᐸᕐᓇᑕᐅᓯᒪᔪᖅ 

ᑕᒪᓐᓇ ᑕᕝᕙᓂ ᓂᕆᐅᓇᖅᑐᖅ ᐊᐅᔭᐅᔪᖅ. 

(ᑐᓵᔨᑎᒍᑦ) ᐅᖃᖅᑏ, ᒐᕙᒪᒃᑯᑦ ᑐᕌᒐᖃᖅᐳᑦ 

ᑖᒃᑯᐊ ᓱᕐᕋᖕᓇᖅᑐᓅᖓᔪᑦ ᐅᓄᕐᒪᑕ ᐊᒻᒪᓗ 

ᐊᑦᑕᕐᓇᔾᔭᐃᖅᓯᒪᔪᒪᔭᕗᑦ ᓄᓇᕗᒻᒥᐅᑕᐃᑦ 

ᐱᓗᐊᕐᓗᒋᑦ ᑕᐃᒃᑯᐊ ᐅᑭᐅᑭᑦᑐᑦ. ᐊᑦᑕᓇᓐᖏᑦᑐᒥ 

ᑕᒪᒃᑯᐊ ᐃᓐᓇᕐᓄᑦ ᓂᐅᕐᕈᑎᒋᔭᐅᖃᑦᑕᖁᔭᕗᑦ 

ᐊᒻᒪᓗ ᑕᐃᒃᑯᐊ ᐱᖁᔭᓂᒃ ᓯᖁᒥᑦᑎᓪᓗᑎᒃ 

ᓂᐅᕐᕈᑎᖃᖃᑦᑕᖅᑐᑦ ᐱᓕᕆᐊᕆᔪᒪᒐᑦᑎᒃᑯᑦ, 

ᐅᓗᕆᐊᓇᖅᑐᓪᓗ ᑕᒪᒃᑯᐊ. ᐱᖁᔭᒃᓴᖅ 7 ᓄᓇᕗᒻᒥ 

ᐱᖁᔭᒃᓴᓕᐅᖅᑕᐅᕗᖅ ᐊᒻᒪᓗ ᑖᒃᑯᓂᖓ 

ᐅᖃᐅᓯᕆᓵᖅᑕᑎᓐᓂᒃ ᑐᓐᖓᕕᖃᖅᖢᑎᒃ. ᓄᓇᕗᒻᒥ 

ᓴᓇᐅᒐᖅ ᑕᐃᒪᐃᓕᕗᖓ ᑖᓐᓇ ᐱᖁᔭᒃᓴᖅ 

ᑎᑎᕋᖅᑲᐅᒐᑦᑎᒃᑯᑦ ᐃᓗᓪᓕᖅᓯᒪᓗᐊᓐᖏᖦᖢᑎᒃ 

ᐊᒻᒪᓗ ᐋᖅᑭᒃᓱᓚᐅᖅᖢᑎᒍᑦ ᓄᓇᕗᒻᒥᐅᓂᑦ 

ᑐᓴᖅᑕᕗᑦ ᒪᓕᒃᖢᒋᑦ.  

 

ᐅᖃᖅᑏ, ᐱᖁᔭᒃᓴᖅ 7 ᐃᓗᓕᖃᐅᕐᒪᑦ ᐊᒻᒪᓗ 

ᓂᕆᐅᒃᐳᖓ ᒪᓕᒐᓕᐅᖅᑏᑦ ᐱᖃᑎᒋᓗᒋᑦ 

ᕿᒥᕐᕈᓇᒍᓐᓇᕐᓂᐊᕋᑦᑎᒃᑯᑦ. 

 

ᐅᕝᕙᐅᕗᑦ ᐃᓚᖏᑦ ᐆᒃᑑᑎᒋᔪᓐᓇᖅᑕᕗᑦ 

ᐃᓗᓕᖏᓐᓃᖃᑕᐅᔪᖅ: 

 

 ᓱᕐᕋᖕᓇᖅᑐᓂᒃ ᓂᐅᕐᕈᑎᖃᕈᓐᓇᖅᑐᐃᑦ 

ᓂᐅᕕᕐᕖᑦ ᓚᐃᓴᑖᕈᓯᖏᑦ; 

 ᑕᒪᓐᓇ ᐊᐅᓚᑕᐅᑦᑎᐊᕐᓗᓂ ᐊᒻᒪ 

ᐃᖅᑲᓇᐃᔮᓂᒃ ᓄᐃᑦᑎᔾᔪᑎᒋᔭᐅᓗᓂ; 

 ᓄᓇᓖᑦ ᑐᑭᓯᓇᖅᓱᕝᕕᐅᓚᐅᕐᓗᑎᑦ 

ᓂᐅᕕᕐᕕᖕᒥᒃ ᒪᑐᐃᖅᓯᓚᐅᓐᖏᓐᓂᖏᓐᓂᒃ; 

 ᒪᑯᐊ ᐅᐸᒃᑕᐅᒐᔪᒃᑐᑦ ᐃᒡᓗᖁᑎᒋᔭᐅᔪᑦ 

ᑲᑎᓐᖓᔪᑦ ᓯᒡᒐᓕᐊᖅᑐᕐᕕᐅᔭᕆᐊᖃᓐᖏᓪᓗᑎᒃ 

ᐅᕝᕙᓘᓐᓃᑦ ᐊᓯᖏᓐᓂᒃ ᐸᒡᕕᒋᔭᐅᑐᐊᖅᐸᑕ 

ᐊᓯᖏᓐᓄᑦ; 

 ᐊᖏᕐᕋᒥ ᐱᕈᖅᓯᐊᕆᔭᐅᔭᕆᐊᖃᓐᖏᓚᑦ; 

 ᑕᒪᒃᑯᐊ ᓱᕐᕋᖕᓇᖅᑐᑦ ᐱᔭᐅᔭᕆᐊᖃᓐᖏᓚᑦ 

ᐃᓕᓐᓂᐊᕐᕖᑦ ᖃᓂᒋᔭᖏᓐᓂᒃ ᐋᓐᓂᐊᕕᖕᓂ 

ᓱᕈᓰᓪᓗ ᐱᓐᖑᐊᕐᕕᖏᓐᓂᒃ ᐅᕝᕙᓘᓐᓃᑦ 

ᐅᑭᐅᑭᑦᑐᑦ ᐅᐸᒐᔪᒃᑕᖏᑕ ᖃᓂᒋᔮᓂ; ᐊᒻᒪᓗ 

 ᓄᓇᕗᒻᒥᐅᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓪᓗ 

ᑲᑎᒪᔨᖏᑦ ᓂᐅᕐᕈᑎᖃᕈᓐᓇᕐᓗᑎᒃ 

ᓱᐴᖅᑐᕐᓗᖕᓂᖅ ᐊᒻᒪᓗ ᖃᕆᓴᐅᔭᒃᑯᑦ 

ᓂᐅᕕᕐᕕᐅᔪᓐᓇᖅᑐᒥᒃ ᐱᑕᖃᓕᕐᓗᓂ. 

ᑮᓇᐅᔭᓪᓗ ᐊᑐᖅᑕᐅᓂᐊᕐᓗᑎᑦ 

ᐃᓕᓐᓂᐊᖅᑎᑦᑎᓂᕐᒧᑦ ᑐᓴᐅᒪᑎᑦᑎᓂᕐᒧᓪᓗ 

ᓱᕐᕋᖕᓇᖅᑐᑦ ᐱᔾᔪᑎᒋᓪᓗᒋᑦ.  

 

ᐅᖃᖅᑏ, ᐱᖁᔭᒃᓴᖅ 7 

ᐃᓗᐊᓃᓐᖏᒃᑲᓗᐊᖅᑎᓪᓗᒍ ᐃᓚᒋᔭᐅᖃᑕᐅᔪᖅ 

ᑲᓇᑕᒥ ᐃᓚᒋᔭᐅᖃᑕᐅᓂᐊᕐᒪᑕ ᐊᒻᒪᓗ ᑕᒪᒃᑯᐊ 

ᓱᕐᕋᖕᓇᖅᑐᓄᑦ ᑖᒃᓰᔭᐅᑏᑦ ᐋᖅᑭᒃᓱᖅᑕᐅᓂᖓ. 

ᒫᓐᓇ ᓇᓗᔪᒍᑦ ᖃᔅᓯᓐᓂᒃ 

ᑮᓇᐅᔭᓕᐅᕈᑕᐅᓂᐊᕐᒪᖔᑦ ᑖᒃᓰᔭᐃᓂᐊᕐᒪᖔᓪᓗ 

ᒪᓕᖕᓂᐊᕐᒪᓪᓕ ᑕᒪᓐᓇ ᓄᓇᕗᒻᒥᐅᑦ 

ᓂᐅᕕᕈᓐᓇᕐᓂᖏᑦ ᐊᒻᒪᓗ 

ᓂᕈᐊᖅᖠᕈᓐᓇᕐᓂᐊᖅᑐᒍᑦ ᑖᒃᑯᐊ 

ᑖᒃᓰᔭᐅᑎᖏᑦᑎᒍᑦ ᑮᓇᐅᔭᓕᐊᑦ ᖃᓄᖅ 

ᐊᑐᖅᑕᐅᓂᐊᕐᒪᖔᑦ ᓯᕗᓂᒃᓴᑦᑎᓐᓂ 

ᐊᑐᕈᒫᕐᓂᐊᖅᑐᓂᒃ.  

 

ᐱᖁᔭᒃᓴᖅ 7 ᐃᑲᔪᖅᓱᖅᐸᕗᑦ ᒐᕙᒪᒃᑯᑦ 

ᓂᓪᓕᕈᓐᓇᕐᕕᖃᕆᐊᖃᕐᒪᑕ ᖃᓄᖅ ᓱᕐᕋᖕᓇᖅᑐᑦ 

ᐊᐅᓚᑕᐅᓂᐊᕐᒪᖔᑦ ᓄᓇᕗᒻᒥ. ᐱᖁᔭᒃᓴᖅ 7 

ᓴᖅᑭᑉᐳᖅ ᑲᓇᑕᐅᑉ ᐱᖁᔭᕐᔪᐊᖓᑦ ᐱᔾᔪᑎᒋᓪᓗᒍ 

ᐊᒻᒪᓗ ᓇᖕᒥᓂᖅ ᐱᖁᔭᕐᔪᐊᖅᑖᕈᒪᔪᒍᑦ 

ᐋᖅᑭᑦᑎᐊᖅᓯᒪᖁᓪᓗᒍ. ᐊᔾᔨᒌᓐᖏᑦᑐᓂᒃ ᑕᒪᓐᓇ 

ᐃᓱᒪᒋᖃᕐᕕᒋᔭᕗᑦ ᐊᒻᒪᓗ ᖁᕕᐊᓱᒃᑐᖓ ᓇᖕᒥᓂᖅ 

ᐱᖁᔭᕐᔪᐊᒃᓴᑦᑎᓐᓂᒃ ᓴᖅᑭᑦᑎᔪᓐᓇᕐᓂᐊᕋᑦᑕ 

ᓄᓇᕗᒻᒥᖔᖅᑐᓂᒃ ᐊᒻᒪᓗ ᓯᕗᓂᒃᓴᑦᑎᓐᓂ 

ᒪᓕᒐᓕᐅᒃᑲᓐᓂᕈᓐᓇᕐᓂᐊᕐᓗᑕ. ᑕᐃᒪᐃᓐᓂᐊᕈᑦᑕᓗ 

ᑐᒃᓯᓇᓱᓚᐅᕐᓗᑕ ᑭᓯᐊᓂᐅᓂᐊᕐᒥᔪᖅ.  

 

ᐅᖃᖅᑏ, ᒪᑐᔾᔪᑎᒋᓕᕐᓗᒍ ᖁᔭᓐᓇᒦᕈᒪᕙᒃᑲ 

ᐃᓘᓐᓇᖏᑦ ᑕᐃᒃᑯᐊ ᐃᓱᒪᒋᔭᒥᓂᒃ 

ᐅᖃᐅᓯᖃᓚᐅᖅᑐᑦ ᓄᓇᓕᖕᓄᐊᖅᑕᖅᑎᓪᓗᑕ. 

ᓴᖅᑭᑎᑉᐸᑕ ᓴᓐᖏᔪᓂᒃ ᐃᓱᒫᓗᑎᖃᕐᓗᑎᑦ 

ᐅᕝᕙᓘᓐᓃᑦ ᖃᓄᖅᑑᕈᑎᒃᓴᓕᐅᕐᓗᑎᒃ ᐅᕝᕙᓘᓐᓃᑦ 

ᐃᑲᔪᖅᑐᓚᐅᖅᑎᓪᓗᒋᑦ ᓇᓗᓇᕈᓐᓃᖅᑐᖅ 

ᓄᓇᕗᒻᒥᐅᑦ ᓄᓇᖁᑎᒻᒥᓂᒃ ᐃᒃᐱᒍᓱᑦᑎᐊᖅᑐᖅ. 

ᓄᓇᕗᒻᒥᐅᓄᑦ ᓈᓚᐃᓐᓇᕐᓂᐊᖅᑐᒍᑦ 

ᓯᕗᒧᐊᒃᐸᓪᓕᐊᓂᖅᐳᑦ ᒪᓕᒡᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᑦ. 

ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛᒃ ᑕᐃᒪᐃᓛᒃ ᑖᓐᓇ 

ᐅᖃᐅᓯᕆᔪᒪᒃᑲᓐᓂᐊᕐᔪᑐᐃᓐᓇᖅᑕᕋ. ᑖᓐᓇ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᐅᖃᐅᓯᕆᓵᖅᑕᖓ. 

ᐅᖃᒃᑲᓐᓂᕈᒪᑐᐃᓐᓇᖅᖢᒍ ᑕᒪᓐᓇ ᓄᓇᕗᓪᓚᑦᑖᒥ 

ᑕᕝᕙᓂ ᓴᓇᔭᐅᓂᐊᕐᓂᖓᓂᒃ. 

 

ᑕᒪᓐᓇ ᒪᓕᒐᒃᓴᖅ ᑕᕝᕘᓈᓪᓚᕆᓪᓗᓂ 

ᐃᒡᓗᕐᔪᐊᒃᑯᑦ ᓄᓇᕗᒻᒥᐅᓂᒃ ᓴᓇᔭᐅᓗᓂ 

ᓄᓇᕗᒻᒥᐅᓄᑦ ᑐᕌᖓᓗᓂ ᑖᓐᓇ. ᑕᐃᒫᒃ 

ᐅᒃᐱᕆᑦᑎᐊᕋᒃᑯ ᑕᐃᒪᓐᓇ ᐅᖃᐅᓯᕆᖅᑲᐅᖕᒪᒍ 

ᐊᒻᒪᓗ ᑕᕝᕘᓈᕐᓂᐊᑎᓪᓗᒍ ᓄᓇᕗᒻᒥᐅᑕᐅᒐᑦᑕ 

ᓄᓇᕗᒻᒥᐅᑕᐅᖃᑎᑦᑎᓐᓂᒃ ᐅᐱᒍᓱᒃᑲᑦᑕ. ᑕᐃᒪ 

ᐅᖃᐅᓯᕆᒃᑲᓐᓂᖅᑲᐅᔭᖓ 

ᐅᖃᒃᑲᓐᓂᕈᒪᑐᐃᓐᓇᖅᑕᕋ ᑕᐃᒪ 

ᑐᓴᕆᐊᖅᑐᓚᐅᖅᓯᒪᖕᒪᑕ ᓄᓇᓕᖕᓄᑦ ᐊᒥᓱᓄᑦ 

ᑕᒪᒃᑭᖏᑦᑑᒐᓗᐊᖅ ᑭᓯᐊᓂ ᓲᖃᐃᒻᒪᑦ ᑕᒪᓐᓇ 

ᑐᓴᖅᑕᐅᔭᕆᐊᖃᕐᒪᑦ. 

 

ᖃᓄᖅ ᐃᓱᒪᒋᔭᐅᖕᒪᖔᑕ ᑕᐃᒪ ᑖᒃᑯᓇᖓᑦ 

ᓄᓇᓕᖕᓃᓐᖔᖅᑐᓂᒃ ᓈᓚᓚᐅᕐᒥᖕᒪᑕ 

ᐃᓱᒫᓗᑎᒋᔭᐅᔪᓂᒃ ᓈᓚᓚᐅᕐᒥᖕᒪᑕ. ᑕᒪᒃᑯᐊ 

ᒪᓕᒃᑕᐅᓪᓗᑎᒃ ᑕᐃᒪ ᑕᕝᕘᓇ ᒪᓕᒐᒃᓴᒃᑯᑦ 

ᐃᓯᖅᑕᐅᕙᓪᓕᐊᔪᒪᓪᓗᓂ ᑕᐃᒪ ᑕᕝᕘᓇ 

ᓴᖅᑭᓯᒪᑦᑎᐊᕐᓂᐊᕐᒪᑦ ᐊᒻᒪᓗ ᑕᐃᒪᐃᓛᒃ ᑖᓐᓇ 

ᓴᖅᑭᑕᐅᓂᐊᖅᐸᑦ ᓴᖅᑭᑕᐅᓂᐊᕐᓗᓂᓗ 

ᓄᓇᕗᒻᒥᐅᑕᓪᓚᕆᖕᓄᑦ ᑐᕌᖓᓪᓚᕆᖕᓂᐊᕐᒪᑦ. 

ᐃᓛᒃ ᑲᓇᑕᓕᒫᒥ ᑕᒪᓐᓇ ᐋᖅᑭᒃᓱᖅᑕᐅᖕᒪᑦ. 

ᖃᐅᔨᒪᒐᒪ ᑭᖑᓪᓕᖅᐹᐸᓘᖅᑰᓕᕋᑦᑕ ᑕᒫᓂ 

ᓄᓇᕗᒻᒥ ᑖᒃᓱᒥᖓ ᒪᓕᒐᒃᓴᒥᒃ 

ᓴᖅᑭᑎᑦᑎᓂᐊᖅᑎᓪᓗᑕ.  
 

ᑕᐃᒪᓐᓇᐃᓕᖓᖕᒪᑦ ᐊᒻᒪᓗ 

ᖁᔭᓐᓇᒦᒃᑲᓐᓂᕈᒪᑐᐃᓐᓇᖅᑕᒃᑲ ᑕᐃᒃᑯᐊ 

ᐅᖃᓪᓚᒋᐊᖅᑐᖃᑦᑕᕈᒪᓚᐅᖅᑐᐃᑦ ᐊᒻᒪᓗ 

ᐃᓱᒫᓘᑎᒋᔭᒥᓂᒃ ᐅᕝᕙᓘᓐᓃᑦ ᒪᓕᒐᒃᓴᐅᓂᐊᖅᐸᑦ 

ᑕᑯᔪᒪᔭᒥᓂᒃ ᑖᒃᑯᐊ ᐅᖃᓪᓚᐅᑎᖃᓚᐅᖅᑐᐃᑦ 

ᑖᑦᓱᒥᖓ ᖁᔭᓐᓇᒦᒃᑲᓐᓂᕈᒪᑐᐃᓐᓇᕐᒥᔭᒃᑲ ᑕᒪᓐᓇ 

ᒪᓕᒐᒃᓴᖅ ᓴᖅᑭᑕᐅᓂᐊᖅᑎᓪᓗᒍ ᑕᐃᒃᑯᐊ 

ᓄᓇᕗᒻᒥᐅᑕᐃᑦ ᐃᑲᔪᕐᔪᐊᖅᓯᒪᖕᒪᑕ ᑕᒪᑐᒥᖓ. 

ᐃᓱᒫᓘᑎᒋᔭᐅᕙᖕᒪᑦ ᓲᖃᐃᒻᒪ, ᑭᓯᐊᓂ ᑖᒃᑯᐊ 

ᐃᓱᒫᓘᑎᖏᑦ ᑐᓴᖅᑕᐅᔭᕆᐊᖃᓪᓚᕆᓚᐅᕐᒪᑕ 

ᑕᐃᒪᓐᓇᐃᓕᐅᑦᓯᐊᓚᐅᕐᒥᔪᒍᑦ ᑖᓐᓇ ᐱᔾᔪᑎᒋᓪᓗᒍ 

ᐃᑲᔪᖅᑐᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑖᒃᓱᒧᖓ ᐱᖁᔭᒃᓴᒧᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᑖᒃᓱᒧᖓ 

ᐱᖁᔭᒃᓴᒧᑦ, ᕼᐃᕗᓪᓕᖅᐹᒥᑦ 

ᐅᖃᓗᒋᐊᓚᐅᖅᑳᖅᑎᓐᓇᖓ ᓇᓗᓇᐃᑦᑎᐊᕐᓂᐊᕋᒪ. 

ᓂᕈᐊᖅᑎᒋᔭᒃᑲ ᐊᐱᕆᓚᐅᖅᓯᒪᒐᒃᑭᑦ ᑕᒪᔅᓱᒪ 

ᒥᒃᓵᓄᑦ ᐱᖁᔭᒃᓴᖅ ᖃᓄᖅ ᐃᕼᐅᒫᓘᑎᖃᕐᒪᖔᑕ, 

ᐃᕼᐅᒫᓘᑎᖃᕐᓂᕈᓂ ᖃᕆᑕᐅᔭᒃᑯᑦ 

ᑎᑎᕋᖅᑑᓪᓗᐊᑦᑎᐊᖅᓱᑎᒃ ᐅᕝᕙᓘᓐᓃᑦ  

ᐅᖃᓘᑎᒃᑯᑦ ᐅᖃᓗᒍᓐᓇᑦᑎᐊᖅᕼᐅᑎᒃ. 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

438 

ᑖᒻᓇ ᐱᔾᔪᑎᒋᓪᓗᒍ ᑕᐃᒪ ᖃᒪᓂᑦᑐᐊᕐᒥᓗ 

ᓄᓇᕗᒻᒥᐅᑕᐃᓪᓗ ᐅᐃᒪᓇᓐᖏᓐᓂᓗᓪᓗᒍ 

ᐅᖃᐅᕼᐃᕆᓇᕼᐅᖕᓂᐊᖅᐸᕋ. ᑖᓐᓇ ᒐᕙᒪᑐᖃᒃᑯᓐᓂᑦ 

ᐱᒋᐊᖅᑎᑕᐅᖕᒪᑦ ᐱᖁᔭᒃᓴᖅ ᐱᕙᓪᓕᐊᔪᑎᒍᑦ 

ᐅᖃᐅᕼᐃᐅᑦᑕᖅᑎᓪᓗᒍ ᓈᕼᐊᐅᑎᓂᒃ 

ᐅᐃᒪᓇᕐᓂᐊᖅᑑᒐᓗᐃᑦ ᑭᕼᐃᐊᓂ ᑐᑭᕼᐃᓐᓇᑦᓯᐊᕐᓗᒍ 

ᐅᖃᐅᕼᐃᕆᓇᕼᐅᓐᓂᐊᖅᐸᕋ.  

ᒐᕙᒪᑐᖃᒃᑯᓐᓂᑦ ᐱᖁᔭᒃᕼᐊᖅ ᕼᐊᖅᑭᑕᐅᕼᐃᒪᔪᖅ 

ᐱᖁᔭᒃᓴᖅ C-45 ᐊᒻᒪᓗ ᓈᕼᐊᐅᑎᓕᒃ ᐱᖁᔭᒃᓴᖅ C-

46 ᐱᖁᔭᒃᕼᐊᖅ ᒐᕙᒪᑐᖃᒃᑯᓐᓂᑦ. ᑕᒫᓂᓕ ᓄᓇᕗᒻᒥ 

ᐅᖃᐅᕼᐃᐅᑦᑕᖅᐸᓪᓕᐊᓕᖅᑎᓪᓗᒍ ᑖᓐᓇ 

ᐱᖁᔭᒃᕼᐊᖅ ᓈᕼᐊᐅᑎᓕᒃ 7 ᐊᒻᒪᓗ ᑖᓐᓇ ᐱᖃᑖ, 

ᐊᕼᐃᔾᔨᕆᐊᕈᑖ ᐱᖁᔭᒃᕼᐊᖅ 3. ᑕᐃᒪ, ᐅᖃᖅᑎᑦᓯᔩ, 

ᓇᓗᓇᓐᖏᑦᓯᐊᖅᑐᖅ ᖃᐅᔨᒪᔪᒍᑦ, ᖃᐅᔨᒪᑦᑎᐊᖅᑐᒍᑦ 

ᑐᑭᕼᐃᐊᑦᑎᐊᖅᑐᒍᑦ ᐅᑉᓗᒥᐅᓕᖅᑐᖅ 

ᓄᓇᕗᒻᒥᐅᑕᐅᔪᒍᑦ ᑕᒪᒃᑯᐊ ᒐᕙᒪᑐᖃᒃᑯᓐᓂᑦ 

ᐱᖁᔭᓕᐊᖑᔪᑦ ᖄᖏᖅᑕᐅᑐᐊᖅᐸᑕ 

ᐊᑐᓕᖅᑕᐅᓂᐊᕐᒥᖕᒪᑕ.  
 

ᓇᓗᓇᓐᖏᑦᑐᖅ ᓄᓇᕗᒻᒥ ᐊᒻᒪᓗ ᐱᖁᔭᒃᕼᐊᒥᑦ 

ᐋᖅᑮᕼᐃᒪᓐᖏᒃᑯᑦᑕ ᓄᓇᕗᒻᒥ ᑖᒃᑯᐊ 

ᒐᕙᒪᑐᖃᒃᑯᓐᓂᑦ ᐱᖁᔭᒃᓴᑦ ᖄᖏᖅᑕᐅᔪᑦ 

ᐊᑐᓕᕐᓂᐊᕋᑉᑎᒍ. ᓇᓗᓇᓐᖏᑦᑎᐊᒻᒫᖅᑐᖅ 

ᐱᕙᓪᓕᐊᔪᑎᒍᑦ ᑐᕼᐊᖅᑕᖅᕼᐃᒪᑉᓗᑕ ᐊᒻᒪᓗ 

ᒐᕙᒪᑐᖃᒃᑯᓐᓂᑦ ᑕᒪᑐᒥᖓ ᒥᒃᕼᐋᓄᑦ 

ᐅᖃᓗᒃᑎᓪᓗᒋᑦ, ᑮᓇᐅᔭᓄᑦ ᐱᕚᓪᓕᕈᑕᐅᓂᐊᕈᓂ 

ᐊᒃᕼᐅᕉᑎᒋᔭᐅᓪᓚᕆᖕᒪᑦ.  
 

ᑕᒪᓐᓇ ᐅᖃᐅᕼᐃᑦᑎᓐᓂᓕ ᑭᕙᓪᓕᕐᒥ ᐳᓗᐊᑦᓯᔭᕐᓂᖅ 

ᑖᓐᓇ ᓇᓗᓇᐃᑦᑎᐊᕆᐊᕐᓗᒍ, ᒐᕙᒪᒋᔭᖅᐳᓪᓗ 

ᐱᓂᐊᒐᒃᓴᑕᕈᐊᖅᕼᐃᒪᖕᒪᑕ ᐊᒻᒪᓗ 

ᕼᐊᖅᑮᕈᐊᖅᕼᐃᒪᑉᓗᑎᒃ ᖃᕋᓴᐅᔭᒃᑯᑦ 

ᑎᑭᕼᐊᐃᑦᑕᕐᓂᖅ ᑕᒪᓐᓇ 

ᐱᓕᕆᐊᖑᕙᓪᓕᐊᓇᔭᖅᕼᐅᓂ, 

ᕼᐊᖅᑭᑕᐅᕙᓪᓕᐊᓇᔭᖅᕼᐅᓂ, ᖃᓄᕐᓗ 

ᐋᖅᑭᐅᒪᓇᔭᕐᒪᖔᑦ ᐊᑐᐊᒐᒃᓴᖏᓪᓗ 

ᑎᑭᕼᐊᐃᑦᑕᕈᐊᓕᕋᔭᕐᓂᖅᐸᑕ ᑕᐃᒃᑯᐊ 

ᐳᔪᐊᑦᑎᔭᕐᓚᓐᓂᒃ.  
 

ᑭᕼᐃᐊᓂᑉᑕᐅᖅ ᐅᖃᒃᑲᓐᓂᕈᐊᖅᑐᖓ ᑕᒪᑦᓱᒪᑉ 

ᒥᒃᕼᐋᓄᑦ ᑎᓴᒪᒋᔮᓂᑦ 

ᒪᓕᒐᓕᐅᖅᑎᐅᖃᑕᐅᓚᐅᖅᑐᖓ ᑕᐃᒪ ᐊᖅᓵᖅᓯᓂᐅᑉ 

ᒥᒃᓵᓄᑦ ᐱᖁᔭᒃᓴᒥᑦ ᕼᐊᖅᑮᓚᐅᖅᕼᐃᒪᔪᒍᑦ ᐅᑉᓗᒥᒧᑦ 

ᕼᐅᓕ ᑎᑭᑦᑐᒍ ᑖᓐᓇ ᐱᖁᔭᒃᓴᖅ ᐊᖅᓵᖅᓯᓂᐅᑉ 

ᒥᒃᓵᓄᑦ ᕼᐊᖅᑭᓚᐅᓐᖏᓚᖅ ᑎᑎᕋᕐᕕᒃ, 

ᐃᖅᑲᓇᐃᔭᖅᑎᓪᓘᓐᓃᑦ ᑎᓴᒪᒋᔮᓂ ᒪᓕᒐᓕᐅᕐᕕᖕᒥᑦ 

ᖄᖏᖅᑕᐅᓚᐅᕋᓗᐊᖅᑎᓪᓗᒍ.  
 

ᑕᐃᒪ ᑕᓪᓕᒪᒋᓕᖅᑖᓂ ᒪᓕᒐᓕᐅᖅᑎᐅᑉᓗᑕ  

ᐱᓕᕆᐊᒃᕼᐊᖃᕐᓂᐊᕋᑉᑕ ᑖᓐᓇ ᐱᖁᔭᒃᓴᖅ 

ᖄᖏᕋᔭᖅᐸᑦ ᓄᓇᕘᓗᒃᑖᒧᑦ ᐊᑦᑐᐊᓂᐊᖅᑎᓪᓗᒍ 

ᑖᒃᑯᐊᑦᑕᐅᖅ ᐊᕼᐃᖏᑦ ᐱᖁᔭᐃᑦ 

ᐋᖅᑭᑦᑐᕆᐊᖃᕐᓂᐊᕐᒥᒐᑉᑎᒍ ᐊᑦᑐᐊᖃᑕᐅᖕᒪᑕ. 

ᐳᓗᐊᑦᑎᔭᕐᓄᑦ ᐱᖁᔭᖅ, ᐃᒡᓗᓕᕆᔨᒃᑯᓐᓄᑦ, 

ᐃᒡᓗᓕᕆᔨᕐᔪᐊᒃᑯᓐᓄᑦ ᑕᐃᒃᑯᐊ 

ᐊᑐᖅᑐᐊᖅᑕᐅᕙᑦᑐᑦ ᐱᖁᔭᖅ ᐊᒻᒪᓗᑦᑕᐅᖅ 

ᐊᖏᔫᑎᓄᑦ ᐃᒡᓗᕐᔪᐊᓄᑦ ᐱᖁᔭᖅ.  

 

ᓇᓗᓇᓐᖏᑦᓯᐊᒥᐊᕕᕐᓗᐊᖅᑐᖅ ᓄᓇᕗᒻᒥ 

ᐃᔨᕋᖅᑐᖅᕼᐅᑎᑦ ᑕᒪᓐᓇ ᐳᓗᐊᖅᓯᔭᕐᓚᒃ 

ᑎᑭᑉᐸᖕᒪᑦ ᓄᓇᕗᒻᒧᑦ. ᓄᓇᕗᒻᒥᐅᑕᐃᑦ ᐊᒥᕼᐅᑦ 

ᑕᒪᑦᓱᒥᖓ ᒥᒃᓵᓄᑦ ᓄᓇᓕᒋᔭᐅᔪᓄᑦ ᐊᓪᓚᒌᓄᑦ 

ᐱᓐᖏᑎᑦᓯᓂᓗᐸᒃᓯᒪᔫᒐᓗᐃᑦ ᐳᓗᐊᖅᓯᔭᕐᓚᒥᒃ 

ᒫᓐᓇᐅᔪᖅ ᐱᖁᔭᓂᑦ ᕼᐃᖁᒥᑦᓯᕼᐃᒪᖕᒪᑦ 

ᑭᕼᐃᐊᓂ ᐱᓐᖏᑎᑦᓯᑦᑕᐃᓕᓂᖅ 

ᑎᑭᓐᖏᑎᑦᓯᑦᑕᐃᓕᓂᖅ ᐊᑐᓐᖏᑎᑦᓯᕚᓪᓕᕐᓂᖅ 

ᐅᕝᕙᓘ ᐊᑐᓐᖏᑎᑦᓯᓂᖅ ᕼᐃᖁᒥᑕᐅᑦᑕᐅᔭᒥᐊᕐᒪᑦ.  

 

ᑭᓯᐊᓂᑦᑕᐅᖅ ᐱᖃᑖᒍᑦ ᐱᓐᖏᑎᑦᑎᓂᓗᑲᓗᐊᕈᑉᑕ 

ᑕᒪᓐᓇ ᐊᔪᕐᓇᕐᓗᐊᕕᒃᑐᖅ ᐃᒡᓗᐊᖔᖅᑕᑦ 

ᐱᕙᖕᒪᑕ. ᐊᒥᓱᑦ ᐃᓄᐃᑦ ᓂᑉᓕᑕᖅᓯᒪᔪᑦ 

ᐃᕼᐅᒫᓗᑎᖃᖅᓱᑎᑦ ᓄᓇᓕᕆᔭᕐᒥᓐᓂᒃ ᑕᒪᑦᓱᒥᖓ 

ᐳᓗᐊᖅᑎᔭᕐᓚᒻᒥᒃ ᖃᓄᖅ 

ᐊᐅᓚᑕᐅᑦᑎᐊᑲᓐᓂᕋᔭᕋᓗᐊᕐᒪᖔᖅ 

ᓄᓇᓕᒋᔭᕐᒥᖕᓂᒃ.  

 

ᑕᐃᒪᓖᓛᒃ ᒐᕙᒪᑐᖃᒃᑯᑦ ᑎᓕᐅᖅᑐᐃᓪᓚᕆᒻᒪᑕ 

ᑕᒪᑦᓱᒥᖓ ᒥᒃᓵᓄᑦ. ᐃᖏᕐᕋᔪᓕᕆᔨᒃᑯᓐᓂᒃ 

ᐆᒃᑑᑎᒋᓗᒍ ᖃᑉᓗᓈᑦ ᓄᓈᓐᓂ, ᐱᖁᑎᕗᑦ 

ᐃᑳᖅᑕᐅᓂᐊᓕᕌᖓᑕ ᖃᐅᔨᕼᐊᕈᑎᓪᓚᕆᓐᓂᒃ 

ᐱᑕᖃᖃᑦᑕᕐᒪᑕ ᖃᑉᓗᓈᑦ ᓄᓈᓐᓂ.  

 

ᑭᕼᐃᐊᓂᓕ ᓄᓇᕗᑦ ᒥᑦᑕᕐᕕᓗᒃᑖᖏᓐᓂᒃ 

ᑎᐊ’ᓇᐃᑦᑐᖅᑕᖃᓐᖏᓚᖅ.  

ᖃᐅᔨᕼᐊᕈᑎᓪᓚᕆᓐᓂᒃ ᑕᒪᒃᑯᓂᖓ 

ᐅᓕᐊᕆᐊᓇᖅᑐᓂᒃ ᐳᔪᐊᖅᓯᔭᕐᓚᓐᓂᒃ 

ᓄᓇᓕᒋᔭᑉᑎᓐᓄᑦ ᐃᔨᕋᖅᑐᖅᖢᑎᒃ 

ᑎᑭᑎᑕᐅᑦᑕᖅᑎᓪᓗᒋᑦ. ᐊᓯᖏᓪᓗ ᑕᒪᒃᑯᐊ 

ᐋᖓᔮᕐᓇᖅᑐᐃᑦ ᑕᒪᒃᑯᓂᖓ ᖃᐅᔨᕼᐊᕈᑎᓂᒃ  

ᐱᑕᖃᖅᐸᑕ ᑕᒪᒃᑯᐊ ᐊᕼᐃᖏᑦ 

ᐋᖓᔮᕐᓇᖅᑐᐃᑦᑕᐅᖅ ᐅᓗᕆᐊᓇᖅᑐᐃᑦ 

ᑎᑭᑉᐸᒐᔭᓐᖏᑦᑑᒐᓗᐃᑦ ᓄᓇᓕᒋᔭᑉᑎᒻᓄᑦ.  

 

ᐅᕝᕙᓘᓐᓃᑦ ᐊᖑᔭᐅᑦᑕᕋᔭᖅᑑᒐᓗᐃᑦ. ᑭᓯᐊᓂ 

ᑕᒪᒃᑯᐊ ᐊᒃᓱᕉᑎᒋᔭᐅᒻᒪᖔᑕ ᓇᓗᓇᖅᐳᖅ. 

ᑖᒻᓇᑦᑕᐅᖅ ᐱᕙᓪᓕᐊᔪᑎᒍᑦ ᓇᓗᓇᓐᖏᑦᓯᐊᖅᑐᖅ 

ᐋᓐᓂᐊᕐᓂᐅᑉ ᒥᒃᓵᓄᑦ ᐳᓗᐊᖅᑎᔭᕐᓚᒃ 

ᐃᑲᔪᖃᕐᓂᖃᖅᑐᕉᖅ ᐅᖃᐅᓯᐅᑦᑕᕐᒪᑦ. 

ᑭᓯᐊᓂᑉᑕᐅᖅ ᐅᖓᑕᐅᔾᔨᑦᓯᒪᓗᐊᕐᓗᒍ 

ᑐᓂᔭᐅᓇᔭᕐᓂᖅᐸᑦ ᑖᒻᓇ ᐋᓐᓂᐊᖅᑐᖅ, ᖃᓄᕐᓕ 

ᓴᓐᖏᓕᓗᐊᖅᓯᒪᓐᓂᖅᐸᑦ ᐅᓗᕆᐊᓇᖅᐹ? ᑖᓐᓇ 

ᐳᔪᐊᖅᑎᔭᕐᓚᒃ ᐊᓪᓚᒌᓂᒃ ᕼᐊᖅᑭᑕᐅᓯᒪᒻᒪᑦ 

ᖃᑉᓗᓈᑎᑐᑦ. 

 

(ᑐᓵᔨᑎᒍᑦ) ᑳᓂᕕᔅ ᐃᓐᑎᑲ ᐊᒻᒪᓗ ᓴᑎᓕ 

ᒪᕐᕉᓕᖅᑲᖓᖕᒪᑦ ᐃᓅᓕᓴᐅᑕᐅᓪᓗᓂ ᓱᐴᖅᑐᕐᓗᒥ 

ᑖᒃᑯᓇᓂ ᐊᔾᔨᒌᓐᖏᑦᑐᓂᒃ ᐊᖏᔪᒻᒪᕆᐅᖕᒪᑕ 

ᐊᒥᓱᒻᒪᕆᐅᖕᒪᑕ ᐊᔾᔨᒌᓐᖏᑦᑐᑦ ᐊᑐᓂ 

ᐋᖓᔮᕐᓇᖅᑐᑐᖃᖅᖢᓂ ᐃᓅᓕᓴᐅᑎᖃᖅᖢᑎᓪᓗ.  

 

ᑖᒃᑯᐊ ᐃᓐᑎᑲᐃ ᑖᒃᑯᓇᖓᑦ 

ᓴᐃᓕᕐᓇᖅᑐᖃᕐᓂᖅᓴᐅᖕᒪᑕ ᐊᒻᒪᓗ 

ᐱᕈᖅᓴᐃᓕᓂᖅᓴᐅᓲᑦ ᐃᓅᓕᓴᐃᓂᕐᒧᑦ ᑖᒃᑯᐊ 

ᐃᓐᑎᑲ ᓴᑎᕙᓗ  ᐳᓴᖏᑎᖏᓐᓄᑦ ᑖᒃᑯᐊ 

ᐃᓗᓕᖏᑦ ᑲᑎᖅᓱᖅᓯᒪᔪᓂᑦ ᑕᕝᕙᓂ 

ᐅᓄᕐᓂᖅᐹᖑᒻᒪᑕ ᓂᐅᕐᕈᑕᐅᕙᑦᑐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᓇᓗᓇᓐᖏᑦᑎᐊᖅᑐᖅ 

ᐱᓕᕆᐊᕆᔭᖅᐳᑦ ᐱᓕᕆᐊᕆᔭᕆᐊᖃᒃᑲᕗᓪᓗ 

ᐊᒃᑐᐃᓪᓚᕆᖕᓂᐊᕐᒪᑦ ᓄᓇᕘᒋᔭᑉᑎᓐᓂᒃ 

ᐊᒻᒪᓗᑦᑕᐅᖅ ᓇᓗᓇᓐᖏᑦᓯᐊᖅᑐᖅ 

ᒐᕙᒪᒋᔭᑉᑎᓐᓂᒃ ᐊᒃᑐᐃᓂᖃᕐᓂᐊᒥᒻᒪᑦ 

ᐅᒃᑑᑎᒋᓗᒍ ᐋᓐᓂᐊᖅᑐᓕᕆᔩᑦ ᐃᓄᓕᕆᔩᑦ 

ᒪᓕᒐᓕᕆᔨᒃᑯᑦ ᐊᒻᒪᓗ ᒐᕙᒪᑐᖃᒃᑯᓐᓂ 

ᐊᖓᔪᖅᑳᑯᕝᕕᖏᓐᓂᒃ. ᐅᒃᑑᑎᑐᐃᓐᓇᐃᑦ ᑕᐃᒃᑯᐊ 

ᐊᒥᕼᐆᓐᖏᑦᑑᒐᓗᐃᑦ.  

 

ᐅᖃᖅᑎᑦᑎᔩ, ᓇᓗᓇᓐᖏᑦᓯᐊᖅᑐᖅ ᑕᒪᓐᓇ 

ᐱᓕᕆᐊᕆᓂᐊᕋᑉᑎᒍ ᒪᓕᒐᓕᐅᖅᑎᐅᑉᓗᑕ 

ᓂᕈᐊᖅᑕᐅᓯᒪᑉᓗᑕ. ᐃᑲᔪᖅᑐᐃᓗᖓ 

ᐊᖏᓐᖏᓪᓗᖓ ᐅᖃᓐᖏᑦᑐᖓ 

ᒫᓐᓇ. ᑭᕼᐃᐊᓂ ᑖᒻᓇ ᐱᖁᔭᒃᓴᖅ 

ᐱᓕᕆᐊᕆᕙᓪᓕᐊᓕᕈᑉᑎᒍ 

ᐃᓱᒪᒃᓴᖅᕼᐃᐅᕈᑎᒃᕼᐊᓂᑦ ᑕᐃᒪ ᐅᖃᓗᒃᐳᖓ.  

 

ᐅᓇᑉᑕᐅᖅ ᐃᕼᐅᒪᒋᔭᕆᐊᖃᕐᓂᐊᕐᒪᑦ 

ᓇᓗᓇᓐᖏᒻᒪᑦ. ᑲᓇᑕᓗᒃᑖᒥ ᐊᑕᐅᕼᐃᖅ ᐅᑉᓗᖅ 

ᓇᓪᓕᕼᐃᒪᕙᒃᐳᖅ ᐊᕐᓂᐊᓇᕐᓂᖅᐹᖑᑉᓗᓂ 

ᓄᑕᖅᑳᓄᕐᓴᐅᓕᕌᖓᑦ. ᑕᐃᒻᓇ ᐅᑉᓗᖅ 

ᓇᓪᓕᕼᐃᒪᓕᕌᖓᑦ ᖃᖏᖅᕼᐃᒪᓕᕋᔭᕐᓂᕌᖅᑲᑦ 

ᑖᒻᓇ ᐱᖁᔭᖅ ᐃᕼᐅᒪᓐᓇᖅᐳᖅ ᓄᑕᕋᖅ ᑭᓇᑭᐊᖅ 

ᑳᓕᖁᓐᓇᓐᖏᑦᑐᖅ. 

 

ᓄᓇᕘᖑᑉᓗᑕ ᑕᐃᒪ ᒪᓕᓗᒐᓕᐅᖅᑎᐅᑉᓗᑕᓗ 

ᑕᒪᑐᒪᑉ ᒥᒃᓵᓄᑦ ᑐᑭᕼᐃᔪᒍᑦ 

ᑎᑎᖅᑲᕆᕐᑕᖅᕼᒻᒪᔪᒍᑦ ᑎᑎᖅᑲᕆᐊᑦᓴ 

ᐊᒥᒐᖏᑦᑐᑦ. ᑕᒪᓐᓇ ᐱᓕᕆᐊᕆᓂᐊᕋᑉᑎᒍᑦ 

ᓇᓗᓇᖏᒻᒪᑦ.  

 

ᖃᑦᓱᐃᓂᓗᒃᑐᕼᐊᐅᑉᓗᓂ ᐃᔨᕋᖅᑐᕐᓂᒥᒃ 

ᐳᓗᐊᑦᓯᔭᕐᓚᓐᓂᑦ ᐊᒑᔮᕐᓇᖅᑐᓂ ᓄᓇᕗᒻᒧᑦ 

ᐃᑎᖅᐸᓪᓕᐊᔪᓂᑦ. ᑎᐊ’ᓇ ᐃᕼᐅᒪᓇᖅᑐᖅ. ᑖᒻᓇ 

ᐱᔾᔪᑎᒋᓗᒍ ᑕᐃᒪ ᑖᑉᓱᒧᖓ ᐅᖃᓗᒍᐊᓚᐅᖅᐳᖓ 

ᐃᕼᐅᒪᑦᓴᖅᓯᐅᖁᑎᒋᔭᕆᐊᖃᕐᓂᐊᕋᑦᑎᒍ ᑖᒻᒪ 

ᑲᑎᒪᓂᔨᑐᐃᓐᓇᑎᒍᑦ ᐱᓕᕆᐊᕆᓕᕈᑦᑉᑎᒍ.  

 

ᐊᐱᖅᑯᑎᒃᓴᖃᕐᓕᐊᕋᒪ ᓇᓗᓇᖏᓯᐊᖅᑐᖅ 

ᓇᓗᓇᐃᑦᓯᐊᕐᐳᖓ ᑕᒪᑉᓱᒪ ᒐᕙᒪᑐᖃᒃᑯᑦ 

ᐱᖁᔭᑦᓴᖅ ᕼᐊᖅᑭᑕᐅᓯᒪᔪᖅ C-45, C-46, ᐊᒻᒪ 

ᐅᕙᓂ ᓄᓇᕗᒻᒥ ᒪᓕᒐᓕᐅᕐᕕᒻᒥ ᐱᖁᔭᒃᓴᖅ 7 

ᐊᒻᒪ 3 ᐊᒻᒪᓗ ᑕᕐᕆᔭᐅᑎᒃᑯᑦ ᐅᖃᐅᕼᐃᖏᑦ 

ᐅᖃᐅᕼᐅᑦᑕᖅᓯᒪᖕᒥᖕᒪᑦ ᐱᔫᒥᓵᕈᑎᒋᔭᐅᓂᖏᑦ. 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪ’ᓇ’ᓗᐊᕕᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑖᒃᓱᒪ ᐱᖁᔭᒃᓴᒧᑦ 

ᐅᖃᐅᓯᒃᓴᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒡᒐᕐᔪᖕᒧᓪᓗ ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑲᖏᖅᓯᓂᖅ ᖃᐅᔨᒋᐊᖅᑕᐅᓚᐅᕐᒪᑦ ᖃᓄᖅ 

ᐊᖅᓴᐅᑎᖃᖅᓯᒫᖏᑦᑕ ᐊᖓᔮᕐᓇᖅᑐᕐᓗᖕᒧᑦ 

ᐅᔭᕋᖕᓂᕋᖅᑕᐅᖃᑦᑕᖅᑐᑦ ᐃᓛᓐᓂᒃᑯᑦ. 

ᐃᓛᓐᓂᒃᑯᓪᓗ ᓱᐴᖅᑐᕐᓗᑦ. ᐊᒻᒪ 

ᓈᓚᐅᑎᒃᑰᓚᐅᖅᓱᖓ ᑖᓐᓇ ᑲᓇᑕᐅᑉ ᒐᕙᒪᒃᑯᖏᑦ 

ᐊᖏᕐᓂᐊᓕᕐᒪᒍ. 

 

ᑖᓐᓇ ᑎᑎᖅᑲᖅ ᐅᒃᐱᕈᓱᒃᑲᒪ ᑭᖑᕙᖅᓯᒪᔪᖅ. 

ᖃᐅᔨᒪᓗᒃᑖᖅᑐᒍ ᑕᒡᕙᓂ ᒪᓕᒐᓕᐅᖅᑎᐅᔪᒍᑦ 

ᓇᒥᓗᒃᑖᖅ ᓄᓇᕗᑦ ᐃᓗᐊᓂ ᐊᑐᖅᑕᐅᓕᖅᑐᖅ, 

ᐊᑐᖅᑕᖃᑦᑕᖅᑐᖅ. ᐊᒻᒪᑦᑕᐅᖅ ᐃᓕᓐᓂᐊᕐᕕᖕᒥ 

ᐊᖓᔪᖅᑳᕐᒧᑦ ᑕᓚᐴᖅᑕᐅᓚᐅᖅᓱᖓ 

ᐊᓇᕐᕕᖓᓂᒡᒎ ᐃᓕᓐᓂᐊᕐᕕᐅᑉ ᒪᒃᑯᒃᑐᑦ ᐊᑖᓂ 16 

ᐅᑭᐅᖃᖅᑐᑦ ᓱᐳᖅᑐᕐᓘᑎᒥᒃ ᐊᖓᔮᕐᓇᖅᑐᕐᓘᑎᒥᑦ 

ᓱᐴᖅᑑᖅᑐᑦ. 

 

ᑕᐃᓐᓇ ᒫᓐᓇ ᐸᕐᓇᖏᒃᑯᑦᑕ ᑲᓇᑕᐅᑉ ᒪᓕᒐᖓᑦ 

ᓱᑲᑎᖅᓯᒪᓐᖏᒻᒪᑦ. ᐅᑭᐅᖓᓗ 19-ᒦᒃᓱᓂ 18-

ᒦᓱᓂ ᐊᒻᒪ ᐅᑭᐅᖓ ᓄᓇᕗᒻᒧᑦ 18-ᒦᒃᓱᓂ. 

ᖃᔅᓯᓂᒡᓗ ᐱᕈᖅᑎᑦᓯᔪᓐᓇᒪᖔᖏᑦᑕ 

ᓱᑲᑎᖅᓯᒪᓐᖏᒻᒪᑦ ᐃᑲᔪᖅᑐᐃᓂᐊᖅᑐᖓ ᑖᔅᓱᒥᖓ 

ᒪᓕᒐᕐᒥᒃ. 

 

ᑕᐃᒪᓐᓇᐃᖏᒃᑲᓗᐊᕈᒪ ᒪᓕᒐᓕᐅᖅᑎᐅᓪᓗᑕ 

ᓱᓇᑐᐃᓐᓇᖅ ᖃᓄᑐᐃᓐᓇᖅ ᐱᓕᕆᓕᖅᑎᓪᓗᒍ 

ᓱᑲᑎᕈᑕᐅᓇᔭᖅᑐᓂᒃ ᑎᒍᒥᐊᔾᔮᖏᓐᓇᑦᑕ 

ᓄᓇᕗᒻᒥᐅᑕᐅᔪᒍᑦ. ᑲᓇᑕᒥ ᒪᓕᒐᐅᔪᓂᒃ 

ᒪᓕᓕᑐᐃᓐᓇᕐᓂᐊᕋᑦᑕ. ᓄᓇᕗᒻᒥᐅᑕᐃᑦ ᖃᐅᔨᒪᔪᑦ 

ᐃᓚᖏᑦ ᑖᔅᓱᒥᖓ ᐊᑭᕋᖅᑐᓪᓚᑖᖅᑐᑦ 

ᐃᓐᓇᕆᔭᖅᐳᑦ. 

 

ᐅᖃᐅᔾᔭᐅᓚᐅᖅᑐᖓ ᑕᐃᒪᓐᓇᐃᑦᑐᒥᒃ 

ᐱᖁᔨᖏᑦᑐᓂᒃ. ᑭᓯᐊᓂᓕ ᐅᑉᓗᒥᐅᓕᖅᑐᒧᑦ 

ᐊᑐᐃᓐᓇᐅᔪᒥᒃ ᐋᖅᑭᒋᐊᕈᑎᒋᔪᓐᓇᖅᑕᑦᑎᓐᓂᑦ 

ᐃᔨᕋᖅᑑᑕᐅᔪᒥᒃ ᓴᖅᑯᒥᑎᑦᑎᔭᕆᐊᖃᕋᑉᑕ. ᑖᓐᓇ 

ᐅᖃᐅᓯᕆᓪᓗᒍ ᒪᑯᐊ ᐊᔪᕈᑎᖃᓕᖃᑦᑕᖅᑐᑦ 

ᖃᓄᐃᑦᑐᑐᐃᓐᓇᕐᒥᒃ 

ᐅᓇ ᐊᑕᐅᓯᖅ ᐊᐱᖅᑯᑦ 

ᐃᖅᑲᖅᓴᐅᑎᖓᓃᓚᐅᖅᑐᖅ. ᑖᓐᓇ ᐅᔭᕋᒃ 

ᓱᐴᖅᑐᓘᑦ ᐋᖓᔮᕐᓇᖅᑐᓪᓘᑦ 

ᓂᐅᕐᕈᑕᐅᖃᑦᑕᓕᖅᐸᑦ. ᓇᑭᒃᑭᐊᖅ ᓂᐅᕕᖃᑦᑕᖅᑐᑦ 

ᑮᓇᐅᔭᖅᑖᖃᑦᑕᕐᓂᐊᕐᐸᑦ. ᓇᑭᑦ? 

ᐃᖅᑲᖅᓴᐅᑎᒋᓯᒪᒐᒃᑯᑦ ᑖᓐᓇ ᖃᐅᔨᖃᑦᑕᖅᓯᒪᒐᒪ 

ᐃᓛᓐᓂᒃᑯᑦ ᐃᓐᓇᐃᑦ ᐃᖅᓯᓵᖅᑕᐅᔪᑦ 

ᐊᖓᔮᕐᓇᖅᑐᕐᓘᑎᓂᒃ ᐊᑐᖅᑐᓂᒃ 

ᐊᐅᓚᑦᑎᓂᖅᓴᐅᑲᓐᓂᕆᐊᖃᕋᑦᑕ ᑖᒪᓐᓇ ᐱᖁᓇᒍ 

ᐅᒃᑯᐃᖔᕐᓂᖅᓴᐅᓕᖅᐸᑦ. 

 

ᐊᑭᓗᓐᓂᖅᓴᐅᓕᕋᔭᖅᑐᖅ ᖃᐅᔨᒪᒐᒪ ᐅᑉᓗᒥ 

ᐃᓪᓚᓐᓂᒃᑯᑦ $50-ᒦᖃᑦᑕᖅᑐᖅ ᐃᓛᓐᓂᑯᓪᓗ 

ᐅᖓᑖᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᔅᓱᒧᖓ ᐱᖁᔭᒃᓴᒧᑦ 

ᐅᖃᐅᓯᒃᓴᑦ. ᐊᑎᖁᑎᖃᕈᓐᓃᕋᒪ. ᑖᓐᓇ 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. 

ᑖᓐᓇ ᐱᖁᔨᕗᖔᕈᑦ ᑲᔪᓯᖕᒪᑦ, ᑖᓐᓇᓗ ᐱᖁᔭᒃᓴᖅ 

ᓇᐃᓴᐅᑎᓕᒃ... ᒪᒥᐊᓇᖅ, ᓯᕗᕋᓗᐊᕋᒪ ᒪᒥᐊᓇᖅ. 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ, 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᒪᓕᒡᓗᒍ ᒪᓕᒋᐊᓕᒃ 67(2), 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᒧᑦ, ᐱᖁᔭᒃᓴᖅ 7, ᓱᕐᕋᖕᓇᖅᑐᒧᑦ 

ᐱᖁᔭᖅ, ᑕᕝᕗᖓ ᑲᑎᒪᔨᑐᐃᓐᓇᕐᒨᖅᑕᐅᖁᓪᓗᒍ 

ᐃᓱᒪᒃᓴᖅᓯᐅᕈᑕᐅᖁᓪᓗᖑ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᒥᐊᒃᑲᓐᓂᖅᐳᖓ, 

ᐊᑏᑦᑎᐊᓕᓵᕐᖓᐃᑦ. ᑖᔅᓱᒧᖓ ᐱᖁᔨᕗᒑᕈᒻᒧᑦ. 

ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ.  

ᓈᒻᒪᒃᓴᓐᖏᑦᑐᑦ. ᑖᓐᓇ ᐱᖁᔨᕗᖔᕈᑦ ᑲᔪᓯᖕᒪᑦ, 

ᑖᓐᓇᓗ ᐱᖁᔭᒃᓴᖅ ᓇᐃᓴᐅᑎᓕᒃ 7 ᑐᓂᔭᐅᕗᖅ 

ᑲᑎᒪᔨᑐᐃᓐᓇᐃᑦ ᑲᑎᒪᓂᖓᓄᑦ. ᖁᔭᓐᓇᒦᒃ.  

 

ᑲᑎᒪᔾᔪᑎᒃᓴᑦᑎᓐᓄᑦ.  ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᔪᓯᓗᑕ. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ  

ᐱᖁᔭᒃᓴᓂᑦ ᐊᓯᖏᓐᓂᒡᓗ. ᐱᖁᔭᒃᓴᐃᑦ 

ᓇᐃᓴᐅᑎᓖᑦ 4, 5 ᐊᒻᒪᓗ 7. 

ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ ᕋᒻᐴᑦ. 

 

ᑲᔪᓯᒋᐊᓚᐅᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 

ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓂᒥᒃ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 16:17ᒥ ᑲᔪᓯᓪᓗᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 16:41ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᔩᑦ ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᕆᐊᕐᓗᑕ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᑲᑎᒪᔾᔪᑎᒃᓴᖃᖅᑐᒍᑦ ᒪᓕᒐᒃᓴᐃᑦ 4, 5, ᐊᒻᒪᓗ 7. 

ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑲᔪᕼᐃᒋᐊᕈᒪᑉᓗᑕ 

ᐱᓕᕆᐊᖃᕈᒪᑉᓗᑕ ᐱᖁᔭᒃᓴᖅ ᓈᕼᐊᐅᑎᓕᒃ 4, 

ᐊᒻᒪᓗ ᑖᒃᑯᐊ ᐱᓕᕆᕝᕕᒋᔭᐅᔪᑦ ᐋᓐᓂᐊᖅᑐᓕᕆᔩᑦ 

ᐊᒻᒪᓗ ᓈᒻᒪᓈᕋᔭᕐᓂᖅᐸᑦ ᑖᑉᑯᐊ 

ᑲᔪᕼᐃᒋᐊᕈᐊᕋᔭᖅᐱᑎᒍᑦ ᐱᓕᕆᕝᕕᒋᔭᐅᔪᖅ 

ᐃᓕᓐᓂᐊᖅᑐᓕᕆᓂᖅ. ᒪ’ᓇᓪᓗᐊᕕᒃ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. ᑲᑎᒪᔨᕋᓛᑦ ᐊᖏᕋᑖᕐᒪᑕ ᐱᖁᔭᒃᓴᖅ 

4-ᒥ ᐱᓕᕆᖅᑳᕈᓐᓇᕐᓂᐊᕋᑦᑕ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒥᓂᔅᑕ ᐊᕐᓇᒃᑲᖅ 

ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᖕᒪᖔᑦ 

ᐃᖅᑲᓇᐃᔭᖅᑎᓂᒃ. ᒥᓂᔅᑕ ᐊᕐᓇᒃᑳᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 

ᐅᑯᐊ ᐃᓯᖅᑎᓚᐅᒃᑭᑦ.   

 

ᖁᔭᓐᓇᒦᒃ. ᓱᖅᑯᐃᖅᑐᖓ ᒥᓂᔅᑕ ᑐᓴᒐᒃᓴᖃᕐᒪᑦ 

ᐅᕙᑦᑎᓐᓄᑦ ᐅᖃᐅᓯᖃᕈᒪᔪᖅ. ᐅᓪᓗᑐᐃᓐᓇᕐᒥ 

ᑲᑎᒪᓚᐅᖅᑎᓪᓗᑕ ᑖᒃᑯᐊ ᒥᓂᔅᑕ ᐊᕐᓇᒃᑲᖅ 

ᑭᒃᑰᖕᒪᖔᑕ ᑕᐃᑲᐃᓐᓇᒃᑭᑦ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᖁᔭᓐᓇᒦᒃ. ᑕᓕᖅᐱᓐᓂ ᑐᖏᓕᕋ 

ᑳᓖᓐ ᓯᑖᒃᓕ ᐊᒻᒪᓗ ᓴᐅᒥᓐᓂ ᐃᑲᔪᖅᑎᖓ 

ᑐᖏᓕᐊᑕ ᑭᐅᕋᓐ ᖃᑉᓗᓈᖅ.  

 

ᐃᒃᓯᕙᐅᑖᖅ, ᐱᖓᓲᓚᐅᕐᒪᑕ ᐊᐱᖅᑯᑏᑦ 

ᑭᖑᓪᓕᖅᐹᒥ ᑲᑎᒪᑎᓪᓗᑕ 

ᐊᐱᕆᔾᔪᑎᒋᔭᐅᓚᐅᖅᑐᑦ ᐅᓪᓗᑐᐃᓐᓇᕐᒥ 

ᐅᑎᕐᕕᒋᔪᒪᓪᓗᒋᑦ.  

 

ᑲᑎᒪᔩᑦ ᐊᐱᕆᔭᐅᓚᐅᕋᑦᑕ ᐱᓕᒻᒪᒃᓴᐃᓂᐅᑉ 

ᒥᒃᓵᓄᑦ ᑐᓵᔨᓂ ᐊᖏᕐᕋᖓᓂ ᓄᓇᓕᖓᓐᓂ 

ᐃᓕᓴᖅᑕᐅᔪᓐᓇᕐᒪᖔᑕ ᑐᓵᔩᑦ, ᐊᒻᒪᓗᑦᑕᐅᖅ 17-

ᖑᔪᑦ 18-ᖑᔪᓂᑦ ᐃᖅᑲᓇᐃᔭᖅᑎᓂ ᐃᖃᓗᖕᓂ 

ᖁᓖᑦ ᐸᖕᓂᖅᑑᖅ, ᑭᓐᖓᐃᑦ, ᐃᒃᐱᐊᕐᔪᒃ, ᑭᒻᒥᕈᑦ, 

ᐃᒡᓗᓕᒡᓗ. ᑕᕝᕙ ᐊᐱᖅᑯᑎᐅᓚᐅᖅᑐᒥ ᑭᒡᒍᓯᖅ.  

 

ᐊᒻᒪᓗᑦᑕᐅᖅ ᐊᐱᖅᑯᑎᑕᖃᓚᐅᕐᒥᖕᒪᑦ ᐅᖅᓱᖅᑑᖅ  

ᒥᒃᓵᓄᑦ, ᐅᖅᓱᖅᑑᕐᒥᐅᑦ, ᑮᓇᐅᔭᖅᑐᕈᑎᒃᓴᓂᑦ 

ᑐᒃᓯᕋᖅᓯᒪᒻᒪᖔᑕ ᑖᒃᑯᐊ 

ᐅᓂᒃᑳᕈᑎᐅᖃᑦᑕᖅᓯᒪᔪᖅ ᐊᕐᕌᒍ 6 ᐃᓗᐊᓂ 

ᐅᓂᒃᑳᖅᓯᒪᔪᑦ, ᑭᓯᐊᓂ ᑮᓇᐅᔭᖅᑖᓂᕐᒪᖔᑕ 

ᐅᖃᖅᓯᒪᔪᑎᖃᓐᖏᑦᑐᑦ. ᐊᓯᖏᑦ ᓄᓇᓖᑦ 

ᑐᓂᔭᐅᓚᐅᖅᓯᒪᓐᖏᑦᑐᑦ 

ᐃᒥᐊᓗᓕᕆᓂᕐᒧᑦ ᐋᖓᔮᕐᓇᖅᑐᓂᓪᓗ 

ᐸᓂᖅᓴᐅᑎᐅᖃᑦᑕᕋᔭᖅᑐᓂᑦ ᐱᔨᑦᓯᕈᑎᐅᔪᑦ. 

ᐊᐱᖅᑯᑕᐅᓚᐅᖅᑐᖅ ᐅᓪᓗᑐᐃᓐᓇᐅᑎᓪᓗᒍ.  

 

ᐊᒻᒪᓗ, ᒪᓕᒐᓕᐅᖅᑎ ᓚᐃᑦᓯᑑᓐᒦᓐᖔᖅᑐᖅ ᖃᔅᓯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐅᖃᐅᓯᕐᓂᑦ 

ᐃᓕᓐᓂᐊᕐᓂᕐᒪᖔᑕᒪ, 26-ᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᑕᐃᒃᑯᐊ ᐱᖃᓯᐅᔾᔨᓯᒪᓐᖏᑦᑐᑦ ᑎᑎᕋᖅᓯᒪᔪᓂᒃ.  

 

ᑖᒃᑯᐊᓗ ᐊᐱᖅᑯᑎᖃᓚᐅᕐᒥᒐᕕᑦ ᓇᓕᐊᒃ 

ᐃᖅᑲᓇᐃᔭᖅᑏᑦ ᐃᓕᓐᓂᐊᕐᒪᖔᑕ. 

ᐃᖅᑲᓇᐃᔭᕐᓂᕐᒥᓂᒃ ᓄᖅᑲᖅᓯᒪᔪᑦ 6, 

ᐋᓐᓂᐊᓲᖅᑎᕈᕆᐅᖅᓴᖅᑐᑦ, ᐊᑕᐅᓯᖅ 

ᑮᓇᐅᔭᓕᕆᔪᕐᓗ ᐊᒻᒪ ᒪᕐᕉᒃ ᓇᖕᒥᓂᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐃᓕᓐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᐅᓪᓗᑐᐃᓐᓇᐅᑎᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᕈᒫᖅᑕᖏᓐᓂ 

ᕿᒥᕐᕈᓇᓚᐅᕋᑦᑕ ᑲᑎᒪᔾᔪᑎᖃᖅᖢᑕ ᒪᒃᐱᒐᖅ 8, 

5-ᒦᓚᐅᖅᑐᒍᑦ ᐅᖁᒪᐃᓐᓂᕐᓂᐊᕐᕕᒃ. 

ᐊᐱᖅᓱᕐᓂᐊᓕᕐᒥᔪᖅ ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑖ, ᐃᖅᑲᓇᐃᔭᖅᑏᓪᓗ. 

ᐱᓕᕆᐊᒃᓴᓄᑦ ᐸᕐᓇᐅᑎᒋᔭᓯ 142-ᒥ, 

ᐊᑐᓕᖅᑎᑦᑎᓂᖅ ᐅᑭᐅᖅᑕᖅᑐᒧᑦ 

ᐊᖏᖃᑎᒌᒍᑎᐅᖃᑦᑕᖅᑐᖅ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐊᖏᕈᑎᐅᖃᑦᑕᖅᑐᖅ ᑖᓐᓇ 

ᐅᓂᒃᑳᕆᔪᓐᓇᖅᐱᐅᒃ ᑭᓱᓂᒃ ᐃᓗᓕᖃᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ 

ᐊᖏᖃᑎᒌᒍᑎᐅᔪᖅ ᑖᒃᑯᓇᓐᖓᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑎᐅᔪᖅ, ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᐊᑖᒍᑦ ᑕᕝᕘᓇ ᐊᕐᕌᒍ ᖁᓕᓄᑦ ᐃᓗᐊᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐸᕐᓇᐅᑎᓕᐅᖅᓯᒪᔪᒍᑦ ᐱᓕᕆᖃᑎᒋᓪᓗᑎᒍᑦ 

ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓐᓂ 

ᑮᓇᐅᔭᖃᖅᑎᑦᑎᖃᑦᑕᕐᓂᐊᕐᒪᑕ ᐊᑕᐅᓯᐊᕐᓗᒍ 

ᐊᖏᖃᑎᒌᒍᑎᐅᑉ ᐃᓗᐊᒍᑦ ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᔪᖏᖅᓴᐅᑎᓄᑦ 

ᐊᒻᒪᓗ ᐋᓐᓂᐊᕐᓄᑦ 

ᑐᓴᐅᒪᑎᑦᑎᔾᔪᑎᐅᖃᑦᑕᕐᓂᐊᖅᑐᖅ.  

 

ᑖᓐᓇ ᐅᐃᐳᕈ 1, 2017-ᖑᑎᓪᓗᒍ 

ᐊᑐᓕᖅᑎᑕᐅᓚᐅᖅᑐᖅ. ᐊᑐᖅᑕᐅᓂᐊᖅᑐᖅ ᒫᑦᓯ 

2027 ᑎᑭᓐᓇᓱᖕᓂᖓᓄᑦ ᐱᓕᕆᖃᑎᒌᓪᓗᑎᒍ 

ᑕᐃᒃᑯᐊ ᐊᒃᑐᖅᑕᐅᓯᒪᔪᑦ ᐱᓕᕆᕕᐅᔪᑦ: 

ᑐᓐᖓᕕᒃᑯᑦ, ᓄᓇᓖᑦ, ᐊᓯᖏᓪᓗᑦᑕᐅᖅ ᑕᐃᔅᓱᒧᖓ 

ᐱᓕᕆᖃᑎᒋᔭᐅᓪᓗᑎᒃ ᓴᓇᓂᐊᖅᑐᑦ ᓄᓇᕗᒻᒥ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᐊᖏᖃᑎᒌᒍᑎᐅᓂᐊᖅᑐᓂᑦ 25-ᖑᔪᓂᑦ 

ᓄᓇᓕᖕᓂᑦ ᓄᑖᓄᑦ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᒧᑦ 

ᐊᑐᖅᑕᐅᓂᐊᖅᑐᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᓕᕆᔾᔪᑎᒋᔭᐅᓂᐊᖅᑐᖅ ᓄᓇᓖ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑭᐅᒐᕕᑦ ᑐᓴᒐᒃᓴᓂᑦ 

ᖃᐃᑦᑎᒐᕕᓐᖓ. ᑖᒃᑯᐊ ᐅᑭᐅᖅᑕᖅᑐᒥ 

ᐊᖏᖃᑎᒌᒍᑏᑦ, ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᐊᖏᖃᑎᒌᒍᑎᐅᔪᖅ ᑕᐃᒃᑯᓄᖓ 25-ᓄᑦ 

ᓄᓇᓕᓕᒫᓅᓐᖓᐅᓂᐊᕐᒪᑕ, ᖃᖓᓕ 

ᑮᓇᐅᔭᖅᑐᕈᑎᒃᓴᖏᑦ ᐱᒋᐊᖅᑕᐅᓂᐊᖅᐸᑦ, 

ᐊᐅᓚᔾᔭᖕᓂᐊᖅᐸ, ᑐᓂᖅᑲᖅᑕᐅᕙᓪᓕᐊᓕᕐᓗᑎᓪᓗ 

ᓄᓇᕗᑦ ᓄᓇᓕᓕᒫᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᒋᐊᖅᓯᒪᓕᖅᑐᒍᑦ 

ᐱᓕᕆᔾᔪᑏᑦ ᑖᒃᑯᐊ ᐊᑐᖅᑕᐅᓕᕇᖅᑐᑦ,  

ᐃᖅᑲᓇᐃᔭᖃᑎᖃᓕᕇᖅᑐᒍᑦ ᓄᓇᓕᖕᓂ ᑖᒃᑯᐊ 

ᐊᖏᖃᑎᒌᒍᑏᑦ ᑖᓐᓇ ᐊᑐᓕᖅᑎᑕᐅᓯᒪᓕᖅᑐᖅ, 

ᐱᒋᐊᖅᓯᒪᓕᕇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

443 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ  

ᖃᓄᐃᓐᖏᑉᐹᓪᓕᑦᑎᐊᕐᓂᖅ ᒥᒃᓵᓄᑦ 

ᓄᓇᕘᓗᒃᑖᒧᑦ, ᑖᓐᓇ ᒐᕙᒪᑐᖃᒃᑯᓐᓂᑦ ᐊᖏᕈᑎ 

ᓇᓗᓇᐃᑦᒥᐊᕋᖕᓂ. ᑖᒻᓇ ᐋᓐᓂᐊᖅᑐᓕᕆᓂᐅᑉ 

ᒥᒃᓵᓄᑦ ᐊᒻᒪᓗ ᖃᓄᐃᓐᖏᑉᐹᓪᓕᕐᓂᐅᑉ ᒥᒃᓵᓄᑦ 

ᕼᐅᓇᓪᓚᕆᖕᒥᑦ ᐱᓕᕆᐊᖃᕐᓂᐊᖅᐸ? ᐆᒃᑑᑎᒋᓗᒍ, 

ᖃᓂᒪᑦᑕᐃᓕᓂᖅ ᕼᐅᓇᕋᓗᖕᓂᒃ 

ᐱᓕᕆᐊᖃᓪᓚᕆᖕᓂᐊᖅᐸ ᑐᑭᕼᐃᐅᒪᑦᓯᐊᕐᓂᐊᕐᒪᑕ 

ᓄᓇᕗᒻᒥᐅᑕᐃᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᑦ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ, ᐅᖃᕈᒪᔪᖓ 

ᑭᓱᓂᒃ ᐃᓗᓕᖃᕐᒪᖔᑦ ᖃᐅᔨᒪᑦᑎᐊᕐᓂᐊᕐᒪᑦ ᑖᓐᓇ 

ᒪᓕᒐᓕᐅᖅᑎ. ᓄᓇᓕᖕᓂ 

ᖃᓄᐃᓐᖏᑦᑎᐊᕋᓱᓐᓂᕐᒧᑦ ᐱᓕᕆᔾᔪᑏᑦ 26-ᖑᔪᓂᒃ 

ᓄᓇᓕᖕᓂᑦ 26-ᓄᑦ ᐊᑐᖅᑕᐅᔪᑦ ᐊᕐᕌᒍᓂ 

ᐊᑕᐅᓯᐅᓐᖏᑦᑐᓂᑦ ᑮᓇᐅᔭᖁᑎᐅᖃᑦᑕᖅᑐᖅ 

ᐃᓕᓐᓂᐊᕐᕕᖕᓂ ᐱᓕᕆᔾᔪᑎᐅᖃᑦᑕᖅᑐᓂᑦ ᐊᒻᒪᓗ 

ᖃᐅᔨᒪᓂᐊᕋᔅᓯ ᓄᓇᓕᖕᓂᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᖏᓐᓂᑦ 

ᐃᖅᑲᓇᐃᔭᖃᑎᖃᖅᖢᑕ ᓄᓇᓖᑦ ᓇᖕᒥᓂᖅ 

ᓇᓗᓄᐃᖅᓯᖃᑦᑕᕐᒪᑕ ᓯᕗᓪᓕᐅᑎᔭᒥᓂᖕᓂᑦ, 

ᓄᓇᓖᑦ ᓯᕗᓪᓕᐅᑎᔭᖏᓐᓂᑦ.  

 

ᓄᓇᓕᖕᓂᓗ ᐃᖅᑲᓇᐃᔭᓕᒻᒪᒃᓴᐃᖃᑦᑕᖅᑐᒍᑦ 

ᐊᒻᒪᓗᑦᑕᐅᖅ 7-ᓂᑦ ᑕᐃᒃᑯᓂᖓ ᓄᑖᓂᑦ 

ᐃᖅᑲᓇᐃᔭᖅᑎᐅᔪᓂᒃ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᐃᖅᑲᓇᐃᔭᕐᓂᕐᒧᑦ ᐊᕐᕌᒍᓄᑦ ᖃᔅᓯᑦ 

ᐅᓄᖅᑐᒐᓚᓐᓂᑦ ᐆᒃᑐᒐᒃᓴᐅᓂᐊᖅᑐᖅ 

ᐃᖅᑲᓇᐃᔭᓕᒻᒪᒃᓴᖅᑕᐅᓗᑎᒃ ᐃᓐᓄᒃᑕᐅᓚᐅᕐᓇᑎᒃ 

ᐃᖅᑲᓇᐃᔮᒃᓴᐃᑦ ᐱᖓᓱᐃᑦ ᑖᒃᑯᐊ ᐃᒃᐱᐊᕐᔪᖕᒥ 

ᐃᓐᓄᒃᑕᐅᓯᒪᔪᑦ, ᑭᓐᖓᕐᓂ, ᐃᒡᓗᓕᒑᕐᔪᖕᒥᓗ. ᐊᒻᒪ 

ᒫᓐᓇ ᐃᓐᓄᒃᓯᔪᒪᔪᒍᑦ 7-ᐅᔪᑦ ᑖᒃᑯᐊ 

ᐃᓐᓄᑦᑕᐅᓗᑎᒃ 2019-ᒥᑦ.  

 

ᑕᕝᕙᓂ ᐱᓕᕆᐊᒃᓴᐅᑉ ᐊᑖᓂ ᓄᓇᕗᒻᒥ  

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᔪᖏᖅᓴᐅᑎᖃᕐᓂᕐᒧᑦ ᐊᐅᓚᔾᔭᐃᒋᐊᖃᖃᑦᑕᕋᑦᑕ 

ᑖᒃᑯᓂᖓ ᐃᑲᔪᖅᑐᐃᔾᔪᑎᖃᖃᑦᑕᖅᑐᖅ 

ᐋᓐᓂᐊᖃᖅᑕᐃᓕᒪᓂᕐᒧᑦ 

ᑲᔪᖏᖅᓴᐃᔾᔪᑎᐅᖃᑦᑕᖅᑐᓂ ᐊᒻᒪᓗ 

ᐃᓅᓕᓴᐃᔾᔪᑎᓂᑦ ᐊᒻᒪᓗ ᖃᓄᐃᑦᑕᐃᓕᒪᓂᕐᒧᑦ, 

ᖃᓄᐃᓐᖏᑦᑎᐊᕐᓂᕐᒧᑦ ᓲᕐᓗ ᐆᒃᑑᑎᒋᓗᒍ 

ᓄᓇᓕᖕᓂ ᓲᕐᓗ, ᐅᕝᕙᓘᓐᓃᑦ ᑲᑎᒪᔨ 

ᑐᓴᕈᒪᑦᑎᐊᕈᓐᓇᖅᐸᑦ ᓯᒡᒐᓕᐊᕐᒧᑦ 

ᓄᖅᑲᕋᓱᐊᕐᓂᕐᒧᑦ ᐱᓕᕆᔾᔪᑕᐅᔪᓂᑦ ᓄᓇᓕᖕᓂ 

ᐊᒻᒪ ᖃᐅᑕᒫᑦ ᓱᕈᓯᓛᓄᓪᓗ ᐃᓚᖏᓐᓂ.  

 

ᐊᖏᕐᕋᖏᓐᓂᒃ ᐅᐸᒃᑕᐅᖃᑦᑕᖅᑐᓪᓗ ᑕᐃᒃᑯᐊ 

ᐃᓚᒋᔭᐅᕗᑦ ᐃᓐᓇᕐᓄᑦ ᐸᖅᑭᒃᖠᒍᑕᐅᖃᑦᑕᖅᑐᓄᑦ 

ᐊᒻᒪᓗᑦᑕᐅᖅ ᐊᔾᔨᒌᓐᖏᑦᑐᓂᒃ 

ᐱᔨᑦᓯᕈᑎᐅᖃᑦᑕᖅᑐᑦ ᐊᖏᕐᕋᕆᔭᐅᔪᑦ ᐃᓗᐊᓂ 

ᒪᓕᒡᓗᒋᑦ ᑭᓐᖒᒪᔭᐅᔪᑦ ᓄᓇᕗᒻᒥᐅᖑᔪᑦ 

ᐅᑭᐅᖃᑎᒌᓐᖏᑦᑑᒐᓗᐊᑦ. ᓄᓇᓕᖕᓂ 

ᐊᖏᕐᕋᕆᔭᐅᔪᓂ ᑲᒪᖃᑦᑕᖅᑐᑦ. 

 

ᐊᒻᒪᓗᑦᑕᐅᖅ ᒥᐊᓂᖅᓯᔨᖃᕐᒥᔪᑦ ᐱᓕᕆᐊᓄᑦ, 

ᑖᒃᑯᐊ ᐊᒡᓚᕕᖕᒥ ᐊᐅᓚᑦᑎᔾᔪᑎᖃᖃᑦᑕᖅᑐᑦ 

ᒥᐊᓂᖅᓯᔨᐅᓪᓗᑎᒃ, ᐊᑐᓕᖅᑎᑦᑎᔨᐅᓪᓗᑎᒡᓗ 

ᓄᓇᕗᒻᒧ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᐊᖏᕈᑎᓂᑦ, 

ᐊᒻᒪᓗ ᓇᐅᑦᑎᖅᓱᐊᖃᖃᑦᑕᖅᑐᑦ 

ᕿᒥᕐᕈᓇᖃᑦᑕᖅᖢᑎᒡᓗ ᑕᒪᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᐃᒻᒪᖄ ᖃᐅᔨᓴᐃᒃᑲᓐᓂᕆᐊᓕᒃ 

ᐃᓚᖓᑦ ᓂᓪᓕᐅᑎᒋᖅᑲᐅᔭᖃ ᐊᓯᖏᓐᓄᑦ 

ᓄᓇᕗᒻᒥ ᐊᑐᖅᑕᐅᔪᖅ ᐃᔪᖅᓵᕈᑎᒋᓗᒍ.  

 

ᑖᓐᓇ ᐊᐱᖅᑯᑎᒋᓗᒍ ᐅᖃᐅᓯᖃᖅᑎᓕᕋᕕᑦ 

ᐃᖅᑲᓇᐃᔭᖅᑎᖃᕇᕋᕕᓂᓛᒃ ᐱᖓᓱᓂᒃ ᓄᓇᓕᖕᓂ 

ᒥᑭᑦᑑᑕᐅᓂᖅᓴᓂ ᑎᓴᒪᐃᑦ ᑖᒃᑯᐊ 

ᐃᖅᑲᓇᐃᔭᖅᑎᒃᓴᐅᒐᓗᐊᑦ ᐃᓐᓄᒃᓯᒪᓐᖏᑦᑐᑦ. 

ᐃᓱᒪᒃᓴᖅᓯᐅᕈᑎᖃᖅᐱᓰ ᐊᖏᔫᑕᐅᓂᖅᓴᓂᒃ 

ᓄᓇᓕᖕᓂ ᐃᓐᓄᒃᓱᐃᓂᕐᒥᑦ ᑖᒃᑯᓂᖓ ᓲᕐᓗ 

ᖃᒪᓂᑦᑐᐊᕐᒥ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᕿᒥᕐᕈᓇᒃᑲᑦᑕ 

ᐱᔭᕇᕐᓂᐊᖅᑕᒃᓴᕆᔭᕗᑦ ᐋᒡᒌᓯᐅᓕᖅᐸᑦ, 

ᕿᒥᕐᕈᓇᖕᓂᐅᔪᒥᑦ ᑕᕝᕙᓐᖓᑦ 

ᐅᖃᐅᑎᔭᐅᓂᐊᖅᑐᒍᑦ ᓇᓪᓕᐊᒃ ᓄᓇᓕᒃ ᑎᓴᒪᓂᒃ 

ᐃᓛᒃ ᑕᕝᕙᓐᖓᑦ ᑎᓴᒪᓂᒃ 

ᐃᖅᑲᓇᐃᔭᖅᑎᑖᕐᓂᐊᕐᒪᖔᑦᑕ, 

ᓂᕈᐊᕆᐊᖃᕐᓂᐊᕐᒪᖔᑦᑕ ᓇᓕᐊᖕᓂᒃ ᓄᓇᓕᖕᒥ. 

ᑕᐃᔅᓱᒪᓂ ᖃᐅᔨᓴᐃᓕᖅᑎᓪᓗᒍ 

ᓇᓗᓇᕈᓐᓃᖅᑎᑦᑎᓚᐅᖅᑐᖅ ᓇᓕᐊᒃ ᓄᓇᓖᑦ 

ᑎᓴᒪᓂᑦ ᐃᖅᑲᓇᐃᔭᖅᑎᑖᕆᐊᖃᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒃᖢᒍ 2018-21 ᐱᓕᕆᐊᒃᓴᓄᑦ ᐸᕐᓇᐅᑎᐅᓲᖅ 

ᐃᓕᓐᓂᐊᕈᑎᐅᖃᑦᑕᖅᑐᑦ ᐅᑯᐊ ᐱᖃᓯᐅᔾᔨᓯᒪᖕᒪᑕ 

ᓄᓇᓕᖕᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᓄᓇᕗᓕᒫᒥ. ᐅᓂᒃᑳᒐᓛᒃᑲᓐᓂᕈᓐᓇᖅᐲᑦ ᑖᔅᓱᒥᖓ 

ᐱᓕᕆᔾᔪᑎᐅᔪᒥᒃ, ᖃᓄᖅ ᑖᓐᓇ 

ᐱᐅᓯᒋᐊᖅᑎᑦᑎᓂᐊᕐᒪᖔᑦ ᐃᖅᑲᓇᐃᔭᖅᑎᓄᑦ 

ᑕᑯᖅᑳᖃᑦᑕᖅᑐᓄᑦ ᑕᒪᒃᑯᓄᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᖅᑎᓄᑦ 

ᓄᓇᕗᑦ ᐃᓄᖕᓄᑦ ᐃᓕᓐᓂᐊᕈᑎᐅᖃᑦᑕᖅᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᐊᓯᐅᓇᓚᐅᖅᑐᒍ 

ᐃᓕᓐᓂᐊᕈᑎᒃᓴᖏᑦ ᓄᓇᕗᒻᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ-ᑎᐅᔪᑦ, ᓄᓇᕗᒻᒥ 

ᓄᓇᑖᕈᑎᓄᑦ ᐃᓚᖓᓂ ᑎᑎᕋᖅᓯᒪᓂᖓ 23-ᒥ.  

 

ᐃᑲᔪᖅᑐᖅ 15-ᖑᔪᑦ ᐃᖅᑲᓇᐃᔭᖅᑏᑦ 

ᐃᓕᓴᕆᔭᐅᔾᔪᑎᒃᓴᖅᑖᕐᓂᐊᕐᓗᑎ ᐃᓕᓐᓂᐊᖅᑐᑦ  

ᐋᓐᓂᐊᖃᕐᓇᓐᖏᑦᑐᓕᕆᔨᐅᓂᕐᒥᑦ 

ᓯᓚᑦᑐᖅᓴᕐᕕᖓᓂ ᓄᓇᖃᖅᑳᖅᓯᒪᔪᑦ ᐋᓐᑎᐅᕆᔫᒥ. 

ᖁᓕᐅᔪᑦ ᐃᓕᓐᓂᐊᖅᑐᑦ ᐱᔭᕇᖅᓯᓯᒪᓕᖅᑐᑦ 

ᐃᓕᓴᕆᔭᐅᔾᔪᑎᑖᖅᖢᑎᒃ ᓄᓇᓕᖕᓂ 

ᑲᔪᖏᖅᓴᐃᓂᕐᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᒻᒪᓗᑦᑕᐅᖅ ᑕᐃᒃᑯᐊ ᐱᖓᓱᓄᑦ ᐊᕐᕌᒍᓄ 

ᐃᓕᓴᕆᔭᐅᔾᔪᑎᑖᕐᓂᐊᖅᑐᑦ 

ᑲᔪᖏᖅᓴᐃᔪᑎᖃᕐᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑐᑦ ᑕᒪᒃᑯᐊ ᐊᕐᕌᒍᑦ ᐱᖓᓱᐊᖅᑎᖅ 

ᐃᑲᔪᖅᑕᐅᖃᑦᑕᕐᓗᑎᒃ 12-ᖑᔪᑦ ᐃᓕᓐᓂᐊᖅᑐᑦ, 

ᓇᓕᐊᒡᓗᑭᐊᖅ. 
 

ᑕᐃᒪᐃᒻᒪᑦ ᑖᒃᑯᐊ ᑮᓇᐅᔭᐃᑦ ᐃᓕᓐᓂᐊᕈᑎᒃᓴᐅᔪᑦ 

ᓴᓂᕐᕙᖅᑕᐅᓯᒪᓂᖓᓃᖃᑦᑕᖅᑐᑦ 4-ᖑᖃᑦᑕᖅᑐᑦ 

ᐊᒻᒪ ᑮᓇᐅᔭᓕᕆᓐᓇᐅᑉ 2016-17 ᐃᓗᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯ $330,000-ᓂᒃ 

ᑐᓂᔭᐅᓚᐅᖅᑐᑦ ᐃᓕᓴᐃᔾᔪᑎᒃᓴᐅᓂᐊᖅᑐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯ ᓄᓇᖃᖅᑳᖅᓯᒪᔪᓄᑦ 

ᐃᓕᓴᐃᔪᑎᒃᓴᖏᓐᓃᓐᖔᖅᖢᑎᒃ ᐊᒻᒪᓗᑦᑕᐅᖅ 

$110,000 2017-18 ᐃᓗᐊᓂ ᑐᓂᔭᐅᓂᐊᖅᑐᑦ.  
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓱᒪᒃᓴᖅᓯᐅᕈᑎᖃᓕᖅᑐᑦ 

ᓴᓂᕐᕙᖅᑕᐅᓯᒪᓂᖓᓃᖃᑦᑕᖅᑐᑦ 4-ᒥ ᑖᔅᓱᒥᖓ 

ᑲᔪᓯᓂᐊᕐᒪᑦ ᐱᓕᕆᔾᔪᑎᑦ ᓄᖅᑲᖅᑎᑕᐅᓐᖏᓪᓗᓂ 

ᑲᔪᓯᔭᐅᓂᐊᖅ ᐊᒻᒪ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐃᓕᓐᓂᐊᖅᑎᑦᑎᓂᕐᒧᑦ 

ᑮᓇᐅᔭᖁᑎᖏᓐᓃᓐᖔᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᐅᖃᖅᑎᐅᓐᖏᒃᑲᓗᐊᖅᑐᖓ. ᐊᑏ, ᒥᔅᑕ 

ᒥᑭᓐᖑᐊᖅ.  
 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑎᓪᓗᒍ 

ᒥᓂᔅᑕ  ᑭᐅᑎᓪᓗᒍ ᑐᓴᕋᑖᕋᒪ ᐅᓄᑲᓪᓚᒃᑐᓂᒃ, 

ᑐᓴᕋᑖᖅᑐᖓ ᐃᒻᒥᒃᑰᖅᑐᑦ ᑕᐃᒃᑯᐊ 

ᑭᓇᒃᑯᑐᐃᓐᓇᐃᑦ ᐃᓕᓐᓂᐊᖅᑐᑦ ᑕᐃᑲᓂ ᐊᑖᒍᑦ 

ᑕᕝᕘᓇ ᐊᒡᒍᖅᑐᖅᓯᒪᓂᐅᑉ ᐃᓗᐊᒍᑦ.  
 

ᐊᑕᐅᑦᑎᒃᑯᓪᓗ ᐊᐱᕆᖅᑲᐅᒐᓗᐊᖅᑐᖓ ᑖᒃᑯᐊ 

ᐃᓕᓐᓂᐊᖅᑐᑦ ᐱᓕᖕᒪᒃᓴᖅᑐᑦ 

ᐃᖅᑲᓇᐃᔭᖅᑎᒋᔭᐅᕙᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ? ᐅᕝᕙᓘᓐᓂᑦ 

ᓄᓇᕗᓕᒫᑦ ᓄᓇᓕᖁᑎᓕᒫᑦᑎᐊᖏᓐᓄᑦ 

ᐱᖃᓯᐅᔾᔨᓯᒪᕙᑦ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖏᐊᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᖅᑲᓇᐃᔭᖅᑎᒋᔭᐅᔪᑦ 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓘᓐᓇᖏᑦ,  

ᓄᓇᓕᖕᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᒡᒍᖅᑐᖅᓯᒪᓂᕐᒧᑦ ᑲᔪᖏᖅᓴᐃᔩᑦ ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨ. ᐊᒻᒪ 

ᑐᑭᒧᐊᒃᑎᑦᑎᔨ ᑖᒃᑯᐊ ᖃᕋᓴᐅᔭᒃᑯᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐃᓚᖓᓪᓗ 

ᐃᓕᓐᓂᐊᖅᑎ ᖃᒪᓂ’ᑐᐊᕐᒥᖔᖅᖢᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑐᑭᓯᒃᑲᓐᓂᖅᑎᒃᑲᕕᖓ. ᓅᒋᐊᕐᓗᖓ 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓄᑦ ᒪᑉᐱᒐᖓ 143, 

ᓯᕗᓪᓕᐅᑎᓐᓂᐊᖅᑕᒥᓂᖅᓯ 2018-19-ᒧᑦ 

ᑎᓴᒪᖓᓂ ᑕᕝᕙᓂ ᑎᑦᑕᓐᖑᐊᖓᓂᒃ. ᑲᔪᓰᓐᓇᕐᓗᓯ 

ᑲᑐᔾᔨᖃᑎᒌᑦᑐᓂᒃ ᐆᒻᒪᐃᒋᐊᒃᑲᓐᓂᕐᓗᓯ ᓂᕿᒧᑦ 

ᐊᔪᖅᓴᖏᔾᔪᑎᐅᒐᓱᑦᑐᐃᑦ ᐸᕐᓇᐅᑎᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗᓂ ᑕᕝᕘᓇ 

ᖃᓄᐃᓕᐅᓪᓚᕆᑉᐸᑦ ᐊᓯᐊᓄᑦ ᒐᕙᒪᒃᑯᑦ 

ᐱᓕᕆᕕᖓᓄᑦ ᐊᐅᓚᑕᐅᖃᑦᑕᖅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 

ᐊᐱᕆᒻᒪᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑯᐊ 

ᐃᓚᒋᔭᐅᒻᒪᑕ ᓄᓇᕗᒻᒥ ᓂᕿᖃᖅᑎᑦᑎᒐᓱᐊᕐᓂᕐᒧᑦ 

ᑲᑐᔾᔨᖃᑎᒌᒃᑑᔪᓄᑦ. ᐃᓄᓕᕆᔨᒃᑯᓪᓗᑦ, ᓄᓇᕗᑦ 

ᑐᓐᖓᕕᒃᑯᑦ ᐱᖃᑕᐅᒻᒥᔪᑦ, ᐱᒋᐊᖅᑐᓂ ᐄᐳᓘ 1, 

2016, ᓯᕗᓕᖅᑏᑦ ᐊᖏᖅᓯᓂᕐᖓᑕ 

ᐊᐅᓚᑕᐅᓂᖓᑕ ᑖᓐᓇ ᐊᐅᓪᓛᖅᑕᐅᓪᓗᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᑦ 

ᐊᐅᓪᓛᑕᐅᓪᓗᓂ. ᐊᓪᓛᑦ, ᐃᖅᑲᓇᐃᔮᖅ ᑖᓐᓇ  

ᒪᓕᑦᑐᒥᓂᐅᓪᓗᓂ ᑐᑭᒧᐊᑦᑎᑦᑎᔨᐅᑉ ᐃᖅᑲᓇᐃᔮᖓ 

ᐊᐅᓪᓛᖅᑕᐅᖃᑕᒥᐅᓪᓗᓂ. ᑲᑐᔾᔨᖃᑕᐅᓪᓗᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᐅᔨᒪᒐᓱᐊᖏᓐᓇᖃᑦᑕᖅᑐᒍᑦ 

ᐱᓕᕆᐊᖑᒐᓱᐊᖅᑐᓂᒃ ᓄᓇᕘᒥ 

ᐸᕐᓇᐅᑎᐅᒋᔭᐅᔪᒧᑦ ᓂᕿᖃᖅᑎᑦᑎᒐᓱᐊᓂᕐᒧᑦ 

ᐱᓕᕆᐊᖑᔪᓂᑦ. 

 

ᐊᒻᒪᑦᑕᐅᖅ $19,000-ᑲᓂᕐᓂᑦ ᐱᑎᑦᑎᓲᖑᒻᒥᒍᑦ 

ᐃᓕᓴᕕᓐᓄᑦ ᐅᓪᓛᕈᒻᒥᑕᑎᑦᑎᒍᑕᐅᓂᐊᖅᑐᓂᒃ 

ᓄᓇᕘᓕᒫᒥ, ᑕᐃᑲᓂ ᓄᓇᓕᓐᓂ 

ᖃᐅᓐᖏᑦᑎᐊᕋᓱᐊᕐᓂᕐᒧᑦ ᐱᓕᕆᓂᐅᔪᒃᑯᑦ. 

ᔮᓐᓄᐊᓕ 2018-ᖑᑎᓪᓗᒍ ᓴᓂᕐᕙᖅᑕᐅᓯᒪᔪᑦ 4-

ᒃᑯᑦ ᑮᓇᐅᔭᓂᒃ ᑮᓇᐅᔭᖃᖅᑎᓚᐅᖅᑕᕗᑦ, ᑕᐃᒫᒃ 

ᑕᕝᕙ ᐱᖃᑕᐅᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕋᑖᕐᖓᑦ. ᐱᐅᔪᓂᒃ 

ᑐᓴᕋᑖᕋᒪ ᑭᐅᔾᔪᑎᖓᓂᒃ 

ᐅᓪᓛᕈᒥᑕᖃᑦᑕᖅᑎᑦᑎᓂᖅ ᑖᓐᓇ, ᓄᓇᓕᓐᓂ 

ᐃᓚᖏᓐᓂ ᖁᓛᓂ ᓂᕆᑎᑦᑎᖃᑦᑕᕇᖅᐸᒻᒪᑕᐃᓛᒃ 

ᐃᓚᖏᓐᓂᑦ ᐃᓕᓴᕕᓐᓂ, ᐃᓱᒪᖃᕆᐊᖅᑐᑎᑦᑕᐅᖅ 

ᐃᓱᒪᖃᕆᐊᖅᑐᑕᐃᓛᒃ, ᐃᓱᒪᖃᕆᐊᖅᓯᒪᕕᓰ 

ᓄᓇᓂᑦ ᐊᓯᖏᓐᓂᒃ ᖁᓛᓂ 

ᓂᕆᑎᑦᑎᖃᑦᑕᓐᖏᑦᑐᓂᒃ ᐃᓕᓴᕕᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕘᓇ ᑕᕝᕙ 

ᐱᓂᖃᖅᑯᖅ ᓄᓇᕘᒥ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᐱᓕᕆᓂᕆᔭᑦᑎᓐᓂ ᓄᓇᓖᑦ ᓇᒻᒥᓂ ᐋᖅᑮᓲᖑᒻᒪᑕ 

ᖃᓄᖅ ᐊᑐᕐᓂᐊᕐᒪᖔᒥᓂᒃ ᑮᓇᐅᔭᓂᒃ, 

ᐊᑐᒃᑲᓐᓂᕈᒪᒍᑎᒃ ᓂᕆᑎᑦᑎᖃᑦᑕᓂᕐᒧᑦ ᖁᓛᓂ 

ᓂᕆᑎᑦᑎᖃᑦᑕᓂᕐᒧᑦ ᑕᐃᒪᐃᒍᓐᓇᓲᖑᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒪᓐᓇ ᑐᓴᕈᒥᓇᖅᑐᐊᓗᒃ, ᓄᓇᓖᑦ ᐃᓚᖏᑦ 

ᓇᒻᒥᓂᖅ ᐱᔪᓐᓇᐅᑎᑖᑎᐸᓪᓕᐊᔭᑯᓗᒋᒐᑦᑎᒍᑦ 

ᐊᐅᓚᑦᑎᒍᓐᓇᕐᒥ. ᐊᓯᐊᒍᓪᓗᑦᑕᐅᖅ, 

ᑕᒃᑯᓈᕐᓗᒍ ᑕᕝᕙᓂᔅᓴᐃᓐᓇᖅ ᒪᑉᐱᒐᖓᓂᒃ 

ᓯᕗᓪᓕᐅᑎᑕᐅᓯᒪᔪᐃᑦ 2019-2020-ᒧᑦ,  

ᑎᑦᑕᓐᖑᐊᖓ ᓇᓴᐅᑎᓕᒃ 2. ᒪᓕᒐᓕᕆᓂᖅ 

ᑲᔪᓯᓗᓂ ᑕᕝᕚᑲᓄᑦ ᒪᓕᒐᖅ ᐱᖁᔭᖅ 

ᐊᓯᔾᔨᖅᑕᐅᕙᓪᓕᐊᓗᓂ. ᖃᓄᖅ ᑕᕝᕚᑲᐅᑉ 

ᑕᕝᕚᑲᓂ ᐊᐅᓚᑦᑎᓂᕐᒧᑦ ᐱᖁᔭᖅ ᖃᓄᖅ 

ᐊᓯᔾᔨᕋᓱᐊᕋᔅᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᐊᖅᑐᒍᑦ 

ᐊᑕᐅᓯᐅᓐᖏᑦᑐᓂᑦ ᐊᒥᓱᒃᑲᓪᓚᓐᓂᑦ 

ᐊᓯᔾᔨᕈᒪᔭᑦᑎᓐᓂᑦ ᐱᓗᐊᖅᑐᒥᒃ ᓇᒥ 

ᓯᒡᒐᓕᐊᖅᑐᕈᓐᓇᖅᑐᖃᕐᒫᖔ ᓇᒥ 

ᐳᓗᐊᑦᓯᔪᓐᓇᖅᑐᖃᕐᒪᖔᖅ. ᐃᓄᖃᒐᓚᓲᓂᒃ ᑕᒪᔾᔭ 

ᓯᒡᒐᓕᐊᖅᑐᕆᐊᖃᓐᖏᑎᑎᕙᓪᓕᐊᕗᒍᑦ.  

 

ᑕᒪᐅᓇ ᐊᑎᖃᓚᐅᖅᑐᑦ ᐆᑦᑑᑏᑦ ᖃᓄᑎᒋ 

ᐊᒥᓲᒋᐊᖃᕐᒪᖔᑕ ᐹᖏᓐᓂᑦ ᐃᓚ ᑭᓱᑐᓐᓇᐃᑦ 

ᒪᓕᒐᓕᐅ-ᑖᓐᓇ ᐱᖁᔭᖓ ᐊᓯᔾᔨᕋᓱᒋᐊᖓᑦ 

ᐃᓱᒪᒋᓯᒪᔭᕗᑦ ᓄᓇᕗᒻᒧᑦ ᑐᕌᖓᓂᖅᓴᐅᑎᒋᐊᕐᓗᒍ 

ᑎᑎᕋᕆᐊᓐᖓᐅᑎᒦᑦᑐᖅ ᒪᓕᒐᔅᓴᖅ. ᓇᓖᕌᕋᔅᓴᓂᑦ 

ᕿᒥᕐᕈᐊᕋᓱᒃᑐᒍᑦ ᖃᓄᖅ ᐊᓯᔾᔨᕈᓐᓇᕐᒪᖔᑦᑎᒍ 

ᑕᖅᑲᒃᑯᐊ ᑭᒃᑯᓕᒫᑦ ᓴᐳᑎᔭᐅᔪᓐᓇᓂᐊᖓᑕ 

ᐳᔪᖏᓐᓄᑦ ᓯᒡᒐᓕᐊᑦ ᐊᒻᒪ ᐊᖓᔮᕐᓇᖅᑐᐃᑦ. 

ᐆᑦᑑᑎᖃᑐᑎᒃ ᑕᕝᕙᓂ ᕿᒥᕐᕈᐊᑕᑦᑎᓐᓂ 

ᓱᐴᖅᑐᕐᕕᐅᒋᐊᖃᕋᔭᓐᖏᑦᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᒃᑲᓐᓂᕋ. ᐱᕙᓪᓕᐊᔪᒃᑯᑦ ᑕᐃᒪ ᒫᓐᓇ 

ᐅᓂᑳᖅᑐᖃᖃᖅᑕᖅᓯᒪᖕᒪ ᑕᕝᕚᑲ 

ᓂᐅᕕᐊᕆᔭᐅᖃᑦᑕᕐᓂᖏᑦ ᑲᑕᑉᐹᓪᓕᖅᓯᒪᒻᒪᑕ 

ᓄᓇᕘᒥ ᑕᕝᕙᓂ ᐊᕐᕌᒍᓯᒪᔪᒥ. ᖃᓄᕐᓕ ᑕᐃᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᒪᒐᓱᐊᖃᑦᑕᖅᑲᑦ  

ᓈᓴᐃᖃᑦᑕᖅᑲᑦ ᐊᐅᓚᑦᑎᐊᕐᒪᖔᑕ ᑕᕝᕙᑲᒥᑦ 

ᐊᑐᓐᖏᓂᖅᓴᐅᑎᑦᑎᒐᓱᐊᕐᓂᕐᒧᑦ ᐸᕐᓇᐅᑎ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒻᒦᒃ ᐃᒃᓯᕙᐅᑖᖅ. ᑖᓐᓇ ᑕᕝᕚᑲᒥᑦ 

ᐊᑐᓗᐊᖅᑎᑦᑎᑕᐃᓕᒪᓂᕐᒧᑦ ᐸᕐᓇᐅᑎ 

ᐃᓱᓕᔪᔫᒐᓗᐊᖅ ᐊᐅᓚᐃᓐᓇᕐᖓᑦ ᓱᓕ. ᑕᕝᕚᑲᒥᒃ 

ᐊᑐᖅᑐᐃᑦ ᐊᕐᕌᒍᒐᓛᓗᓐᓂᑦ ᐊᑐᖃᑦᑕᕈᓐᓇᕐᖓᑕ 

ᐊᑦᑐᐃᖃᑦᑕᕐᓗᑎᓪᓗ ᑎᒥᖏᓐᓂᒃ 

ᑳᓚᕿᑎᑦᑎᕙᑦᑐᑎᓪᓗ. ᐃᓚᐃᓐᓇᖏᑦ 

ᐅᖃᐅᓯᕆᓗᒋᑦ ᖃᐅᔨᒪᒐᓱᐊᖃᑦᑕᖅᑕᕗᑦ ᐃᒫᒃ.  

 

ᑕᕝᕙᑲ ᓂᐅᕕᐊᖑᕐᑲᑦᑕᕐᓂᖏᑦ ᓄᓇᕘᒥ ᐊᒻᒪᑦᑕᐅ 

ᑕᕝᕚᑲᐅᓐᖏᑦᑐᓄᑦ ᐃᑲᔪᖅᑕᐅᒐᓱᖃᑦᑕᖅᑐᐃᑦ 

ᐊᒻᒪᑕᐅ ᓄᖅᑲᕋᓱᑦᑐᐃ ᖃᑦᑎᐅᓕᕐᒪᖔᑖ ᐊᒻᒪᓗ 

ᐱᓕᒻᒪᔅᓴᐃᓃᑦ ᐊᑑᑎᖃᕋᓗᐊᕐᒪᖔᑕ 

ᑲᐅᔨᓴᖅᐸᒃᑮᓪᓗᑎᒍᑦ ᐊᒻᒪ 

ᐃᖅᑲᓇᐃᔭᖅᑎᖃᑦᑎᐊᕋᓗᐊᕐᒪᖔᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪᐃᑦᑐᓕᕆᔨᖏᑦ. 

 

ᐊᒻᒪ ᓄᓇᓕᓐᓂᑦᑕᐅᖅ ᑕᕝᕚᑲᒥᑦ 

ᐊᑐᓗᐊᖅᑕᐃᓕᒪᑎᑦᑎᓂᕐᒧᑦ 

ᐱᓕᕆᓂᐊᐅᖃᑦᑕᖅᑐᐃᑦ ᐳᓛᕆᐊᑉᐸᑦᑕᕗᑦ 

ᐋᓐᓂᐊᕖᑦ ᑕᕝᕙᑲᓂᑦ ᐱᔾᔪᑎᖃᖅᑐᑕ 

ᓄᖅᑲᕋᓱᐊᑦᑕᖅᑐᐃᓪᓗ 

ᖃᐅᔨᓴᖅᑕᐅᑦᑎᐊᖃᑦᑕᖅᑐᑎᒃ. ᖁᔭᓐᓇᒦᑦ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᓕᕆᒃᓴᓄᑦ ᐸᕐᓇᐅᑎᔅᓯᓐᓂᑦ ᒪᐱᒐᖅ 

144 ᐃᓱᒪᓕᕆᓂᖅ ᐊᒻᒪ ᐊᔪᓕᕈᑎᖃᖅᓯᒪᓂᖅ. 

ᑕᕝᕙᓂ ᐊᑭᑦᑐᕆᐊᓪᓗᐊᑲᓪᓚᓐᖑᓱᑦᑑᔮᕐᖓᑕ  

ᑮᓇᐅᔭᖏᑦ. ᐃᑲᔪᕋᓱᒃᑲᑦᑕᐃᓛᑦ ᐃᓅᖃᑎᑦᑎᓐᓂ 

ᓄᓇᕘᒻᒥ ᑭᓯᐊᓂᓕ ᐊᐱᖅᑯᑎᔅᓴᕋ ᖃᑦᑎᑦ 

ᒪᒥᓴᐃᕖᑦ ᐃᑲᔪᕈᓐᓇᖅᑲᑦ ᒫᓐᓇ ᓄᓇᕗᒻᒥᐅᑕᕐᓂᑦ 

ᑕᒪᐅᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᐱᖅᑯᑕᐅᓗᐊᖅᑑᒐᓗᐊᖅ ᐃᓛ 

ᐅᖁᒪᐃᓐᓂᓂᐊᕐᓂᕐᒧᑦ. 7-ᖑᒻᒪᑕ ᓄᓇᓖᑦ ᒫᓐᓇ 

ᐊᔪᓕᕈᑎᖃᖅᓱᒪᔪᓂᑦ ᐃᓕᓴᑦᑎᑦᑎᔪᓐᓇᖅᑐᑦ 

ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᕐᓇᒃᑲᖅ. ᑭᖑᓪᓕᐅᓂᐊᓕᕐᒥᔪᖅ ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓪᓗᒍᓖ ᐱᓕᕆᐊᒃᓴᓯ ᐸᕐᓇᐅᑎᓯ 146 

ᑭᒍᑎᓕᕆᓂᕐᒥᒃ ᐱᔾᔪᑎᓕᒃ. ᐃᓄᒻᒪᕆᖕᒥᑦ 

ᐊᓈᓇᖃᓚᐅᖅᓯᒪᒐᒪ ᐅᕙᑦᑎᓐᓂ 

ᐅᖃᐅᔾᔨᖃᑕᔪᓪᓗᓂᓗ ᓯᕗᐊᒃᑲ ᓯᕗᐊᖅᓯ 

ᐊᓯᐅᔨᑦᑕᐃᓕᑦᑎᐊᖅᓯᐅᒃ. ᐲᑦᑕᐃᓕᑦᑎᐊᕐᓕᒃ 

ᐊᑐᓲᕆᒐᑦᑎᒍ ᑲᒥᓕᐅᕐᓗᑎᑦ. ᓯᓄᐊᖃᕈᓐᓃᕈᕕᑦ 

ᖁᓕᓂᑦ ᐊᕐᕌᒍᑖᑦᑕᐅᑎᒋᓂᐊᕋᕕᑦ.  

 

ᑕᑯᕙᓕᕋᑦᑕᓕ ᐅᓪᓗᒥ ᓯᕗᐊᖃᓐᖏᑦᑐᒐᓛᓗᓐᓂᑦ 

ᐃᓅᓱᑦᑐᓃᑦ ᑭᓐᖏᓪᓕᐊᓕᓐᓄᓪᓗ ᐅᕝᕙᓘᓐᓃᑦ 

ᑭᒍᑎᓐᖑᐊᓕᓐᓂᑦ. ᓱᒻᒪᓂᒃᑯᐊ ᑕᐃᒪᐃᓕᖅᑲ? 

ᐃᓕᓐᓂᐊᖅᑎᑕᐅᓐᖏᓗᐊᖃᑦᑕᕐᖓᑖ? ᐅᕝᕙᓘᓐᓃᑦ 

ᑭᒍᓐᓂᐊᖅᑏᑦ ᑭᒍᑕᐃᔭᐃᑐᐃᓐᓇᖃᑦᑕᕐᖓᑕ? 

ᖃᓄᖅ ᑮᓇᐅᔭᖅᑖᓂᖅᓴᐅᖃᑦᑕᕐᖓᑖ 

ᑭᒍᑕᐃᔭᐃᓂᖅᓴᐅᒐᐃᒻᒪᑖ, ᑭᒍᓐᓂᐊᖅᑏᑦ? 

 

ᐊᐱᕆᒃᑲᓂᖅᑯᖓᓕ, ᐊᑯᑭᑦᑐᓕᐊᓚᐅᖅᓯᒪᒻᒥᒐᒪ 

ᑕᒪᓐᓇᐃᓛᒃ ᐱᓪᓗᒍ ᑭᒍᑎᓕᕆᓂᖅ. 

ᕿᑭᖅᑖᓗᒻᒥᐅᑦ, ᑭᕙᓪᓕᕐᒥᐅᑦ, 

ᑰᒡᔪᐊᓕᐊᖃᑦᑕᔪᒻᒪᑕ ᓱᕈᓯᓛᑯᓗᐃᑦ ᒥᑭᔫᑏᑦ 

ᑭᒍᑕᐅᔭᖅᑕᐅᔭᖅᑐᖅᑐᑦ ᐱᓚᒃᑐᖅᑕᐅᔭᖅᑐᑐᓪᓗ. 

ᑕᐃᒃᑯᐊᓕ $2.7 ᒥᓕᐊᓐ ᓇᔾᓕᐊᑦ ᐊᑐᖅᑕᐅᕙᑉᐸᑦ 

ᑭᒍᓯᕆᑦᑕᐃᓕᑎᑦᑎᓂᕐᒧᑦ? ᖃᓄᖅ 

ᑭᒍᑎᑦᑎᐊᕙᖃᖅᑎᑦᑎᓂᕐᒧᑦ ᐱᓕᕆᕙᑉᐱᓯ, 

ᖃᓄᕐᓗ ᓴᓗᒪᑎᑦᑎᓂᕐᒧᑦ ᐱᓕᕆᕙᑉᐱᓯ?  

 

ᐊᑯᑭᑦᑐᓂᓕ ᐃᓕᓴᑎᑦᑎᑦᑎᐊᖃᑦᑕᔪᒻᒪᑕ 

ᑭᒍᑎᓕᕆᓂᕐᒥᒃ, ᑭᒍᑎᓯᐅᖃᑦᑕᓂᕐᒥᒃ ᑖᕙᓂᓗ 

ᑭᒍᑎᖏᑦ ᐱᐅᔫᑎᑯᓘᓪᓗᑎᒃ, ᒫᓂᓕ 

ᑕᐃᒪᐃᓐᖏᑎᐊᕐᖓᑕ. ᖃᓄᕐᓕ ᑕᑯᓐᓈᖅᑭᓯᐅ 

ᑕᒪᓐᓇ ᑕᒫᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛᒃ 

ᐊᒥᓱᐊᓗᓐᓄᑦ ᐊᒃᓱᕈᕈᑕᐅᓯᒪᔪᖅ 

ᑭᒍᑎᓕᕆᔭᐅᑦᑎᐊᖃᑦᑕᖁᒐᓗᐊᕋᑦᑎᒍ 

ᓱᕈᓯᓕᒫᑦᑎᐊᑦ, ᐊᓈᓇᒃᑯᖏᓐᓄᓪᓗ 

ᑭᒍᑎᓕᕆᔭᐅᑦᑎᐊᖃᑦᑕᖁᔭᐅᓪᓗᑎᒃ.  

 

ᑕᕝᕘᓇ ᐱᕙᓪᓕᐊᑎᑦᑏᓐᓇᕋᓱᓐᓂᒃᑯᑦ 

ᐃᓕᓐᓂᐊᑎᑦᑎᓂᒃᑯᓪᓗ ᐃᓕᓐᓂᐊᕈᑎᓂᑦ 

ᓴᖅᑭᔮᖅᑎᑦᑎᓂᒃᑯᑦ ᐱᖃᑦᑕᖅᑐᒍᑦ ᑭᒍᑎᓯᐅᑎᓂᒃ 

ᑐᓂᓯᐅᖅᑲᐃᕙᑦᑐᑕ, ᑭᒍᑎᓯᐅᖁᔨᓪᓗᑕ 

ᓴᖅᑭᔮᖅᑎᑦᑎᒐᓱᐊᖅᐸᑦᑐᒍ, ᐊᐃᐳᕉᓕᕋᐃᒻᒪᓪᓗ 

ᑭᒍᑎᓕᕆᓂᖅ ᓴᖅᑭᔮᖅᑎᕖᓐᖓᕋᓱᐊᖅᐸᑦᑕᕗᑦ. 

ᐊᐃᐳᕉᓪ ᑖᓐᓇ ᑕᖅᑭᕆᔭᐅᓲᖑᒻᒪᑦ ᑭᒍᑎᓕᕆᓂᕐᒧᑦ 

ᑲᓇᑕᓕᒫᒥ, ᑕᖅᑲᐅᖓ 

ᐱᓂᑭᓴᐅᑎᑎᑦᑎᖃᑦᑕᓲᖑᕗᒍᑦ 

ᑐᓴᖅᓴᐅᑎᑦᑎᖃᑦᑕᖅᑐᑕᓗ, ᖃᕋᓴᐅᔭᒃᑯᓪᓗ 

ᐃᑭᐊᖅᓯᕕᑕᖃᓕᕐᒥᔪᖅ ᑭᒍᑎᓕᕆᓂᕐᒧᑦ ᑐᕌᖓᔪᒥ, 

ᖃᓂᑦᑎᐊᕙᓕᕆᓂᕐᒧᑦ ᑐᕌᖓᔪᒥᒃ ᐊᒻᒪᓗ 

ᑕᒪᑐᒧᖓ ᑐᕌᖓᔪᓂᑦ ᐅᖃᐅᓯᐅᓯᒪᕈᓘᔭᖅᑐᓂᑦ 

ᐅᖃᓕᒫᕐᕕᓴᐅᓪᓗᓂ  

 

ᐊᒻᒪ ᐃᓕᓴᕕᐅᑉ ᐃᓗᐊᓂ ᖃᓂᕐᒥᒃ 

ᐃᕐᕈᖅᓴᖃᑦᑕᓂᕐᒧᑦ ᐱᓕᕆᑎᑦᑎᔪᖃᖃᑦᑕᓲᖑᒋᕗᖅ, 

ᐊᒻᒪ ᐃᖅᑲᓇᐃᔭᖅᑎᖃᖅᓯᒪᓪᓗᑎᒃ ᑕᒪᑐᒥᖓ 

ᑐᑭᒧᐊᑦᑎᑦᑎᓂᐊᖅᑐᒥ ᑭᒍᑎᓕᕆᓂᕐᒥᑦ, 

ᑭᒍᑎᓕᕆᓂᓕᒫᒥ. ᑲᔪᓯᒋᐊᒃᑲᓂᕐᓗᖓ, ᓱᕈᓯᕐᓄᑦ 

ᑭᒍᑎᓕᕆᓂᕐᒥᒃ ᐱᓕᕆᓂᖃᑦᑕᕆᕗᒍ, ᐊᒻᒪ 

ᓱᕈᓯᕐᓂ ᐃᑲᔪᖅᐸᒻᒥᔪᒍ ᐃᓅᕋᑖᕐᓂᖏᓐᓂᑦ, 

9ᕈᕋᓱᐊᕐᓂᖏᓐᓄᑦ 9-ᓐᓂᑦ  

ᐊᕐᕌᒍᑖᕋᓱᐊᕐᓂᖏᓐᓄᑦ.  

 

ᓄᓇᓕᓐᓂᓗ ᑭᒍᑎᓕᕆᓂᕐᒧᑦ ᑐᑭᒧᐊᑦᑎᑦᑎᔨᕗᑦ 

ᓄᓇᕘᒥ ᐃᓄᖏᓐᓇᐅᓪᓗᑎ, ᓄᓇᖏᓐᓂ 

ᐃᖅᑲᓇᐃᔮᖅᑖᖅᓯᒪᔪᑦ, ᑭᒍᑎᓂᒃ 

ᓱᕋᒃᑕᐃᓕᒪᑎᑦᑎᓂᕐᒧᑦ ᐱᓕᕆᑎᑦᑎᖃᑦᑕᓂᐊᕐᓗᑎᑦ, 



ᓇᒡᒐᔾᔭᐅ, ᔫᓂ 4, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᕈᓯᓛᓄᑦ ᑐᕌᖓᔪᓂ. 85 ᐳᓴᖏᑦ ᑕᕝᕙᓃᖃᑕᐅᔪᑦ 

ᐃᖅᑲᓇᐃᔭᖅᑎᑕᐅᓕᖅᓯᒪᔪᑦ ᐃᓄᖑᓪᓗᑎ. 

ᑮᓇᐅᔭᖃᖅᑎᑕᐅᓂᖓ ᐅᐃᒍᔭᐅᓯᒪᔪᖅ ᐱᖓᓱᓄᑦ 

ᐊᕐᕌᒍᓄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖃᐅᔨᒋᐊᓚᐅᕋᒃᑭᑦ 

ᑕᐃᒃᑯᐊ ᓇᓪᓕᐅᒃᑯᒫᖃᓐᖏᑦᑐᐃᑦ 

ᐋᓐᓂᐊᕕᓕᐊᕈᑎᖏᓐᓄᑦ ᑭᒍᑎᓕᕆᔭᐅᓂᖏᑦ 

ᐱᔾᔪᑎᒋᓪᓗᒋᑦ, ᐊᑦᑎᓂᖅᐹᑯᓗᖏᓐᓂᑦ 

ᑲᒪᒋᔭᐅᓂᖃᕋᑦᑕ, ᑲᒪᒋᔭᐅᓂᖃᖃᑦᑕᕋᑦᑕ. 

ᓇᖕᒥᓂᕐᓕ ᑭᒍᑎᓕᕆᔭᐅᑎᓲᖑᒐᒪ ᒫᓂᑑᕙᒥ, 

ᑭᒍᑎᒃᑲᓕ ᐱᓯᒪᐃᓐᓇᕈᒪᒐᒃᑭᑦ 

ᐃᖅᑲᓇᐃᔭᐅᑎᒋᓲᕆᒐᒃᑭ. ᑕᐃᒪᓕ ᐃᓱᒪᓐᓂ 

ᐊᐱᖅᑯᑎᖃᐃᓐᓇᕋᒪ, ᑕᕝᕚᑲᐅᑉ ᐊᐅᓚᑕᐅᓂᖓᓄᑦ 

ᑕᑯᕙᒃᑲᑦᑕᐃᓛᒃ ᑕᕝᕚᑲᓄᑦ ᓄᖅᑲᑎᑦᑎᒐᓱᐊᖅᑐᐃᑦ 

ᑕᓚᕖᓴᒃᑯ. ᓴᖅᑭᔮᖅᑎᒐᔅᓴᐅᖏᒻᒫᑦ ᑕᓚᕖᓴᒃᑯᑦ 

ᑭᒍᑎᑎᑦ ᐱᓯᒪᐃᓐᓇᕋᓱᓐᓂᐊᕐᓗᒋᑦ ᐱᒻᒪᕆᐊᓘᒻᒪᑦ 

ᐅᖃᐅᔾᔨᖃᑦᑕᕐᓂᖅ.  

 

ᑭᒍᑎᓐᖑᐊᑖᖅᑐᖃᕋᐃᒻᒪ ᑕᑯᕙᒃᑲᑦᑕᐃᓛᒃ ᓄᓇᕘᒥ 

ᐊᑭᑐᔪᐊᓘᔪᔅᓴᐅᕙᒻᒥᒻᒪᑦ, ᐊᒻᒪᓗ ᐊᑦᑎᓂᖅᐹᒥ 

ᑭᒍᑎᓕᕆᔭᐅᓂᖃᓲᖑᒐᑦᑕ 

ᓇᓪᓕᐅᒃᑯᒫᖃᓐᖏᑦᑑᔪᒍᑦ. ᑭᒍᓐᓇᐃᖅᑎᒐᐃᓐᓇ 

ᑭᓇᐅᔪᔫᒐᓗᐊᑭᐊᖅ, ᑐᑭᓯᔭᐅᕙᓪᓚᐃᔪᖓ 

ᖃᓄᐃᓕᒐᓱᕐᒪᖔᕐᒪ. ᐸᕐᓇᐅᑎᖃᖅᑭᓯ ᑕᖅᑲᐅᖓ 

ᓴᖅᑭᔮᖅᑎᑦᑎᒋᐊᔅᓴᕐᓗᓯ? ᒪᑯᐊ ᐃᓅᓱᒃᑐᐃᑦ 

ᐊᕐᓇᐃᑦ ᑭᒍᑕᐃᖅᑕᐅᖃᑦᑕᓂᐊᓐᖏᒻᒪᑕ, 

ᑭᒍᑎᓐᖑᐊᖅᑖᕆᐊᖃᓕᕐᓗᑎᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᒃᑲᓂᕐᓗᒋᑦ, 

ᐅᖃᖅᑲᐅᒐᒪᐃᓛᒃ ᑭᒍᑎᓕᕆᓂᖅ ᑕᒪᓐᓇ 

ᓴᖅᑭᔮᖅᑎᑦᑎᓂᖅ ᐊᐃᐳᕉᓕᕋᐃᒻᒪᑦ ᐊᑐᖅᐸᑲᑦᑎᒍ 

ᐊᒻᒪᓗ ᐊᐃᐳᕉᓕᕋᐃᒻᒪᑦ ᓄᓇᕗᒥᑐᐊᖑᓐᖏᑦᑐᖅ, 

ᑲᓇᑕᓕᒫᑦᑎᐊᖅ ᓴᖅᑭᔮᖅᑎᑦᑎᒐᓱᐊᓲᖑᒐᑦᑕ 

ᖃᓂᖃᑦᑎᐊᕋᓱᓐᓂᕐᒥᑦ, ᑭᒍᑎᖃᑦᑎᐊᕋᓱᐊᕐᓂᕐᒥᑦ  

ᐊᕙᓗᒧᑦ ᐊᑭᓐᓂᕐᒥᑦ ᓴᖅᑭᔮᕐᓂᐊᖅᑐᓂᒃ, 

ᐊᔾᔨᓐᖑᐊᓕᓐᓂᑦ, ᑎᑎᖅᑲᓕᓐᓂᒃ 

ᑕᑯᔅᓴᐅᑎᑦᑎᓲᖑᔪᒍᑦ ᐊᒻᒪᓗ ᐱᒻᒪᕆᐊᓘᒻᒪᑦ 

ᑭᒍᑎᓂᒃ ᐱᓯᒪᑦᑎᐊᕐᓂᖅ ᐃᓕᓴᑎᑦᑎᔾᔪᑎᒋᓲᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓇᑦᓯᖅ, ᑭᖑᓪᓕᐅᓕᕐᒥᔪᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖃᓄᐃᒃᓴᖏᒃᑯᕕᑦ ᐅᑎᕆᐊᑲᐃᓐᓇᕈᒪᒐᓗᐊᖅᑐᖓ 

ᑭᐅᔾᔪᑎᒋᖅᑲᐅᔭᖓ ᐃᓚᖓ ᐊᐱᖅᑯᑎᒋᖅᑲᐅᔭᓐᓄᑦ.  

(ᑐᓵᔨᑎᒎᕈᓐᓃᖅᑐᖅ) ᖃᓄᐃᒃᓴᓐᖏᒃᑯᕕᑦ, 

(ᑐᓵᔨᑎᒍᑦ) ᐃᒃᓯᕙᐅᑖᖅ. ᑲᔪᓯᓚᖔ? ᐆᑮ. 

 

ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑭᐅᓵᕐᒪᑦ 

ᐊᒻᒪᓗ ᐅᖃᖅᑲᐅᓪᓗᓂ ᓄᓇᓖᑦ ᐃᓚᖏᑦ 

ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓄᑦ ᐅᐸᒍᑎᖃᑦᑕᕐᒪᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᑦᑐᓂᒃ 

ᐃᓕᓐᓂᐊᕈᑎᒃᓴᓂᑦ ᓴᖅᑭᔮᖅᑎᑦᑎᖃᑦᑕᕐᒪᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑮᓇᐅᔭᖃᖅᑎᑕᐅᓯᒪᔪᑦ ᐃᓕᖅᑯᓯᓕᕆᔨᒃᑯᓐᓄᑦ 

ᐊᒻᒪᓗ ᑖᒃᑯᐊ ᓈᓴᐅᑏᑦ 2017-18-ᒦᓐᖔᓚᐅᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒃᑯᐊ ᒫᓐᓇ 

ᐃᓕᓐᓂᐊᕈᑎᒃᓴᐃᑦ ᑕᒫᓂ ᐃᖃᓗᖕᓃᒻᒪᑕ, ᑖᒃᑯᐊ 

ᐃᓕᓐᓂᐊᕈᑎᒃᓴᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᓴᖅᑭᔮᖅᑎᑕᐅᕚᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᖅᓴᕐᕕᒃᑯᓐᓂᑦ 

ᐃᖅᑲᓇᐃᔭᖃᑎᖃᖅᑐᒍᑦ ᐊᒻᒪᓗ 

ᐃᓕᖅᑯᓯᓕᕆᔨᒃᑯᓐᓂᑦ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ. 

ᐋᓐᓂᐊᕕᖕᒥ ᑐᓵᔩᑦ, ᐃᖅᑲᖅᑐᐃᕕᖕᒥᑦ ᑐᓵᔩᑦ 

ᐊᒻᒪᓗ ᐊᓯᖏᑦ ᑖᒃᑯᐊ ᐃᓕᓐᓂᐊᖅᑎᓪᓗᒋᑦ 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᐅᓇ 

ᐊᐱᖅᑯᑎᒋᓂᐊᖅᑕᕋ ᒪᒃᐱᖅᑐᒐᖅ 143 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑕ 

ᐃᓗᓕᖏᓐᓃᑦᑐᑦ. ᑕᓪᓕᒪᖓᑦ “ᐳᕙᒡᓗᖕᓂᕐᒧᑦ 

ᑐᕌᖓᔪᑦ ᐋᖅᑭᑦᑕᐅᓯᒪᔪᑦ ᐊᑑᑎᖃᑦᑎᐊᕐᒪᖔᑦ 

ᖃᐅᔨᓴᖅᑕᐅᓪᓗᑎᒃ.”  

 

ᑕᐃᒪ ᒪᑐᐃᕈᑎᖓᓂ ᒥᓂᔅᑕ ᐅᖃᖅᑲᐅᒻᒪᑦ $1.583 

ᒥᓕᐊᓂᒃ ᐊᑐᕐᒪᑕ 2018-19-ᒥ ᐊᒻᒪᓗ ᑕᒪᓐᓇ 

ᐳᕙᒡᓗᖕᓂᖅ ᐱᓕᕆᐊᕆᔭᐅᑎᓪᓗᒍ. ᐊᒻᒪᓗ 

ᖃᐅᔨᒪᓪᓗᖓ ᒫᓐᓇᕈᓘᓚᐅᖅᑐᖅ ᐃᓄᐃᑦ ᑕᐱᕇᑦ 

ᑲᓇᑕᒥ ᑮᓇᐅᔮᓗᖕᓂᑦ ᐱᑎᑕᐅᓚᐅᕐᒪᑕ, ᑕᐃᒪ 

ᑖᒃᑯᐊ ᐃᓄᐃᑦ ᑕᐱᕇᒃᑯᑦ ᑮᓇᐅᔭᓂᖅᑲᐃ 

ᐱᓯᒪᕚᑦ? ᑮᓇᐅᔭᓂᒃ ᓄᓇᕗᓕᒫᒥ ᐃᓄᐃᑦ 

ᓄᓇᖓᓂᑦ ᑖᒃᑯᐊ ᐊᑐᖅᑕᐅᔪᒃᓴᐅᑕᐅᖕᒪᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓗᔪᒍᑦ 

ᖃᓄᐃᓕᖓᓂᐊᕐᒪᖔᑦ. ᐱᔭᕆᐊᑭᓪᓕᑎᑦᑎᔩᑦ 

ᑲᑎᒪᔨᕋᓛᖏᓐᓂᑦ ᓴᖅᑭᑦᑎᓯᒪᔪᒍᑦ ᐅᕙᒍᑦ, 

ᑐᓐᖓᕕᒃᑯᑦ, ᐃᓄᐃᑦ ᑕᐱᕇᒃᑯᓪᓗ 

ᑲᑎᒪᔨᕋᓛᑯᓗᖃᑦᑕᖅᑐᑦ ᑕᒪᒃᑯᓂᖓ 

ᐱᓕᕆᐊᖃᖅᑐᒃᓴᓂᑦ, ᑭᓯᐊᓂ ᓇᓗᓇᖅᑐᖅ ᖃᓄᖅ 

ᑕᒪᓐᓇ ᐊᐅᓚᑕᐅᓂᐊᕐᒪᖔᖓ ᐊᒻᒪᓗ 

ᐊᖓᔪᖅᑳᖓᓂᑦ ᑐᓴᖅᑎᑕᐅᓚᐅᕐᓇᖓ. ᓇᓗᔪᒍᑦ 

ᓱᓕ. ᑕᖅᑭᒐᓚᐃᖅᑲᐃ ᐊᓂᒍᖅᐸᑕ ᑭᓯᐊᓂ 

ᑐᑭᓯᕙᓪᓕᐊᓂᐊᖅᑐᒍᑦ ᖃᓄᖅ ᑕᒪᒃᑯᐊᓕᒫᑦ 

ᐊᐅᓚᑕᐅᓂᐊᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᐱᔭᕇᖅᑮᑦ, ᒥᔅᑕ ᓇᑦᓯᖅ? ᐆᑮ. 

ᑲᔪᓯᓗᑕ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑐᓐᖓᓱᒋᑦᓯ ᐃᓘᓐᓇᓯ. ᒥᔅᑕ ᓇᑦᓯᐅᑉ 

ᐅᖃᐅᓯᕆᖅᑲᐅᔭᖏᑦ ᐳᕙᒡᓗᒃᑐᓄᑦ ᒥᒃᓵᓄᑦ ᐊᒻᒪᓗ 

ᑮᓇᐅᔭᑦ ᐊᑐᖅᑐᒃᓴᑦ ᐅᖃᐅᓯᕐᖓᐅᑎᖏᓐᓂᒃ 

ᐅᖃᖅᓯᒪᖕᒪᑦ ᐃᖅᑲᓇᐃᔭᖃᑎᖃᕐᓂᐊᖅᑐᒡᒎᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ $5.8 ᒥᓕᐊᓂᒃ 

ᑮᓇᐅᔭᓂᒃ ᐃᓕᓯᓂᐊᖅᖢᑎᒃ ᐊᕐᕌᒎᒃ ᒪᕐᕉᒃ 

ᓈᓇᓱᖕᓂᓐᓂᑦ ᐳᕙᒡᓗᖕᓂᖅ ᑕᒪᓐᓇ 

ᑲᒪᒋᔭᐅᓇᓱᒃᑎᒡᓗᒍ. 

 

ᓯᕗᓪᓕᖅᐹᖅ ᐊᐱᖅᑯᑎᒐ: ᑖᓐᓇ $5.8 ᒥᓕᐊᓐ 

ᐊᕐᕌᒍᓄᑦ ᒪᕐᕉᖕᓄᒃ ᐊᑐᕐᓂᐊᖅᑐᖅ, ᖃᓅᓇ 

ᐊᒡᒍᖅᑕᐅᓂᐊᖅᐹ ᐃᓚᖏᑦ ᑲᓇᑕᐅᑉ 

ᒐᕙᒪᒃᑯᖏᓐᓂᖔᖅᖢᓂᒃ, ᐃᓚᖏᑦ ᑲᓇᑕᒥ 

ᑕᐱᕇᒃᑯᓐᓃᖔᕐᓂᐊᖅᐸᑦ ᖃᔅᓯᓂᑭᐊᖅ ᓄᓇᕗᒻᒥᐅ 

ᐱᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐊᐅᑦᑎᐊᕈᐊᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓯᓂᒃᑲᓐᓂᕈᒪᕋᑖᕋᒪ. 

ᐊᕐᕌᓂᒍᑕᒫᑦ $1.583 ᒥᓕᐊᓐᖑᖃᑦᑕᖅᑐᑦ ᐊᒻᒪᓗ 

ᖃᐅᔨᒪᓪᓗᑕ ᑖᒃᑯᐊ ᐅᓄᓐᖏᓗᐊᖅᑐᑦ. ᓂᕆᐅᒃᑐᒍᑦ 

ᖄᒃᑲᓐᓂᐊᒍᑦ ᑮᓇᐅᔭᖅᑖᕐᓂᐊᕐᓂᑦᑎᓐᓂᒃ, ᑕᒪᓐᓇ 

ᐊᑲᐅᓐᖏᓕᐅᕈᑎᕐᔪᐊᖅ 

ᐱᓕᕆᐊᕆᔪᓐᓇᕐᓂᐊᕋᑦᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᑕᐃᒪ 

ᑐᑭᓯᓇᖅᓯᑎᒃᑲᓐᓂᑐᐃᓐᓇᕐᓗᒍ ᑖᓐᓇ ᑭᐅᒍᑏᑦ:  

ᑕᒪᑐᒪᓂᐅᓕᖅᑐᖅ $1.5 ᒥᓕᐊᓐ ᑖᓐᓇ 

ᐊᑐᕈᒫᕐᓂᐊᖅᑐᑦ ᐅᖃᐅᓯᕐᖓᐅᑎᖏᓐᓂᒃ 

ᐅᖃᐅᓯᕆᓚᐅᕐᓗᒍ $4.5 ᒥᓕᐊᓐᖑᓕᖅᐳᑦ ᐊᕐᕌᒍᑦ 

ᐱᖓᓱᓄᑦ. ᓂᕆᐅᑐᐃᓐᓇᖅᐱᓰ ᐊᓯᖏᓐᓂᒃ 

ᑐᓂᔭᐅᒃᑲᓐᓂᕐᓂᐊᕋᓱᒋᕕᓰ $5.8 ᒥᓕᐊᓄᑦ 

ᑎᑭᓐᓂᐊᕐᒪ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ, 2014-15-ᒥ 

ᐊᑐᓚᐅᖅᑐᑦ $4 ᒥᓕᐊᓐ ᐅᖓᑎᐊᕐᔪᐊᓂ. 

$4,168,626 ᐊᕐᕌᒍᓂᑦ ᐱᖓᓱᓄᑦ. ᐱᓚᐅᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᕐᕌᒍᓄᑦ ᐱᖓᓱᓄᑦ 

ᐊᑐᖅᑐᒃᓴᓂᒃ. ᐃᓚᖃᖅᖢᑎᒃ ᐃᖅᑲᓇᐃᔮᑦ 

ᐃᓂᒃᓴᖏᑦ, ᐃᖅᑲᓇᐃᔭᓕᓵᖅᑐᑦ 

ᐱᓕᒻᒪᒃᓴᐅᑎᒃᓴᖏᑦ, ᖃᐅᔨᓴᐃᓪᓗᑎᒃ 

ᐊᑑᑎᖃᑦᑎᐊᕐᒪᖔᑦ ᑖᓐᓇ ᐳᕙᒡᓗᖕᓂᒃᒧᑦ 

ᑐᕌᖓᔪᖅ. 2018-19-ᒥ $1.23 ᒥᓕᐊᓐᖑᓪᓗᑎᒃ, 

ᑖᒃᑯᐊ ᓴᓂᕐᕙᒃᑕᐅᓯᒪᔪᓂᑦ 4-ᖑᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᓱᓖᓛᒃ ᑐᑭᓯᑦᑎᐊᓐᖏᓚᖓ 

ᑖᓐᓇ $5.8 ᒥᓕᐊᓐ ᐃᒪᓐᓇᖔᖃᐃ ᐅᖃᕈᒪ, 

ᐊᕐᕌᒍᓄᑦ ᐱᖓᓱᓄᑦ $5.8 ᒥᓕᐊᓐ ᐱᖓᓱᓄᑦ 

ᐊᕐᕌᒍᓄᑦ ᐳᕙᒡᓗᖕᓂᖅ ᑕᒪᓐᓇ 

ᐱᓕᕆᐊᕆᔭᐅᓇᓱᒃᑎᒡᓗᒍ ᑮᓇᐅᔭᓕᕐᖓᐅᑕᐅᔪᖅ 

ᐱᖓᓱᓄᑦ ᐊᕐᕌᒍᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᒃᑲᓐᓂᖅᑐᓂᒃ 

ᐱᔪᒪᓚᐅᕋᓗᐊᖅᑐᒍᑦ ᑭᓯᐊᓂ ᑕᐃᓐᓇ 

ᐅᓄᖅᑎᒋᔪᓂᒃ ᖃᐃᑦᑎᕕᐅᓚᐅᖅᑐᒍᑦ, ᓇᓗᔪᒍᑦ 

ᐃᓄᐃᑦ ᑕᐱᕇᒃᑯᑦ ᐃᖅᑲᓇᐃᔭᖃᑎᒋᓪᓗᒋᑦ ᓇᓗᒐᑦ 

ᖃᓄᐃᓕᖓᓂᐊᕐᒪᖔᑦ ᑮᓇᐅᔭᖅᑖᕆᓂᐊᖅᑕᕗᑦ 

ᓇᓗᔭᕗᑦ ᓱᓕ, ᐅᑯᐊ ᑮᓇᐅᔭᕐᖓᐅᑏᑦ 

ᐱᒋᐊᕈᑎᒃᓴᑦ, ᐅᓄᒃᑲᓐᓂᖅᑐᓂᒃ 

ᐱᔭᕆᐊᖃᕋᓗᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᓯᓇᖅᓯᖕᒪᑦ. 

ᑖᓐᓇ ᓴᒃᑯᓐᓇᓱᖕᓂᐊᓕᕋᒃᑯ. ᑖᓐᓇ ᒥᓂᔅᑕᖃᐃ 

ᐊᒡᒍᖅᑐᖅᓯᒪᔪᓂᒃ ᐅᓂᒃᑲᐅᓯᖃᕈᓐᓇᐸ 

ᐊᑐᕈᒫᕐᓂᐊᖅᑐᑦ ᐅᖃᐅᓯᕐᖓᐅᑎᖏᓐᓂᒃ 

ᐅᖃᖅᓯᒪᖕᒪᑦ ᒐᕙᒪᒃᑯᑦ $5.8 ᒥᓕᐊᓂᒃ 

ᐃᓕᓯᓂᐊᖅᑐᑦ ᐱᖓᓱᓄᑦ ᐊᕐᕌᒍᓄᑦ 

ᐊᑐᖅᑕᐅᓂᐊᖅᑐᓂᒃ ᐳᕙᒡᓗᖕᓂᒃ ᐱᔾᔪᑎᒋᓪᓗᒍ.  

 

ᐅᑯᐊ ᑮᓇᐅᔭᑦ ᓇᑭᓐᖔᓂᐊᕐᒪᑕ ᐊᒻᒪ ᖃᓄᖅ 

ᐊᑐᖅᑕᐅᓂᐊᖅᐸᑦ ᐊᒻᒪᓗ ᑲᑎᓪᓗᒋᑦ $5.8 ᒥᓕᐊᓐ  

ᓈᓴᐅᑎᖃᐅᒃᑲᓐᓂᕋᓗᐊᕐᒪᑦ, ᖃᓄᖅ ᑕᒪᒃᑯᐊ  

ᑲᒪᒋᔭᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 2018-19 

ᐃᓚᒃᑲᓐᓂᓚᐅᖅᑐᑦ $1.583 ᒥᓕᐊᓂᒃ 2019-2020 

$2.111 ᒥᓕᐊᓂᒃ ᐃᓚᒃᑲᓐᓂᖦᖤᖅᐳᑦ ᐊᒻᒪᓗ 

2020-2021 $2.111 ᒥᓕᐊᓂᒃ 

ᐃᓚᔭᐅᒃᑲᓐᓂᖦᖤᖅᐳᖅ, ᑲᑎᓕᒫᖅᑐᒋᑦ $5 

ᒥᓕᐊᖑᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᖅᖢᒍ ᑭᐅᖕᒪᑦ. ᐄ, ᑕᐃᒃᑯᐊ 

ᑐᑦᑕᕐᕕᖕᒦᑦᑐᒃᓴᐅᔪᖅ ᐃᖅᑲᓇᐃᔭᖅᑏᑦ ᐅᓄᕐᓂᖏᑦ 

ᐊᒻᒪᓗ ᓄᓇᓕᖕᓄᑦ ᐱᔨᑦᑎᕐᓃᑦ.  

 

ᐃᓚᖓ ᐊᐱᖅᑯᑎᒋᖅᑲᐅᔭᕋ ᓯᕗᓕᖅᑎᒧᑦ 

ᐊᐱᖅᓱᑲᑕᒃᖢᒃᑐᖓ ᖃᓄᖅ ᐃᖅᑲᓇᐃᔭᖅᑎᑖᓵᑦ 

ᐱᓕᒻᒪᒃᓴᖅᑕᐅᖃᑦᑕᕐᒪᖔᑦ ᐊᒻᒪᓗ ᐱᖅᑯᓯᑐᖃᐃᑦ 

ᒥᒃᓵᓄᑦ. ᑕᐸᐃᕐᓇᓐᖏᒻᒥᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᐃᓗᐊᓂ ᑕᐃᒃᑯᐊ 

ᐃᓅᓕᓴᐃᔩᑦ ᖃᐅᑕᒫᑦᑎᐊᖅ 

ᐱᓕᕆᖃᑎᖃᖃᑦᑕᕐᒪᑕ ᑕᖅᑲᒃᑯᓂᖓ, 

ᐃᓅᓕᓴᐃᖃᑦᑕᕐᒪᑕ.  

 

ᐊᒻᒪᓗ ᒥᔅ ᑕᐅᑐᓐᖏᐅᑉ ᐊᑕᐅᓯᐊᕐᓇᒍ  

ᓴᖅᑭᓯᒪᔭᖓ ᒪᑯᐊ ᐱᐅᓯᕆᔭᐅᔪᑐᖃᐃᑦ ᑕᐃᒪ 

ᐃᓅᓕᓴᐃᔨᐅᓗᓂ ᑕᒫᓂ ᖃᐅᔨᒪᓪᓗᓂ 

ᑲᔪᓯᑦᑎᐊᓂᐊᕐᓂᕐᒥᒃ ᑕᑯᓐᓇᒐᖃᕋᒥᒃ. ᒥᓂᔅᑕᓗ 

ᐅᖃᖅᑲᐅᖕᒪᑦ ‘ᐊᑲᐅᓐᖏᓕᐅᕈᑎᖃᓐᖏᑦᑐᒍ  

ᐃᖅᑲᓇᐃᔭᖅᑎᒃᓴᖅᓯᐅᓂᕐᒥᑦ, ᐸᐸᓐᓇᓱᖕᓂᖅ ᑕᒪᔾᔭ 

ᐊᑲᐅᓐᖏᓕᐅᕈᑕᐅᖃᑦᑕᖅᐳᖅ 

ᐋᖅᑭᒃᓯᓇᓱᒃᑐᓂ ᑲᔪᓯᑦᑎᐊᓂᕐᒥᑦ ᑐᕌᒐᖃᖅᖢᓂ.  

 

ᑭᓱᑦ, ᖃᓄᖅ ᑲᒪᒋᔭᐅᖃᑦᑕᖅᐸᑦ ᑕᐃᒃᑯᐊ ᓄᑖᑦ? 

ᐃᖅᑲᓇᐃᔭᖅᑎᑖᓵᑦ ᐊᒻᒪᓗ ᑳᓐᑐᕌᒃᑦᑕᐅᓯᒪᔪᑦ? 

ᖃᓄᖅ ᐃᓕᓐᓂᐊᕈᑎᒃᓴᓄᑦ ᑕᒪᒃᑯᓄᖓ 

ᐃᓕᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᖏᖃᑎᒋᑦᑎᐊᖅᐸᒋᑦ ᒪᑯᐊ ᐃᖅᑲᓇᐃᔭᓕᓵᖅᑐᑦ 

ᐃᓕᓐᓂᐊᖅᑎᑕᐅᓂᖏᑦ ᐊᒃᓱᐊᓗᒃ ᐱᕐᔪᐊᖑᔪᖅ. 

ᖃᐅᔨᒪᔭᕆᐊᖃᕐᒪᑕ ᓄᓇᓕᖕᒧᑦ ᐅᐸᖕᓂᐊᖅᑕᒥᓄᑦ 

ᐃᓄᖕᓂᒃ ᐃᓚᒌᖏᓐᓂᑦ ᐃᓚᒋᔭᐅᖃᑕᐅᓗᑎᒡᓗ 

ᓄᓇᓕᖕᓄᑦ. ᑕᐃᒪ ᐱᔭᕐᓂᖏᔾᔪᑎᒋᖃᑦᑕᖅᑕᖓᑦ 

ᓄᓇᕗᒻᒥ ᐋᓐᓂᐊᓲᖅᑎᑭᒃᓴᕋᑦᑕ ᑕᐃᒪᐃᑦᑑᖕᒪᑦ, 

ᐃᑲᕐᕋᒐᒐᓴᖕᓄᑦ ᖄᒃᑲᓐᓂᐊᒍᑦ 

ᐃᖅᑲᓇᐃᔭᖃᑦᑕᖅᑐᑦ, ᒪᑯᐊᓗ 

ᑐᐊᕕᕐᓇᖅᑑᖃᑦᑕᖅᖢᑎᒃ.  

 

ᐃᒻᒪᖄ, ᐃᓛᒃ ᕿᒥᕐᕈᓇᒋᐊᖃᖅᑕᕗᑦ ᓲᕐᓗᖃᐃ 

ᓄᓇᓕᖕᓄᐊᓚᐅᓐᖏᓐᓂᖏᓐᓂ 

ᐃᓕᓐᓂᐊᖅᑎᑕᐅᕙᒌᖃᑦᑕᕐᓗᑎᒃ. ᐄ, 

ᐊᖏᖃᑎᒋᒐᓗᐊᖅᖢᑎᒃ ᓇᐅᒃᑯᑦ ᐃᓕᔭᕆᐊᔅᓴᖅ 

ᑕᒪᓐᓇ ᓇᓗᓈᕿᓂᖓ ᐊᑲᐅᓐᖏᓕᐅᕈᑕᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᑲᓐᓂᖅ ᐃᒃᑯᐊ ᐅᐸᒐᕐᓂᖏᑦᑐᓂᒃ 

ᐋᓐᓂᐊᓯᐅᖅᑎᐅᓂᐊᖅᑐᑦ 

ᐃᓕᓐᓂᐊᖅᑎᑕᐅᖃᑦᑕᓚᐅᖅᓯᒪᖕᒪᑕ ᑕᐃᓐᓇ 

ᐳᐃᒍᖅᑰᕋᑦᑎᒍᑦ ᐊᑐᖅᑕᐅᖃᑦᑕᖅᑰᕈᓐᓃᕐᒪᑦ 

ᑲᓇᑕᓕᒫᒥ, ᑕᐃᒃᑯᐊᓗ 

ᐃᓕᓐᓂᐊᖅᑎᑕᐅᔪᑦ ᑕᒫᓂ ᓄᓇᑦᑎᓐᓂ 

ᖃᓄᐃᑦᑐᓂᒃ ᐃᓕᓐᓂᐊᖅᑎᑕᐅᖃᑦᑕᖅᐸᑦ 

ᐃᓕᓐᓂᐊᕐᓂᓕᕆᓂᒃᑯᑦ? ᑐᑭᓯᒃᑲᓂᕐᓂᐊᕐᒪᑕ 

ᐃᖅᑲᓇᐃᔭᕐᓂᐊᖅᑎᓪᓗᒋᑦ ᐅᐸᒐᕐᓂᖏᑦᑐᓂᒃ 

ᓄᓇᓕᖕᓂ? ᐊᒻᒪ ᖃᓄᖅᑑᕈᑎᒋᓗᒍ 

ᐃᓕᓐᓂᐊᕈᑎᒃᓴᖏᑦ ᑕᒪᒃᑯᐊ 

ᐊᑐᐃᓐᓇᐅᓂᖅᓴᐅᓗᑎᒃ 

ᒫᓃᑯᑖᒃᑲᓐᓂᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᓕᑯᓘᔭᓕᐊᓗᖕᓂᒃ 

ᑭᐅᔪᒪᒐᓗᐊᖅᖢᖓ ᐃᓕᓐᓂᐊᕐᓂᐅᓪᓗ ᐃᓗᐊᓃᑦᑐᑦ 

ᐱᖅᑯᓯᑐᖃᐃᓪᓗ ᒥᒃᓵᓄᑦ ᐃᓕᓐᓂᐊᖅᑎᑕᐅᓂᖏᑦ. 

ᑕᐃᑲᓂ ᑕᐃᒪᐃᑦᑐᓄᑦ ᐅᐸᓚᐅᖅᓯᒪᓐᖏᒧᑦ 

ᓇᓗᔪᖓ ᖃᓄᐃᒃᑐᓂᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᔮᕐᕕᐅᖕᒪᖔᖏᑦ ᑕᒪᐅᓐᖓᓵᖅᑎᓪᓗᒋᑦ 

ᐃᖅᑲᓇᐃᔭᖅᑎᑖᓵᖑᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᓄᓇᕘᒥ ᑕᐃᒃᑯᐊ ᖃᐅᔨᓴᐃᔩᑦ ᐊᕐᕌᒍᓴᖕᓄᑦ 

ᖃᐅᔨᓴᓚᐅᖅᓯᒪᔪᑦ ᑐᓴᐅᒪᔾᔪᑏᑦ ᒪᑯᐊ 

ᐅᓄᖅᑐᓪᓛᓘᒻᒪᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗ 

ᑕᒪᒃᑯᓄᖔᕆᓪᓗᑎᒃ. ᖃᓄᖅ 

ᐃᖅᑲᓇᐃᔭᖃᑎᖃᖃᑦᑕᖅᐱᓯ ᓄᓇᕗᒻᒥ 

ᖃᐅᔨᓴᐃᕕᖕᒥᒃ? ᑕᐃᒃᑯᐊ ᐃᖅᑲᓇᐃᔭᖅᑎᑖᓵᑦ 

ᒐᕙᒪᒃᑯᓐᓄᑦ ᐃᑲᔫᑎᑖᒃᑲᓐᓂᕈᓐᓇᕐᓂᐊᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐅᖃᐅᓯᖃᖅᑎᑕ 

ᖃᐅᔨᒋᐊᖅᑏᑦ ᖃᕋᓴᐅᔭᒃᑰᕈᑎᖏᑦ ᑖᒃᑯᐊ 

ᐃᖅᑲᓇᐃᔭᖅᑎᓕᒫᓄᑦ ᐊᑐᖅᑕᐅᔪᑦ. 

ᐱᐅᔪᒻᒪᕆᐅᓂᕋᖅᑕᐅᓚᐅᖅᓯᒪᓪᓗᓂ 

ᐅᖃᖃᑎᒋᔭᓐᓄᑦ ᑖᒃᑯᐊ ᓯᐊᒻᒪᒃᑕᐅᓯᒪᖃᑦᑕᖅᑐᑦ 

ᐃᖅᑲᓇᐃᔭᖅᑎᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕆᐊᑲᐃᓐᓇᕐᓗᖓ ᑖᒃᑯᓄᖓ 

ᐃᓅᓕᓴᖅᑕᐅᓂᕐᒧᑦ ᑕᕝᕙᓂ 

ᑭᐳᑦᑎᓐᓇᕈᓐᓇᖏᑦᑑᒐᓗᐊᓕ ᑕᕝᕙᓂ ᐱᔭᒃᓴᐃᑦ 

ᐸᕐᓇᐅᑎᖏᓐᓄᑦ ᐅᖃᐅᓯᕆᓯᒪᖕᒪᑦ 

ᐊᖓᔪᖅᑲᐅᑎᒃᑯᓐᓂᑦ ᕿᒥᕐᕈᔭᐅᖕᒪᒡᒎᖅ ᒫᓐᓇ.  

 

ᑕᐃᒪᓕ ᑕᐅᑐᒃᑯᑦᑎᒍ ᑖᒃᑯᐊ ᐊᑯᓐᓂᖃᐅᕐᓂᖏᑦ 

ᐃᓚᑰᔾᔪᑎᖏᑦ ᑕᒪᒃᑯᐊ ᐱᔨᑦᑎᕋᕐᓂᕐᒧᑦ 

ᓄᓇᓕᓕᒫᓐᓄᑦ ᑖᓐᓇ ᐱᒻᒪᕆᐅᓂᐊᕐᒪᑦ ᑕᕝᕙᓂ 

ᐱᓕᕆᔾᔪᑕᐅᓗᓂ.  

 

ᑕᐃᒪᓕ ᑕᐅᑐᒃᑯᕕᑦ ᐃᖅᑲᓇᐃᔭᖅᑎᑖᕐᓂᒥᒃ 

ᐱᓗᐊᖅᑐᒥᒃ ᐃᒪᓐᓇ ᑖᒃᑯᐊ ᓄᓇᓕᖕᓂ ᐋᓐᓂᐊᕖᑦ 

ᐃᖅᑲᓇᐃᔭᖅᑎᑖᑎᓐᓇᓱᒃᖢᒋᑦ ᑕᐃᒪ 

ᐋᖅᑭᒃᓯᒪᔪᖃᓐᖏᒻᒪᑦ ᓇᓴᐅᓯᕆᔾᔪᑐᓂᒃ 

ᐃᓄᒋᐊᖕᓂᖏᑎᒍᓪᓘᓐᓃᑦ, ᐃᒪᓐᓇ 

ᑕᕝᕙᖓᑦᑕᐃᓐᓇᖅ ᐱᑲᐅᑎᒋᔭᕆᐊᖃᖅᑰᔨᓲᖑᓂ 

ᐊᒻᒪᓗ ᐃᒪᓐᓇ ᐃᓚᒋᐊᕐᓂᐊᕈᑦᑎᒍᑦ ᓄᓇᓕᖕᓂ 

ᐋᓐᓂᐊᓯᐅᖅᑎᑖᕐᓂᒃ. 

 

ᑕᐃᒪᓕ ᕿᒥᕐᕈᓇᐅᑉ ᐱᒋᐊᕐᓂᖓᓂᒃ ᑕᕝᕙᓐᖓᑦ 

ᐃᓅᓕᓴᐃᓂᕐᒧᑦ ᐋᖅᑭᒃᓯᒪᔪᒧᑦ, ᑖᓐᓇ 

ᐋᓐᓂᐊᓯᐅᖅᑎᑖᕐᓂᒃ ᐃᓚᒋᑐᐃᓐᓇᕐᒪᒍ ᑕᒪᒃᑯᓄᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ. ᖃᓄᐃᑦᑐᓂᒃ 

ᓈᓴᐅᑎᓂᒃ ᑕᐅᑐᒃᑲᕕᑦ, ᐃᓂᒃᓴᓂᒃ 

ᓈᒻᒪᒃᑐᖃᖃᓗᐊᖅᐱᑖ ᐃᓐᓄᒍᓐᓇᓐᖏᑐᐃᓐᓇᖅᑑᑦ 

ᐅᕝᕙᓘᓐᓃᑦ ᑖᒃᑯᐊ ᐃᖅᑲᓇᐃᔮᓪᓘᓐᓃᑦ ᐃᓂᖏᑦ 

ᐱᑕᖃᓐᖏᓗᐊᖅᐸᑦ ᑕᒫᓂ 

ᐋᓐᓂᐊᓯᐅᖅᑎᖃᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᔪᖅ 

ᐊᒥᒐᖅᓯᔪᒍᑦ, ᑖᓐᓇ ᐊᑐᓕᖅᑎᑦᑎᓂᖅ 

ᐃᓅᓕᓴᐃᓂᐅᑉ ᐋᖅᑭᒃᓱᖅᑕᐅᒃᑲᓂ 

ᑐᓐᖓᕕᖃᕐᓂᐊᕐᒪᑕ ᐱᔭᒃᓴᐃᑦ ᐸᕐᓇᐅᑎᖏᑦ 

2019-2020 ᑮᓇᐅᔭᒃᓴᖏᓐᓄᑦ ᒫᓐᓇ 

ᐱᕙᒌᔭᖅᑕᐅᓕᑕᐃᓐᓇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᑭᖑᓪᓕᖅᐹᒥᒃ ᐊᐱᖅᑯᑎᖃᕈᒪᒐᒪ.  

 

ᑖᒃᑯᐊ ᐊᓯᖏᑦ ᐊᓯᐊᓅᕈᑦᑕ ᑖᓐᓇ ᐅᑎᕐᕕᒋᓗᒍ 

ᑮᓇᐅᔭᐃᑦ $1.6 ᒥᓕᐊᓐ ᐊᕐᕌᒍᓄᑦ ᐱᖓᓱᑦ, ᑖᒃᑯᐊ 

ᐊᑲᐅᓯᕚᓪᓕᖅᑎᑕᖏᑦ ᑕᐃᒪ 

ᐱᓕᕆᓯᒪᔪᖃᖅᑐᒻᒪᕆᐅᖕᒪᑦ ᒪᑯᐊ 

ᓂᐱᖃᐅᓯᖅᓱᐃᓃᑦ ᐃᓕᓐᓂᐊᕐᕕᖕᓄᑦ ᐊᒻᒪᓗ 

ᐱᒋᐊᓕᓵᖅᑐᑯᓗᐃᑦ ᐃᓕᓐᓂᐊᖅᑏᑦ ᑕᒫᖓᑦ 

ᐋᓐᓂᐊᕕᖕᓂᒃ.  

 

ᐃᒪᓐᓇ ᐊᐱᖅᑯᑎᒐᓕ, ᖃᓄᕐᓕ ᑖᒃᑯᐊ ᑮᓇᐅᔭᑦ 

ᓯᕗᓪᓕᖅᐹᒥᒃ ᐊᐱᖅᑯᑎ ᑖᒃᑯᐊ ᓄᑖᖑᕙᑦ 

ᑮᓇᐅᔭᐃᑦ ᐃᓚᓕᐅᑎᒃᑲᓐᓂᕐᓗᒍ ᓯᐅᑎᖏᓐᓄᑦ 

ᖃᐅᔨᓴᐅᑎᖏᓐᓄᑦ? ᖃᓄᕐᓗ ᑮᓇᐅᔭᐃᑦ 

ᐱᐅᓯᒋᐊᕈᑕᐅᓂᐊᖅᐸᑦ ᑕᒪᒃᑯᓄᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᑖᖑᔪᑦ 

ᑮᓇᐅᔭᐃᑦ ᒫᓐᓇᐅᔪᖅ ᓯᐅᑎᓕᕆᔨᑕᕐᒪᑕ 

ᐊᑕᐅᓯᑐᐊᕐᒥᒃ ᕿᑭᖅᑖᓗᓕᒫᕐᒧᑦ ᑐᕌᖓᔪᒥᒃ. ᑖᓐᓇ 

ᓈᒻᒪᓐᖏᓗᐊᕐᒪᑦ ᐱᔨᑦᑎᕋᕐᓂᒃᑯᑦ. ᐊᑕᐅᓯᒃᑲᓐᓂᖅ 

ᐃᓅᔪᖅ 

ᑳᓐᑐᕌᒃᑦᑎᒎᖅᑐᖅ ᐃᓚᓕᐅᑎᓂᐊᖅᑐᑦ ᐱᓕᕆᐊᑦ. 

ᑖᒃᑯᓄᖓ ᑭᒍᓯᕆᔨᓄᑦ ᐊᔾᔨᑐᐃᓐᓇᕆᓂᐊᖅᑕᖓ 

ᑕᒫᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᕼᐃᒃᔅ, ᐱᔭᕇᖅᐲᑦ? ᐊᑏ, 

ᑲᔪᓯᒋᐊᑐᐃᓐᓇᕆᑦ. 

 

ᕼᐃᒃᔅ (ᑐᓵᔨᑎᒍᑦ): ᐱᔭᕇᖅᑐᒋᕋᑖᕋᓗᐊᖅᑐᖓ, 

ᐃᒃᓯᕙᐅᑖᖅ. ᐊᒻᒪᓗ ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ. 

ᑖᓐᓇ ᐊᑕᐅᓯᕉᖅ ᐃᖅᑲᓇᐃᔮᒧᑦ ᐃᓄᖕᒧᑦ 

ᓯᐅᑎᓕᕆᔨᒧᑦ ᑖᔅᓱᒧᖓᓕᒫᖅ ᑲᒪᒋᔭᖃᕐᒪᑦ 

ᐊᕕᒃᑐᖅᓯᒪᔪᓂ, ᑳᓐᑐᕌᒃᑦᑎᒍᑦ ᐃᑲᔪᖅᑕᐅᖃᑦᑕᖅᐹ 

ᑕᐃᓐᓇ ᐃᖅᑲᓇᐃᔭᐃᓐᓇᖅᑐᒥᒃ 

ᐃᓐᓄᒃᑕᐅᖃᑦᑕᖅᐸ? ᐅᕝᕙᓘᓃᑦ ᑖᓐᓇᑐᐊᕐᓘᓐᓃᑦ 

ᐃᓅᔪᖅ ᑮᓇᐅᔭᖃᖅᑎᑕᐅᕙ ᓯᐅᑎᓕᕆᔨᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓇᕆᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓚᓕᐅᑎᒃᑲᓂᖅᑐᖅ, ᑕᐃᒪ ᒪᕐᕉᖕᓂᒃ 

ᐱᖃᕐᓂᐊᓕᖅᐳᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᑐᑭᓯᓇᖅᓯᑎᒋᐊᕐᓗᒍ, ᑕᐃᓐᓇ 

ᒫᓐᓇ ᓯᐅᑎᓕᕆᔨᐅᑉ ᐃᓂᖓ ᐃᓐᓄᒃᓯᒪᕚ 

ᐃᖅᑲᓇᐃᔭᐃᓐᓇᖅᑐᒥᒃ? ᐊᒻᒪ ᐃᑲᔪᖅᓰᑲᓐᓂᖅᑐᓂᑦ 

ᐃᑲᔪᖅᑎᒋᓂᐊᖅᑕᖏᓐᓂᑦ? ᑕᐃᒪ ᐅᑕᖅᑭᔪᑦ 

ᐅᓄᖅᑐᒻᒪᕆᐅᖕᒪᑕ ᖃᐅᔨᒪᔪᖓ, ᑖᓐᓇ 

ᐃᑲᔪᖅᑎᒋᔭᐃᑦ ᑖᒃᑯᓄᖓ. 

 

ᓂᕈᐊᖅᑎᒋᓯᒪᔭᑦᑕ ᐃᓚᖓᓂ ᑎᑎᕋᕐᕕᒋᓚᐅᕋᒃᑯ 

ᑖᒃᑯᐊ ᑎᑎᕋᕐᕖᑦ ᓅᑉᐸᓪᓕᐊᓗᑎ, ᑕᐃᒪᓕ 

ᐱᔨᑦᑎᕋᕐᓂᕐᒃ ᐊᑐᐃᓐᓇᖃᖅᑎᑎᓪᓗᑎ 

ᐊᑕᐅᓯᑐᐊᕐᒥᒃ, ᒪᑯᐊ ᖃᐅᔨᓴᕐᓂᕐᓗ ᓈᒻᒪᒃᑐᒥᓪᓗ 

ᖃᐅᔨᓴᕐᓂᖅ, ᐊᒻᒪᓗ ᖃᐅᔨᓇᓱᓐᓂᖅ 

ᐱᔭᕆᐊᓕᖕᓂ ᑖᓐᓇ ᐱᔭᕆᐊᑐᔫᖕᒪᑦ 

ᖃᐅᔨᒪᑦᑎᐊᕋᒃᑯ ᑕᒪᓐᓇ.  

 

ᐃᑲᔪᖅᓰᒃᑲᓐᓂᕈᓐᓇᖅᑐᒥᒃ ᑖᓐᓇ ᕿᓚᒻᒥᐅᔪᖅ 

ᑖᔅᓱᒧᖓ ᓇᓗᓇᐃᖅᑕᐅᓂᖓᓄᑦ ᐊᐃᑉᐸᖓᓂᒃ  

ᐃᓂᓕᐅᕋᓱᒃ, ᖃᓄᕐᓕ ᑖᓐᓇ ᐱᔭᒃᓴᓄᑦ ᐸᕐᓇᐅᑎᓯ 

ᐱᔭᕆᐊᖃᖅᓯᑎᓚᐅᖅᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ.  

 

ᑕᐃᒪ ᐱᔨᑦᑎᓂᖅᑕᖃᒃᑲᓂᕐᒪᖔᖅ ᐋᒃᑲᐅᖂᖅᑐᖅ, 

ᐊᒻᒪᓗ ᐅᖃᕐᓂᐊᖅᑲᐅᔪᖓ ᐅᑎᕐᕕᒋᓂᐊᖅᐸᒋᑦ. 

ᑭᓯᐊᓂ ᑕᕝᕙᓂ ᐃᖅᑲᓇᐃᔭᖅᑎᖃᕐᓂᖅ 

ᐱᔨᑦᑎᕋᕐᓂᕐᒧᓪᓗ ᐋᖅᑭᒃᑕᐅᓂᐊᖅᐳᖅ ᑮᓇᐅᔭᐃᑦ 

ᐊᖏᖅᑕᐅᓯᒪᓕᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᐊᑎᖁᑎᒃᑲ ᐊᑐᕐᓗᒋᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᓚᐅᓐᖏᓐᓂᓐᓂ ᕿᒥᕐᕈᓂᖅ ᑕᑯᓇᒃ, ᑕᐃᒪ 

ᖁᔭᒋᔭᕆᐊᓖᑦ ᖁᔭᒋᓗᐊᒧᑦ ᐱᒋᐊᕈᑎᓂ ᑖᒃᑯᐊ 

ᑕᕝᕚᑲᑐᓗᐊᖅᑕᐃᓕᓂᕐᒧᑦ ᐱᓕᕆᐊᓯ, 

ᖁᕕᐊᓱᒃᐳᖓ, ᑐᐸᓚᐅᖅᐳᖓ ᑖᓐᓇ ᑕᕝᕚᑲ ᑖᓐᓇ 

ᑕᕝᕚᑲᐅᑉ ᐅᓪᓗᕆᓚᐅᖅᑕᖓ ᐊᒻᒪᓗ 

ᐃᖅᑲᓇᐃᔭᖅᑎᓐᓄᑦ ᑕᖅᑳᓃᓚᐅᖅᑐᓄᑦ 

ᐅᖃᓪᓚᒃᑐᖓ ᑖᒃᑯᐊ ᓱᐴᖅᑐᓗᒃ ᓄᖅᑲᕋᓲᑎᓄᑦ 

ᑖᒃᑯᓄᖓ ᐄᔭᒐᖅᑖᕐᕕᖕᓂ ᐊᐃᒃᓯᕈᓐᓇᖅᓯᒐᕕᒡᒎᖅ.  

 

ᑖᓐᓇ ᑐᓴᕈᒥᓇᑦᑎᐊᖅᑐᖅ. ᐊᒻᒪᓗ 

ᓴᖅᑭᔮᖅᑎᑦᑎᓂᒃᑲᓐᓂᖅ ᓲᕐᓗ ᓯᓚᒥ 

ᓴᖅᑭᔮᖅᑎᑦᑎᓂᒃᑯᑦ ᐊᑐᐃᓐᓇᐅᓂᕋᕐᓗᒋᑦ  

ᐄᔭᒐᖅᑖᕐᕕᖕᓂ ᐱᐅᒐᔭᖅᑰᖅᑐᖅ ᐅᓄᕐᓂᖅᓴᐃᑦ 

ᐃᓄᐃᑦ ᖃᐅᔨᒪᓂᖅᓴᐅᔭᕆᐊᖃᖅᑰᕐᒪᑕ 

ᑮᓇᐅᔭᖃᖅᑎᑕᔅᓯᓐᓂ.  

 

ᑕᒪᒃᑯᓄᖓᓗ ᓯᒡᒐᓕᐊᖅᑖᕐᕖᑦ ᓯᓚᑎᖏᓐᓂ 

ᑕᐃᑲᓂ ᓯᒡᒐᓕᐊᖅᑖᖅᑎᑦᑎᖃᑦᑕᖅᑐᑦ 

ᐴᕆᖃᑦᑕᖅᑕᖏᓐᓂ ᑖᓐᓇ ᖁᔭᒋᔪᒪᒋᓗᑎᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᓕᐊ ᒥᔅᑕ 

ᕚᕝᔅᑖᒃᑯᒃ, ᕙᓐᑐᐳᕈ, ᐊᒻᒪᓗ ᒥᔅᑕ ᑖᓚ. ᑖᒃᑯᐊ 

ᑮᓇᐅᔭᓕᕆᔨᓯ ᐱᔭᒃᓴᓕᒻᒪᕆᐅᖕᒪᑕ ᑕᐃᒫᒃ 

ᐃᓕᓴᕆᔭᐅᔭᕆᐊᖃᑦᑎᐊᒻᒪᕆᒃᑐᑦ.  

 

ᓯᕗᓪᓕᖅᐹᖅ ᐊᐱᖅᑯᑎᒐ ᐱᔾᔪᑎᖃᕐᓂᐊᖅᑐᖅ 

ᑕᕝᕙᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᖁᔭᕐᒥ. 

ᐊᕐᕌᓂ ᐅᖓᓪᓕᕐᒥᐅᖅᑰᖅᑐᕐᖏᓐᓇ ᑐᓴᐅᑎᑎᒍᑦ 

ᐅᓂᒃᑳᖅᑐᖃᓚᐅᕐᒪᑦ ᑕᕝᕙᓂ ᓄᓇᓕᖕᓂ ᓂᕆᕖᑦ 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᒐᖏᓐᓂᒃ 

ᓱᕋᐃᓯᒪᖃᑦᑕᖅᑐᒻᒪᕆᐅᓚᐅᕐᒪᑕᒎᖅ ᐊᑯᓂᑲᓪᓚᒃ.  

ᓴᖅᑭᑕᐅᓕᑕᐃᓐᓇᓚᐅᖅᑐᖅ ᑐᓴᐅᑎᒃᑯᑦ 

ᑲᓐᖑᓇᖅᑐᓕᕆᓂᕐᒧᑦ ᖃᐅᔨᔾᔪᑎᑎᒎᖅᑐᓂ. ᑖᓐᓇ 

ᐱᖁᔭᖃᐃ ᓄᑖᖅ ᐱᖃᓯᐅᑎᓂᐊᖅᐹ ᑕᒪᑐᒧᖓ 

ᓂᕆᕝᕖᑦ ᓴᖅᑭᔮᖅᑎᑦᑎᔭᕆᐊᖃᕐᓂᖏᓐᓂᒃ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᖃᐅᔨᓴᖅᑕᐅᔾᔪᑎᕕᓂᖏᑦ ᑎᑎᖅᑲᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᕋᓛᑎᒍᑦ 

ᐊᑐᖅᑕᐅᓂᐅᖅᑰᖅᑐᖅ ᓂᕿᐅᑉ 

ᐊᑦᑕᕐᓇᖅᑕᐃᓕᓂᖓᓂ ᑖᒃᑯᐊ 

ᒪᓕᒐᕋᓛᖅᑎᒎᖓᖕᒪᑦ ᑕᕝᕙᓂ ᐊᑖᓃᒃᑲᔭᖅᑰᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᓪᓗ ᑭᐅᔾᔪᑎᓐᓄᑦ. ᑖᒃᑯᐊ ᒪᓕᒐᕋᓛᑦ 

ᓄᑖᓐᖑᕆᐊᖅᑕᐅᓂᐊᖅᐹᑦ ᑕᒫᓂ ᐊᕐᕌᒍᒋᔭᑦᑎᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᖅ 14 

ᐊᑐᓕᖅᑎᑕᐅᓂᐊᖅᑕᖓ ᑲᒥᓯᓇᐅᑉ ᑎᓕᔾᔪᑎᖏᑦ 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒪᓕᒐᕋᓛᑦ 

ᑖᒃᑯᐊ ᓴᖅᑭᑎᓂᐊᕆᓪᓗᑎᑦ ᒪᕐᕉᖕᓂᒃ 

ᒪᓕᒐᕋᓛᖑᒐᔭᖅᑑᓐᓂᒃ ᒪᓕᒐᖅ ᐊᑐᓕᖅᑎᑕᐅᓗᓂ 

ᐃᓗᓕᖃᕐᕕᖕᓄᑦ  ᐃᓗᕖᖅᓯᓂᕐᒧᑦ ᐊᒻᒪᓗ 

ᐊᓪᓚᕕᑦᑎᐅ ᐸᐃᑉᐹᑎᒍᓪᓗ ᐱᔭᕆᐊᕆᓇ. ᑖᒃᑯᐊ 

ᓯᕗᓪᓕᐅᑎ ᐊᓯᖏᓐᓄᐊᓕᕐᓂᐊᕆᓪᓗᑕ ᑕᐃᒪ ᒪᑯᐊ 

ᓂᖀᑦ ᐊᑦᑕᕐᓇᖅᑕᐃᓕᓂᖏᓐᓄᑦ 

ᐅᖃᐅᓯᕆᓯᒪᔭᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.     

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᑉᐳᖓ ᑕᐅᑐᒃᑕᐅᖕᒪᑦ. ᑖᒃᑯᐊ 

ᖃᐅᔨᓴᖅᑕᐅᓂᖏᑦ ᑖᒃᑯᐊ ᓂᕿᓕᐅᖅᑎᖏᑦ 

ᐊᑦᑕᓇᖅᑕᐃᓕᒪᓂᕐᒧᑦ ᖃᐅᔨᓴᖅᑕᐅᓂᖏᑦ 

ᐱᒻᒪᕆᐅᖕᒪᑕ. ᐃᓄᖕᓄᑦ 

ᖃᓂᒻᒪᒍᑕᐅᔪᓐᓇᖅᑐᒻᒪᕆᐅᖕᒪᑕ ᑖᒃᑯᐊ ᑕᒪᒃᑯᐊ 

ᓂᕿᓄᑦ ᐱᖁᔭᐃᑦ ᒪᓕᒃᑕᐅᖏᑉᐸᑕ. 

ᖁᔭᒋᒻᒪᕆᒃᐸᕋ ᐱᓕᕆᕝᕕᓂ 

ᓯᕗᓪᓕᐅᑎᑕᐅᔾᔫᒥᒃᐸᑦ. ᒪᓕᒐᕋᓛᓕᐅᕐᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᖃᐅᔨᓴᕐᓂᖅ 

ᐱᔪᓐᓇᖅᓯᑐᐊᕈᑎᒃ. ᐃᓱᒪᑐᐃᓐᓇᖅᑐᖓ ᒥᓂᔅᑕ 

ᐅᓪᓗᒥᖃᐃ ᐅᖃᐅᓯᖃᕈᓐᓇᖅᐸ ᒪᓕᒐᓕᕆᕋᓛᑦ  

ᐊᑐᓕᖅᑎᑕᐅᕕᒃᓴᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᒪᑐᐃᓐᓇᖅᑐᖓ 

ᐃᓱᒪᖁᔨᓐᖏᑦᑐᖓ ᖃᐅᔨᓴᖅᑎᖏᓐᓂ ᐄ 

ᖃᐅᔨᓴᖃᑦᑕᕋᑦᑕ ᓴᖅᑭᖃᑦᑕᓐᖏᑐᐃᓐᓇᖅᑐᒍᑦ. 

ᑕᒪᒃᑯᐊ ᐊᕙᑎᓕᕆᓂᕐᒧᑦ ᐋᓐᓂᐊᖃᖅᑕᐃᓕᓂᕐᒧᑦ 

ᐃᓄᒋᐊᖃᑦᑕᖅᑐᓂᒃ ᐱᖃᓯᐅᑎᓗᒋᑦ ᓂᕆᕖᑦ 

ᑐᓴᖅᑎᑦᑎᓚᐅᕋᑎᒃ ᑕᒪᒃᑯᐊ ᐊᑦᑕᕐᓇᖅᑕᐃᓕᓂᕐᒧᑦ 

ᒪᓕᒋᐊᓖᑦ ᒪᓕᒃᑕᐅᒐᓗᐊᕐᒪᖔᑦ ᒪᓕᒃᑕᐅᖁᓪᓗ.  

 

ᒫᓐᓇ ᑕᐃᒪ ᐱᓕᕆᕙᓪᓕᐊᓪᓗᒋᑦ ᕼᐃᐊᔾᕼᐋᒡ 

ᖃᕋᓴᐅᔭᒃᑰᕈᑎᖏᑦ ᐊᕙᑎᓕᕆᓂᕐᒧᑦ ᑕᒪᒃᑯᐊ 

ᖃᕋᓴᐅᔭᖅᑎᒍᑦ ᖃᐅᔨᓴᓂ ᐊᒻᒪᓗ 

ᐅᓂᒃᑳᓕᐅᖃᑦᑕᕐᓃᑦ ᖃᐅᔨᓴᕐᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᖃᐅᔨᓴᖅᑎᖏᑦ 

ᑖᒃᑯᐊ ᐊᕙᑎᓕᕆᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓐᓃᑦ ᓴᖅᑭᑕᐅᓂᐊᖅᑐᑦ 

ᒪᓕᒐᕋᓛᑦ ᐋᖅᑭᒃᓱᖅᑕᐅᕙᓪᓕᐊᑎᓪᓗᒋᑦ ᐊᑐᓂ 

ᐱᓕᕆᐊᓄᑦ. ᑕᐃᒪᓕ ᓂᕆᐅᒋᔭᐅᔪᖅ 2018 

ᐃᓱᓕᑎᓪᓗᒍ ᑕᒪᒃᑯᐊ ᐊᑐᓕᖅᑎᑕᐅᓂᖏᑦ 

ᓂᕿᑦᑎᐊᕙᖃᕆᐊᖃᕐᓂᓯᓂᓯᓂᓪᓗ ᐊᒻᒪᓗ 

ᐃᒥᑦᑎᐊᕙᖃᕆᐊᖃᕐᓂᕐᒧᑦ ᐱᔭᕇᖅᓯᒪᓕᕐᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑦ, 

ᖁᔭᓐᓇᒦᒡᓗ ᑭᐅᔾᔪᑎᖓᓄᑦ. ᑖᓐᓇ  ᐊᐱᖅᑯᑎᒐ 

ᐅᖃᑦᑎᐊᓐᖏᓗᐊᕋᑕ ᑕᐃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒪᓕᒃᑕᐅᑎᑦᑎᔪᓐᓇᖅᐳᖅᑲᐃ ᑕᒪᒃᑯᐊ ᓂᕆᕖᑦ 

ᓴᖅᑭᔮᖅᑎᑦᑎᖃᑦᑕᖁᓗᒋᑦ ᓄᑖᖑᓛᒥ 

ᖃᐅᔨᓴᖅᑎᐅᑉ ᖃᐅᔨᓴᕈᑎᒥᓂᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ ᒪᓕᒐᕋᓛᑦ ᑖᒃᑯᐊ 

ᐱᖁᔭᐃᑦ ᐊᑐᓕᖅᑎᑕᐅᓂᖏᑦ ᐅᑭᐊᒃᓵᖓᓂ 

2018-ᒥ ᑕᒪᓐᓇ ᖃᒡᓕᓕᖅᑐᖅ. ᑖᒃᑯᐊ  

ᑐᒃᓯᕋᐅᑎᖏᑦ 

ᒥᓂᔅᑕᐃᑦ ᑲᑎᒪᔨᖏᓐᓂᒃ 

ᐊᖏᖅᑕᐅᔭᕆᐊᖃᕐᓂᐊᕐᒪᑦ ᒪᓕᒐᕋᓛᑦ ᐱᔭᕇᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ. ᑖᒃᑯᐊ ᐊᐱᖅᑯᑎᒃᑲᓐᓂᓐᓄᑦ, 

ᐅᖃᐅᑎᒃᑲᓐᓂᕈᓐᓇᖅᐱᑎᒍᖅᑲᐃ ᓄᓇᓕᖕᓂ 

ᐃᓅᓯᑦᑎᐊᕙᓕᕆᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ 

ᑖᒃᑯᐊ ᑮᓇᐅᔭᓂᒃ ᓴᖅᑭᑦᑎᖕᒪᑕ ᐃᓕᓐᓂᐊᕐᕖᑦ 

ᑮᓇᐅᔭᕐᓂᒃ ᑐᒃᓯᕋᖃᑦᑕᖁᓪᓗᒋᑦ 

ᓂᕿᖃᖅᑎᑦᑎᓂᕐᒧᑦ. ᒥᓂᔅᑕᐅᖃᐃ 

ᐅᖃᑲᐅᑎᑲᓐᓂᕈᓐᓇᖅᐹᑎᒍᑦ ᑖᒃᑯᐊ ᑮᓇᐅᔭᐃᑦ 

ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᐃᑉᐹᑯᓘᔭᓕᐊᓘᒐᒪ ᓯᕗᓂᓐᓂ.  

 

ᑖᒃᑯᓄᖓ ᓂᕿᖃᑦᑎᑦᑎᓂᕐᒧᑦ ᐃᓕᓐᓂᐊᕐᕕᓕᒫᑦ 

ᑮᓇᐅᔭᖃᖅᑎᑕᐅᕙᒃᑐᑦ ᑕᕝᕙᓂ ᓄᓇᕗᒻᒥ 

ᐃᓅᓯᑦᑎᐊᕙᓕᕆᓂᕐᒧᑦ ᐱᓕᕆᐊᓂᒃ. ᑕᐃᒪ 

ᐅᖃᖅᑲᐅᒐᒪ ᑕᐃᒪ ᒥᔅᑕ ᒥᑭᓐᖑᐊᖅ ᑕᐃᒪ 

ᓄᓇᓕᓐᓂ ᐃᓱᒪᖅᓲᑎᒋ 

ᑮᓇᐅᔭᖅᑎᑦᑎᒃᑲᓐᓂᕈᒪᒍᑎᒃ ᑕᐃᒪᐃᓕᐅᕈᓐᓇᖅᑐᑦ. 

ᑕᐃᒃᑯᐊ ᐃᓕᓐᓂᐊᕐᕕᓕᒫᑦ ᒫᓐᓇ 

ᓂᕿᖃᖅᑎᑦᑎᓂᕐᒧᑦ ᐱᓕᕆᐊᖃᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ ᑕᐃᒪᓐᓇ ᑐᓴᕋᒪ. ᖃᓄᕐᓕ ᖃᓄᖅ  

ᐱᑎᑕᐅᖃᑦᑕᖅᐸᑦ ᖃᔅᓯᑖᓚᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐅᑯᐊ ᑎᑎᕋᖅᓯᒪᔪᑦ: ᐃᒃᐱᐊᕐᔪᒃ ᐊᕐᕌᒍᑕᒫᑦ 

$55,000 ᐱᐅᓯᒋᐊᕈᑏᑦ $27,000 

ᐃᓚᔭᐅᕌᕐᔪᒃᖢᓂ;  

ᑭᓐᖓᐃᑦ $80,000, ᑖᒃᑯᐊ ᐊᒡᒍᑐᖅᓯᒪᔪᑦ 

ᐃᓕᓐᓂᐊᕐᕕᓐᓄᑦ ᐊᑐᖅᑕᐅᖃᑦᑕᓂᐊᖅᑐᑦ 

$80,000. $45,000 ᐃᓚᒋᐊᕌᕐᔪᒃᓯᒪᓪᓗᑎᒃ; 

ᑲᖏᖅᑐᒑᐱᒃ $69,424 ᐱᐅᓯᒋᐊᕈᑎᖃᖅᖢᑎᒃ 

$24,000;  

ᐊᐅᓱᐃᑦᑐᖅ $25,300 ᐱᐅᓯᒋᐊᕈᑎᖃᖅᖢᓂ 

$27,000; ᓴᓂᕋᔭᒃ $34,817 

ᐱᐅᓯᒋᐊᕈᑎᖃᖅᖢᑎᒃ $22,000 ᐅᖓᑖᓄᑦ; 

ᐃᒡᓗᓕᒃ $103,205 ᐱᐅᓯᒋᐊᕈᑎᖏᑦ $46,000 

ᐅᖓᑖᓃᕌᕐᔪᒃᖢᑎᒃ; ᐃᖃᓗᖕᓂ $111,941 

ᐱᐅᓯᒋᐊᕈᑎᖃᖅᖢᑎᒃ ᐅᖓᑖᓂ $126,758; 

ᑭᒻᒥᕈᑦ ᐊᑐᕈᒫᖅᑕᖃᕐᑐᑦ $25,000 

ᐱᐅᓯᒋᐊᕈᑕᐅᓯᒪᓪᓗᑎᑦ $24,485; ᐸᖕᓂᖅᑑᖅ 

$102,000 ᐱᐅᓯᒋᐊᕈᑎᖏᑦ $44,725; 

ᒥᑦᑎᒪᑕᓕᒃ $636,405 ᐱᐅᓯᒋᐊᕈᑎᖓ $49,465; 

ᕿᑭᖅᑕᕐᔪᐊᖅ ᐊᑐᕈᒫᖅᑕᖃᖅᑐᑦ $21,500 

ᐱᐅᓯᒋᐊᕌᕐᔪᖁᑎᖃᖅᑐᑦ $22,977; ᖃᐅᓱᐃᑦᑐᖅ 

$42,000 ᐱᐅᓯᒋᐊᕌᕐᔪᒃᑐᖅ $27,402; 

ᐃᖃᓗᒃᑑᑦᑎᐊᖅ ᐊᑐᕈᒫᖅᑕᖃᖅᑐᖅ $54,957 

ᖃᔅᓯᓴᖏᑦ ᐱᑲᑕᓐᖏᑕᒃᑲ. $42,340-ᒥᒃ 

ᐃᓚᒋᐊᖅᓯᒪᓪᓗᑎᒃ; ᐅᖅᓱᖅᑑᖅ $40,000 ᐊᒻᒪᓗ 

ᐱᐅᓯᒋᐊᕈᑎᖃᖅᖢᑎᒃ $45,865; ᑰᒑᕐᔪᒃ $95,602 

ᐱᐅᓯᒋᐊᕈᑎᖃᖅᖢᑎᒃ $23,502; ᖁᕐᓗᖅᑑᖅ 

$71,000 ᐱᐅᓯᒋᐊᕈᑎᖃᖅᖢᑎᒃ $44,155; 

ᑕᓗᕐᔪᐊᖅ $57,347 ᐱᐅᓯᒋᐊᕈᑎᖃᖅᖢᑎᒃ 

$23,165; ᐊᕐᕕᐊᑦ $20,000 

ᐱᐅᓯᒋᐊᕈᑎᖃᖅᖢᑎᒃ $67,717; ᐊᒻᒪ 

ᖃᒪᓂᑦᑐᐊᖅ $97,500 ᐱᐅᓯᒋᐊᕈᑎᖃᖅᖢᑎᒃ 

$47,245; ᐃᒡᓗᓕᒑᕐᔪᒃ $31,269  

ᐱᐅᓯᒋᐊᕈᑎᖃᖅᖢᑎᒃ $23,120; ᓴᓪᓖᑦ 

$29,650 ᐱᐅᓯᒋᐊᕈᑎᖃᖅᖢᑎᒃ $24,395; ᓇᐅᔮᑦ 

$55,000 ᐱᐅᓯᒋᐊᕈᑎᖃᖅᖢᑎᒃ $48,790; 

ᑲᖏᖅᖠᓂᖅ $95,676 ᐱᐅᓯᒋᐊᕈᑎᖃᖅᖢᑎᒃ 

$65,220; ᓴᓂᑭᓗᐊᖅ $80,948 

ᐱᐅᓯᒋᐊᕈᑎᖃᖅᖢᑎᒃ $45,685; ᑎᑭᕌᕐᔪᐊᖅ 

$40,000 ᐱᐅᓯᖏᐊᕈᑎᖃᖅᖢᑎᒃ $24,117.   

 

ᑲᑎᑕᐃᓐᓈᓗᒋᓪᓗᒋᑦ ᑖᒃᑯᐊ ᐃᓕᓐᓂᐊᕐᕕᖕᒧᑦ 

ᓂᕆᔾᔪᑎᒃᓴᐃᑦ $460,043 ᐱᐅᓯᒋᐊᕈᑎᖃᖅᖢᑎᒃ 

ᖄᒃᑲᓐᓂᐊᒍᑦ $346,342-ᓂᑦ. 

ᑲᑎᑕᐃᓐᓈᓗᒋᓪᓗᒋᑦ $2,517,282.31. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᖁᔭᓐᓇᒦᒃ. ᐊᔾᔨᒌᒍᓐᓃᖅᑕᖅᓯᖃᑦᑕᖅᑐᑦ 

ᓄᓇᓕᖕᓂ. ᖁᔭᓐᓇᒦᒃ, ᐅᖃᕋᕕᒋᑦ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑐᓴᒐᒃᓴᒥᑦ ᖃᐃᑦᑎᒐᕕᓐᖓ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᖅ 

ᐋᖅᑭᒃᓯᖃᑦᑕᖅᐸᑦ ᖃᔅᓯᑦᑖᓚᒥᒃ 

ᑐᓂᓯᓂᐊᕐᒪᖔᕐᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᔾᔪᑎᐅᔪᖅ ᑕᕝᕙᓂ 

ᐊᔾᔨᒌᖃᑦᑕᓐᖏᒻᒪᑕ ᑭᓐᖒᒪᔭᖏᑦ ᒪᓕᒃᖢᒋᑦ 

ᐃᓕᓐᓂᐊᖅᑏᑦ ᑮᓇᐅᔭᖅᑐᕈᑎᒃᓴᐃᑦ 

ᑐᓂᔭᐅᖃᑦᑕᖅᑐᑦ ᐃᓕᓴᐃᔩᓕᑦ 

ᐊᑭᓕᖅᓱᑕᐅᓐᖏᑦᑐᑦ ᓂᕿᓕᐅᖅᑏᑦ ᐊᓯᖏᓪᓗ.  

 

ᐱᓕᕆᔾᔪᑏᑦ ᑖᒃᑯᐊ ᐊᑕᐅᓯᐅᓗᑎᑦ 

ᑭᒃᑯᓕᒫᑦᑎᐊᓂᒃ ᐃᓕᓐᓂᐊᖅᑎᓄᑦ ᒪᑐᐃᖓᓗᑎᑦ 

ᐊᒻᒪᓗ ᓂᕿᑦᑎᐊᕙᖕᓂᒃ ᓂᕆᑎᑦᑎᖃᑦᑕᕐᓗᑎᒃ. 

ᐅᓄᕐᓂᕆᔭᖏᑦ ᐃᓕᓐᓂᐊᕐᕖᑦ 

ᐅᓪᓛᕈᕐᒥᓴᖅᑎᑦᑎᖃᑦᑕᖅᑐᑦ ᐅᓪᓗᒃᑯᓪᓗ ᐊᒻᒪᓗ 

ᐃᓚᖏᓪᓗ ᐊᑦᑕᕐᓈᕐᔭᐃᓯᒪᓪᓗᑎᒃ ᐃᓚᖏᑦ 

ᑕᐃᒃᑯᐊ ᓂᕆᔪᓐᓇᓗᐊᓐᖏᑦᑐᖅ ᐅᓪᓗᕈᕐᒥᓴᖅ 

ᐅᓐᓄᕈᕐᒥᓴᓪᓗ ᑕᐃᒃᑯᐊ ᓂᕆᑎᑕᐅᓲᖑᓪᓗᑎᒃ  

ᐃᓕᓐᓂᐊᖅᑏᑦ. ᑮᓇᐅᔭᖃᖅᑎᑕᐅᖃᑦᑕᕆᓪᓗᑎᒡᓗ 

ᓄᓇᓕᖕᓂ ᖃᓄᐃᑦᑕᐃᓕᒪᓂᕐᒧᑦ.  

 

ᑮᓇᐅᔭᖃᖅᑎᑦᑎᔾᔪᑎᖏᑎᒍᑦ ᒪᕐᕉᖕᒪᑎᒃ ᑖᒃᑯᐊ. 

ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ ᑖᒃᑯᓄᖓ 

ᓄᓇᓕᖕᓄᑦ ᐊᒻᒪᓗᑦᑕᐅᖅ ᓄᓇᕗᒻᒥ 

ᖃᓄᐃᑦᑕᐃᓕᒪᓂᕐᒧᑦ ᑮᓇᐅᔭᖅᑐᕈᑎᒃᓴᖏᑦ 2017-

ᖑᑎᓪᓗᒍ ᐃᓕᓐᓂᐊᕐᕕᖕᓂ ᑐᒃᓯᕋᐅᑎᓂᑦ 

ᑐᓂᓯᒋᐊᑐᓚᐅᓐᖏᑦᑐᑦ ᓂᕆᔾᔪᑎᒃᓴᖏᓐᓂᒃ 

ᐃᓕᓐᓂᐊᕐᕕᐅᑉ ᓂᕆᑎᑦᑎᔾᔪᑎᒃᓴᖏᓐᓂᒃ 

ᐃᓕᓐᓂᐊᕐᕕᐅᑉ ᐃᓗᐊᓂ. ᑕᕝᕙᐅᖅᑰᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᕐᕕᖕᒥ ᓂᕆᑎᑦᑎᔾᔪᑎᐅᖃᑦᑕᖅᑐᑦ 

ᐱᒻᒪᕆᐊᓘᖕᒪᑦ ᑳᖏᓐᓇᖃᑦᑕᕐᒪᑕ ᓱᕈᓰᑦ 

ᑳᖏᓐᓇᖃᑦᑕᖅᐸᑕ ᓈᒻᒪᖏᒻᒪᑦ. 

ᐊᓕᐊᓇᐃᒍᓱᒃᑐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᕐᒪᑦ ᐃᓕᓐᓂᐊᕐᕖᑦ 

ᑐᒃᓯᕋᐅᑎᓕᐅᕈᓐᓇᕐᓗᑎᒃ ᑮᓇᐅᔭᖅᑖᕋᓱᒍᓐᓇᕐᒪᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖅᑲᐃ ᖃᐅᔨᒪᕙᑦ 

ᖃᔅᓯᑖᓚᐅᒐᔭᕐᒪᖔᑦ ᐃᓕᓐᓂᐊᕐᕕᓕᒫᓂ 

ᓂᕆᑎᑦᑎᖃᑦᑕᕐᓗᓂ ᐃᓘᓐᓈᓗᖏᓐᓂᒃ 

ᐊᑭᓕᖅᑕᐅᓯᒪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐋᒃᑲ, ᖃᐅᔨᒪᓐᖏᑦᑎᐊᒻᒪᕆᒃᑐᒍᑦ. 

ᖃᐅᔨᒪᓂᐊᕋᔅᓯ ᑐᒃᓯᕋᐅᑎᓕᐅᖃᑦᑕᕈᓐᓃᕐᒪᑕ 

ᑮᓇᐅᔭᓂᒃ ᑐᓂᓯᑐᐃᓐᓇᖃᑦᑕᕋᑦᑕ 

ᑐᒃᓯᕋᐅᑎᓕᐅᖅᑐᖃᓚᐅᓐᖏᖦᖢᓂ 

ᐃᓕᓐᓂᐊᕐᕕᖕᒥᒃ. ᑕᐃᒃᑯᐊ 

ᐊᑐᖅᑕᐅᔭᕆᐊᖃᓪᓚᑦᑖᖅᖢᑎᒃ ᓄᓇᓕᖕᓂ 

ᑐᓂᓯᖃᑦᑕᖅᑐᖅ 

ᑮᓇᐅᔭᖅᑐᕈᑎᒋᓂᐊᖅᑕᖏᑕ ᐊᒡᒍᑐᖅᓯᒪᓂᕆᔭᖏᑦ 

ᓄᓇᓕᖕᓂ ᖃᓄᓐᖏᑎᐊᕋᓱᐊᕐᓂᕐᒧᑦ ᐃᓗᐊᒍᑦ  

ᐸᕐᓇᐅᑎᖏᑎᒍᑦ. ᑕᕝᕙ ᓂᕆᔾᔪᑎᓕᐅᖃᑦᑕᖅᑐᖅ 

ᑭᓯᐊᓂ ᑐᒃᓯᕋᐅᑎᓐᖏᑦᑐᕐᓕ. ᑕᕝᕙ 

ᐊᒡᒍᖅᑐᖅᑕᐅᓯᒪᓪᓗᑎᒃ ᑮᓇᐅᔭᐃᑦ  

ᑐᓂᐅᖅᑲᕐᑕᐅᖃᑦᑕᖅᑐᑦ ᐊᑐᖅᑕᐅᓂᐊᕐᓂᕆᔭᖏᑦ 

ᐊᐅᓚᔾᔪᑎᖏᓐᓄ ᑮᓇᐅᔭᒃᓵᑦ ᐱᖁᑏᓪᓗ 

ᐊᑭᓕᖅᑕᐅᓪᓗᑎᒃ.  

 

ᑕᐃᒃᑯᐊ ᐱᐅᓯᒋᐊᕈᑎᐅᖅᑲᐅᔪᑦ ᑕᐃᒃᑯᐊ 

ᓂᐅᕕᕈᑕᐅᔪᓐᓇᖅᑐᑦ 

ᐱᐅᓯᒋᐊᕈᑎᐅᓂᕋᖃᑦᑕᖅᑲᐅᔭᒃᑲ 

ᑮᓇᐅᔭᒃᑐᕈᑎᒃᓴᒃᑲᓐᓃᑦ. ᓂᕿᓄᓪᓘᓐᓃᑦ 

ᐸᕐᓇᖕᓂᐊᕈᑎᒃ ᓂᕿᓕᐅᕐᓂᐊᕈᑎᑦ 

ᐃᒐᑖᕈᑎᐅᔪᓐᓇᕐᒥᔪᑦ ᐱᐅᓯᒋᐊᕈᑎᐅᓂᕋᖅᑲᐅᔭᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᕈᓰᑦ ᑳᖏᓐᓇᖃᑦᑕᕐᒪᑕ ᖃᐅᑕᒫᑦ ᕿᑐᕐᖓᕗᑦ 

ᑕᒪᒃᑯᐊ ᓱᕈᓰᑦ ᓂᕆᔪᐃᓐᓇᐅᖃᑦᑕᖁᓪᓗᒋᑦ 

ᑳᖕᓂᐊᓐᖏᒻᒪᑕ. ᐃᓚᖏᑦ ᑳᒃᖢᑎᒃ 

ᐊᖏᕐᕋᖃᑦᑕᕐᒪᑕ ᐅᓪᓗᕈᕐᒥᓴᕆᐊᕋᓗᐊᖅᖢᑎᒃ 

ᓱᕈᓰᑦ. ᐱᓕᕆᕕᓯ ᑕᑯᓚᐅᖅᓯᒪᕚᑦ ᓄᓇᕗᓕᒫᒥ 

ᑮᓇᐅᔭᖃᖅᑎᑦᑎᔪᓐᓇᕐᒪᖔᑕ ᓂᕆᑎᑦᑎᖃᑦᑕᓂᕐᒧᑦ 

ᐃᓕᓐᓂᐊᖅᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ 

ᐅᓄᕐᓂᖅᓴᐅᔪᑦ ᐅᓪᓚᕈᕐᒥᓴᖅᑎᑦᑎᖃᑦᑕᖅᑐᑦ 

ᑕᒧᓗᒐᒃᑎᑦᑎᖃᑦᑕᖅᑐᑦ ᐅᓪᓗᕈᕐᒥᓴᖅᑎᑦᑎᓗᑎᒡᓗ 

ᐃᓚᖏᑦ. ᐊᓯᖏᓐᓂᒡᓗ ᑕᐃᒃᑯᓂᖓ 

ᑕᒧᓗᒃᑎᑦᑎᖃᑦᑕᕐᒥᔪᖅ ᐊᖏᕐᕋᒥ ᓂᕆᑭᒃᓴᖅᑐᓄᑦ 

ᐅᓐᓄᕈᕐᒥᑕᖅᑎᑦᑎᔪᓐᓇᕆᓪᓗᑎᒡᓗ. ᐅᖃᖅᑲᐅᒐᒪ 

ᑕᒪᒃᑯᐊ ᐃᓕᓐᓂᐊᕐᕕᖕᒥ 

ᑮᓇᐅᔭᖃᖅᑎᑕᐅᖃᑦᑕᕐᒪᑕ ᐊᑕᐅᓯᐅᓐᖏᑦᑐᓂᒃ 

ᐃᓕᓐᓂᐊᕐᕕᒃ ᐃᖅᑲᓇᐃᔭᖃᑎᖃᕐᓗᓂ ᓄᓇᓕᖕᓂ  

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᖏᓐᓄᑦ  

ᓴᖅᑭᑎᑦᑎᔪᓐᓇᖅᑐᑦ ᐱᔪᒪᒃᐸᑕ ᓄᓇᓕᖕᓂ 

ᐅᓪᓛᕈᒻᒥᓴᖃᑦᑕᕐᓗᑎᒃ ᐅᓪᓗᕈᕐᒥᓴᕐᓗᑎᒃ 

ᐅᓐᓄᕈᕐᒥᓴᕐᓗᑎᒡᓘᓐᓃᑦ ᐋᖅᑭᒃᓱᖅᑕᐅᔪᓐᓇᖅᑐᑦ 

ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲ ᐱᔭᕇᖅᑕᒃᑲ ᑭᓯᐊᓂ 

ᓂᓪᓕᐅᑎᖃᕈᒪᓪᓗᖓ. ᐃᓕᓐᓂᐊᕐᕖᑦ 

ᐱᓕᕆᔪᓐᓇᕐᓂᕐᒥᓂᒃ ᐊᑐᖅᖢᑎᒃ ᑐᓂᔭᐅᓯᒪᔪᓂᒃ 

ᐱᓕᕆᐊᖃᖃᑦᑕᕐᒪᑕ. ᓲᕐᓗ ᑕᐃᒃᑯᓄᖓ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐃᑲᔪᖅᑎᐅᖃᑦᑕᖅᑐᓂᒃ 

ᐃᓕᓴᐃᔨᓄᓪᓗ ᑕᒪᒃᑯᐊ ᐊᑐᐃᓐᓇᐅᑦᑎᐊᖁᓪᓗᒋᑦ 

ᑳᒃᑐᑯᓗᖕᓄᑦ ᓂᕆᑎᔾᔪᑎᐅᖃᑦᑕᕐᓂᐊᕐᒪᑕ. 

ᓂᕆᐅᒃᑲᓗᐊᖅᐳᖓ ᒐᕙᒪᒃᑯᑦ ᐃᓕᓴᐃᔨᓂᒃ 

ᐃᑲᔪᖅᑐᐃᓂᖅᓴᐅᖁᓪᓗᒋᑦ. 

ᐃᑲᔪᖅᑐᖅᑕᐅᖃᑦᑕᕐᓂᐊᕐᒪᑕ ᐱᓕᕆᐊᖃᖅᑎᓪᓗᒋᑦ 

ᕿᑐᕐᖓᕆᔭᕗᑦ ᓂᕆᑎᑕᐅᖃᑦᑕᕐᓂᐊᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨ ᖃᐅᔨᒪᓂᐊᕐᒪᑦ 

ᑕᕝᕘᓇ ᑮᓇᐅᔭᖃᖅᑎᑦᑎᓂᒃᑯᑦ 

ᐃᖅᑲᓇᐃᔭᖅᑎᑖᕈᓐᓇᕐᒥᔪᑦ ᐃᓕᓴᐃᔨᓂᒃ 

ᐊᑐᐃᓐᓈᓗᒋᐊᑐᓐᖏᑦᑐᖅ ᓂᐅᕕᕆᐊᖅᑎᑦᑎᓗᑎᒃ 

ᓂᕿᓕᐅᕐᓗᑎᓪᓘᓐᓃᑦ. ᑖᒃᑯᐊ 

ᐃᖅᑲᓇᐃᔭᖅᑎᑖᕈᓐᓇᕐᒥᔪᑦ ᑕᕝᕘᓇ ᐱᓕᕆᐊᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᓕᓴᕆᔪᒪᓪᓗᒍ ᓯᕿᓐᖑᔭᖅ 

ᐅᓂᒃᑳᖁᓪᓗᑎᓪᓗ ᐱᔭᕇᖅᐸᓪᓕᐊᔪᒪᓕᕐᓗᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᐱᖁᔨᕗᖔᖅᑕᖃᕐᒪᑦ 

ᐱᔭᕇᖅᐸᓪᓕᐊᔪᒪᓕᖅᖢᑎᒃ  

ᐱᖁᔨᕗᖔᕈᑎᓗ ᑲᑎᒪᔾᔪᑕᐅᔪᓐᓇᕋᓂ. ᓈᒻᒪᒃᓴᖅᑐᑦ 

ᑲᑎᒪᔾᔪᑎᒃᓴᒥᒃ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ. ᐃᖅᓱᖅᑏ, 

ᐅᑯᐊ ᐊᓂᑎᓚᐅᕐᒥᒃᑭᑦ. ᓂᑯᕕᓐᓂᐊᓕᖅᐳᖓ 

ᓄᖅᑲᐸᓪᓕᐊᓂᐊᓕᕋᑦᑕ.   

 

ᐅᖃᖅᑎ: ᖁᔭᓐᓇᒦᒃ, ᐃᖅᓱᖅᑏ. 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑕ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᖅᑲᐅᖕᒪᑕ ᒪᓕᒐᒃᓴᖅ 

4 ᑮᓇᐅᔭᖅᑑᑕᐅᔪᒪᔪᓂᒃ ᐊᒻᒪ ᓄᖅᑲᕈᒪᓕᖅᖢᑎᒃ. 

ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕚ? (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ 

ᒪᐃᓐ. (ᑐᓵᔨᑎᒎᕈᓐᓃᖅᑐᖅ) ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. 

 

ᑲᑎᒪᔾᔪᑎᒃᓴᑦᑎᓐᓄᑦ. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ. ᒥᔅᑕ 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᓪᓗᓯ ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ 

ᑲᑎᒪᓛᕐᒪᑕ ᖃᐅᒃᐸᑦ ᐅᓪᓛᒥ 9:00-ᒧᐊᖅᐸᑦ  

ᓇᓄᖅ ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᔫᓂ 5-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᒃ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᒪᓕᒐᒃᓴᖅ 7 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ ᒫᓐᓇ 

ᓄᖅᑲᖓᑲᐃᓐᓇᕐᓂᐊᖅᑐᖅ. ᑲᑎᒪᒋᐊᓛᕐᒥᔪᒍᑦ 

ᐊᐃᑉᐹᓂᒃ, ᔫᓂ 5, ᐅᓐᓄᓴᒃᑯᑦ 1:30. 

 

ᐃᖅᓱᖅᑏ.  

 

>>ᓄᖅᑲᖅᑐᑦ 17:57ᒥ



 

 

 


